
MATEO 1:1

JA' WATX' K'ANE
TZ'IBEBIL CAN
YU NAJ MATEO

Xolilal Eb Yichmam Jesu-
cristo

17Ja' ton sbi eb yichmam
naj Jesucristo yin xolilal
ti'. Ja' Jesucristo, yic'aal naj
David c'al yic'aal pax naj
Abraham. 2Ja' naj Abraham,
smam naj Isaac, catu' naj
Isaac, smam naj Jacob. Ja'
naj Jacob, smam naj Juda
yetoj wan xa eb yuXtaj. 3]a'
naj Juda yetoj ix Tamar, ey
yuninal eb, naj Fares c'al naj
Zara. Ja' naj Fares, smam
naj Esrom. Ja' naj Esrom,
smam naj Aram. 4 ]Ja' naj
Aram, smam naj Aminadab.
Ja' naj Aminadab, smam
naj Naason. Ja' naj Naason,
smam naj Salmon. S5 Ja' naj
Salmoén yetoj ix Rahab, ey
yuninal eb, naj Booz. Ja' naj
Booz yetoj ix Rut, ey yuninal
eb, naj Obed. Ja' naj Obed,
smam naj Isai. ©Ja' naj Isali,
smam naj rey David, smam
naj Salomén. Ja' xutx naj
Salomén tu', ja' ix yistil naj
Urias yet sbabelal. 7]a' naj
Salomdn, smam naj Roboam.
Ja' naj Roboam, smam naj
Abias. Ja' naj Abias, smam
naj Asa. 8J]a' naj Asa, smam
naj Josafat. Ja' naj Josafat,
smam naj Joram. Ja' naj
Joram, smam naj Uzfas. °]Ja'
naj Uzias, smam naj Jotam.
Ja' naj Jotam, smam naj
Acaz. Ja' naj Acaz, smam naj

Ezequias. 10]a' naj Ezequias,
smam naj Manasés. Ja' naj
Manasés, smam naj Amon. Ja'
naj Amon, smam naj Josias.
11 Ja' naj Josias, smam naj
Jeconias yetoj eb yuXtaj. Ja'
yul stiempoal eb tu' jix i'letoj
eb yuninal Israel yu yak'le
servil eb bey Babilonia. 12]a’
yet ey xa ec' eb bey Babilonia
tu' xin, jix ali Salatiel, sc'aal
naj Jeconias. Ja' naj Salatiel,
smam naj Zorobabel. 13 Ja'
naj Zorobabel, smam naj
Abiud. Ja' naj Abiud, smam
naj Eliaquim. Ja' naj Eli-
aquim, smam naj Azor. 14]Ja’
naj Azor, smam naj Sadoc. Ja'
naj Sadoc, smam naj Aquim.
Ja' naj Aquim smam naj
Eliud. 13 ]a' naj Eliud, smam
naj Eleazar. Ja' naj Eleazar,
smam naj Jacob. 16 Ja'
naj Jacob, smam naj José,
yichamil ix Maria, ix Xutx naj
Jesus, naj chi yij Cristo, ja'
ton naj Ak'bil Yopiso yu Dios.
17 Yu tu' xin, canlajonwan
eb ichmame yet tax c'al naj
Abraham masanta' c'al naj
David. Catu' canlajonwan
pax eb yet tax c'al naj David
masanta' c'al jix i'letoj eb
Israel bey Babilonia. Catu'
canlajonwan pax eb yet tax
c'al jix i'letoj eb Israel tu' bey
Babilonia masanta' c'al jix ali
naj Cristo.

Yalubal Jesucristo
(Lucas 2:1-7)

18 Jaxca c'al ti' yoc sk'aneal
yalubal Jesucristo ti: Ey xa
strato naj José yetoj ix Maria.
K'ane to c'al, c'am to chi yil-
le sba eb, pero mimejal xa

pax ix Maria tu'. Ja' naj

Santo Espiritu jix aon pitzc'u

a jun unin tu' yin ix. 19Ja'

naj José tu', caw jijyom naj

yin sley Moisés. Cax c'al ji-
jyom naj pero ma yal sc'ul
najjix abchask'umalix Maria
tu' yu anima, yuxan jix yoche
naj chi lawi ey jun strato
eb tu' yin ewantajil. 20 Ja'
yet lalan to sna'on naj José
jun tu' xin, catu' jix x'oxon

a sba jun yangel naj Kaawil

yin weyicheal tet naj, catu'jix

yalon tet jaxca ti":

—José, jaach vyic'aal naj
David, manchej jaach xiw ja
wi'on Maria ja wistil oj. Yutol
ja'jun unin ey xa oc yin ix tu',
ja' naj Santo Espiritu jix aon
ocyinix. 21Ja' jun unin oj aloj
tu', winaj unin. Oj ja wak' yij
shi Jests,” yutol ja' oj colon el
eb sconob xol spenail, Xi jun
angel tu' tet naj José. 22Jix yun
masanil wan ti' yet watx' chi
yuntzetjix yal naj Kaawil, yet
jix yak'balnen sti' jun Xejab
yalon jaxca ti":

23 Ey jun ix k'opo ix, c'am
to chi yil-le sha yetoj
junoj winaj, pero o0j
pitzc'u a jun unin yin.
Ja' jun unin oj aloj tu',
winaj unin. Emanuel
0j yija, Xi yul An Juun
Tz'ibebil can oj.*

Emanuel chi yal yel oc apnoj:

Ey ec' Dios ketoj. 24Ja’ yet jix

el sweyan naj José tu' xin, jix

sjijen naj jaxca jix yun yalon
jun yangel naj Kaawil tu' tet

naj, catu' jix Xa'on sc'ul yi'on
ix. 25 Pero ma to c'al yil-le
sba eb, masanta' c'al jix ali
naj shabel yune' ix tu', catu'
jixyak'onyijJesusnajJosétu'.

2

Yet Jix Bet Yil Jestis Eb Ilom
Weycan

17Ja' bey jun conob chi yij
Belén yul yet Judea, ja' tu' jix
ali Jesus. Ja' yet jun tiempoal
tu',ja' naj Herodes ey oc reyal
bey Judea tu'.

Ey wan winaj chi yij ilom
weycan.” Ja' yet jix ali Jests,
jixtitta'c'aleb beychiaol c'u.
Jix apni eb bey Jerusalén. 2Jix
sk'anlen eb jaxca ti":

—¢Beytu' ey oc jun winaj
uninjix ali, jun tol oj oc sreyal
0j eb Israel? Ja' bey chi aol
c'y, ja' ta' tu' jix kil jun wey-
can, jun jix tx'oxon yalubal
jun unin tu' e on. Yuxan jix
cu tit kila, catu' chi kaon ey
cu ba tet, Xi eb. 3]Ja' yet jix
yaben naj rey Herodes jun
ti', tu' xa c'al jix q'uey can
a sc'ul naj yetoj masanil eb
a Jerusalén tu'. 4 Catu' jix
yawten oc masanil eb yaawil
yak'omal xaambal eb Israel
tet Dios, c'al eb cuywam yin
sley Moisés, catu' jix sk'anlen
el tet eb, beytu' t'inan chi ali
naj Cristo. 3 Jix tak'wi eb tet
najjaxcati

—Ja' bey conob Belén yul
yet Judea, ja' tu' oj aloj. Yutol
ey jun Xejab Dios quey tu' jix
yute tz'iben can jaxca ti':

* 1:21 Jesus chiyal yel oc apnoj “Dios Colwawom.” * 1:23 Isaias 7:14 * 2:1
Ja' eb chi ijon ilom weycan chi yij pax eb yin mago, ja' ton eb chi ilon weycan yu

yotajnen el tzet oj jul yin ey 0j toj.

6 Ja' jun conob Belén yul
yet Judea, yali' conob
ch'an yintaj wan xa
conobyulyetJudeatu’,
pero miman yel oc ap-
noj yintaj wan xa tu',
yutol ja' bey jun yali'
conob tu' oj pitzc'u a
jun yaaw. Catu'ja' oj
ak'on cuenta jin conob
Israel, Xi yul An Juun
Tz'ibebil can tu', xi eb.*

7 Catu' jix yawten eb ilom

weycan, eb chi yij pax yin

mago naj Herodes tu' yin
ewantajil, catu' jix sk'anlen
naj tet eb:

—¢Bak'ini tax jix x'ox a sbha
jun weycan tu'? Xi naj tet eb.
8Jix lawi yaben naj xin, catu'
jix chejletoj eb bey conob
Belén tu' yu naj. Jix yalon tet
eb jaxca ti':

—Asi' wej titu'. Chi cam je
k'anlenje yab yujununintu'.
Catu'ja'yetchiilchaje yuxin,
catu'chexec'jeyalonwab an,
beytu' ey oc ec' 0j, yet watx'
chin to pax wi' ey jin ba tet,
Xi naj tet eb. 9Jix lawi yaben
eb wan k'ane tu' xin, catu' jix
to eb. Ja' jun weycan jix yil
a toj eb yet ey ec' eb bey chi
aol c'u tu, jix babi c'al sat-
taj eb, masanta' c'al jix apni
batxnaj yiban bey ey ec' jun
unin tu'. 10Ja' yet jix yilon jun
weycan eb tu' caw jix tzala a
sc'ul eb. 11]ix apni eb bey
na bey ey ec' naj unin tu'.
Jix yilon oc yin naj eb yetoj
xXutx, ja' ton ix Maria. Catu'

* 2:6 Miqueas 5:2
catu' chiyak'on tz'a' eb bey templo.

jix ey kaan eb tet jun unin
tu', jix yi'on ey sba eb tet. Jix
lawi tu' xin, catu' jix sjajon
sc'uanbalil sa'beal eb tu'. Jix
sa'on can eb oro tet jun unin
tu'. Catu'jix sa'on pax can eb
jun tujan te' suk'uk'i xa c'al
yel sab yet chi tz'a'i,’ c'al jun
tujan yal te' suk'uk'i pax sab
chi yij mirra.# 12 Jix lawi c'al
juntu'xin, catu'jix al-le teteb
yin weyicheal tol manchej ec'
yal eb tet Herodes beytu' ey
ocC ec' naj unin tu', yuxan tx'oj
xabealjixyi'eb yetjix meltzo
eb bey sconob.

Yet Jix To Ebale El Naj
Nene'Jestus Bey Egipto
13 Jix c'al paxtoj eb ilom
weycan xin, catu' jix X'oxon a
sbha jun yangel naj Kaawil tet
José yin weyicheal, catu' jix
yalon tet naj jaxca ti":
—Eyman, aan waan oj.
Ijbatoj naj unin yetoj xutx,
catu' chex to bey conob
Egipto. Eyan nej ec' titu'
masanta' c'al oj wal e ach,
catu' chex meltzo pax te;j.
Yutol ja' naj Herodes, oj ak'on
seyle jun unin tu' yutol chi
yoche chi yak' cam oj, Xi jun
dngel tu' tet naj. 14Yuxan jix a
waan José tu', catu' jix yi'on
bey naj nene' tu' yetoj, c'al
xutx yet ak'balil tu'. Catu'jix
to eb bey Egipto. 13]ix ey ec'
eb titu' masanta' c'al jix cam
naj Herodes, catu' jix meltzo
eb junel xa. Jaxca ton ti' jix
yune', yu yunen el tzet jix yal
naj Kaawil, yetjix yak'balnen

T 2:11 Ja'jun tzet yetal suk'uk'i sab tu’, yal junoj tujan te’,
¥ 2:11 Mirra, yal jun tujan te'. Chii'le el oj,

catu' chi ak'le taj oj, catu’ chi k'anbalne yin perfumeal.

sti' jun Xejab yalon jaxca ti":
“Jix wawte pax tej jin C'aal
bey Egipto,” Xi yul An Juun.”

Jix Chej Mak'le Cam Eb
Unin Yu Herodes

16 Ja' yet jix yilon naj
Herodes tol ma xa ec' eb
mago tu' sc'atan naj. Tu'
c'al jix etnele yu eb, yuxan
caw jix tit sjowal sc'ul naj,
yuxan jix chej mak'le cam
masanil eb winaj unin, eb
unin masanta' caab jabil xa
sk'inal eb, yutol jaxca tu'
jantaj xa stiempoal yal-le tet
naj yu eb mago. Bey conob
Belén yetoj c'al bey masanil
scawilal jix mak'le cam eb
unin tu'. 17 Jaxca ton ti' jix
yun tzet jix s'ibe can naj Xejab
Dios, chi yij Jeremias yet jix
yalon naj jaxca ti":

18 Ey aw jix able yoc bey
conob Rama. Ey mimej
ok'il, yetoj mimej cus
c'ulal. Ja' ix Raquel,
caw jix mi'chcha sc'ul
yok' yu eb yune'. C'am
xa chi tz'ini ix yu eb
yune'tu', yujix cam eb,
%i naj Jeremias.”

19]a' yet jix cam naj Herodes
tu' xin, jix X'oxon a sha jun
yangel naj Kaawil tet naj José
yin weyicheal yet ey ec' naj
bey Egipto tu/, catu' jix yalon
tet naj jaxcati:

20 —Aan waan oj. I'toj naj
unin ti' yetoj xutx. Meltzan
nej bey je conob Israel. Yu-
tol ja' eb jix ochen jix mak'on
cam naj nene' unin ti', cam-
naj xa eb, Xi jun angel tu' tet
naj José. 21 Catu' jix a waan

naj José tu', catu' jix yi'on
meltzo naj nene' naj tu' yetoj
xutx junel xa bey slugar eb
yet Israelal tu'. 22 Pero jix yab
José tol ja' naj Arquelao ey oc
yaawil bey Judea squexel oj
smam naj Herodes. Yuxan
jix xiw naj smeltzo titu' junel
xa. Jix yalon Dios tu' yin
weyicheal tet naj tzet watx'
chi yune', yuxan jix to can eb
bey yul-laj yet Galilea. 23 Jix
apni eb titu' xin. Jix caay eb
beyjun conob chiyij Nazaret.
Jaxca ton tu' jix yune', yu
yunen tzet albilcan yu eb
Xejab Dios yet peyxa, yet jix
s'iben can eb tol t'inan chi
yija Jesus a Nazaret.

3

Chi Yal el Sk'ane Dios Naj

Juan Bautista

(Marcos 1:1-8; Lucas 3:1-9,

15-17; Juan 1:19-28)

17Ja' c'al ton oc yet jun
tiempoal tu' jix to naj Juan

Bautista bey jun cusiltaj

tx'otx' yul yet Judea. Jix c'oli

yalon sk'ane Dios naj tet eb
dnima jix apni eb yab tet. 2Jix
yalon tet eb jaxca ti":
—Na'wejje bayin je penalil,
yutol ja' naj Yaaw bey satcan,

tuxa chi oc can Yaawil titi', Xi

naj. 3Ja' ton naj Juan ti' jix

al-le yin naj yin ey oj to yu
naj Xejab Dios chiyij Isafas, yet
jix yalon can jaxca ti' yul An

Juun Tz'ibebil can oj:

Ey jun mac txequel bey cusil-
taj tx'otx' oj yal yin ipal
jaxca ti: “Jaxca chi
yun swa'nele junoj be

* 2:15 Oseas 11:1 * 2:18 Jeremias 31:15

yet chi jul junoj yaaw,
quey tu' che yute je
wa'nen je beybal, yutol
0j jul naj Kaawil” quey
tu' oj yute yaloni, Xi yul
An Juun Tz'ibebil can
. 3k
0j.
4 Ja' spichil naj Juan tu' ey
oc 0j, ja' ton xil no' camello
chembil, catu' tz'um ey oc
sc'alil oj naj. Ja' jun tujan
no' tinquin tzu chi Xi naj, c'al
yetoj yal awcab chi yuq'ue.
57Ja' eb a Jerusalén yetoj eb
a Judea c'al jantaj eb a sti'laj
ja' Jorddn, chi bet eb yab chi
yal tet naj. ¢Jix yal el spenail
eb tet Dios, catu' jix ak'le can
bautizar eb yu naj Juan bey
yul ja' Jordan tu'. 7 Ec'al eb
fariseo yetoj eb saduceo jix
apni sc'atan naj yu yak'le ba-
utizar eb yu naj. Pero jix yal
naj tet eb jaxca ti:

—Jaexti', caw jelan jex yin
i'o eytej sate jaxca no' laba.
¢Tumi che na' tol chi ske' je
colon el je ba tet jun mi-
man sya'ilal oj jul je yiban yu
sjowal sc'ul Dios? 8 Ta yel
chi sna' sha je c'ul yin je pe-
nail, sowalil watx' che yute
je beybal, yet watx' chi txe-
clo el oj tol yel jix je na' je
ba. 9 Manchej je yal jaxca ti":
“C'am tzet chi cu na', yic'aal
jonnaj Abraham jon,” man je
chi 0j. Yutol chi wal e ex an,
k'inaloj ta chi yal sc'ul Dios,
chi ske' yuten oc wan ch'en
ti' animail, catu' chi oc yic'aal
oj naj Abraham je q'uexel oj.
10 Ja' jun miman sya'tajil oj
jul je yiban, laan jaxca junoj

* .
3:3 Isaias 40:3

winaj listo xa ye yetoj yeche
yich junoj te'. Masanil te'
c'am swatx'il sat chiyak'a, chi
tzoc' a 0j, catu' chi sk'ojontoj
yiban k'ak'. 11Jainti', yel chex
wak' bautizar yetoj ja', pero
ey jun mac txequel tol to oj
jul o0j. Ja'jaxca tol oj jex yak'
bautizar yetoj Santo Espiritu,
ma yetoj k'ak'. Ja' jun mac
txequel oj jul tu', yel xa c'al
miman yel oc apnoj wintaj
an. Yuxan man jin moo 0j
wak'on servil, cax c'al asan
yu wi'on el xanab, man jin
moo oj. 12]Ja' jun mac txequel
chi wal tu', laan jaxca junoj
mac txequel chi xeye strigo,
yu yi'on can el sk'ail ixim xol
sbak' ixim. Chi lawi xeyeni,
catu' chiyi'ontoj strigo tu' bey
sc'uanbal, jal sk'ail ixim chi
el can tu', chi sec'le can toj
yiban jun k'ak' c'am chi tani,
Xinaj Juan tet eb.

Sbautismoal Naj Jestis
(Marcos 1:9-11; Lucas

3:21-22)
13 Ja' yet jun tiempoal tu',
jix tit Jesus bey jun lugar
chi yij Galilea, catu' jix apni
sc'atan naj Juan yet ey ec'
naj bey ja' Jordan, yu yapni
sk'anon sbautismo tet.

14Yin sbabelal ma yal sc'ul
najJuan chiyak'bautizar naj.
Ja'ti'yet, jix yal tet Jesus jaxca
i

—Jin moo jainti', tol chin
ja wak' bautizar, pero ila, tol
cha woche tol chach wak' ba-
utizar, Xi Juan tu' tet naj. 15Jix
yalon Jesus tu' tet jaxca ti":

—Sowalil chin ja wak' ba-
utizar, yutol smoo jin jijen

masanil tzet chi yal Dios, Xi
Jesus tet naj.

Catu' jix sjijen naj Juan tu'.
16 Jix c'al lawi yak'le bauti-
zar Jesus tu', catu' jix atej
yul ja'. Ja' yet jun txolan
tu' jix jajcha satcan, catu' jix
yiloni, tol jix eyol Yespiritu
Dios yiban Jesus jaxca junoj
no' uch. 17 Catu' jix yaben
jayeb K'ane eb jix tit bey sat-
can. Tol jix yal jaxca ti":

—Ja'tonjunjin C'aalti',cam
c'ulnebil wu an. Caw chin
tzala yetoj, Xi jayeb k'ane tu'.

4

Ja' Yet Jix Yak'len Yijban
Jesus Yin Spenail

(Marcos 1:12-13; Lucas
4:1-13)

1 Catu' jix i'letoj Jesus yu
Yespiritu Dios bey jun cusiltaj
tx'otx', yutol oj ak'le yijbale
naj yin spenail yu naj dia-
blo. 2 Cam tzet jix slo' yin
cawinaj c'ual, cawinaj ak'bal.
Catu' jix tit swail Jesus. 3Jix
apninajdiablo tu'sc'atan naj,
yu yak'len yijban naj yin spe-
nail, catu' jix yaloni:

—Tutun tol Sc'aal jaach
Dios, al tet wan ch'en ti' tol
chi oc ch'en yin panil, Xi naj
tet Jesus. 4Jix yalon Jesus tet
naj diablo tu' jaxca ti":

—Ja' yul An Juun Tz'ibebil
can oj, chialonjaxcati': “Man
asanne oj yu lo'be yuxan tol
iquis jon. Pero chi cu iquishi
pax ec' yu sk'ane Dios,” quey
tu' yalon yul An Juun, Xi Jesus
tet naj diablo.* 5 Jix lawi
jun tu' xin, catu' jix i'letoj naj

* 4:4 Deuteronomio 8:3 * 4:6 Salmos91:11,12

6

Jesus yu naj diablo bey jun
conob asan Dios ey yet, ja'
ton conob Jerusalén. Catu' jix
i'le atoj yu bey Xumuc templo.
6 Jix yalon naj diablo tet naj
jaxcati"
—Ilala, ta tol Sc'aal jaach
Dios, k'oj eytoj ja ba sat tx'otx’
tu', yutol chi yal can yul An
Juun Tz'ibebil can jaxca ti":
Oj Xejtej eb yangel Dios yu ja
teynelei. Catu' oj jaach
yi' a eb yetoj sk'ab, yet
watx' man oj yasitoj ja
wajan yin ch'en, Xi yul
An Juun tu, Xi naj dia-
blo tu'.*

7Jix yalon pax Jesus tu' jaxca

i

—Pero chi yal pax yul An
Juun Tz'ibebil can tu' jaxca
ti': “Manchej ja wak'le ja wi-
jban ja Diosal Kaawil yin spe-
nail,” Xi yul An Juun tu', Xi
Jestis tet naj.” 8 Catu’' jix i'letoj
Jesus yu naj bey jun miman
wonan. Catu' jix c'oli x'oxle
masanil wan mimej conoblaj
yul yiban K'inal ti' yu naj, c'al
tzettaj mimejyel oc apnoj bey
junjunconob tu'. 9Jix lawi tu’'
Xin, catu' jix yalon naj diablo
tet naj jaxcati"

—Masanil wan chin tx'oxtoj
e ach ti', oj wak' e ach, ta
chach ey kaan e in an, catu’
cha walon ja ba e in an, Xi
naj diablo tu' tet naj Jesus.
10 Catu' jix yalon naj Jesus tu'
tet naj jaxca ti':

—Jaach Satands, elan jin
c'atan an. Yutol chi yal yul
An Juun Tz'ibebil can jaxca
ti": “Chex ey kaan sattaj Dios

*
4:7 Deuteronomio 6:13

Kaawil. Asan Dios che yak'
servil,” Xi yul An Juun, Xi
Jests tet naj diablo.™ 11Jaxa
yet tu' jix el naj sc'atan Jesus
tu', jix toi, catu'jixjul eb angel,
jix jul ak'le servil naj yu eb.

Ja' Bey Galilea, Jix El Yich

X'oxon El Yopiso Naj Jests

(Marcos 1:14-15; Lucas

4:14-15)

127a' yet jix yaben naj Jesus
tol ey oc naj Juan yul preso,
catu' jix to naj bey Galilea.
13Pero ma ey ec' bey Nazaret,
pero ja' bey Capernaum jix
ey eyi. Ja' jun conob tu' ja'
sti' ja' mar ey. Bey yul-laj
tx'otx' yet Zabulon c'al tx'otx'
yet Neftali, ja' tu' ey. 14Jaxca
ton ti' jix yune', yu yunen el
tzet jix yal naj Xejab Dios chi
yij Isaias yet peyxa, tol chi yal
jaxcati:

157a’ sti' ja' mar ey tx'otx' yet
Zabulén c'al tx'otx' yet
Neftali,* bey sk'axepal
ec' ja' miman Jordén.
Ja'beytitu' ey junlugar
chi yij Galilea, bey ey
ec' ec'al eb man Israel
0j.

16 Ja' eb dnima tu', k'ej k'inal
to ey spixan eb. Pero
0j yil jun saj k'inal eb
tolmiman yel oc apnoj.
Ja' eb ey bey jun lugar
tu', jaxca tol camnaj el
spixan eb. Pero 0j jul
saj k'inal bey spixan
eb tu', Xi yul An Juun
Tz'ibebil can oj.*

%
4:10 Deuteronomio 6:13

17 Ja' yet jix apni Jesus bey
jun lugar tu' xin, catu' jix c'oli
yalon el sk'ane Dios tet eb
anima, jix yalon tet eb jaxca
ti":

—Na'wejje bayin je penail,
yutol ja' naj Yaaw bey satcan,
Tuxa chi oc can yin Yaawil
titi', Xi Jesus tet eb.

Ja' Yet Jix Yawtentej Can-
wan Mitx'om Pescado Naj
Jests

(Marcos 1:16-20; Lucas
5:1-11)

18 Ja' yet jun c'u, yet lalan
yec' naj Jesus bey sti' ja'
mar Galilea, jix yilon yin
naj Simon naj, naj chi yij
Pedro, yetoj jun yuXtaj chi
yij Andrés. Lalan smitx'wi
pescado eb titu', yutol
mitx'om pescado eb. 19 Catu'
jix yalon Jesus tu' tet eb jaxca
i

—Ocan nej tzajan wintaj
an, cuywan nej, oj wak' je
yopiso. Jaxca che yute je
mitx'on no' pescado ti', quey
tu' oj je yute je yi'ontej eb
dnima e in an, Xi naj Jesus tu'
tet eb. 20]Jix sbej xa c'al can
xim eb tu' yet jun txolan tu'.
Catu' jix oc tzajan eb yintaj
Jesus yu scuywi eb. 21 Jix
beytoj eb janic' xa, catu' jix
yilon yin cawan xa yuXtaj pax
sbha, ja' ton naj Jacobo, yetoj
naj Juan, eb sc'aal naj Zebe-
deo. Ey oc eb yul sharco yetoj
smam. Lalan snipen xim eb,
yet jix awtele eb yu Jesus.
22Yet xa c'al jun txolan tu', jix

* 4:15 Zabuldn c'al Neftali, ja' ton caab bulan eb

Israel caansti'ja' mar Galilea. Ja' ton ebjix etex yin shabelal yet jix apni wan conob
ey bey norte yak'len jowal yetoj eb. Yu jun tu', yuxan chi yala, tol “jaxca tol camnaj

el spixan eb.” 4:16 Isaias 9:1,2

sbej can sbarco eb c'al smam
eb tu', catu’' jix oc tzajan eb
yintaj naj Jesus, jix oc eb yin
scuywom 0j naj.

Jix Cuywa Jestis Xol Eb

Anima
(Lucas 6:17-19)

23Jix ec' eb yetoj Jesus bey
masanil yul-laj yet Galilea
tu'. Jix ec' naj cuywa yul-
laj snail bey chi syamba sba
eb Israel yin culto. Catu'
jix yalon can el watx' k'ane,
tzet utbil chi yun yoc Dios
Yaawil oj eb. Catu'jix yak'on
can wa'xoj sc'ul masanil mac
txequel ya' ey yu yal c'al
tzet ya'ilal. 24 Masanil eb
anima yul yet Siria jix yab
sk'umal Jesus eb, yuxan jix
yi'tejebsya'eyeb. Yal c'al tzet
ya'ilal ey oc yin eb jix yi'tej
eb sc'atan naj Jesus, yetoj eb
ey oC pena espiritu yin, yetoj
eb cha'bil oybinaj sat yu,
c'al eb sicbinaj el smimanil,
jix i'letej masanil eb sc'atan
Jesus, catu' jix wa'xi can sc'ul
masanil eb yu naj. 25 Ec'al eb
dnima a Galilea tu', jix tzajlo
yintaj naj, c'al eb a Decdpolis,t
c'al eb a Jerusalén, c'al eb a
Judea, yetoj eb a sk'axepaltoj
ja' Jordan.

)

Jix Yal El Sk'ane Dios Naj

Jestis Tet Eb Anima Bey Jun Wo-
nan
(Lucas 6:20-23)

17a' yetjix yilon jun miman
bulan anima naj Jesus, catu'
jix atoj bey jun wonan. Catu'
jix ey chotan naj titu'. Jix oc

joyan eb scuywom naj yinlaj.
Z Catu' jix c'oli scuywa tet eb
jaxcati"
37Ja' eb chi yotajne el sha tol
man watx' oj eb sattaj
Dios, caw watXx' yet eb,
yutol ey xa oc Yaawil
satcan Yaawil oj eb.
eb chi cus scul yu
spenail, caw watx' yet
eb, yutol oj miman
c'ulnele eb yu Dios.
57Ja' eb suc chi yute sha, caw
watx'yet eb, yutol 0j yi'
eb jun yul yiban k'inal
ti'

4 ]a’

6 Ja' eb chi yoche chi wa'xi
oc sbeybal yin masanil
sc'ul, caw watx' yet eb,
yutol oj oc Dios yetoj eb
yin swa'xi oc eb.

7Ja"eb chi ok'sc'ul yin yet ani-
mail, caw watx' yet eb,
yutol oj ok' pax sc'ul
Dios yin eb.

8Ja' eb c'am chi Xa' apnoj nioj
spenail bey spixan,
caw watx' yet eb, yutol
0j ey ec' eb yetoj Dios.

9Ja' eb ak'om tan jowal, caw
watx'yeteb, yutol oj al-
le eb yuninal oj Dios.

10 Ja' eb chi yil sya'ilal, yu
c'al tol watx' sbeybal
eb, caw watx' yet eb,
yutol oj oc Yaaw a sat-
can, Yaawil oj eb.

11Ja' jaex xin, ta jin ya'il oj
yuxan chex buchlei, ta
jin ya'il oj chex etnelei,
catu'china'leak'aneje
yin, caw watx' je yet.

12 Tzalan nej sic'lebil, yutol

caw miman watx'ilal oj je

 4:25 Decépolis, chi yal yel oc apnoj, “Laoneb conob.”

cha' spaj oj bey satcan. Jaxca
chi yun je yilon sya'ilal ti',
quey tu' jix yun yilon sya'ilal
eb Xejab Dios yet peyxa.

Jaxca Atz'am Atz'am Jon,
C'al Saj K'inal Jon Yul Yiban
K'inal Ti'

5)(Marcos 9:50; Lucas 14:34-

13Jaxca chi yun atz'am yin
cu lobe, quey tu' che yun
yul yiban k'inal ti'. K'inaloj
ta chi q'uey sc'a'chi'al nioj
atz'am, ¢tzet to wal oj yun
sc'a'chi'bi junel xa? C'am xa
yopiso. Tuxa c'al chi k'ojle
el oj, catu' chi tec'letoj yu
dnima. 14 Jaxca junoj tzejte-
bal, queyjex tu'bey yul yiban
k'inal ti'. K'inaloj ta ey junoj
conob sjolom junoj wonan,
caw miman txequel sic'lebil,
c'am chi ske' smajchelei. 15]a’
yet chi cu tzejon cu tzejtebal,
tumi ja' yalan junoj can te'
chi ka octoj, c'amaj, ja' yiban
junoj tzet yetal batxan a oj.
Ja' tu' chi katoj, yet watx' chi
tzejtenele masanil eb ey ec'
yul na yu. 16Jaxca junoj tze-
jtebal tu', quey jex ojab tu'
Xin, txeclo ojab el je saj k'inal
sattaj anima. Chiyal yel oc ap-
noj, je watx' beybal, yet watx'
chi yal watx' k'ane eb yin cu
Mam Dios ey ec' bey satcan.

Jix Yaltej Jestis Tzet Yopiso
Sley Moisés

17 Manchej je na' tol yu
wak'on lawoj sley Moisés c'al
wan cuybanile jix yak' eb
Xejab Dios yet peyxa, yuxan
jix jin jul an. C'amaj, pero jix
jin jul an, yu jin tx'oxon tzet
* 5:21 Exodo20:13

yel oc apnoj masanil wan tu',
yuxanjixjinjul an. 1 Caw yel
chiwal e ex, tol sowalil 0j yun
masanil tzet yetal tz'ibebil
can yul An Ley tu'. Yet ey to
c'al ec' yul yiban k'inal ti' c'al
satcan, c'am junoj tzet yetal
yul An Juun Tz'ibebil can tu'
tol man oj yune'. C'am junoj
letra, c'am junoj punto, tol oj
ec' tzet chi yala, masanta' c'al
0j yun masanil tzet tz'ibebil
can tu'. 19Ja' mac txequel
tol c'am chi sjije wan ley tu/,
cax c'aljunoj chejbanil yul an
ley tol caw yeynajil ey yel oc
apnoj, catu' chi cuywa pax tet
anima yet watx' c'am chi sjije
pax eb. Ja' ton jun mac tx-
equel tu', yel xa c'al yeynajil
ey yel oc apnoj xol eb ey oc
Dios Yaawil oj. Jal eb chi ji-
jen masanil tzet chi yal ley tu'
xin, catu' chi cuywa pax tet
eb dnima yet watx' chi sjijen
pax eb, ja' ton eb tu' miman
yel oc apnoj xol eb ey oc Dios
Yaawil 0j. 20 Yuxan chi wal e
ex, tol sowalil watx' che yute
je beybal yintaj sbeybal eb
cuywam yin sley Moisés c'al
eb fariseo. Ta c'amaj ma c'al
ta ske' yoc Dios je Yaawil oj.

Jix Yaltej Jesus Yu Chichon

C'ulal
(Lucas 12:57-59)

21 Ey bey jix kab tzet al-
bil can tet eb kichmam yet
peyxa. Tol chi yal jaxca ti"
“Manchej je mak' cam je yet
animail. Yal c'al mac tx-
equel chi smak' cam junoj
yet animail, sowalil chi i'letoj
sattaj ley, catu' chi na'le oc

yin,” %i ley tu'.* 22 Pero jain,
chi wal e ex an, tol yal c'al
mac txequel chi chichon oc
sc'ul yin junoj yet animail,
sowalil oj na'le oc yin. Yal
c'al mac txequel chi buchon
junoj yet animail, oj na'le oc
yin eb yu eb sat yaaw. Yal
c'al mac txequel chi bawa yin
junoj yet animail, ey smey
chi to can bey infierno, bey
xol k'ak'. 23 Yuxan, ta lalan
je to je yak'on je sabeal tet
Dios yet che yak' tz'a' oj, catu'
chi tit yul je c'ul tol ey junoj
mac txequel bey jix oc je
mul, 24 batxba wej can ey je
sa'beal tu' yich yajantaj bey
chi tz'a'toj tu', catu' chi to je
wanen ye jun je cus c'ulal
tu' yetoj jun mac txequel tu'.
Chilawi jun tu' xin, chex juli,
catu' che yak'on je sa'beal tu'
tet Dios. 25K'inaloj ta ey junoj
mac txequel chex awten sat-
taj naj yaaw yu junoj k'ane,
ak' wej je yip je wa'nen jun
k'ane tu' yul-laj be yetoj, catu'
c'am chex i'letoj sattaj naj al-
cal yu. Yutol ta chex apni
sattajnajalcal tu',ja' naj alcal
tu' chex aon oc yul sk'ab eb
policia, catu' chex yi'ontoj eb
preso. 26 Caw yel chi wal e ex,
ma jex jajle el oj masanta’ c'al
tz'ajan che yak' can masanil
je multa.

Jix Yaltej Jestis Yin Mule

27 Ey bey jix kab tzet albil
can yul sley Dios, bey chi yal
jaxca ti'' “Manchej je oc je
mul yul sk'ab je yichamil c'al
yul sk'ab je yistil,” Xi yul sley

* 5:27 Exodo 20:14

Dios.™ 28 Pero, jain, chi wal
e ex, yal c'al mac winajil chi
ilon oc junoj ix ix yu yochen
oc 0j, jix oc smul yul sc'ul
yetoj ix. 29 K'inaloj jaex, ta
chex ak'le ey q'uey yu sbhak'
je sat bey je watx/, catu' chi
etex el je na'bal yu, yel xa c'al
watx' tol che yi' eltej jun shak'’
je sat tu', catu' che k'ojon el
0j. Yutol yel watx' ta ja' junoj
tujanil je mimanil chi q'uey
el oj, yintaj pax tol masanil
je mimanil chi k'ojletoj bey
infierno. 30 K'inaloj ta jaex,
ja' je watx' k'ab chex ak'on
ey q'uey 0j, catu' chi etex el
je na'bal yu, yel xa c'al watx'
tol che tzoc' el jun je watx'
k'ab tu', catu' che k'ojon el oj.
Yutol yel watx' je yet ta junoj
tujan je mimanil chi q'uey el
0j, yintaj pax tol masanil je
mimanil chi k'ojletoj bey in-
fierno. Chi yal yel oc apnoj
tol ta ey junoj tzet yetal chi
cuijban yin spenail, yel watx'
chikunbey c'al tet sowalil yet
c'am chi cu to yin spenail.

Scuybanil Eb ChiSpo'le Sha
Yetoj Yetbi

(Mateo 19:9; Marcos
10:11-12; Lucas 16:18)

31Albil paxcanjunxati'yet
peyxa tu': “Ja' mac chi spo'le
sba yetoj yistil, sowalil chi
swane an yuunal po'lebail
naj, catu' chi yak'on can an
naj tet ix, Xi”* 32 Pero jain chi
wal e ex, ta ey junoj mac txe-
quel chi spo'le sha yetoj yistil,
pero c'am pax smul ix ix tu'
chi yaoc yul sk'ab yichamil
tu', tol ja' naj chi aontoj ix yin

*
5:31 Deuteronomio 24:1

mulal bian. Yetoj pax oj, ta
ey junoj mac txequel chi i'on
ixjix spo'le sha yetoj yichamil
tu', mul chi yun naj.

C'am Chi Ske' Comon C'al
Chi Cu Loctej Bie
33 Ey bey jix kab tzet jix
al-le can tet eb kichmam yet
peyxa, yetjixyaljaxcati': “Ta
che loctej sbi naj Kaawil yet
che yak'on je ti' yin junoj tzet
yetal, sowalil che yak' yun
tzet che yal tu” Xi. 34 Pero,
jain chi wal e ex, c'am ojab
bak'in che loctej junoj yal c'al
tzet bieal. Ma ske' je locon-
tej shi satcan, yutol ja' titu',
chotan ey Dios yak'on Yaawil,
yutol sdespacho yei. 35 Yetoj
pax sat tx'otx' ti', ma ske'
je locban sbi, yutol jaxca tol
sbatxlub yajan Dios yei. Yetoj
pax conob Jerusalén, ma ske'
je locban sbi, yutol sconob
naj Rey miman yel oc apnoj.
36 Yetoj pax je jolom, c'am chi
ske' che loctej, yutol man je
yetojyuljeyet. Ilatol c'am chi
ske' je yu je yak'on sajboj ma
je yak'on k'ejboj junoj xil je
ya'. 37]Ja’ yet chex k'anab xin,
“ye,” je chi. “C'amaj,” je chi.
Ma ske'jelocontejyal c'al tzet
bieal, yutol ja' bey naj diablo
chititwan tu'.

Pena Ta Chi Ka Ec' Spaj

(Lucas 6:29-30)

38 Ey bey jix kab tzet al-
bil can yet peyxa, yet chi
yal jaxca ti": “Ta ey mac chi
smak' po' sbak'sat yet ani-
mail, mak'le ojab pax po' yet

juntu'. Ta ey mac chi mak'on
eltej ye yet animail, mak'le
ojab pax eltej yet jun tu',” ¥i.*
39 Pero jain, chi wal e ex an,
Manchej je pajtze pena c'ulal
tet je yet animail. Ja' ti' je yet,
ta ey mac chi mak'ontoj jun
pac' oj je ti', che jacbatoj jun
pac' xa tet eb. 40Ta ey mac chi
yoche chi tok'on ec' je camik
sattaj ley, jaj wej pax can toj
pax je chumpa. 41 Yetoj pax
0j, ta ey mac txequel chex
tenon oc yalan yijatz yu sto
je yak'on yul-laj be nan oj
legua, asi', ak' wej can junoj
legua tet.” 42Yal c'al mac txe-
quel chi k'anon smaane junoj
tzet yetal e ex, ak' wej tet,
manchej je baasne.

Cu Cam C'ulne Eb Chi Chi-
chon Oc Sc'ul Kin
(Lucas 6:27-28, 32-36)

43 Ey bey jix kab tzet al-
bil can yet peyxa, tol chi yal
jaxca ti' “Ja'’ eb watx' je
yak'on yetoj, cam c'ulne wej
eb. Jal eb pena je yak'on yetoj
xin, chichon ojab ocje c'ul yin
eb,” %i.* 44 Pero jain chi wal e
ex an, sowalil che cam c'ulne
eb ac'ul oc je yin. [Ja' eb chi
sk'anontej sjowal sc'ul Dios je
yiban, ja' ojab swatx' c'ulal
Dios tu' che k'antej yiban eb.
Ak' wej watx' c'ulal tet eb
ac'ul oc je yin. Txalan nej
yu eb chex buchoni,] c'al eb
chex etneni. 45 Jaxca ton ti'
0j je yute je tx'oxon el oj tol
yuninal jex cu Mam ey ec'
bey satcan. Yutol ja' cu Mam

* , *
5:38 Exodo 21:24; Levitico 24:20; Deuteronomio 19:21 5:41 Ja'eb Israel ey
oc eb yalan yaawil eb yaaw militar, yu jun tu', yuxan ja' eb yaaw a Roma chi ske'

stenon oc eb yalan ijatz.

* 5:43 Levitico 19:18

tu', chi yak' aol c'u yiban eb
pena c'al eb watx'. Yetoj
pax oj, chi ey nab yiban eb
pena sna'bal, yetoj pax yiban
eb watx' sna'bal. 46 Ta asan
ch'an eb chex c'am c'ulneni
0j je cam c'ulne pax 0j, ¢tumi
ta oj je cha' spaj jun je cam
c'ulal tu' che na'? Tol ja' eb
tejom el tolabal quey ton tu'
chiyun pax eb. 47 Yetoj pax oj,
ta asanne yetoj eb je watx'il
anima bey watx' je k'anabi.
¢Ta watx' jaxca tu' che na'?
Tol ja' eb man to otajnen oj
Dios, quey pax tu' sbeybal eb.
48 Tz'ajaji ojab che yun yin
masanil tzet yetal watx' xin,
jaxca cu Mam ey ec' bey sat-
can, tz'ajan yin smasanil tzet
yetal watx'.

6

Manaj Yu Chex Alle
Watx'il Yu Tzet Che Yun Tet
EDb Anima, Yuxan Che Yun Wan
Watx'il

1 Che yil c'al je ba. Man
ojab asanne oj sattaj eb dnima,
watx' che yute je ba. Ta
asanne sattaj eb, watx' che
yute je ba, c'am nioj spaj oj
je cha' tet cu Mam ey ec' bey
satcan. 2 Yuxan, ja' yet che
yak'on nioj je sa'beal tet junoj
meba’', manchej je yal el xol
danima jaxca chi yute sha eb
caab sat. Yutol ja' eb tu’, chi
x'ox xa c'al el eb yul-laj snail
yambabail yin culto, c'al yul-
laj calle, yet watx' chi al-le
eb watx'il yu dnima. Caw yel
chi wal e ex, ja' wan watx'
k'ane chi al-le yin eb tu', chi
oc spajtzebal oj eb. 3]Jal jaex
xin, ja' ojab yet che yak'on

12 MATEO 6:9

nioj tzet yetal tet eb meba/,
maske'jeyalon tet dnima. Cax
c'altet macyel xac'alwatx'je
yak'on yetoj, manchej je yal
tet eb. 4 Ak’ wej je sa'beal
tu' yin ewantajil. Cax c'al yin
ewantajil che yak'a, pero chi
yil cu Mam Dios, catu' oj spa-
jtzen e ex.

Chi Yaltej Jestus Tzet Utbil
Chi Yun Cu Txali
(Lucas 11:2-4)

5Ja' yet chex txali, manchej
je yute je ba jaxca eb caab
sat. Yutol, ja' eb caab sat tu',
caw chi Xa' sc'ul eb xali yul-
laj snail yambabail yin culto,
c'al bey chi syamba sba eb
anima, yet watx' chi al-le eb
watx'il yu eb dnima. Caw yel
chiwal e ex, ja' ton wan watx'
k'ane chi al-le yin eb tu', chi
oc spajtzebal oj eb. 6]al jex
jaexti' xin, ja' yet chex txali,
ocan nej toj yul je na je txojli.
Che majchen je puerta, catu'
chex txali tet cu Mam Dios, Ja'
ey ec' je yetoj, cax c'al c'am
cheyil yin. Cax c'al c'am mac
chi ilon je txali, oj yab c'al ta'
Dios catu' oj pajtzele je txa tu'
yu Dios. 7]a' yet chex txali
tu', man ojab ja'c'ala’ c'al oj
tzet che yala, jaxca eb man to
otajnen oj Dios. Yutol ja' eb
tu',ja' sna'on eb tol yu miman
chi yute yajan xa eb, yuxan
oj able eb yu Dios. 8 Yuxan,
manchejje yute jebajaxcaeb
tu' xin. Yutol yotaj xa cu Mam
Dios tzet caw sowalil chi oc
je yu, yet c'am to che k'an
tet. 9Yuxan, quey tu' che yute
txaloj je ba jaxca ti":

Mamin, ey jaach ec' bey sat-
can. Miman ojabyel oc
apnoj ja bi.

10 Titan ja wak' Yaawilal
titi'. Jaxca ojab yunen
tzet cha woche bey
satcan tu', quey ojab
tu' yunen sat tx'otx' ti'.

11 AK' culobe oj culo’ yetjun
jun c'u on.

12 AK' miman c'ulal kiban yu
cu penail, jaxca chi

kute kak'on miman
c'ulal yiban eb ey tzet

chi cu uteni.

13 Manchej jon ja cha' ijbale-
toj yin spenail. Catu'
chon ja colon pax el
yul sk'ab jun yaawil
spenail. [Yutol asan
jaach Yaaw jaach tobal
K'inal. Catu’ miman
jawopiso, catu' miman
pax ja wel oc apnoj.
Amén.]

14Ta che yak' miman c'ulal
yin eb ey tzet chex uten
jaexti', oj ak'le pax miman
c'ulal yin je penail yu cu Mam

Dios ey ec' bey satcan. 15 Pero

ta c'am che yak' miman c'ulal

yin eb ey tzet chex uten tu'

Xin, ma yak' pax miman

c'ulal cu Mam Dios yin je

penail.

Chi Yaltej Jesus Yu Yet Chi
Kijlen Nocha Cu Ba
16 Ja' yet che yijle nocha
je ba, manchej je yute je ba
jaxca eb caab sat. Yutol ja'
eb tu', cusiltaj xa c'al chi yute
sat eb, yet watx' chi txeclo
el sattaj dnima tol lalan yijle
nocha sba eb. Caw yel chi
wal e ex, tol ja' ton yu chi il-le
eb yu eb 4nima tu', ja' ton chi

oc spajtzebal oj tet eb, catu'
c'am xa spajtzebal eb oj Xa' tet
Dios. 17 Pero jaexti' xin, ja'
yet cheyijlenocha je ba, tzala
c'ulal yocje sat, c'al sak'al che
yute je mimanil, 18 yet watx'
c'am chi na'cha el yu anima
ta jex lalan je yijle nocha je
ba. Jaxca tu' xin, asan cu
Mam Dios otajnenitollalanje
yijlen nocha je ba. Oj pajtzele
e ex yu Dios yu che yun jaxca
tu'.

Be'omal Bey Satcan

(Lucas 12:33-34)

19 Manchej je yamba je
be'omal yul yiban k'inal ti
yutol chi ibitoj, chi k'uxbitoj,
ma chi to yu elk'om. 20 Yel
watx' ja' bey satcan che
yamba je be'omal. Ja' bey
satcan tu', c'am chi oc yial,
c'am chi K'uxbitoj, c'am xa
pax elk'om chi elk'anentoj.
21Yutol ja' bey chi cu yamba
cu be'omal, ja' tu' chi ka pax
toj cu na'bal.

Sk'aneal Jun Tzejtebal
(Lucas 11:34-36)

22 Ja' shak' cu sat jaxca
tol sejtebal cu mimanil yei.
Yuxan, ta watx' tzet bey ey oc
cu sat, sajk'inal jon toni, catu'
watx' c'al tzet chi el kunen
yetoj cu mimanil. 23 Pero ta
jaex, penabey che yaocje sat,
chex can xol k'ej k'inal yu. Ta
c'am je saj k'inal xin, 0j jex
canxa c'al can xol jun miman
k'ej k'inal.

Ja' Dios Chi Teynen Eb Yun-

inal Xa
(Lucas 16:13; 12:22-31)

24 C'am junoj mac txequel
chi ske' jun laan c'al yak'on

servil cawan oj spatron. Yu-
tol ja' naj chi scajle sbha yetoj
junoj, catu' chi scam c'ulne
sba pax yetoj junoj xa. Ey
junoj chi sjije naj tzet chi
yala, catu' junoj xa c'am yel
oc apnoj yul sat naj. Yuxan
c'am chi ske' jun laan je cam
c'ulnen je yak'on servil Dios
c'al je cam c'ulnen ch'en tu-
min. 25 Yuxan chi wal e ex,
tol manchej jex oc il yu je
cawll titi', yu je lo'be, c'al yu
je pichil. Ta chi yak' Dios
cu cawil, ¢tumi ja' to wal cu
lo'be man oj yak'a? Tajix yak'
Dios cu mimanil, ¢tumi ja' to
wal cu pichil man oj yak'a?
26 Tla no' tz'iquin chi ec' je-
nenoj satcan. C'am yawo no'.
C'am sjatx'o no'. Toj ey tzet
chiyamba canno'. Peroja' cu
Mam Dios ey bey satcan chi
ak'onslobeno'. Il tax chiyak'
slo'be no' tz'quin tu', oj yak'
pax e extol yel xa c'al miman
je yel oc apnoj yintaj no' yul
sat Dios. 27 ;Ma ey junoj jex
chiske'je yaon ocjunojxacu
yak'il je k'inal yu che yak' bis
c'ulal yin? 28 Yetoj pax oj, ¢tzet
yuxan chex oc bis c'ulal yu je
pichil? Na'tej yin an xumac
cultaj tinani'. Ja' an xumac te'
tu', c'am chi mulna an, c'am
chi ske' x'alwi an. 29 Pero chi
wal e ex, cax c'al caw sak'al
yili spichil naj rey Salomoén
jix yaoc oj, peroma c'al ta' ap-
noj yili jaxca an xumac te' tu'.
30 Caw sak'al yili an xumac te'
tu' yu Dios. Tol watx' yili an
tinani', jaxa yecal xin, chi taj
el oj, catu' ja' yet tajnaj xa el
0j, catu' chi tz'a'i. ¢Tumi man
0j jex pichle yu Dios? Jaex

14 MATEO 7:3

c'am che yaoc Dios yin je c'ul.
31 Yuxan, manchej jex oc bis
c'ulal yu bey chi tit je lo'be
c'al yu tzet che yuq'ue, yetoj
pax yu je pichil. 32Ja' eb man
otanen oj Dios, caw chi yak'
bis c'ulal eb seyon ec' wan
tzet yetal tu'. Jal jon pax xin,
ja' cu Mam Dios ey bey satcan
yotaj xa tol caw chi oc yopiso
wan ti' ku. 33 Yuxan ak' wej je
yip je yaon oc je ba yul sk'ab
cu Mam Dios sic'lebil. Catu'
watx' c'al che yute je beybal
jaxca chiyoche sc'ul. Ta oj je
yun jaxca chi wal ti', oj yak'
masanilwan tzetyetalti'e ex.
34 Yuxan, manchej jex oc bis
c'ulal yu tzet e ex yecal, yutol
man je yotaj oj tzet i'bil oc yu
jun c'u yet yecal tu', yuxan
ma ske' je yoc bis c'ulal yu.
K'ojbil c'al chi na'otene yin
tzettaj yetali'bil oc yu jun jun
c'u.

7

_ C'am Chi Ske' Cu Na'on Oc
Yin Wanoj Xa Mac Txequel

(Lucas 6:37-38,41-42)
1 Manchej je na' oc yin
wanoj xa mac txequel yet

watx' c'am chi sna' oc Dios
je yin. 2 Yutol ta che na

oc yin junoj xa mac txequel,
jaxca che yute je na'on oc yin
tu', quey tu' oj yun sna'on
oc Dios je yin. Yuxan ja'je
yechbal che yak'balne, ja' oj
ak'balnele pax e ex. 3K'inaloj
ta junoj ja wet animail chi to
sc'ail te' yul sat. Cha woche
cha wi' eltej jun sc'ail te' tu',
pero Kk'inaloj ey pax junoj

patzab ey octoj yul ja sat.”
Ta c'am cha wiltej tol ey te'
ey octoj yul ja sat, ¢tumi ja'
jun sc'ail te' ey octoj yul sat
ja wet animail tu' oj ske' ja
wi'on eltej? 4Ta ey junoj te'
patzab ey octoj yul ja sat xin,
toj oj ske' ja walon tet ja wet
animail jaxca ti': “Kil to wal,
ki' eltej jun sc'ail te' ey octoj
yul ja sat tu',” toj ja chi. 5Pero
ta tol quey tu' cha wute ja
waloni, caab sat jaach. I' wej
eltej jun te' patzab ey octoj
yul ja sat tu' babel, Ja' yet tu'
bian, oj ske' ja wiloni, catu'
0j ja wi'on eltej jun sc'ail te'
yul sat ja wet animail tu'. ¢]a’
wan cuybanile yet Dios, laan
jaxca jun tujan ch'en, perla
sbhi.i Caw ey stool. Yuxan

ma ske' kak'on tet eb tol c'am
nioj yel oc apnoj Dios yul sat,

yutollaanebjaxcano'tx'i'ixa
sjowal tool c'al stit kin. Ey
eb xin, laan jaxca no' txitam,
tol tu' c'al chi stec'toj wan tzet
yetal xaan tu' ta chi ale tet.
Yutol asan yin tzet chi slo' tu'
ey yel oc apnoj yul sat no":

K'an Wej, Sey Wej, Awan
Nej Octoj Sti' Puerta
(Lucas 11:9-13; 6:31)

7 K'an wej, oj yak' Dios e
ex. Sey wej, catu' oj ilcha je
yu. Awan nej octoj sti' puerta,
catu' oj jajle e ex. 8Yutol yal
c'al mac txequel chi k'anoni,
chi Xa'. Ja' mac chi seyon
ec' 0j, chi ilcha yu. Ja' mac
chi awi octoj sti' puerta, chi

jajle tet. 9]Ja' jaex mame jex
ti', ta chi sk'an je c'aal junoj
lo'be e ex, stumi ja' junoj ch'en
che yak' tet? 10 Ma xin, ta
ja' junoj pescado chi sk'an e
ex, ¢tumi ja' junoj laba che
yak' tet? 11 Ja' jaexti', cax
c'al c'am je watx'il, pero je
yotaj che yak' tzet yetal watx'
tet eb je yuninal. Yel c'al
chi yak' pax cu Mam ey ec'
bey satcan. Oj yak' tzet yetal

watx' tet eb chi k'anon tet.
12Che yoche tol watx' chi yute

sba eb je yet animail e ex,
yuxan, watx' ojab che yute
paxjebateteb. Yutol quey tu'
jix yun chejle kunen yu sley
Moisés tz'ibebil can oj, c'al
tzet tz'ibebil can yu eb Xejab
Dios yet peyxa tu'.

Jun Yali' Puerta

(Lucas 13:24)

137a' yul jun yali' sat puerta
chex oqui. Yutol ey jun xa
puerta miman sat, catu' mi-
man pax sat sbeal, pero ja'
bey sya'tajilal chi apni jun be
tu', catu' ec'al eb dnima chi to
yul. 147Jal pax jun yali' sat
puerta tu' Xin, txene pax sat
sbeal, catu' c'am tx'ial dnima
chi to yul, pero ja' jun be tu'
chi apni bey k'inale.

Ja' Cu Beybal, Laan Jaxca

tTe'
(Lucas 6:43-44)

15 Che yil c'al je ba tet eb
chi yal oc sbha Xejab 0j Dios,
yutol ja' yet oj jul eb je c'atan,
suc c'al oj yute sbha eb jaxca

Sa

* 7:3 Ja'jun sc'ail te', c'al junoj patzab chi yal eb Israel yu junoj mul ma spenail.

Ta sc'ail te', txenne cu penail. Ta junoj patzab, miman cu penail.

T 7:6 Perla,

jun ch'en sajin, catu' chi tzejeji pax oj. Caw miman stool. Asan eb be'om chi
k'anbalneni. Chi el yin jun no' nok' chi yij ostra, ey yul ja' mar.

no' me', pero tol pena tzet chi
sna' oc eb je yin, jaxca junoj
no' oj caw tx'i'taj. 16 Oj je
yotajne el eb sic'lebil yu tzet
yetal chi el yunen eb, jaxca
kotajnen el junoj te' te' yu sat.
K'inaloj junoj te' q'uix tinani',
man mansan oj sat chi yak'a.
K'inaloj pax junoj ste'al tulus
tinani', man tzoyol oj sat chi
yak'a.r 17 Masanil te' te' watx’,
watx' c'al sat te' chi yak'a.
Ja' masanil te' te' pena, pena
c'al sat te' chi yak'a. 18]Ja'
te' te' watx', ma ske' tol pena
sat te' chi yak'a. Ja'c'ala’ te'
te' pena, ma ske' tol watx'
sat te' chi yak'a. 19-20 Yuxan,
ja' eb chi yal oc sba Xejab 0j
Dios tu', oj je yotajne el eb
sic'lebil yu sbeybal eb tu’, c'al
yu tzettaj yetal chi el yunen
eb. Masanil te' te' tol man
watx' oj sat chi yak'a, chi
k'ajle ate' catu' chik'ojletoj te'
xol k'ak' yu chi tz'a'toj, quey
ton tu' oj utele eb man watx'
0j sbeybal. 2! Man masanil
0j eb chi yal e in an jaxca ti":
“Mamin, Waawil jaach an,”
Xi eb e in an, oj oc yul sk'ab
Yaaw a satcan. Asanne eb
chi jijen yochwan cu Mam ey
ec' satcan, asanne eb tu' oj oc
0j. 2Z27Ja' yet 0j jul jun c'ual
tu', ec'al eb oj alon e in jaxca
ti “Mamin, Waawil jaach
an, caw jix cu ec' kalon el ja
k'ane, yetoj ja wip jix ki'on
el pena espiritu yin eb &nima.
Yetoj pax ja wip, ec'al milagro
jix el kuneni,” oj yalon eb e
in an. 23 Pero 0j jin tak'woj

tet eb jaxca ti': “C'am c'al bey
jix jex wotajne el junel oj an.
Elan nej c'al jin c'atan an, yu-
tol asanne c'al spenail jix el je
yuneni,” jin chi, oj jin tak'woj
tet eb.

Sowalil Chi Cu Jije Tzet Chi
Yal Jesus

(Lucas 6:47-49; Marcos
1:22)

24 Yal c'al mac txequel chi
aben jin k'ane, catu' chi sji-
jeni, laan eb jaxca jun winaj
jelan. Ja' jun winaj tu', ja'
yiban ch'en jix swamne sna.
257ix jul jun miman yax nab,
catu'jixec'elomja'yinlaj sna,
catu' jix jul pax jun miman
ka'e', catu' jix low yin jun na
tu'. Pero ma telc'o oj yutol
caw watx' ye xe' yiban ch'en
tu'. 26 Jal eb chi aben jin
k'ane, pero c'am chi sjije pax
eb, laan eb jaxca jun winaj
suc snabal. Ja' jun winaj
tu', ja' yiban c'uun tx'otx' jix
swane sna. 27 Jix jul jun
miman yax nab, catu' jix ec’
elom ja' yinlaj na, catu'jix jul
pax jun miman ka'e', catu' jix
low yin jun na tu', Jix telc'otoj
tu', jix etex xa c'al to oj, Xi
Jesus tet eb. 28Ja' yet jix lawi
sk'anab naj Jesus tet eb anima
tu' xin, tuxa c'al chi q'uey can
a sc'ul eb yu wan cuyban-
ile ti'. 29 Yutol ja' yet lalan
sk'anab naj xol eb tu/, jix txe-
clo el oj tol ey ton yopiso naj
yu Dios. Man laan oj scuy-
banil naj jaxca eb cuywam
yin sley Moisés.

¥ 7:16 Jix yak' binatej uva c'al higo Jesus yin jun pasaje ti', pero yutol man otajbil
oj wan sat te' tu' ku, yuxan jix kak' shbi wan sat te' otajbil ku.

8

Jix Wa'xi Can Sc'ul Jun
Wingj Ya' Ey Yu Lepra Yu Naj
Jestis

(Marcos 1:40-45; Lucas
5:12-16)

17a' yet jix pax eytej Jesus
bey jun wonan tu' xin, ec'al
eb dnima jix tzajlo yintaj naj.
2 Ey jun winaj caw ya' ey
sic'lebil yu jun ya'bil chi yij
lepra, jun chi k'a'toj anima
yu. Ja' jun winaj tu', jix
apni sc'atan Jesus, catu' jix ey
kaan sattaj naj, catu'jix yalon
jaxcati:

—Mamin, ta chi yal ja c'ul,
chi ske' ja wak'on can wa'xoj
jin c'ul an, Xi naj tet Jesus.
3 Catu' jix sbatxban oc sk'ab
naj Jesus yiban naj, catu' jix
yalon jaxca ti":

—Chi yal jin c'ul. Tol chi
wak' can wa'xoj ja c'ul, Xi
Jesus tet naj. Yet xa c'al jun
txolan tu' jix wa'xi can sc'ul
naj yu Jesus. 4 Catu' jix yalon
Jesus tet naj jaxca ti":

—Manchej ja wal tet dnima.
Asi' tx'ox ja ba tet junoj
naj yak'omal xaambal tet

Dios. Catu' cha wak'on can
ja xaambal tu' tet Dios jaxca

yalon sley Moisés yet watx'
chi il-le yu conob tol jix wa'xi
canja c'ul, Xi Jesus tet naj.

Jix Wa'xi Can Sc'ul Naj
Smoso Jun Naj Capitdn Yu Naj
Jesus

(Lucas 7:1-10)

5Ja' yet jix apni Jesus bey
conob Capernaum, jix apni
jun capitan sc'atan naj, catu'

17

jix oc tean yin naj. 8Jix yalon
naj jaxca ti'":

—Mamin, ja' jun jin moso
ey ec' wetoj bey jin na ti', jix
to telan sat tx'at. Sicbinaj el
smimanil. Caw chi chiwa yul-
laj smimanil chi yabe, Xi naj
tet Jesus. 7Jix yalon Jesus tu'
tet naj jaxca ti':

—0j jin toj xin, catu' oj toj
wak'on can wa'xoj sc'ul, Xi
Jesustetnaj capitantu'. 8Pero
jix yalon naj capitan tu' tet
Jesus jaxca ti':

—Mamin, man jin moo
0j chach oc yul jin na an.
Asanne ojab tol chach k'anab
toj titi', catu' oj wa'xoj can
sc'ul naj jin moso tu' an.
9Wotaj jun ti' an, yutol jainti’,
ey eb waawil chin chejoni.
Ja'c'ala’ ey pax eb soldado
chin cheja. Ta ey junoj mac
chin cheja, chi c'al sjije stoi.
Ta ey mac chi wawte, chi
c'al sjije sjuli. Yetoj pax oj,
ta ey tzet chin chej swa'ne
junoj jin moso an, chi c'al
sjije swa'neni, Xi naj capitdn
tu' tet naj Jesus. 107Ja' yet jix
yilon Jesus tol caw chi yaoc
sc'ul jun naj capitdn tu' yin,
jix q'uey a sc'ul, yuxan jix yal
tet eb tzajan oc yintaj jaxca
i

—Caw yel chi wal e ex an,
c'am to junoj wet a Israel jix
wil yaon oc sc'ul yin Dios
jaxca jun winaj ti'. 11 Chi
walon pax e ex, tol ec'al eb
0j tit bey masanil yul yiban
k'inal ti', catu' oj ey chotan
eb low yetoj naj Abraham,”

* 8:11 “0Oj ey chotan eb low yetoj naj Abraham,” chi yal yel oc apnoj, tol oj oc eb

yalan Yaawil Dios.

yetoj naj Isaac, c'al yetoj naj
Jacob bey te' smeXa naj a sat-
can. 12Ja' eb Israel, smoo
yoc eb bey jun lo' tu', pero
ey eb oj k'ojle eltoj xol k'ej
k'inal yinna,’ bey oj oc ok'il
c'al chi c'uxon ey ye eb yu
sya'il, Xi Jesus tet eb. 13]Jix
lawiyalonjun tu'xin, catu'jix
yalon Jesus tet naj capitan tu'
jaxcati:

—Tinani', paxan bey ja na,
0j yun c'al ta' tzet jix ja waoc
yin ja c'ul, Xi Jesus tet naj.

Jix wa'xi xa c'al sc'ul jun
SMOso0 naj capitan tu' yet jun
txolan tu'.

Jix Wa'xi Can Sc'ul Ix Sni’
Naj Pedro Tu' Yu Naj Jesus

(Marcos 1:29-31; Lucas
4:38-39)

14 Jix to naj Jesus bey sna
naj Pedro tu'. Ja' titu' jix
yiloni, tol telantoj ix sni' naj
Pedro tu' yu jun k'ak'al ya'bil.
15 Catu'jix oc mitx'an Jesus tu'
yin sk'ab ix, ja' yet tu', catu'
jix el jun k'ak'al ya'bil tu' yin
ix, catu'jix a waan ix, catu' jix
c'oli yak'le servil eb yu ix.

Chi Wa'xi Can Sc'ul Ec'al
EDb Anima Yu Jesus

(Marcos 1:32-34; Lucas
4:40-41)

16 Jaxa yet yey c'ualil xin,
ec'al eb ey oc pena espiritu
yin jix apni sc'atan naj Jesus.
Asan ch'an yu jun k'aneal jix
el can eb pena espiritu yin eb
yu naj Jesus tu'. Ja'c'ala’ pax
masanil eb dnima ya' ey, jix
wa'xic'al can sc'ul eb masanil
yu naj. 17Jix c'al yunen wan
tzet jix el yunen Jesus ti' Xin,

T 8:12 “Xol k'ej k'inal yinna,” chi yal yel oc apnoj, sya'ilal c'al cus c'ulal.

Isaias 53:5

yetwatx' chiyun el tzetjix yal
naj Xejab Dios chi yij Isaias yet
tax peyxa, yet jix yalon naj
jaxca ti': “Ja' naj jixi'on el cu
ya'ilal kin, catu' jix yak'on jul
cu c'ul yin yal c'al tzet ya'ilal
chi cu ioni,” xi.*

Ja' Eb Chi Yoche Chi Tzajlo

Yintaj Jestis
(Lucas 9:57-62)

18 Ja' yet jix yilon Jesus
tol man xa anima 0j jix oc
joyan xa c'al yintaj, jix yijban
ec'toj eb scuywom bey jun xa
sk'axepal ja' mar. 19 Pero ja'
yet c'am to chi ec'toj eb tu),
jiX apni jun cuywam yin sley
Moisés sc'atan naj, catu' jix
yalon naj jaxca ti":

—Mamin, yal c'al bey oj
jaach toj, 0j jin toj ja wetoj an,
Xi naj tet Jesus. 20 Catu' jix
yalon Jesus tet naj jaxca ti'":

—Ja' no' wax ey sna ch'en
no', c'al no' tz'quin, ey
sweyub no'. Pero jainti', cax
c'al Ak'bil Wopiso yu Dios xol
eb ket animail an, c'am nioj
jin na bey chin weyi, Xi Jesus
tet naj. 21Jix yal paxjun xa ey
oc s'ajil oj eb scuywom tet naj
jaxcati:

—Mamin, oj jin ec' c'al cuy-
woj ja wintaj an. Asan xin,
ak' nioj xa jin permiso an,
chi woche chin muj can toj
jin mam an, Xi naj tet Jesus.
22 Catu' jix yalon Jesus tu' tet
naj jaxca ti'":

—Tzajlan cuywoj wintaj an.
Ja' eb camnaj to el yul sat
Dios, ja' eb chi ske' smujon

*
8:17

can eb yet camnajil tu', Xi
Jesus tet naj.

Jun Miman Ka'e' C'al Ja'

Mar Jix Oc Tucna Yu Jests
(Marcos 4:35-41; Lucas
8:22-25)

23Jix lawi jun tu' xin, catu'
jix octoj Jesus yul barco catu'
jix oc pax toj eb scuywom
yetoj. Catu' jix k'axpon eb
tu'. 24 Pero yet lalan sbhey eb
yiban ja' tu', catu' jix jul jun
miman ka'e' caw jow. Jix c'oli
shilwi a sat ja, catu' jix to
ja' yul te' barco tu'. Jal naj
Jesus tu' xin, tol chi wey naj.
25Catu'jix tenle el sweyan naj
yu eb scuywom tu', jix yalon
eb tet naj jaxca ti"

—Mamin, col jon, tol lalan
cu pax ey yich ja', Xi eb tet
Jesus.

26 —;Tzet yuxan caw chex
Xiwi? ¢Tzet yuxan c'am che
yaoc je c'ul yin Dios? Xi naj
Jesus tet eb.

Jix lawi tu' xin, catu' jix
a waan Jesus tu'. Catu' jix
stenon oc tucan jun ka'e' tu',
c'alja' mar tu'. Catu'jix sjijen
yoc tucan yu, tz'inini xa c'al.

27 —;Tzet la ye jun winaj ti'?
yuxan chi yak' mandar ka'e'
yetoj ja' mar, catu' chi sjijen
tet, Xi eb.

Eb Cawan Winaj A Gadara
Ey Oc Pena Espiritu Yin

(Marcos 5:1-20;
8:26-39)

28 Jix lawi jun tu' xin, jix
ec' apnoj eb sk'axepal ja' bey
jun lugar chi yij Gadara. Jix
apni cawan winaj ey oc pena
espiritu yin sc'atan naj Jesus

Lucas

titu'. Speto eb bey cam-
posanto. Yel xa c'al ey smey
eb, yuxan c'am mac chi ec'
bey jun be tu'. 29 ]Ja' yet jix
yilon yin Jesus eb, catu' jix
el yaw eb tu' jix yalon eb tet
Jesus jaxca ti':

—Jaach Sc'aal Dios, ¢tzet ja
walon ja wet kin? ¢Tumi yin
ey o0j to c'al catu' chach jul yu
jon ja waon oc yin sya'tajil?
Xi eb tet Jesus. 30]a' scawilal
eb tu' ey pax ec' jun miman
bulan no' txitam lalan slo'on
cultaj no'. 31 Yuxan jix yal
eb pena espiritu tu' tet Jesus
jaxcati"

—Ta chon ja wujte el yin eb
dnima ti', ja' yin no' txitam tu'
chon ja wa can oc 0j, Xi eb tet
Jesus.

32 _Qcan nej yin no' xin, Xi
Jesus tet eb.

Yuxanjix el eb yin eb dnima
tu', catu' ja' yin no' txitam
tu' jix oc can eb. Yuxan ey-
man jix to no' yu eb. Jix
sk'ojon el sba no' masanil sat
pac’an masanta’ c'al jix ey ap-
noj no' xol ja' mar. Catu' jix
jik'wi eytoj masanil no' xol ja'
tu', catu' jix cam no'. 33Jal
eb yilomal no' txitam tu' xin,
caw jix xiw a eb. Yuxan jix
to eb yin eymanil bey conob
yu sto yalon eb tzet jix yun
no' txitam tu' c'al yu eb jix
el can pena espiritu tu' yin.
34 Yuxan, masanil conob jix
eltoj yilon Jesus tu', catu' jix
sk'anon eb tet Jesus, tol chi
sbos el sha naj yul sconob eb.

9

Jix Wa'xi Can Sc'ul Jun

Winaj Sicbinaj El Smimanil
(Marcos 2:1-12; Lucas
5:17-26)

1 Catu' jix octoj naj Jesus
yul jun barco tu', catu' jix
k'axpon ec' yiban ja'. Jix ec'
apnoj bey jun xa sk'axepal
ja' bey ey sconob. 2 Ey jun
winaj sicbinaj el smimanil,
Jix i'letej naj sc'atan naj Jesus,
batxbil oc yu eb sat sweyub.
Jix yilon oc Jesus tu' xin, tol
chi yaoc eb yin sc'ul, eb inen
oc naj tu' tol oj wa'xoj can
sc'ul naj yu Jesus. Yuxan jix
yal naj tet naj sicbinaj el tu'
jaxcati':

—Jaach wuXtaj, ak' tzalaboj
ja c'ul. Jix ak'le miman c'ulal
yin ja penail, Xi Jesus tet naj
tu'. 3Ey jaywan eb cuywam
yin sley Moisés ey ec' titu'
Xin, jix sna' eb yul sc'ul yin
Jesus jaxca ti": “Ja' jun winaj
ti', buchwal k'ane chi yun yin
Dios yu tzet jix yal tu',” Xi eb.
4 Jal naj Jesus xin, jix yota-
jne el tzet chi sna' oc eb yin,
yuxan jix yal tet eb jaxca ti":

—¢Tzet yuxan pena tzet chi
ec' yul je c'ul tu' win an?
5 ¢Beytet junoj yel subo yali
che na'? Ta cu chi jaxca ti":
“Tol jix lawi can ja penail,”
ma ja', “aan waan oj, beyan”.
6Ja' tinani' xin, 0j jin tx'ox je
yila, tol ja' jain Ak'bil Wopiso
xo0l eb ket animail yu Dios

chi c'al ske' wu wak'on_can
miman c'ulal yin spenail eb

anima yul yiban k'inal ti' yutol
0j wa'xoj can sc'ul naj, XiJesus
tet eb.

Jix lawi tu' xin, catu' jix
yalon tet naj sicbinaj el smi-
manil tu' jaxca ti':

—Aan waan o0j, i' a ja
weyub, paxan bey ja na, Xi
Jesus tet naj. 7 Jix a waan naj
tu', catu' jix to naj bey sna.
8Ja' yet jix yilon eb yaman ec'
titu' tzet jix yun xin, jix xiw
a eb. Catu' jix yalon watx'
k'ane eb tet Dios yutol miman
yopiso jix yak' tet eb dnima.

Yawtebal Naj Mateo Yu
Jesus

(Marcos 2:13-17; Lucas
5:27-32)

97ix el Jesus bey jun lugar
tu'. Catu' jix yilontoj yin jun
winaj chi yij Mateo. Ja' jun
winaj ti', chotan ey stejon el
tolabal tet eb 4nima, catu' jix
yalon Jesus tet naj jaxca ti'":

—Tzajlan cuywoj wintaj an,
Xi Jesus tet naj. Catu' jix to
xa c'al naj yetoj Jesus yet jun
txolan tu'. 10Ja' yet jix ey
chotan naj Jesus low yetoj eb
scuywom bey sna naj Mateo
tu', catu' ec'al eb tejom el tola-
bal c'al eb pena sbeybal jix jul
ec' low yetoj Jesus yin meXa.
117ix c'al yil eb fariseo jaxca
tu', catu' jix sk'anlen eb tet eb
scuywom Jesus tu' jaxca ti":

—¢Tzet yuxan chi low je
cuywam ti' yetoj eb tejom
el tolabal c'al yetoj eb pena
sbeybal? Xi eb fariseo tu' tet
eb. 12]ix c'al yab Jesus jaxca
tu' xin, catu' jix tak'witoj tet
eb, jix yalon jaxca ti":

—C'am yopiso junoj an-
wam yu eb watx' sc'ul, asan
eb ya' ey, ja' eb tu' ey yopiso
yu. 13 Asi' wej, otajne wej el
tzet chi yal yel oc apnoj jun
k'ane yul An Juun Tz'ibebil
can oj bey chi yal jaxca

ti= “Chi woche tol chi ok'
je c'ul yin je yet animail.
Man asanne oj xaambal chi
woche,” %i yul An Juun tu'.”
Man yu oj wawten eb watx'
sbeybal sna'oni, yuxan jix jin
jul an, pero yu wawten eb chi
yotajnen el sha tol penawom
eb, [yet watx' chi sna' sba
sc'ul eb yin spenail,] Xi Jesus
tet eb.

Chi Yal Jesus Yin Yet Chi Yi-
jle Nocha Sha Anima

147Jix apni eb scuywom naj
Juan Bautista sc'atan Jesus,
catu' jix sk'anlen eb tet naj
jaxcati':

—¢Tzet yuxan c'am chi yijle
nocha sha eb ja cuywom? Jal
jonjaonti' jon, chikijle nocha
cu ba on. Quey pax tu' eb
fariseo, chi yijle pax nocha
sha eb, Xi eb tet Jesus. 15]Jix
tak'wi Jesus tu' tet eb jaxca ti":

—K'inaloj ta ey junoj nupil
chi oc tinani'. Ja' eb awtebil
bey jun nupil tu', ¢ tumi 0j ske'
tol man oj low eb yet ey ec'
naj lalan snupi tu' yetoj eb?
Ja' yet man xa ey oj ec' naj, ja'
yet tu', c'am xa chi low eb, Xi
Jesus tet eb.

C'am_Chi Xa'le Sba Icham
Beybale Yetoj Scuybanil Jesus

(Marcos 2:18-22; Lucas
5:33-39)

16 C'am junoj jon chi cu lot'
el nioj cu ac' pichil catu' chi
kaon oc snipil oj junoj xil
pichile. Ta ey bey quey tu' chi
kute xin, chi ketne el an ac'
tu'. Yetoj pax oj, man watx'

%

oj chiyun can anxil tu'yuan
ac' tu'. 17 Yetoj pax oj, c'am
mac chi aon ey vino tol to
chi wa'xi yul junoj icham net
tz'um,” yutol ja' yet chi ch'ib
a jun vino tu', chi nic'chatoj
no' net tz'um tu' yu. Catu' tu'
c'al chi etexel vino tu', c'al no'
tz'um tu'. Yuxan, asan yul ac'
tz'um chi ey wan vino tol to
chi wa'xi tu', yet watx' c'am
c'aljunoj tu' c'al chi etex el oj,
Xi Jesus tet eb.

Ix Scutz'in Naj Jairo, Yetoj
Jun Ix Ix Jix Mitx'on Sti' Spichil
Jesus

(Marcos 5:21-43; Lucas
8:40-56)

18]a' yetlalan to yalon Jesus
wan ti' tet eb, catu' jix apni
jun yaawil eb Israel sc'atan
naj. Jix ey kaan naj sattaj ya-
jan Jesus, catu' jix yalon jaxca
ti':

—Tuxa chicamixjin cutz'in
an. Toon wetoj an, catu' chi
to ja batxban ocja k'ab yiban
ix yetwatx' chiwa'xi can sc'ul
ix, Xi naj tet Jesus. 19 Catu' jix
to Jesus tu' yetoj naj xin. Jix
to pax eb scuywom naj yetoj
eb. 20Ja' xol eb &nima tzajan
yintaj Jesus tu', ey oc jun ix ix
caw ya' ey. Ey xa lacaweb ja-
bilian c'al chi cam ix yu s'ilal
ix chi eyi. Yuxan jix yak' yip
ix sjitzontoj sba yintaj Jesus,
catu' jix oc mitx'an ix yin sti'
spichil Jesus. 21 Yutol jix yal
ix yul sc'ul jaxca ti': “Tol oj
wa'xoj can jin c'ul an, tane
chin mitx'sti' spichil naj Jesus

K
9:17 Jix s'is s'umal no' eb snetal oj svino. Ja' yet chi ch'ib

a vino tu', catu' chi pabi a oj, catu’ chi nic'cha wan icham net tu' yu yutol caw eb,
yuxan asanne ac' tz'umal chi sk'an eb yetoj ac' vino.

tu',” Xi ix yul sc'ul. 22 Jix melt-
zotoj jacan Jesus tu' yintaj, jix
oc t'anan yin ix. Jix yalon naj
tetixjaxcati':

—Txo ix, tzalaan tinani'.
Tol jix wa'xi can a ja c'ul wu
an, yu jix jin ja waoc yin ja
c'ul an, Xi Jesus tet ix.

Yet xa c'al jun txolan tu' jix
wa'xi can sc'ul ix yin junelne.
23Ja'yetjix apniJesus bey sna
naj yaaw tu' xin, jix yiloni tol
lalan xule wan jaxca yili chir-
imia, catu' caw chi wek'ek'i
anima yok'i. 24 Yuxan jix yal
naj tet eb dnima jaxca ti":

—Elan nej toj sti' na ti'. Ja'
iX unin ti', man camnaj 0j ix,
tu' c'al chi wey ix, Xi naj tet
eb. Pero tu' c'al jix tzeele
naj yu eb. 25 Jix lawi yujtele
eltoj eb sti' na yu naj xin,
catu' jix octoj naj bey ey ec'
ix k'opo ix unin tu'. Catu'jix
oc mitx'an naj yin sk'ab ix tu',
catu'jix a waan ix. 26 Masanil
eb dnima bey jun lugar tu' jix
aben sk'umal jun tzet jix yun
tu'.

Jix Ilwi Can A Cawan
Winagj C'am C'al Ta' Chi Ilwi
Yu Jesus

27 Jix el naj Jesus bey titu'
xin, Lalan sto naj yul be catu'
jix tzajlo cawan winaj c'am
chi ske' yilwi yintaj naj. Jix
awitoj eb tet najyinipal jaxca
ti':

—Jaach yic'aal naj David
¢c'am mi chi ok' ja c'ul kin?
Xi eb. 28]a' yet jix apni Jesus
bey na xin, jix sjitzon xa c'al
toj sha eb sc'atan naj. Jix
sk'anlen Jesus tet eb jaxca ti":

—¢Chimje yaocyinje c'ul tol
chi ske' wu tzet che k'an e in
tu' an? XiJesus tet eb.

—Ja' ton Mamin, chi kaoc
yin cu c'ul on tol chi ske'
ja wu, Xi eb. 29 Catu' jix
sbatxban oc sk'ab naj yin
sbak'sat eb tu', catu' jix yalon
tet ebjaxcati"

—Yutoljixjeyaocyinjec'ul,
yuxan, yun ojab tzet jix je
yaoc yin je c'ul tu', Xi Jesus tet
eb. 30 Catu' jix jajcha can sat
eb, chi xa ske' yilwi eb xin,
catu' jix cam yalon Jesus tet
ebjaxcati"

—Manchej je yal el jun ti'
tet eb dnima, Xi Jesus tet eb.
31 Pero ja' tu' c'al ch'an yeltoj
eb, catu' jix c'oli yalon el eb
tet masanil eb bey jun lugar
tu' tzet jix yun Jesus tu'.

Chi K'anab Can Jun Winaj
C'am C'al Ta' Chi Ske' Sk'anabi
327a' yet lalan yeltej eb tu'
Xin, catu' jix i'letej jun winaj
sc'atan Jesus. Ja' jun winaj
tu', c'am chi ske' sk'anabi, yu-
tol ey oc jun pena espiritu
yin. 33Jix c'al ujtele el jun
pena espiritu tu' yin naj yu
Jesus xin, catu' jix k'anab a
naj. Masanil eb &nima jix ilon
jun ti', caw jix q'uey a sc'ul
eb sic'lebil, yuxan jix yal eb
jaxcati"

—C'am to bey chi kil junoj
tzet yetal jaxca jun ti' cu xol
jaon Israel jon ti', Xi eb. 34]al
eb fariseo xin, jix yal eb jaxca
i

—Ja' jun winaj ti', chi ta'
ske' yi'on el pena espiritu yin
dnima, yutol ja' ton yaawil eb

pena espiritu tu' ey oc yetoj
naj, Xi eb fariseo tu'.

Jix Ok’ Sc'ul Naj Jests Yin
Eb Anima

35 Jix ec' Jesus yul-laj
masanil conoblaj c'al yul-laj
aldealaj, catu' jix cuywa can
yul-laj snail sculto eb Israel.
Jix yal el watx' k'ane yu tzet
chi yun yoc Dios Yaawil oj eb
dnima. Jix yak' pax can wa'xoj
sc'ul eb dnima yin yal c'al tzet
ya'bilal chi ioni. 36]a' yet jix
yilon eb dnima naj Jesus, jix
cus a sc'ul naj yin eb. Yutol
laan yili eb jaxca junoj bulan
no' me' c'am yilomal. Ey
oc eb yin som c'ulal c'al yin
sya'tajilal jix yil naj. 37 Yuxan
jix yal tet eb scuywom jaxca
ti"

—Ja' eb &nima ti', stiempoal
yi'le a eb tinani', jaxca ixim
trigo stiempoal xa sc'uplei.
Caw yel caw listo c'al ye eb,
perojaywanne paxmaclalan
smulna xol eb. 38 Yuxan,
txalan nej tet naj a mulnail
ti', yet watx' tol chi Xejtej eb
smulnawom xol eb, Xi Jesus
tet scuywom.

10

Jix Sic' El Eb Lacawan
Scuywom Naj Jestis

(Marcos 3:13-19; Lucas
6:12-16)

17a' yet tu', jix yawtentej
eb lacawan scuywom Jesus.
Catu' jix yak'on yopiso eb yin
i'o can el pena espiritu yin
dnima. Jix yak'on pax can
yopiso eb yin ak'o can wa'xo

sc'ul dnima yin yal c'al tzet
ya'bilal, c'al yin yal c'al tzet
sya'ilal. 2]a' shi eb ti": Simén,
naj chi al-le pax Pedro, yetoj
jun yuXtaj naj chi yij Andrés.
Jacobo, yetoj pax jun yuXtaj
chi yij Juan. Ja' eb cawan
tzunan ti', sc'aal naj Zebedeo
eb. 3 Ey jun chi yij Felipe,
ey jun chi yij Bartolomé. Ey
jun chi yij Tomds. Ey jun chi
yij Mateo, naj tejom el tolabal
yet yalantoj. Ey jun xa chi yij
Jacobo, naj sc'aal naj Alfeo.
Ey jun chi yij Lebeo, chi yij
paxnajyin Tadeo. 4Ey jun xa
chi yij Simoén, yetbi sba yetoj
eb Cananista™ yet yalan toj.
Ey jun chi yij Judas Iscariote,
naj jix aon oc Jesus yul sk'ab
camich.

Jix Chejletoj Eb Lacawan
Yu Jests Yu Sto Yal-le El

Sk'aneal
) (Marcos 6:7-13; Lucas 9:1-

5 Catu' jix chejletoj eb la-
cawan ti' yu Jesus. Pero ja'
yet c'am to chi to eb, jix yalon
wan chejbanile ti' tet eb, jix
yaljaxcati"

—Manchej jex ec' bey wan
lugar bey ey ec' eb man
Israel oj. Manaj pax bey wan
conoblaj yul yet Samaria.
6 Asan bey eb q'ueynaj toj
xol eb ket Israelal chex eq'ui.
Yutol ja' eb, jaxca junoj no'
me' chi q'uey ec' oj, quey
tu' ye eb. 7 Chi ec' je yal el
0j, tol ja' naj Yaaw a satcan

tuxa chi oc can Yaawil titi'.
87Ja' eb ya' ey yu lepra, che

* 10:4 Eb Canaanista, chi yal yel oc apnoj sbi jun bulan eb ac'ul oc yin naj yaaw
bey Roma. Chiyoche eb chi el yalan naj yaaw tu', catu' chi oc jun yaawil eb yul yet

x0jli.

yak' can wa'xoj sc'ul eb, c'al
jantaj eb ya' ey yu yal c'al
tzet ya'bilal. Che pitzc'une
can a eb camnaj. Catu' che
yi'on can el pena espiritu
yin eb &nima. Tu' c'al chi
wak' jun opiso ti' e ex, yuxan
manchej je k'an je tool tet eb
bey oj je yak'balne tu'. 9 C'am
c'al nioj tzet che yi' yet chex
toi. Manchej je yi' ch'en oro,
ma ch'en plata, c'am junoj
centavo che yi'toj. 10Manchej
je yi'toj je morral yu yet je be.
Junne je camiX che yaoc oj
yet chex toi. C'am che yi'toj
junoj xa moan je xanab, c'am
che yi'toj junoj xa je k'ojoch.
Chi wal wan ti' e ex, yutol
smasanil eb mulnawom,
smoo Xa'on sgasto eb. 11]a'
yet chex apni bey jun jun
conob, c'al bey jun jun aldea,
ja' bey sna junoj mac txequel
watx' sheybal chex ey eyi,
masanta' c'al chex to bey
junoj xa lugar. 12Ja' yet chex
apni bey jun jun na, “Ey ojab
je watx' c'ulal yetoj Dios,” je
chi tet eb. 13 Ta yel ey watx'
c'ulal eb yetoj Dios che yila,
0j jex cha'le yu eb. Ta c'amaj,
man oj jex cha'le yu eb. 14 Ta
c'am chex cha'le yu eb, catu'
c'am pax chi Xa' eb yab tzet
che yala, chex el bey sna eb
tu', c'al yul sconob eb tu'. Che
tzic can el spojojal je yajan
yu je tx'oxon el oj tol c'am je
yalon je yet yin eb, catu' chex
toi. 15 Caw yel chi wal e ex,
ja'yet ojjuljun c'ual china'le
oc yin eb &nima, yel miman
sya'tajilal oj Xa' eb ma jex
cha'on tu' yintaj eb dnima a

conob Sodoma c'al Gomorra.

Ja' Sya'ilal Oj Jul Yiban Eb
Yet Xa Cristo

16 Tlala, tol chex jin chejtoj
x0l dnima jaxca tol chin chej-
toj no' me' xol no' 0j. Yuxan,
listo c'al che yute je ba jaxca
junojno'laba caw jelan. Pero
suc che yute je ba jaxca no'
uch. 17 Cheyil c'al je ba, yutol
ey eb 0j jex i'ontoj sattaj eb
yaaw. Catu' 0j jex mak'le yu
eb yul-laj snail sculto eb ket
Israelal. 18 Oj jex i'letoj sattaj
eb mimej yaaw, c'al sattaj eb
rey jin ya'il oj. Ja' titu' oj ske'
jeyalon caneljink'aneal, c'al
tet eb man Israel oj. 19 Ja'
yet oj jexi'letoj sattaj eb yaaw
tu', manchej jex oc bis c'ulal
yu tzet oj je yala. Yutol ja'
yet jun txolan tu', ja' Dios 0j
ak'on na'cha el je yu tzet 0j
je yala. 20 Manaj jex oj jex
k'anab oj, pero tol ja Yespiritu
cu Mam Dios 0j maanen je
ti', catu' ja' oj k'anab je yin.
217a' yet jun tiempoal tu', ey
eb yuXtaj sha oj yaoc yuXtaj
eb yul sk'ab camich. Ey pax
eb mame oj yaoc yuninal yul
sk'ab camich. Ey bey xin, 0j
yak'le jowal eb uninale yetoj
smam c'al xutx, catu' oj yaon
oc smam c'al xutx eb tu' yul
sk'ab camich. 22 Masanil eb
anima 0j tit sjowal je yin wu
c'al. Pero ja' mac eb oj techa
yu masanil, oj colcha oj. 23Ja'
yet pena chi yute sha eb e ex,
bey jun conob bey ey jex ec'
0j, elan nej a oj catu' chex
to bey junoj xa conobh. Caw
yel chi wal e ex c'am to c'al
chi lawi je yec' bey masanil

sconoblaj eb ket Israelal tu',
catu' oj jin jul pax junel xa,
jain Ak'bil Wopiso xol eb ket
animail yu Dios. 24 C'am
junoj cuywom ec'ban yel oc
apnoj yintaj scuywam. C'am
pax junoj moso ec'ban yel oc
apnoj yintaj spatrén. 25 Ta
tol laan junoj cuywom yetoj
scuywam, watx' ton jaxca tu'
chi yune'. Quey pax tu' junoj
moso yetoj spatron. Jainti',
jaxca tol a na jin. Jal jex xin,
jaxca tol uninale jex. Ey mac
chi aloni tol Beelzebu jin, naj
yaawil eb pena espiritu. Ta
chi al-le jaxca tu' win an, yel
xa c'al pena oj al-le je yin.

Asanne Ojab Tet Dios Chi

Cu Xiwi
(Lucas 12:2-9)

26 Yuxan manchej jex xiw
tet dnima. Yutol ja' masanil
jantaj tzet yetal majan ey
tinani', oj txeclo a 0j. Yetoj
jantaj tzet yetal ewan c'uan
yei, oj ak'le otajnele el 0j. 27]a’
wan tzet chi wal e ex yin
ewantajil, al wej el masanil
tet dnima. Yetoj wan tu' c'al
chin sa' je yabe, al wej el yul-
laj calle. 28 Manchej jex xiw
tet eb chi ske' jex yak'on cam
0j, yutol ¢Toj oj ske' yak'on
cam je pixan eb? Ja' tet
Dios smoo chex xiwi, yutol
chi ske' jex yak'on cam oj,
catu' chi yaontoj je pixan bey
infierno. 291" wej je cuenta
yin no' ni'tej tz'iquin tinani',
c'am yel oc apnoj no', cac'on
no' chi txonle yin centavo.
Cax c'al c'am yel oc apnoj no',
pero c'am junoj no' comon

* 10:36 Miqueas 7:6

MATEO 10:37

c'al chi cami, c'am chi ey
q'uey sat tx'otx' ta c'am chi
el yin sc'ul cu Mam Dios.
30-31 Jaexti', yel miman je yel
oc apnoj yintaj no' tu'. Ja'
xil je jolom masanil bisbhil yu
Dios. Yuxan, manchej jex
xiwi.

Ja' Eb C'am Chi Q'uixwi
Yaloni, Tol Yet Cristo Eb

(Lucas 12:8-9)

32Yal c'al mac txequel c'am
chi q'uixwi yalon sattaj anima
tol wet an, oj wal oc eb we-
toj sattaj cu Mam Dios ey ec'
satcan. 33 Pero ja' eb chi alon
sattaj dnima tol man wet oj an,
oj wal pax sattaj cu Mam Dios
ey ec' satcan tol man wet 0j
paxeban.

Ey Mac Oj Yak'le A Jowal
Sya'il Oj C'al Jestis
(Lucas 12:51-53; 14:26-27)
34 Manchej je na' tol oj oc
watx' c'ulal xol eb &nima yul
yiban k'inal ti' yutol jix jin jul
an. Man oj oc watx' c'ulal xol
eb yutol jix jin jul an. Pero
0j scajlen a sha eb, yutol jix
jin jul an. 335 Yu jix jin jul
an, oj scajlen a sha naj winaj
yetoj smam, c'al oj scajlen a
sbha ix ix yetoj xutx, c'al oj sca-
jlen a sba ix alibe yetoj yalib.
36 Yuxan ja' c'al oc eb junne
nail ye tu', oj scajle a sba eb.
Ja' eb cajat ey oc eb yul sna.”
377Ja' mac txequel yel miman
yel oc apnoj smam xutx win-
taj an, man smoo oj yoc we-
toj an. Ja'c'ala' pax eb tol
yel miman yel oc apnoj sc'aal
ma scutz'in yul sat wintaj an,
man smoo o0j eb yoc wetoj an.

38]Ja' eb c'am chi yal sc'ul chi
yil sya'ilal jin ya'il oj an, eb
c'am chi yal sc'ul chi ale oc
yin culus jin ya'il oj an, man
smoo oj eb yoc wetoj an. 39]a’'
eb asanne scawil chi sya' ilne
yul yiban K'inal ti', 0j q'uey el
sk'inal eb yin junelne. Jal eb
bejansc'ulscamjinya'il oj an,
ja' ton eb tu', oj Xa' K'inale tol
ey c'al yin tobal k'inal.

Ja'Eb Oj Ak'le Spaj Yu Dios
(Marcos 9:41)

40 Ja' eb chex cha'oni, jain
chin Xa' eb. Ja' eb chin cha'on
tu', lalan pax Xa'on eb mac jix
jin chejontej an. 41Ja' mac chi
cha'on junoj Xejab Dios, asan
yutol Xejab Dios, jaxca spaj
jun Xejab Dios tu' oj yi', quey
paxtu'ojyi'junchicha'ontu'.
Ja' mac chiXa'on junoj mac tx-
equel tol watx' sheybal, asan
yutol watx' sbeybal tu', jaxca
spaj o0j yi' jun watx' sbeybal
tu', quey pax tu' oj yi' jun
chi Xa'on tu'. 42 Yal c'al mac
txequel chi sa'on asan junoj
wasu siquil ja' yuc' junoj eb
jin cuywom, asan yutol jin
cuywom, cax c'al junoj eb
c'am yel oc apnoj. Ja' jun chi
sa'on jun siquil ja' tu' oj Xa'
spaj siquil ja' tu'.t

11

Ja' Naj Juan Jix Xejtoj
Cawan Eb Scuywom Sc'atan
Jestus

(Lucas 7:18-35)

26 MATEO 11:7

17a' yet jix lawi yalon wan
chejbanil ti' najJesustetebla-
cawan scuywom tu' xin, catu'
jix toi. Catu' jix ec' yul-laj
conoblaj bey jun lugar tu'.
Jix ec' yalon el sk'aneal c'al
scuywa tet eb dnima. 2Ja' yet
jun tiempoal tu', ey oc naj
Juan Bautista yul preso. Jix
yab naj tzettaj yetal lalan yel
yunen naj Cristo. Yuxan jix
Xejtoj cawan scuywom bey ey
ec' Jesus. 3Jix sk'anlen eb tet
Jesus jaxca ti":

—¢Jaachti', Cristo jaach, ja'
ton naj lalan kechbanen sjuli,
ma ey junoj xa chi kechbane
sjul on xin? Xi eb tet Jesus.
4Jix tak'wi Jesus tet eb jaxca
ti":

—Paxan nejtojbeynajjuan
tu', catu' che yalon yab naj
Juan tu' wan che yab ti', c'al
wan che yil ti'. 3 Che yal
tet naj tol ey eb c'am c'al ta
chi ske' yilwi, chi xa ilwi eb
tinani'. Ja' eb c'am c'al ta'
chi ske' sheyi, chi xa bey eb
tinani'. Ja' eb ey oc lepra yin
jix wa'xi can sc'ul eb. Ja' eb
c'am chi yabe, jix yab can a
eb. Ey pax eb camnaj xa jix
pitzc'u can a oj. Catu' lalan
yaben watx'k'ane yet colban-
ile eb meba.* 6 Caw watx'
yet eb c'am chi somcha can
el sc'ul win an. Quey tu' che
yute je yalon tet naj Juan tu'
yet chex apni, Xi Jesus tet eb.
7]Ja' yet lalan spax can toj eb
chejabwom tu', jix yalontej
Jesus yin naj Juan tu' tet eb
animajaxca ti":

T 10:42 Ja' x'otx'al eb Israel caw k'axan tx'otx’, catu' tajin tx'otx’ pax oj, yuxan ja'

yet chi sa'le junoj vaso siquil ja', jun watx' c'ulal tet eb ec'abwom.

35:4-6

* .
11:5 Isaias

—Na' wej tej, tzet jix bet je
yil bey cusiltaj tx'otx' tu'. ¢Jam
junoj te' a chi bilwi yu ka'e'
jix bet je yila? 8 Ta man a oj,
itzet jix bet je yil xin? ;Ma
ja' junoj winaj watx' spichil
jix bet je yila? Je yotaj xa
tol ja' eb watx' spichil tu/, ja'
bey sna eb yaaw ey ec' eh.
9 Ta manaj wan tu' xin, ¢tzet
jix bet je yila? ¢Ma ja' junoj
yalomal el sk'ane Dios jix bet
je yila? Yalomal ton el sk'ane
Dios jix bet je yil tu'. Pero ja'
naj Juan tu', man asanne oj
Xejab Dios tu' yopiso. 10 Yutol
ja' ton sk'aneal naj Juan ti
yalnaj can Dios yul An Juun
Tz'ibebil can oj, bey chi yal
jaxcati':
0j jin chejtoj jun jin chejab,

0j baboj to ja sattaj.
Jaxca chi yun swa'xi
junoj be, jaxca tu', 0j
yute wa'xoj sheybal eb
dnima yu, yet c'am to
chach juli, Xi yul An
Juun tu'.*
11 Caw yel chi wal e ex, tol
ja' xol dnima yul yiban k'inal
ti', c'am junoj mac txequel
ec'ban yel oc apnoj yintaj naj
Juan Bautista tu'. Pero yal
c'al mac txequel ey oc Dios
Yaawil 0j, yel ec’ban swatx'il
yet eb yintaj naj Juan tu/,
cax c'al c'am c'al yel oc ap-
noj eb. 12 Yet tax jix Xa'on
el yich yak'wi bautizar anima
Juan, masanta' c'al tinani' ey
eb chi yoche chi el yich jun
Yaawilal a satcan yetoj jowal.
Ey eb caw chi yak' yip yoc
Dios Yaawil oj eb. 13 Yutol

* 11:10 Isaias 40:3

ja' masanil eb Xejab Dios jix
aloni, tol oj oc Dios Yaawil
0j. Quey pax tu' yal-le can
yul sley Moisés. Jix yalon eb
masanta' c'al jix jul naj Juan
tu'. 14Ja' tinani', ta chiske'che
yaocyinje c'ulja'najJuantu/,
ja' ton naj Elias, jun albil can
tol 0j jul 0j, jun echbanebil
sjuli. 15Ja' wan che yab ti,
na' wej tej sic'lebil. 16 Pero
ja' eb dnima yet jun tiempoal
ti', oj waltej e ex tzet utbil ye
oc sna'bal eb. Laan eb jaxca

unin tu' c'al chi ec'ab txom-
bal. Ey eb chi yal tet wanoj

xa yet uninal jaxca ti': 17 “Jix
koche chex sajchi ketoj, pero
na'ba c'al jix ketne cu ba cu
sonle je yu, pero ma c'al jex
canalwoj pax oj. Yetoj pax
oj na'ba c'al jix cu bit'ne wan
bit' caw cusiltaj xa c'al yoqui,
pero ma c'al jex ok' pax ke-
toj jon,” Xi eb. 18 Quey c'al
tu' ye yet jix jul ec' naj Juan
Bautista, yutol ja' sbeybal naj
Juan tu', c'am tzet watx' chi
yoche chi slo', c'al chi yuq'ue.
Yuxan chi yal eb, tol junoj
pena espiritu chi etneni. 19]a’
yet jix jin jul xin, jain Ak'bil
Wopiso yu Dios xol eb ket ani-
mail an. Jainti', chin lowi, chi
wuq'ue. Pero Xi eb win an:
“Ja' Jesus tu', asan c'al lo' c'al
uq'ue vino chi yoche. Yamigo
sba naj yetoj eb tejom el tola-
bal, c'al yetoj wan xa eb pena
sbeybal,” Xiebwin an. Yal c'al
tzet chi kune, pena che yal
kin. Pero ja' eb ey oc sjelanil
Dios yin, chi txeclo el eb tu'
yin tzet chi el yuneni, Xi Jesus

tet eb.

Wan Conob Bey Ma Sna’

Sha Sc'ul Anima Yin Spenail
(Lucas 10:13-15)

20 Jix lawi jun tu', catu' jix
Xa'on el yich yalontej Jesus
spenail eb 4dnima bey wan
conoblaj bey caw ey milagro
jix yune'. Cax c'al caw ey mi-
lagro jix el yunen snan xol eb
titu', pero ma sna' sha sc'ul eb
yin spenail. Yuxan jix yal naj
jaxcati':

21 _Chi wal e ex an, jex a
Corazin, caw ok'bal jex c'ule.
C'al jex a Betsaida, ok'bal jex
pax c'ule. K'inaloj ta ja' bey
Tiro yetoj bey Sidon jix yun
wan milagro jix utele je xol
ti'." Ma'i tax mi jix yaoc eb
wan eel coXtal spichil oj. Yetoj
sti'k'ak'il taan ma'i tax mi jix
yatoj eb yin sjolom yu xeclo-
nen el eb tol caw chi cus sc'ul
eb yu spenail.” 22 Yuxan, ja'
yet 0j jul jun c'ual yet chi sna'
oc Dios yin dnima, yel xa c'al
miman sya'tajilal oj je cha'
yintajebaTiroc'aleb a Sidon.
23 Ja'c'ala’ jex a Capernaum,
che na' tol je moo je ya apnoj
satcan, pero tol oj jex toj bey
sya'tajilal. Ta ja' bey conob
Sodoma jix wun wan milagro
jaxca wan jix wun je xol tu',
jix mi sna' sba sc'ul eb yin
spenail, ey mi ec' sconob eb
tu' tinani'. 24 Yuxan chi wal e
ex, ja' yet oj jul jun c'ual yet
chi sna' oc Dios yin dnima, yel
xa c'al miman sya'tajil oj je
cha' yintaj eb a Sodoma tu', Xi
Jesus tet eb.

Ja' Ton Naj Jesucristo Chi

Cu Ak'on Xewoj
(Lucas 10:21-22)

25 Ja' yet jun tiempoal tu’,
jix txali Jesus. Jix yal naj yin
Xajaxcati"

—Mamin, Yaaw jaach bey
satcan, c'al bey yul yiban
k'inal ti', chi wal watx' k'ane
e ach an, yutol jix ja weba el
wan ti' tet eb jelan, c'al tet
eb caw jelan yul sat eb yet
animail. Jal eb c'am yel oc
apnoj yul sat &nima Xin, jix ja
wak' yotajne el eb. 26 Quey tu'
jix ja wute jaxca tu', Mamin
yutol quey tu' jix Xa' ja c'ul, Xi
Jesus tet Dios. 27 Jix lawi jun
tu'xin, catu'jix yalon Jesus tet
eb dnima jaxca ti":

—Ja'najjin Mam an, jix yak'
can masanil tzettaj yetal yul
jin k'ab. C'am junoj mac tx-
equel otajnen jin, jain C'aale
jin ti' an. Asan jin Mam tu'
otajnen jin an. Yetoj pax oj,
c'am mac comon c'al chi ota-
jnen el jin Mam an. Asan
jin, jain Sc'aal jin ti' an, wotaj
an, yetoj pax tet mac chi yal
jin c'ul chi wak' otajnele el
an. 28 Yuxan, sebax wej e in
je masanil an, jex c'uumbinaj
yu mulnail, c'al yu yalil je yi-
jatz, oj jex wak' xew an. 29T’
wej jun ijatz oj wak' e ex an.
Cuywan nej wintaj an, yutol
jainti', yin watx' c'ulal chin
cha' dnima. Yeynajil chi wute
jin ba an, catu’ oj je cha' xew-
balje pixan. 30Ja' jun ijatz chi
wak' je yij ti' an, man al oj,
catu' man pax ya'taj oj jin je
yak'on servil, Xi Jesus tet eb.

* 11:21 Eel coXtal spichil yetoj sti'’k'ak'il taan; il tzet chi yal bey diccionario.

12

Jix Yaltej Jesus Yu Sc'ual

Xewilal
(Marcos 2:23-28; Lucas
6:1-5)

17a' yet jun xewbal c'u yet
eb Israel, jix ec' Jesus bey jun
be xol wan ixim trigo yetoj
eb scuywom. Jix tit swail eb
scuywom tu', yuxan jix yi' el
jayeb sjolom ixim trigo eb,
catu' jix buchon eltej ixim eb,
catu’ chi sc'uxun eb. 2]Ja' yet
jix yilon jaywan eb fariseo
jaxca tu' xin, jix yalon eb tet
Jesus jaxca ti':

—Ilala, ja' wan ja cuywom
ti', lalan smulna eb yet sc'ual
xewilal ti', pero ey cu ley
tol c'am chi cu mulna yet
sc'ual xewilal, %i eb tet Jesus.”
3 Catu' jix yalon Jesus tet eb
jaxcati':

—¢Tumi c'am to bey che yil
yul An Juun Tz'ibebil can oj,
bey chi yal tzet yunnaj David
junel, yet jix tit swail yetoj
eb yetbi? 4]Jix octoj yul Snail
Sley Dios, jix slo'on ixim pan
yet Dios yei, yetoj eb yetbi naj
tu'.t Ja' wan pan tu', asan eb
yak'omal xaambal tet Dios ey
sleyal slo'oni. Jal naj David
yetoj eb yetbi naj tu'xin, c'am
sleyal tol chi slo' eb. 5 ¢Ma
c'am to che yil yul sley Moisés
tol ja' eb yak'omal xaambal
tet Dios chi ak'wi servil yul
templo tu' yet sc'ual xewilal,
pero c'am chi oc smul oj eb?
6 Chi wal e ex an, tol ja' titi'

ey junoj mac txequel yel xa
c'al miman yel oc apnoj yin-
taj Stemplo Dios tu'. 7 Ta jix
na'cha el je yu tzet albil can
yu Dios yul An Juun Tz'ibebil
can bey chi yal jaxca ti': “Chi
woche tol chi ok' je c'ul yin
je yet animail. Man asanne
0j xaambal chi woche,” Xi
yul An Juun tu.* K'inaloj ta
chi na'cha el jun tu' je yu,
c'am mi che yak' low yin eb
c'am smul. 8Jainti', chi ske'
walon tzet chi ske' el kunen
yet sc'ual xewilal, tu', yutol
Ak'bil Wopiso yu Dios xol eb
ket animail, Xi Jesus tet eb
fariseo tu'.

Ja' Naj Sicbinaj El Jun
Sk'ab, Jix Wa'xi Can Oj
11)(Marcos 3:1-6; Lucas 6:6-

9Jix lawi jun tu’' xin, catu’
jix to Jesus tu', catu' jix octoj
yul snail sculto eb Israel tu'.
10 Ey jun winaj sicbinaj el jun
sk'ab naj ey ec' titu'. Ey pax
eb chi yoche chi ilcha junoj
k'ane chi oc smul oj Jesus,
yuxan jix sk'anle eb tet naj
jaxcati"

—¢Ey sleyal chi ak'le can
wa'xoj sc'ul junoj ya' ey yet
sc'ual xewilal? Xi eb tet Jesus.
11 Catu' jix tak'wi Jesus tu' tet
eb:

—K'inaloj ta ey junoj jex chi
to junoj je me' yul junoj jolan
yet sc'ual xewilal, ;tumi c'am
chi to je yi' atej? 12]al junoj
dnima, yel xa c'al miman yel
0C apnoj yintaj junoj no' me'

* 12:2 Ja' yet chii'le el jayeb sjolom ixim trigo, catu' chi buchle eltej ixim, laan
jaxca tol chipo'le a trigo yul sat eb Israel. Ja'jun ti' ey sleyal tol c'am chi yun eb yet

sc'ual xewilal. Jaxca tu' chi yal bey Exodo 20:8-11.
* 12:7 Oseas6:6

ilcha bey 1 Samuel 21:1-6.

T 12:4 Ja'jun sk'aneal ti' chi

tu'. Yuxan, chi ton ske'kak'on
junoj watx' c'ulal yet sc'ual
xewilal, Xi Jesus tet eb. 13Jix
lawiyalonjuntu'xin, catu'jix
yalon tet naj jaxca ti":

—Bi eltoj ja k'ab, Xi Jesus tet
naj.

Jix shion eltoj sk'ab naj,
catu' jix wa'xi can jaxca c'al
ta' jun xa sk'ab naj. 14Ja' yet
tu', jix eltej eb fariseo tu' sti'
na, catu' jix c'oli slatinen sha
eb yin Jesus tu' yu tzet utbil
chi yute yak'on cam naj eb.

Yin Ey Oj To Jix K'anab

Dios Yin Jesucristo

15 Ja' yet jix yotajnen el
Jesus tzet lalan sna'on oc eb
yin xin, catu' jix to tu'. Ec'al
eb 4nima jix tzajlo yintaj naj,
catu' jantaj eb ya' ey xol eb
jix wa'xi can sc'ul eb yu naj.
16 Catu' jix yalon naj tet eb
jaxcati:

—C'am junoj mac bey che
yala mac txequel jix ak'on
wa'xo je c'ul, Xi Jesus tet eb.
17Jaxca tu' jix yute yalon tet
eb tu', yet watx' chi yun tzet
albil can yu naj Xejab Dios, naj
chi yij Isaias yet peyxa, yet jix
tz'iben can tzet jix yal Dios
tet, tol jix yal jaxca ti":
18Ja' ton jun jin chejab sic'bil

elwuti'an.

Miman jin cam c'ulal yin naj
an. Caw chin tzala
yetoj. Oj wak' can We-
spiritu yin naj. Catu'
oj yalon el snan xol
eb man Israel oj, tol
0j na'le oc yin eb yin
sjichanil.

* 12:21 Isafas 42:1-4

19 C'am bey oj yak' jowal.
C'am bey oj a yaw.
Cam mac oj aben
yalon el naj yul-laj
calle.

20 Ey eb caw okbal scul,
jaxca junoj te' a c'uun
spajchai. Ma xin, jaxca
junoj tzejtebal tuxa
chi tani, quey tu' eb.
Peroja' ton oj colon eb,
man oj yak'low yin eb.
Quey ton tu' oj yune'
masanta' c'al oj oc can
najyin Yaawilal. Ja'yet
oj yak'on Yaawilal tu/,
yin sjichanil oj yak'a.

21Catu'ja’' ojaon ocyip ojsc'ul
masanil eb conoblaj,
Xi Dios yul An Juun
Tz'ibebil can oj.*

Ja' Eb Jix Aloni Tol Junoj

Pena Espiritu Ey Oc Yin Jests
(Marcos 3:19-30; Lucas
11:14-23;12:10)

22 Ey jun winaj jix i'letej
sc'atan Jesus, tol c'am chi
ske' yilwi, c'am chi ske' pax
sk'anabi, yutol ey jun pena
espiritu ey oc yin.  Pero
jix wa'xi can sc'ul yu Jesus.
Yuxan jix ilwi can a oj, catu'
jixk'anab pax a oj. 23 Masanil
eb 4nima jix ilon jun tu', jix
quey a sc'ul eb catu' jix yalon
ebjaxcati

—¢Jam jun yic'aal naj David
echbanebil sjul ku ti"? Xi eb.
24 Pero ja' yet jix yaben eb
fariseo jun ti', jix yalon eb
jaxcati"

—Chi ta' ske' yi'on el pena
espiritu jun winaj ti' yin
dnima, yutol ja' yaawil eb

pena espiritu tu' ey oc yetoj
naj, jun chi yij Beelzebu, Xi
eb. 25]ix yotajne el naj Jesus
tzet chi sna' eb, yuxan jix yal
tet eb jaxca ti"

—K'inaloj ey junoj miman
conob bey chi po'cha eb
yaaw, catu' chi yak'len a
jowal eb. Chi lawi ey jun
conob tu' yu. K'inaloj ey junoj
conob, ma xin junoj nail
anima chi po'cha yu jowal, chi
lawi ey 0j. 26 Quey ton tu/,
ye naj Satands, ta chi po'cha
yetoj yet pena espiritual,
étzet uthil oj can can naj yin
yopiso? 27 Jainti', che yala
tol yu yipal naj Beelzebu chi
wi' can el eb pena espiritu
tu'. Ta yel ta' che yala, ¢mac
pax txequel ey oc yetoj eb
je cuywom yet chi yi'on el
eb pena espiritu yin eb tu'?
Yuxan ja' ton eb je cuywom
tu' chi tx'oxon el oj tol man
jichan oj je na'oni. 28 Jainti'
asan yu yipal Yespiritu Dios
chi wi' can el eb pena espiritu
tu' yin eb dnima ti'. Ja' ton
yin jun ti' chi txeclo el oj tol
jix Xa' el yich yak'on Yaawil
Dios je xol. 29 K'inaloj ta ey
junoj winaj caw ey yip. Toj
ey junoj mac txequel comon
c'al oj ske' yoc elk'an yul
sna naj. Asan ta chi ak'cha
ganar naj catu' chi pixle ey
naj bian, jam yet tu' chi ske'
yelk'anele el toj yul sna naj
tu'. 30Ja' eb man wetoj ey
oc 0j, ac'ul oc eb win an. Ja'
eb c'am chi yamban oc eb
wetoj an, ja' ton eb chi ak'on
sajlem can toj. 3! Yuxan chi
wal e ex an, tol yal c'al tzet

penail chi yal dnima c'al chi el
yuneni, oj ak'le miman c'ulal
yin yu Dios. Pero jal pax
mac chi buchon naj Santo
Espiritu xin, c'am xa c'al
miman c'ulal yin eb. 32 Ta ey
junoj mac txequel chi alon
junoj tzet yetal pena win
an, jain Ak'bil Wopiso yu
Dios xol eb ket animail ti',
0j ak'le miman c'ulal yin eb.
Pero ja' mac txequel chi yal
buchwal k'ane yin naj Santo
Espiritu, c'am c'al bak'in oj
ak'le miman c'ulal yiban eb.
Manaj yet jun tiempoal ti',
catu' manaj yet ey oj to tu'.

Ja' Cu Beybal Chi Txeclo-
nen El Oj Tzetal Ey Yul Cu
Pixan

(Lucas 6:43-45)

33K'inaloj ta ey te' te' watx/,
c'am sat pena chi yak'a.
Ja'c'ala’, pax te' te' pena, c'am
pax sat te' watx' chi yak'a.
Yu sat jun jun te' chi yak'a,
yuxan chi kotajne el tzet te'al
te' te' tu'. 34Jaexti', laan jex
jaxca no' laba. Pena jex.
Yuxan ¢ Tumi ey nioj tzet yetal
watx' chi ske'je yaloni? Yutol
ja' tzet ey bey cu pixan, ja' chi
kala. 35]Ja' mac watx' sna'bal,
watx' tzet chi yala, yutol asan
tzet watx' ey bey spixan eb.
Jal pax eb pena sna'bal xin,
pena pax tzet chi yala, yutol
asan tzet pena ey bey spixan
eb. 36 Chi wal e ex, tol ja' yet 0j
juljun c'ual china'le ockin, 0j
na'le oc yin masanil dnima yu
masanil wan k'ane c'am tzet
chi oqui jix yal eb. 37Ja' Dios
oj na'on oc je yin yu tzet che
yala. Ja' yet tu' oj al-le oj ta oj

oc tzet jix je yal tu' je mul oj,
ma c'amaj, Xi Jesucristo.

Eb Jix K'anon Junoj Mila-
gro Yila

(Marcos 8:12; Lucas 11:29-
32)

38 Ey wan eb cuywam
yin sley Moisés c'al wan eb
fariseo jix alon tet Jesus jaxca
ti':

—Jaach cuywam, chi koche
cha tx'ox jun milagro kila, Xi
eb tet Jesus. 39 Yuxan jix yal
Jesus tet eb jaxca ti":

—Ja' jaex yet jun tiempoal
ti', caw pena jex, manaj yin
Dios che yaoc je c'ul. Tu' c'al
che k'an milagro je yila, junoj
tzet chi tx'oxon el yipal Dios.
Pero junne milagro oj tx'oxle
e ex, ja' ton junoj jaxca jun
tx'oxbil yu Dios yin jun Xejab
chi yij Jonds. 40Ja' naj Jonds
tu', oxeb c'u, oxeb ak'bal ey
eytoj naj yul sc'ul jun no' mi-
man pescado. Jaxca jix yun
naj Jonds tu', jaxca tu' oj wun
an, jain Ak'bil Wopiso yu Dios
xo0l eb ket animail ti'. Oxeb
c'u, oxeb ak'bal 0jjin eytoj yul
tx'otx'. 41]Ja'yetjix ec' yalon el
sk'aneal Dios naj Jonds tu' tet
eb a Ninive, jix sna' sha sc'ul
eb. Jaltinani' ec’ban jin yintaj
naj Jondas tu' an, pero toj yu
jun tu' yuxan chi sna' sha je
c'ul. Yuxan ja' yet oj jul jun
c'ual yet chi na'le oc je yin, 0j
awaan eb a Ninive tu', ja' eb 0j
alon a je penail. 421la pax jun
ix yaaw bey Sur yet peyxa tu'.
Caw naattitnaj ix, Jixjul ec'ix
yab tzet chi yal naj Salomoén
yutol miman sjelanil naj. Jal
tinani', ec'’ban jin yintaj naj
Salomén tu', pero c'am chi jul

eb anima yab tzet chi wal an.
Yuxan ja' yet oj jul jun c'ual
yet chi na'le oc je yin, 0j a
waan ix tu', catu' oj yalon a je
penail ix.

Sk'aneal Jun Pena Espiritu
Chi Meltzotoj Bey Ey Ta' A
(Lucas 11:24-26)

43 K'inaloj ta ey junoj pena
espiritu chi el yin junoj dnima
tinani'. Chi lawi tu' xin, chi
ec' bey masanil tajin lugar-
laj. Chi seyon ec' bey watx'
chi xew nioj. Pero c'am chi
ilcha beywatx' chieyi. Yuxan
chi sna' jaxca ti: 4 “Oj jin
meltzo bey ey jin ta' a bey
xin tit a,” Xi. Ja' yet chi apni,
chi yilon oc spixan naj tu',
laan jaxca junoj na q'uisbil
xa, caw watx' yili. 45 Yuxan
chi to yi'tej jujwanoj xa yet
pena espiritu ec'’han xa spe-
nail yintaj. Catu' chi swa'nen
xa c'al ey sbha eb yin spixan
naj. Yuxan, yel xa c'al pena
chi yun yel oc naj yintaj yet
sbabelal. Jaxca ton jun winaj
tu', quey ton tu' 0j yun yetex
xa c'al el sna'bal eb dnima ti',
Xi Jesus tet eb.

Xutx Jesus Yetoj Eb YuXtaj
Naj

(Marcos 3:31-35; Lucas
8:19-21)

46 Lalan to yalon Jesus tet
eb anima, catu' jix apni xutx
naj yetoj eb yuXtaj naj. Sti' na
jix apni eb. Jix yoche eb chi
k'anab yetoj naj. 47 Yuxan ey
jun mac txequel jix alon tet
Jesus jaxca ti';

—Ey ec' ja txutx yetoj eb ja
wuXtaj sti' na, tol chi yoche
eb chi k'anab ja wetoj, Xi tet

Jesus. 48]Jix tak'wi Jesus tu' tet
najjaxcati"

—¢Mac txequel jin txutx tu',
mac txequel eb wuXtaj tu' an
cha na? Xi Jesus tet naj.
49 Catu' jix x'oxon oc eb scuy-
wom tu' tet naj, jix yalon
jaxcati

—Ja'toneb ti'jaxca jin txutx
yel, ja' ton eb ti' jaxca wuXtaj
yei. 309 Yutol yal c'al mac txe-
quel chi jijen jaxca chi yoche
jin Mam bey satcan, ja' ton eb
tu' jaxca tol wuktaj an, jaxca
tol wanab an, jaxca tol jin tx-
utx an, Xi Jesus tu'.

13

Sk'aneal Jun Naj Txi'om
Trigo
8) (Marcos 4:1-9; Lucas 8:4-

17a' yet jun c'u tu, jix eltej
Jesus yul na. Jix to ey chotan
sti' ja' mar. 2 Ec'al eb dnima
jix apni sc'atan naj, bey ey ec'
titu'. Yuxan jix octoj yul jun
barco, jix ey chotan oj. Jal eb
dnima tu' Xin, jix can eb sti'ja’
tu'. 3 Ec'al k'aneal jix yaltej
Jesus tet eb. Wan sk'aneal yet
tx'oxbanile. Jix yal naj tet eb
jaxcati:

—Ey jun winaj jix eltoj txi'o
trigo. 4 Lalan Xi'on ey ixim,
catu' ey wan chi ey q'uey can
yul be. Pero ja' no' tz'quin
jix ec' sic'on a oj. 5 Ey ixim
xin, yibanlaj saam ch'en jix
apni can ixim bey xaxo ch'an
tx'otx'al, catu' eyman jix aol
ixim tu', yutol xaxo ch'an
tx'otx'al. 6]Ja' yet jix aol c'u
tu' xin, eyman jix taj el oj,
yutol man naat 0j jix ey xe'

yul tx'otx' yiban ch'en saam
ch'en tu'. 7 Ey ixim jix apni
pax can xol q'uix, pero jix
c'al ch'iba te' q'uix tu', catu'
jix q'uey el ixim. 8 Jal pax
ixim, jix ey can bey yax tx'otx’
Xin, ja' yet jix yak'on sat, ey
ixim jolome ciento sbhak' jix
yak'a, ey ixim sesenta shak'’
jix yak'a, ey ixim Xin, treinta
shak' jix yak'a. 9Ja' wan tzet
cheyab ti', na' wej tej sic'lebil,
XiJesus tet eb.

Ja' Yopiso Wan Sk'aneal
Chi Yak' Na'cha EL Ti'
8) (Marcos 4:1-9; Lucas 8:4-

107ix sjitzontoj sha eb scuy-
wom tu' sc'atan Jesus, catu'
jixsk'anlen ebtetnajjaxcati"

—:Tzet yuxan asan yin
sk'aneal tx'oxbanile chach
k'anab tet eb anima? Xi eb
tet Jesus. 11 Yuxan jix tak'wi
Jesus tet eb jaxca ti":

—Asan e ex chi tx'oxle wan
tzet yetal c'am to mac ota-
jnen yu Dios, yet watx' chi
na'cha el je yu tzet wal ye
jun Yaawil Dios. Jal tet wanoj
xa xin, c'am chi ak'le yotajne
el eb. 12 Yutol ja' mac chi
yoche chi yotajne el oj, yel
xa c'al oj ak'le yotajne el oj.
Jal mac c'am chi yoche chi
yotajne el wan ti' xin, ta ey
nioj tzet yotaj, oj i'le can ec'
masanil tet. 13 Cax c'al asan
yin sk'aneal tx'oxbanile chin

k'anab tet eb dnima. C'am c'al
china'cha yu eb yutol cax c'al

chiyiljunojtzetyetal eb, pero
chi can eb jaxca tol c'am tzet
chi yil eb. Yetoj pax oj, cax
c'al chiyab eb, pero c'am nioj
chi na'cha el yu eb. 14 Yuxan

lalan yunen el yin wan anima

ti' tzet jix yal naj Isafas yet

peyxa, yet jix yalon jaxca ti":

Caw yel oj je yabe, pero ma
na'cha el je yu. Caw
yel oj je yila, pero ma
na'cha el je yu tzet oj je
yil tu'.

15 Yutol ja' wan d&nima ti,
jix cawxi el snabal
eb. Jaxca tol majan
Xiquin eb yet watx'
c'am chi yab eb beytet
yel. Yetoj pax oj, jaxca
tol chi smutz' ey sat
eb, yet watx' c'am chi
yil eb beytet jun yel
tu'. Tutun c'am nioj chi
na'cha el yu eb. C'am
chi sq'uex sheybal eb,
yet watx' chin col el eb
an, Xi Dios yul An Juun

*

tu'.

167Jal jex xin, watx' je yet, yu-
tol che yil yetoj je sat, catu'
che yaben yetojje txiquin tze-
tal yel. 17 Caw yel chi wal
e ex, ec'al eb Xejab Dios yet
peyxa, yetoj wan xa eb watx'
sbeybal, jix yoche sc'ul eb chi
yil wan che yil ti', pero ma yil
eb. Jix yoche pax eb chi yab
wan che yab ti', pero ma yab
eb.

Tzet Chi Yal Yel Oc Apnoj
Jun Sk'aneal Naj Txi'om Trigo
Ti'

(Marcos 4:13-20; Lucas
8:11-15)
18 Ab wej tzet chi wal an
xin. Oj waltej e ex tzet chi
yal yel oc apnoj jun sk'aneal
naj txi'om trigo tu'. 19 Ja'
ixim jinat jix ey q'uey yul
be, yechel eb anima chi aben
* 13:15 Isafas 6:9, 10

sk'ane Dios, tzet utbil chi yun
yoc Dios Yaawil oj eb, pero
c'am chi na'cha pax el yu eb.
Chi jul naj diablo sc'atan eb
xin, catu' chi ak'le q'ueytoj
wan k'ane tu' yul sc'ul eb yu
naj diablo. 20 Ja' ixim jix
apni pax can yibanlaj ch'en,
yechel eb &nima chi cha'on
sk'ane Dios yin tzala c'ulal.
21 Pero c'am chi techa yu eb,
man miman oj tiempo chi
beytoj eb yin sk'ane tu'. Yutol
ja' yet chi jul junoj sya'ilal,
ma Xxin, yet chi yilon sya'ilal
eb sya'il oj sk'ane Dios, yin
junoj txolan catu' chi meltzo
eb yintaj junel xa. 22 ]Ja'
ixim jix apni pax xol te' q'uix,
yechel pax jun xa bulan eb

chi aben sk'ane Dios. Pero
asan tzet yetal ey yul yiban

K'inal ti' chi sna' eb. Chi sna'
eb sbe'omal, chi sna' eb yet

smimanil. Yuxan na'ba c'al
chi al-le el sk'ane Dios tet eb.
Laan chi yun yel oc apnoj

eb jaxca ixim trigo c'am chi
wa'xi sjolom. 23 Pero ja' ixim
jix ey q'uey bey yax tx'otx'
Xin, yechel eb chiaben sk'ane
Dios catu' chi na'cha el yu.
Ja' ton eb tu' laan jaxca ixim
jolome ec'al sbak'. Ey eb
xin, jaxca ixim jolome cien
sbak'. Ey eb xin, jaxca ixim
jolome sesenta shak'. Ey eb
xin, treinta sbak' chi yak'a, Xi
Jesus.

Sk'aneal An Tiriw Ch'im
Xol Ixim Trigo

24 Jix yaltej Jesus jun xa
sk'aneal ti' tet eb scuywom,
jix yal jaxca ti":

—0j waltej e ex tzet ye
oc yet ey oc Dios Yaawil 0j.
K'inaloj ta ey junoj winaj chi
txi'wi watx' jinat trigo bey
junoj tx'otx'. 25 Ja' yet lalan
swey naj, chi jul mac ac'ul oc
yin naj, catu' chi jul txi'ontoj
an triw ch'im xol strigo naj
tu'. 26 Ja' yet to oj po ixim
trigo tu', catu' chi txeclo el an

tiriw ch'im xol. 27 Yuxan chi
to al-le yu eb smoso tet naj

a awo tu', chi yalon eb jaxca
ti' “Ja' ixim ja jinat jix bet
ja tx'l' sat ja tx'otx' caw watx'
ixim, ¢pero tzet yuxan ey wan
an tiriw ch'im xol xin?” Xi eb
tet naj. 28 “Tejan ja' junoj eb
ac'ul oc win jix bet txi'ontoj
x0l,” Xi naj tet eb. “¢Chim yal
ja c'ul chi to cu tok'a atej an
tiriw ch'im tu' xol ixim trigo?”
Xi pax eb tet naj. 29 “C'amaj,
yutol ja' yet chi tok'le a an
tiriw ch'im tu', chi tit ixim
trigo yetoj. 30 Yel watx' chi
can can jaxca tu', masanta'
c'al yet chi c'uple a ixim trigo
tu'. Catu' oj walon tet eb chi

mulna tu' tol chi sic'le can el
an yu eb. Yin stopanil oj yute

eb, catu' oj yak'on tz'a' eb. Oj
lawoj tu' xin, catu' oj yi'ontoj
ixim trigo eb bey jin c'uanbal
an,” Xinaj, Xi Jesucristo tet eb.

Sk'aneal An Shak’' Mostaza
(Marcos 4:30-32; Lucas
13:18-19)

317Jix lawi jun tu' xin, catu'
jix yalontej jun xa sk'aneal
Jesus ti":

—0j waltej e ex tzet utbil
chiyun X'ib sbisil eb dnima chi
oc Dios Yaawil oj. Laan chi
yun jaxca junoj jinat mostaza

* 13:35 Salmos 78:2

chi yaw junoj dnima sat x'otx'.

32 Ja' an yinatil mostaza tu/,

yali' yintaj masanil jinat.

Pero ja' yet chi ch'ibi, yel

miman chi yun yintaj wanoj

xXa awo coc'taj c'al chi kawa.

Mimej chi yun ch'ib a oj jaxca

te' te' mimejtaj, catu' chi jul

no' tz'iquin yin sk'ablaj, chi

swanen sweyub no' titu', Xi

Jesucristo tet eb. 33 ]ix yalon

pax Jesus jun xa k'aneal ti':

—0j waltoj jun xa k'aneal
ti' e ex, tzet uthil chi yun X'ib
shisil eb anima chi oc yalan
Yaawil a satcan. Ja'jun tu,
laan jaxca nioj yich pan chi
ya eytoj ix ix xol oxeboj ech-
bal harina. Yu nioj yich pan
tu', chi ch'ib a masanil ixim,
Xi Jesus.

Ja' Tzet Yuxan Jix K'anab
Naj Jesus Yin Tx'oxbanile
K'aneal

(Marcos 4:33-34)

34]a' yet jix k'anab el Jesus
snan xol eb dnima tu', yin
tx'oxbanile k'aneal c'al jix
k'anab tet eb, 35 yet watx' chi
yun tzet albil can yu jun Xejab
Dios yet peyxa, yet jix s'iben
can jaxcati":

Yin tx'oxbanile k'aneal oj
wute k'anab jin ba tet
anima. Oj wal wan tzet
yetal c'am mac txequel
otajnen yet tax c'al jix
wa'xi can yul yiban
k'inal ti', Xi yul An Juun
Tz'ibebil can tu'.*

Ja' Tzet Chi Yal Yel Oc Ap-
noj An Tiriw Ch'im Tu'

36 Jix yalontoj sba naj Jesus
tu' tet eb anima tu' xin, catu'

jix octoj yul na. Catu' jix oc
pax toj eb scuywom naj yetoj,
catu'jix yalon eb tet naj jaxca
ti':

—Ja' sk'aneal an tiriw ch'im
jix ja wala, al e on, tzet chi
yal yel oc apnoj, Xi eb tet naj.
37 Catu' jix yalon Jesus tu' tet
ebjaxcati

—Ja' naj chi txi'on watx'
trigo tu', wechel ton jain
Ak'bil Wopiso yu Dios xol
eb ket animail ti' an. 38 Ja'
tx'otx' tx'otx' bey jix oc awo
tu', yechel yul yiban k'inal ti".
Ja'ixim jinat watx' tu', yechel
ton eb ey xa oc yalan Yaawil a
satcan. Ja' an tiriw ch'im tu/,
yechel ton eb yet diablo. 39]a’
jun ac'ul oc yin naj a tx'otx'
tu', yechel ton naj diablo. Ja'
yet stiempoal syambale ixim
trigo tu', yechel ton yet oj
lawoj yul yiban k'inal ti'. Ja'
eb chi mulna yet chi c'uple
a trigo tu', yechel eb angel.
40 JTaxca chi yun sic'le el an
tiriw ch'im tu', catu' chi to
an tz'a' oj, quey tu' oj yun eb
anima yet oj lawoj yul yiban
K'inalti'. 41Jain Ak'bil Wopiso
yu Dios xol eb ket animail ti'
an, oj jin chejtej eb wdngel, 0j
ec' yambale a masanil eb yu
eb chi ak'on somcha sna'bal
yet animail yetoj pax eb pena
tzet chi el yuneni. Oj ec'i'le
el eb bey oj wak' Yaawilal.
42 Catu' oj k'ojletoj eb bey jun
lugar jaxca caw jow k'ak'. Oj
ok' eb titu', catu' oj natx'atx’
0j ye eb yu sya'il. 437al eb
watx' shbeybal xin, jaxca yili
c'u quey tu' oj yun yili eb
yalan Yaawil Yaaw a satcan.
Na' wej tej wan tzet che yab

ti' sic'lebil.
Sk'aneal Jun Tzet Yetal Mu-
jbil
447a' eb chi oc yalan Yaawil
a satcan, laan eb jaxca junoj
tzet yetal miman stool mujbil
yul tx'otx'. Chi ilcha yu junoj
winaj, catu' chi smujon can
junel xa bey c'alta' ey tu'. Yin
c'altzala c'ulal chito txon can
el masanil tzet yetal naj, catu’
jix manon el jun tx'otx' bey
mujan jun be'omal tu'.

Sk'aneal Jun Ch'en, Perla
Shi
45 Ja' yet ey oc eb anima
yalan Yaawil a satcan, laan
jaxca junoj txonwom, chi ec'
seyon wan ch'en tol caw ey
stool, perla sbi. 46Ja' yet chi
ilcha junoj caw watx', chi xon
can el masanil settaj yetal,
catu' chi smanon el jun perla
tu'.
Sk'aneal Jun Txim Mitx'bal
Pescado
47 0j waltej jun xa sk'aneal
ti' e ex an, yu tzet utbil oj
yun yel oc eb yalan Yaawil
a satcan. K'inaloj ey junoj
txim mitx'bal pescado chi
ale eytoj xol ja'. Tool c'al
yi'on atej masanil tujanil no'
pescado. 48]Ja’' yet chino tx'an
xin, chi yi'on atej tx'an eb
mitx'om pescado tu' sti' ja',
catu' chi ey chotan eb yi'on el
no' watx' chi c'ubantoj eb yul
xuc. Catu' chi sk'ojon can el
no' pena eb tu'. 49 Quey ton
tu' oj yun yel oc eb anima yet
0j lawoj jun yul yiban Kk'inal
ti'. Ojtiteb dngel yuyi'onel eb
pena tu' xol eb watx'. 50 Catu'
oj sk'ojon can toj eb pena eb

tu' yul jun lugar jaxca horno
bey k'ak'. Ja' titu' oj ok’ eb, oj
natx'atx' oj ye eb yu sya'il, Xi
Jesucristo tet eb.

Yopiso Eb Scuywom Jestis

517ix lawi tu' xin, catu' jix
sk'anlen Jesus tet eb scuy-
wom jaxca ti'":

—¢Chim na'cha el masanil
wan ti' je yu? Xi naj tet eb.

—Ja' ton Mamin, chi na'cha
el ku on, Xi eb tet Jesus.
52Jaexti', cuybil jex xa yin tzet
chi yun yel oc eb anima yet
ey oc Yaaw a satcan Yaawil oj
eb. Yuxan chi ske' je yak'on
cuyle wan ac' cuybanile yetoj
wan icham. Jaxca chi yun
junoj winaj a na, chiske'yi'on
el wan tzet yetal ac' c'al wan
icham bey sc'una, Xi Jesus tet
eb.

Yet Ey Ec' ]Jesus
Nazaret
0)(Marcos 6:1-6; Lucas 4:16-

Bey

53 Ja' yet jix lawi yalon-
tej wan cuybanile ti' Jesus,
chi yal yin wan tx'oxbanile
k'aneal, catu' jix to naj. 54Jix
apninaj bey sconob. Jix octoj
yul snail sculto eb Israel, jix
c'oli scuywa snan xol eb yul
natu', catu' jix yalon eb jaxca
ti':

—¢Beytu' jix scuy oc sjelanil
jun winaj ti'? ¢Tzetlaj chi yun
ske'on yunen wan milagro ti'
yu? 55]a' jun naj ti', ja' ton
sc'aal naj josom te' ti'. Ja'ix
XUutx naj, ja' ton ix Maria. Ko-
taj pax eb yuXtaj naj, naj Ja-
cobo, José, Simdn yetoj Judas.
56 Yetoj pax eb yanab naj, ey
ec' eb cu xol ti'. Yuxan, ¢bey

mi jix tz'aj bet yi' sjelanil naj
tu'? Xi eb. 57 Yuxan, tu' c'al
jix somcha a sc'ul eb yin naj,
yuxan jix yal tet eb jaxca ti":
—Ey c'al ta' yel oc apnoj
eb Xejab Dios yul sat masanil
dnima. Asan yul sat eb yet
conobeb, c'al yul sateb junne
sna yetoj eb, c'am ton yel oc
apnoj eb, Xi Jesus. 58 Jayebne
milagro jix el yunen Jesus
bey sconob tu', yutol ma yaoc
sc'ul eb yin naj.

14

Scamichal

Bautista
(Marcos 6:14-29; Lucas
9:7-9)

Naj  Juan

1 Ja' naj Herodes, naj
yaawil yul yet Galilea, jix
yab sk'aneal Jesus naj yet jun
tiempoal tu', 2 Yuxan jix yal
naj tet eb ey oc yopiso yalan
najjaxcati'

—Ja' jun naj tu', ja' ton naj
Juan Bautista, pitzc'unaj anaj
X0l eb camnaj. Yuxan ey yi-
pal yunen wan milagro tu/,
Xi naj tet eb. 34 Quey tu' jix
yute naj yalon jaxca tu', yu-
tol camnaj xa naj Juan tu' yu
naj. Jaxca ti' jix yune' yuxan
ak'bil cam naj yu. Ey jun
yuXtaj naj Herodes tu', chi yij
Felipe. Herodias shi yistil. Ja'
naj Herodes tu', jix smonte el
yistil yuXtaj tu'. Yuxan jix yal
najJuantetnajHerodesjaxca
i

—Caw man smoo oj cha
yi' ix ti', Xi naj Juan tu' tet
naj. Yuxan jix ak'le sc'ul naj
Herodes tu' yu ix. Catu' jix
ak'le mitx'le najJuantu’, catu'
jix oc naj yul preso, jix oc

cadena yin naj. 5 Jix yoche
naj Herodes tu', chi yak' cam
naj Juan tu', pero chi xiw naj
tet eb conob. Yutol chi sna'
eb &nima masanil tol Xejab
Dios ye naj Juan tu: 6 Ja'
yet jix Xa'on sKk'inal ya'bilal
naj Herodes xin, jix syamba
oc eb &nima. Jix canalwi ix
yune' Herodias tu' sattaj eb
masanil. Caw sak'al yec'ix jix
yil naj Herodes tu'. 7 Yuxan
jix sloctej sbi Dios catu' jix
yak'on sti' tet ix jaxca ti':

—Yal c'al tzet 0j ja k'an e in
an, oj wak' e ach an, Xi naj tet
ix. 8 Pero ak'bil xa sc'ul ix yu
Xutx, yuxanjix yalix jaxca ti":

—Ja' sjolom naj Juan
Bautista cha wak' yul junoj
plato e in an, Xi iX tet naj
Herodestu'. 9Ja’ yet jix yaben
naj rey tu' jaxca tu' xin, caw
jix cus a sc'ul naj. Pero xax
sloctej sbi Dios naj. Jix yab
pax eb ey ec' yetoj naj. Yuxan
jix yala, tol chi ak'le tet ix.
10 Jix yak'on orden naj tol
chi to i'le el sjolom naj Juan
tu' yul preso. 11 Jix bet eb
catu' jix i'letej sjolom naj
Juan tu' yul junoj plato, catu'
jix yak'on eb tet ix, catu' jix
yak'on ix tet xutx. 12 Catu’'
jix apni eb scuywom naj Juan
tu', catu'jix yi'ontoj smimanil
naj eb, catu' jix smujon can
eytoj eb. Jix lawi tu' xin, jix to
yalon eb tet Jesus tzet jix yun
scam naj.

Ja' Yet Jix Low Eb Joeb Mil
Winaj Yu Jestis

(Marcos 6:30-44; Lucas
9:10-17; Juan 6:1-14)

137a' yet jix yaben Jesus jun
tu' xin, catu' jix octoj yul jun
barco yetoj eb scuywom tu/,
catu' jix to eb bey jun cusil-
taj tx'otx' xojli. Ja' yet jix
yaben a sk'umal eb dnima bey
conoblaj, jix to eb yetoj yajan
catu' jix to eb bey oj apnoj
Jesus tu'. 14 ]Ja' yet jix eltej
Jesus yul barco tu' xin, jix
yilon jun miman bulan dnima
ey xa ec' titu'. Jix ok' sc'ul
najyineb, catu'jix yak'on can
wa'xoj sc'ul eb ya' ey eb i'bil
oc 0j. 13Jaxa yet yey c'ualil tu'
jix apni eb scuywom sc'atan,
catu'jix yalon eb tet naj jaxca
i

—Ilala, lalan sto c'u, cusil-
taj tx'otx' pax bey ey jon ec'
ti', yuxan tejan watx' ta cha
chej pax eb &nima ti' bey wan
aldealaj cu cawil-laj ti', yet
watx' chi to sman low sha eb,
Xi eb tet Jesus.

16 —;Tzet yuxan oj toj sman
low sba eb? AKk' wej low eb
jaexti', Xi naj tet eb scuywom
'

17 _Pero asan ch'an joeb cu
yali' pan i'bil, yetoj cac'on no'
pescado, Xi eb tet naj.

18 _T' wej tej e in an xin, Xi
naj tet eb. 19Catu'jix yalon tet
eb dnima bulan ec' titu', tol chi
ey chotanebsatac'altu', catu'
jix yi'on a ixim joeb pan tu'
c'al no' cac'on pescado. Jix a
t'anan satcan, catu' jix yalon
yu diosalil yu. Jix spo'on ey
ixim pan tu', catu' jix yak'on
tet eb scuywom. Ja' eb jix
po'ontoj xXol dnima. 20 Jix low
eb masanil xin, catu' jix no
can sc'ul eb. Jix lawi tu',
catu' jix syamban a ixim jix

can can sobra oj tu', lacaweb
to xuc ixim jix yamcha a oj.
21Joeb mil eb winaj jix lowi,
pero ma bisle eb ix c'al eb
unin.

Yet Jix Bey Jesus Yiban Ja'

ar
(Marcos 6:45-52; Juan
6:16-21)

22 Jix lawi jun tu' xin,
catu' jix yalon Jesus tet eb
scuywom tol chi octoj eb yul
barco, catu' chi babi k'axpon
ec'toj eb, yajban chi yal to sha
naj tet eb dnimabulan ec' titu'.
23 Jix lawi yalon to sbha tet eb
dnima tu' Xin, catu' jix to bey
jun wonan txaloj xojli. Ey xa
ec' titu' xojli catu' jix k'ejbi
ey 0j. 24Jal eb scuywom Xxin,
ey xa ec' eb snan ja' yetoj te'
barco tu'. Lalan xa pitxlo te'
yu ja', yutol caw jow stit ka'e'
sattaj eb. 25 Tuxa chi sajbi
catu' jix apni Jesus yintaj eb.
Jix bey naj yetoj yajan yiban
ja'. 26 Ja' yet jix yilontoj eb
cuywom tu', tol chi bey naj
yiban ja, jix xiw a eb yu. Jix
el yaw eb yu xiw c'ulal, jix
yalon eb jaxca ti':

—Jix jul jun cu lab, Xi eb.
27 Catu’' jix yalon naj tet eb
jaxcati

—Manchej jex oc il. Jain
Jesus jin ti' an. Manchej jex
xiwi, Xi naj tet eb. 28 Catu' jix
yalon naj Pedro tu' tet Jesus:

—WuXtaj, ta yel jaach, chej
jin bey yiban ja', catu’ chin to
e ach tu' an, Xi naj tet Jesus.

29 _Sebach, Xi Jesus tet naj.

Catu'jix eytej naj Pedro yul
te' barco tu', catu' jix yak'len
naj sto sc'atan Jesus. 30Ja' yet

39 MATEO 15:1

jix yabeni tol caw jow ka'e,
jix xiw a o0j. Jix yabeni, tol
lalan spax ey xolja’, yuxan jix
ayaw:

—WuxXtaj, col jin an, Xi naj
tet Jesus. 31 Eyman jix oc
mitx'an Jesus yin sk'ab naj
catu'jix yalon tet naj jaxca ti":

—Jaachti', c'am cha waoc ja
c'ul win an. ¢Tzet yuxan jix
ja wak' caab c'ulal? Xi Jesus
tet naj Pedro tu'. 32 Catu' ja’
yetjix octojebyulte'barcotu'
xin, catu'jixoc tucanjunka'e’
tu'. 33Jix yi'on ey sha eb ey xa
c'al ta' octoj yul te' barco tu'
tet Jesus, catu' jix yalon eb tet
najjaxcati

—Caw yel Sc'aal jaach Dios
jaachti', Xi eb cuywom tu' tet
Jesus.

Jix Wa'xi Can Sc'ul Eb Ya'

Ey a Genesaret Yu Jests
(Marcos 6:53-56)

347Jix k'axpo ec' eb xin, jix
ec' apnoj eb bey conob Gene-
saret. 35]a' yet jix yilon oc eb
anima tol ja' Jesus jun jix juli,
jix abcha el yul-laj masanil
jun lugar tu', catu' jix i'letej
masanil eb ya' ey bey ey ec'
naj Jesus. 36 Jix sk'anon eb
ta asan tol chi smitx' nioj sti'
spichil naj. Ja' masanil eb jix
mitx'on sti' spichil naj tu’, jix
wa'xi can sc'ul eb.

15

Ja' Wan Tzet Yetal Chi

Ak'on Etex ElCu Na'bal
(Marcos 7:1-23)

1 Ey wan eb fariseo yetoj
wan eb cuywam yin sley
Moisés jix tit bey Jerusalén.
Jix apni eb sc'atan Jesus, catu'

jix sk'anlen eb tet naj jaxca

ti':

2 —iTzet yuxan c'am chi
sbeybalne sbeybal eb kich-
mam eb ja cuywom ti'? Ila,
c'am chi x'a’ sk'ab eb yet chi
low eb,* jaxca ta' sley eb kich-
mam tu', Xi eb tet Jesus. 3Jix
tak'wi Jesus tet eb jaxca ti":

—Jal jex pax o0j, tzet
yuxan c'am che jije pax
wan chejbanile jix yak' can
Dios? ¢Tzet yuxan asan wan
scuybanil eb je yichmam che
beybalne? 4 Yutol albil can
yu Dios jaxca ti': “Ey ojab
yel oc apnoj je mam c'al je
txutx yul je sat.”™ “Ja' mac chi
buchon smam ma xutx, cam
ojabi,” %i Dios.” 5 Pero jaexti',
che yala, tol man sowalil 0j
chi colwa junoj mac txequel
tet smam xutx, ta chi yal tet
smam xutx jaxca ti: “C'am
nioj tzet chi ske' wak'on e
ex, yutol masanil tzet ey e
in an, yet xa Dios yei,” ta Xi,
caw watx' che yabe. 6 Catu'
man xa sowalil oj chi colwa
tet smam ma xutx je yaloni.
Ila ton che yute je yintajnen
el chejbanil ey can yu Dios,
yu c'al scuybanil je yichmam
che beybalne tu'. 7 Caab sat
jex. Yel ton ta' tzet albil can
yu naj Isaias je yin yet jix yal
jaxcati':

8 Ja' wan d4nima ti', yin c'al
ch'an sti' eb, ey oc
swatx' k'ane chi yal e
in an. Pero naat ey el
sna'bal eb win an.

* 15:2 Il tzet chi yal bey diccionario yu Tx'a'banil k'abe.
* 15:4 Fxodo 21:17; Levitico 20:9

Deuteronomio 5:16

9Na'ba c'al chi tz'aj yi' ey sha
eb e in an. Asan wan
Xejbanil eb &nima chi
yak' eb cuyle 0j, Xi Dios
yul An Juun Tz'ibebil
can oj, Xi Jesus tet eb.”
10 Catu' jix awteletej eb dnima
sc'atan yu Jesus, catu' jix
yalon tet eb jaxca ti":

—Jacba wej je txiquin yin
tzet oj wala, catu' na'cha ojab
el je yu. 11 Manaj tzet chi
octoj yul cu ti' manaj chi cu
etnen el sattaj Dios. Pero ja'
tzet chi atej yul cu ti', ja' chi
cu etnen el yul sat Dios, Xi
Jesus tet eb. 12Yuxan, jix apni
eb scuywom sc'atan catu' jix
yalon eb tet naj jaxca ti'":

—¢Jawotaj mi tol caw jix tit
sjowal eb naj fariseo ja win
yu tzet jix ja wal tu'? Xi eb tet
Jesus. 13 Pero jix yal Jesus tet
ebjaxcati

—Masanil awo tol manaj
cu Mam Dios a satcan jix
awoni, oj tok'le a yetoj c'al
Xe', yuxan quey ton tu' oj yun
eb. Yuxan yilxa eb. Laan
eb jaxca junoj mac txequel
c'am chi ske' yilwi, chi tz'aj
quetz junoj xa mac c'am chi
ske' yilwi. K'inaloj ta ey junoj
mac c'am chi ske' yilwi, chi
tz'aj quetz junoj Xxa mac c'am
chi ske' pax yilwi, chi tok'letoj
sba eb scawanil sat pac'an, Xi
Jesus tet eb. 15 Catu' jix yalon
naj Pedro tet Jesus jaxca ti":

—Watx' ta cha wal e on
tzet chi yal yel oc apnoj jun

tx'oxbanil k'aneal jix ja wal

* 15:4 Exodo 20:12;
* 15:9 Isaias 29:13

tet eb fariseo tu', Xi naj Pe-
dro tet Jesus. 16 Yuxan jix yal
Jesus jaxca ti":

—¢iTumi jaexti’, c'am chi
na'cha pax el je yu? 17 Tumi
man je yotaj oj tol ja' tzet chi
octoj yul cu ti', yul cu c'ul chi
ey apnoj, catu' chi eli? 18 Pero
ja' tzet chi atej yul cu ti', ja'
bey cu na'bal chi pitzc'u a oj.
Ja' ton wan tu' chi cu etnen
el yul sat Dios. 19 Yuxan ja'
bey sna'bal anima chi pitzc'u
a masanil spenail. Jaxca
mak'o cam &nima. Jaxca mul
yul sk'ab naj ichamile ma ix
istile. Jaxca smul yet c'am to
ketbi. Jaxcaelk'an. Jaxcana'o
ak'ane. Jaxca buchwal k'ane.
207Ja' ton wan ti' chi etenen el
eb dnima yul sat Dios ta chi
yun eb. Jal pax yu c'am chi cu
tx'a' cu k'ab yet chi cu low tu'
Xin, c'am chi cu etex el yul sat
Dios, Xi Jesucristo.

Jix Yaoc Jestus Yin Sc'ul Jun
Ix Ix Man Israel Oj

(Marcos 7:24-30)

217Jix lawi tu' xin, catu' jix
el Jesus bey titu'. Jix to bey
jun lugar bey ey wan conob
chi yij Tiro c'al Sid6n. 22Ey ec'
jun ix ix man Israel oj titu', a
Canadn ix. Jix apni ix yintaj
Jesus catu' jix el yaw ix, jix
yalon ix tet naj jaxca ti":

—Mamin, jaach yic'aal naj
David, tol oj wal chi ok'ja c'ul
winan. Eyjunixwune'an, ey
oc pena espiritu yin ix. Caw
chi yab sya'll ix yu, Xi ix tet

Jesus. 23 Pero ma c'al tak'woj
Jesus tet ix. Catu' jix apni
eb scuywom sc'atan naj, jix
yalon eb tet jaxca ti":

—Watx' ta cha chej can
meltzo ix, yutol caw chi
awi ix kintaj, Xi eb tet Jesus.
24 Catu' jix tak'wi Jesus tu'
jaxca ti:

—Asan tet eb ket Israelal
chejbil jin tej yu Dios. Yutol
jaxca no' me' chi q'uey ec' 0j,
quey tu' eb, Xi Jesus. 25 Pero
jix sjitztej sba ix ix tu' sc'atan
eb. Jix sbej ey kaan sha ix
sattaj Jesus. Jix yalon ix jaxca
ti"

—Mamin, colwaan e in an,
Xiix tet Jesus.

26 _Pero man watx' oj ta chi
stok'le_ec' slo'be eb uninale
catu' chi ak'le tet no' tx'i',t Xi
Jesus tet ix. 27 Catu' jix yalon
ix tu' tet Jesus jaxca ti":

—Yel ton Mamin, pero ja'
no' tx'i' tu', chi sic'on a sc'ail
slo'be eb unin chi ey q'uey
yalan smeXa naj a na tu', Xi ix
tet Jesus. 28 Yuxan jix yal naj
tetix jaxca ti:

—Jaachti' chi wila, tol yel
c'ulal cha waoc ja cul yin
Dios. Yuxan ske' ojab ja
wochwan, Xi Jesus tet ix. Ey-
man jix wa'xi sc'ul ix yune' ix
tu'.

Ec'al Eb Ya' Ey Jix Wa'xi
Can Sc'ul Yu Jesus

29Jix el Jesus bey titu' xin,
catu' jix to sti'laj ja' mar bey
Galilea. Jix atoj naj bey jun
wonan, catu' jix ey chotan

T 15:26 Ja' Jests chejbiltej tet eb Israel, eb sconob Dios. Ja' eb a Sirofenicia, c'al eb
a Canaan, man Israel oj eb. Ja' eb a Israel chi yal yin eb man Israel oj, tol tx'i' eb.
Yuxan chi yal Jesus jaxca ti' yu yak'on porobal ix, cax c'al yul sat Jesus laan yel oc

apnoj dnima masanil.

naj titu'. 30 Ec'al eb 4nima jix
apnisc'atannaj, beyeyec'naj
titu'. Jix yi'on apnoj eb, eb
c'am chi ske' sheyi, eb c'am
chi ske' yilwi, eb c'am chi ske'
sk'anabi, eb man tz'anan oj
smimanil, c'al wan xa eb ya'
ey yu yal c'al tzet ya'ilal. Jix
i'letej eb bey yajantaj Jesus,
catu' jix wa'xi can sc'ul eb yu
naj. 3! Jix k'anab can a eb
c'am c'al ta' chi ske' sk'anabi.
Eb man c'al ta' tz'ajan oj smi-
manil, jix wa'xi can eb. Eb
c'am chi ske' sheyi, jix bey
can a eb. C'al eb c'am c'al ta'
chi ske'yilwi, jix ilwi can a eb.
Ja' yet jix yilon masanil wan
ti'eb dnimatu', jix quey asc'ul
eb. Catu'jixyalon watx'k'ane
ebtetcuDiosaljaonIsraeljon
ti'.

Jix Low Eb Caneb Mil
Winaj Yu Jestis

(Marcos 8:1-10)

327ix yawtetej eb scuywom
Jesus, catu' jix yalon tet eb
jaxcati':

—Caw chi ok' jin c'ul yin
wan anima ti' an, yutol oxeb
xac'ualeyc'alec' eb ketoj titi'.
Ja'tinani', c'am xa tzet chi slo'
eb. C'am chi woche chin chej
paxebbeysnatac'am chilow
eb chi to eb. Ey smey chi pax
yip eb yul-laj be, Xi Jesus tet
eb

33 —Pero caw ec'al eb, stzet
wal oj kak' slo' eb bey jun
cusiltaj tx'otx'ti'? Xi eb tet naj.

34 —;Jayeb ixim pan i'bil oc
je yu? Xi Jesus tet eb.

—Jujeb ixim pan yetoj
jayc'on no' pescado, Xi eb tet
naj. 35 Catu' jix yalon Jesus tet
eb dnima tu' tol chi ey chotan

eb sat tx'otx". 36 Catu' jix yi'on
a ixim pan tu’, c'al jayc'on no'
pescado tu', catu' jix yalon yu
diosalil tet Dios yu. Catu'jix
spo'on ey 0j, jix yak'on tet eb
scuyworm, ja' eb cuywom tu',
jix po'ontojxol dnimatu'. 37Jix
low eb masanil, watx' jix yun
sno sc'ul eb. Ja' yet jix lawi
slow eb tu', jujeb to xuc ixim
sobra jix can can oj. 38 Caneb
mil winaj jix lowi, c'am chi
oc eb ix c'al eb unin shisil oj.
39Jix lawi tu' xin, jix yalontoj
sba Jesus tet eb dnima tu', jix
octoj yul jun barco catu'jix to
beyjunlugar chiyij Magdala.

16
ED Jix Sk'an Yil Junoj Mila-
gro Tet Jestis
(Marcos 8:11-13; Lucas
12:54-56)
1Eywan eb fariseo c'al wan
eb saduceo jix apni sc'atan
Jesus, yu yak'len yijban naj
yin spenail. Jix sk'an eb yil
junoj milagro chi tit bey Dios.
2 Jix yalon Jesus tet eb jaxca
ti"
—Jaexti', jelan jex che na/,
ja'yetyey c'ualil che yal jaxca
ti": “Man oj yak' nab, ila lalan
tz'a’ asun,” je chi. 3 Ey bey
Xin, ja' yet sk'inibalil che yal
jaxca ti"' “Yoc xa nab ti', ila
moyan, k'ej jolinaj xa c'al,” je
chi. Jelan jex ton je yiloni, ta
0j yak' nab ma c'amaj. Pero
c'am chi na'cha el je yu wan
yechel chi tx'oxon tzet ye jun
tiempoal tinani'. Yuxan caab
sat jex ton xin. 4 ]Ja' dnima
yetjun tiempoal ti', caw pena
eb, manaj yin Dios chi yaoc
sna'bal eb. Yuxan, tu' c'al chi

sk'an junoj milagro eb yila,
junoj tzet chi tx'oxon yipal
Dios. Asanxane jun mila-
gro oj tx'oxle tet eb, ja' ton
jun jaxca jun tx'oxbil yin naj
Jonds yu Dios yet peyxa, Xi
Jesusteteb. Jixlawi tu'xin, jix
el sc'atan eb, catu' jix toi.

Wan Scuybanil Eb Fariseo
(Marcos 8:14-21)

5 Ja' yet jix ec'toj Jesus
yetoj eb scuywom bey jun xa
sk'axepal ja' mar, ma c'al sna'
eb yi' slo'be. 6 Catu' jix yalon
Jesus tu' tet eb jaxca ti":

—Ab wej xin. Che yil c'al
je ba yu yich span eb fariseo
c'al yu yich span eb saduceo,
caw ey smey chex etex el yu,
Xinajteteb. 7Jixc'oliyalon eb
cuywom tu' xol eb jaxca ti":

—¢Yu mi c'am cu lo'be i'bil
ku, yuxan quey tu' chi yala?
Xieb. 8Jix yotajne el Jesus tzet
chiyal eb, yuxan jix yal tet eb
jaxcati':

—¢Tzet yuxan miman che
yalotane yu c'am je lo'be i'bil
je yu? Caw c'am che yaoc
Dios yin je c'ul. 9 ¢Tumi c'am
to c'al chi na'cha el je yu?
¢Tumi c'am xa che na'tej ixim
joeb pan jix slo' eb joeb mil
winaj, yetoj jayeb xa xuc ixim
sobra jix ec' je yamba can a
0j? 10 Yetoj pax ixim jujeb
pan jix wak' slo' eb caneb
mil winaj. ¢Tumi c'am xa che
na'tej jayeb to xuc ixim sobra
jix ec' je yamba a 0j? 11]a' yet
jix wak'on bina yich span eb
fariseo c'al eb saduceo e ex,
ma na'cha el je yu tzet chi yal

yel oc apnoj. Ja'jix je yute
je na'oni tol ja' ixim ja' caw
pan chi wal an, Xi Jesus tet eb.
127Ta' yet jix yalon Jesus jaxca
tu'tet eb, catu'jix na'cha el yu
eb tol manaj ja' caw yich pan
chiyala, perotolja' scuybanil
eb fariseo c'al eb saduceo jix
yal naj yich panil.

Albil Yu Naj Pedro Tol Ja'
Jests, Ja' Ton Naj Cristo

(Marcos 8:27-30; Lucas
9:18-21)

137a' yet jix apni Jesus yetoj
eb scuywom bey conob Ce-
sarea yet Filipos, jix sk'anlen
tet ebjaxcati"

—Jain Ak'bil Wopiso yu
Dios xol eb ket animail, ;mac
jin txequel yalon eb d&nima
che yabe?

14 _Ey eb chi aloni, jaach
ab Juan Bautista jaach. Ey
eb xin, jaach ab Elias jaach
yalon eb. Ey eb xin, jaach ab
Jeremias jaach, ma xin junoj
xa Xejab Dios ec'naj peyxa, Xi
wanoj xa, Xi eb tet Jesus.

15 —Jal jex pax 0j, ¢mac jin
txequel je yaloni? Xi Jesus tet
eb. 16]ix tak'wi naj Pedro tet
Jesus jaxca ti';

—Jaachti', jaach ton Cristo™
jaach, Sc'aal jaach Dios
iquis, Xi naj Pedro tet Jesus.
17 Yuxan jix yal pax Jesus tet
naj Pedro tu' jaxca ti":

—Simodn, sc'aal naj Jonds,
watx' ja wet, yutol ja' tzet jix
jawalti'man dnima oj jix alon
e ach. Ja' ton cu Mam ey ec'
satcan jix ak'on ja wontajne
el 0j. 18Jain chi wak' can ja

%
16:16 Ma Mesaias; Il tzet chi yal yul Diccionario yu “Cristo” c'al “Mesaias”.

wij Pedro. (Pedro chi yal yel
oc apnoj ch'en.) Ja' yiban jun
miman ch'en ti' 0j jin wa'ne
atoj eb wiglesia. Ja' jun wigle-
sia tu', c'am bak'in oj ak'le
lawoj yu camich. 19]a' e ach
ojwak'slaweal yet chiocDios
Yaawil oj eb &nima. Ja' tzet oj
jawak' sleyal yul yiban k'inal
ti', ey xa c'al ta' sleyal yu naj
a satcan. Ja' tzet c'am cha
wak' sleyal yul yiban k'inal
ti', c'am c'al ta' sleyal yu naj a
satcan, Xi Jesus tet naj. 20 Jix
lawi tu' xin, catu'jix yalon tet
eb scuywom, tol manchej c'al
yal el eb ta tol Cristo ton naj.

Yin Ey Oj To C'al Jix Yalon
ElJesus Tol Oj Cam Oj

(Marcos 8:31-9:1; Lucas
9:22-27)

21Ja' yet tax jun tiempoal
tu' jix c'oli yalon Jesus tet eb
scuywom, yin tzet oj jul yiban
naj. Jix yalon jaxca ti":

—Sowalil o] jin toj bey
Jerusalén. Ja'ta' titu' oj toj wil
sya'ilal yu eb yicham winajil
conob, c'al yu eb yaawil eb
yak'omal xaambal tet Dios,
c'al yu eb cuywam yin sley
Moisés. Oj jin yak' cam eb
an, pero ja' yet yox c'ual tu' oj
jin pitzc'u a oj, Xi Jesus tet eb.
22 Catu' jix i'le el naj xojli yu
naj Pedro tu', jix tenchanele
naj yu. Jix yalon tet jaxca ti":

—WuXtaj, caw man jaxca
tu' sna'on Dios. Ja' wan tzet
jix ja wal ti', ma ske' sjul ja
wiban bian, Xi naj Pedro tu'
tet Jesus. 23 Catu' jix oc t'anan
Jesus tu' yin naj, jix yalon tet
jaxcati:

—Jaach Satands, elan jin
sattaj, yutol cha woche chi
somcha el jin na'bal. Manaj
tzet chi sna' Dios cha na'
Asan yin yet dnima ey oc ja
na'bal, Xi Jesus tet naj. 24 Jix
lawi tu' xin, catu' jix yalon tet
eb scuywom jaxca ti":

—Ta ey mac chi yoche chi
ec' c'al cuywoj wintaj an,
sowalil ojab man xa yetoj
sba yul yet. Yab ojab sya'il
eb jin ya'l oj, jaxca tol chi
locbale a eb yin culus. Ta
bejan sc'ul eb jaxca tu', ec'
ojab eb cuywoj wintaj an.
25Yutol ja' eb c'am chi yoche
chi cam bey yul yiban k'inal
ti', chi sbej el eb jun K'inale
tol ey c'al yin tobal k'inal. Jal
pax eb bejan sc'ul scam jin
ya'il oj an xin, ja' ton eb tu' oj
cha'on k'inale tol ey c'al yin
tobal k'inal. 26 K'inaloj ta chi
kak' ganar ki'on masanil tzet
ey yul yiban K'inal ti', pero ta
c'am pax scolbanil cu pixan,
chi cu to can bey sya'tajilal
yin junelne. ¢Tzet cu ganar
jaxca tu' xin? ¢Tzet wal 0j
kak' smanbanil oj cu pixan?
27 Ja' jain Ak'bil Wopiso yu
Dios xol eb ket animail tuxa
0j jin jul yetoj swatx'ilal c'al
sejejial jin Mam an. Oj jin jul
yetoj eb wangel an. Catu' oj
wak'on sq'uexel tet jun jun
animatu'yinja'ta'c'ala’ tzetjix
el yuneni. 28 Caw yel chiwal e
ex, eyjaywanjexolti',c'amto
chi cami, catu' oj yilon wuli,
jain Ak'bil Wopiso yu Dios xol
eb ket animail ti', catu' oj jin
oc Yaawilal an, Xi Jesus tet eb.

17

Jix Q'uexmo Yili Jesus
(Marcos 9:2-13; Lucas
9:28-36)

1 wWak'i tax tu', naj Pedro
yetoj Jacobo c'al jun yuXtaj Ja-
cobo tu' chi yij Juan jix i'letoj
eb yu Jesus. Asan eb jix i'letoj
yu naj. Jix to eb bey jun
miman wonan. 2Ja' titu' jix
q'uexmo yili Jesus jix yil eb.
Jix tzejeji a sat naj jaxca c'u.
Ja' spichil naj, caw saj jix yun
el 0j. 3 Eyman jix x'ox a sha
naj Moisés yetoj naj Elfas. Jix
k'anab eb yetoj Jesus. 4 Catu'
jix yalon naj Pedro tu' tet
Jesus jaxca ti":

—Wuitaj, caw watx' ket yu-
tol ey jon ec' titi'. Ta chi yal
ja c'ul, chi cu wa'ne oxehoj
pat titi', junoj ja wet, junoj yet
naj Moisés, yetoj junoj yet naj
Elias, Xi naj tet Jesus. 5 Lalan
to sk'anab naj Pedro tu', catu'
jixeyjotnajunasunyibaneb.
Ey junoj mac jix alon xol jun
asun tu', jix yal jaxca ti":

—Ja' ton jin C'aal ti' bey
caw chi cam el jin c'ul an.
Caw chin tzala yetoj an. Ab
tzet chi yal naj, Xi. 6 ]Ja'
yet jix yaben eb cuywom tu'
wan k'ane tu', jix ey pajna
eb sat tx'otx'. Caw jix Xiw
a eb siclebil. 7 Yuxan jix
apniJesus sc'atan eb, catu' jix
sbatx'ban oc sk'ab yiban eb.
Jix yalon tet eb jaxca ti":

—Aan nej waan oj manchej
jex xiwi, Xi Jesus tet eb. 8Ja'
yet jix yilontej eb, c'am xa
mac txequel ey ec' 0j, asanx-
ane Jesus ey ec' xojli. 9]a’' yet
lalan spax eytej eb bey jun

wonan tu', jix yalon Jesus tet
ebjaxcati"

—Manchej je yal yin jun jix
jeyilti'. Ja' to yet 0j jin pitzc'u
a xol eb camnaj, jain Ak'bil
Wopiso yu Dios xol eb ket ani-
mail ti'an,ja'yettu' cheyalon
el 0j, XiJesus tet eb. 10Catu'jix
sk'anlen eb scuywom tu' tet
naj jaxca ti'":

—Ja' eb cuywam yin sley
Moisés, chi yal eb jaxca ti":
“Ja' naj Elias, sowalil oj baboj
jul 0j,” Xi eb. ¢Tzet yuxan chi
yal eb jaxca tu'? Xi eb tet naj.
11 Catu'jix yalon naj tet eb tu'
jaxcati:

—Yel ton chi yal eb, tol
sowalil chi jul naj Elias tu', yet

watx' chi sna' sba eb_dnima,
12Pero chi wal e ex, tol julnaj

Xa ec' 0j. Pero ma na'cha el
yu eb dnima ta tol ja'. Yuxan
jix yun eb tet naj jaxca chi
yoche. Quey tu' oj wute pax
waben sya'il yu eb, jain Ak'bil
Wopiso yu Dios xol eb ket ani-
mail ti'an, XiJesus tet eb scuy-
wom tu'. 13 Catu' jix na'cha el
yu eb tol ja' naj Juan Bautista
chi yal Jesus.

Jun Unin Jix El Can Jun
Pena Espiritu Yin Yu Jesus

(Marcos 9:14-29; Lucas
9:37-43)

14 Ja' yet jix apni eb bey
bulan ec' anima tu', jix apni
jun winaj sc'atan Jesus. Jix ey
kaan naj yajantaj Jesus. Catu'
jix yalon tet Jesus jaxca ti'":

15 _Mamin, ok’ ja c'ul yin
jun jin c'aal ti' an. Chi tit
snum sat yin. Caw chi yetne
sc'ul naj yu. Ey bey ian chi to
yiban k'ak' ma yul-laj ja' yu.

16 JTix wi'tej bey ja cuywom
ti', pero ma wa'xoj yu eb, Xi
naj tet Jesus. 17 Yuxan jix yal
Jesus jaxca ti':

—Jaexti', caw c'am che yaoc
je c'ul yin Dios. Caw caw je
na'bal. Ilala, ey xa tiempo
c'al we ec' je yetoj. ¢Bak'in 0j
na'cha el je yu xin? Chi yab
sya'il jin c'ul je yu. Asi), i'tej
najunintu'ein an, Xi Jesus tet
eb. 18]Ja' yet jix apni naj unin
tu' sc'atan Jesus, jix tzuwa naj
yin jun pena espiritu ey oc yin
naj unin tu'. Catu' jix yujten
el yin naj. Yet jun txolan tu'
jix wa'xi can sc'ul naj unin yu
naj. 19Ja' yet jix can Jesus
x0jli yetoj eb scuywom tu' jix
sk'anlen eb tet naj jaxca ti":

—¢Tzet yuxan ma el jun
pena espiritu tu' yin naj ku
on? Xi eb tet Jesus.

20 —Yutol c'am che yaoc je
c'ul yin Dios. Caw yel chi
wal e ex, ta tol che yaoc je
c'ul yin, cax c'al asan jaxca
junoj shak' mostaza, oj ske' je
yalon tet junoj wonan jaxca
ti": “Elan titi', asi' bey junoj xa
lugar,” ta je chi tet, oj el je yu.
Masanil c'al tzet yetal oj ske'
je yu, tatol yel che yaocje c'ul
yin Dios. 21 [Peroja'jun tujan
pena espiritu ti', man comon
0j chi eli. Asanxane ta chex
txali catu' che yijlen nocha je
ba, catu' oj ske'on je yi'on el
yin eb, XiJesus tet eb.]

Yin Ey Oj To Chi Yaltej Jestis
Yu Scamichal Junel Xa

(Marcos 9:30-32; Lucas
9:43-45)

MATEO 17:27

22 Ja' yet lalan yec'ab Jesus
yetoj eb scuywom bey jun lu-
gar chi yij Galilea, jix yalon
tet ebjaxcati"

—Jainti’, cax c'al Akhil
Wopiso yu Dios xol eb ket
animail ti' an, pero oj jin ale
oc yul sk'ab wan winaj. 23 0j
jin yak' cam eb an, ja' yet yox
c'ual tu', catu’' 0j jin pitzc'u a
0j, Xi Jesus tet eb. Ja' yet jix
yaben wan ti' eb, caw jix cus
asc'ul eb.

Ch'en Tumin Chi Tejle ElYu
Stemplo Dios

24 Ja' yet jix apni eb bey
conob Capernaum, jix apni
eb tejom el tumin yet stemplo
Dios sc'atan Pedro, catu' jix
sk'anlen eb jaxca ti":

—¢Chim yak' jun je cuywam
tu' ch'en tumin chi k'anle yu
stemplo Dios, ma c'am chi
yak'a? Xi eb tet naj.

25 —Chi yak'a, Xi Pedro tet
eb.

Ja' yet jix octoj naj Pedro
yul na tu', ja' Jesus jix babi
k'anlen tet naj jaxca ti":

—Simon, ¢tzet Xi ja c'ul?
¢Mac tet chi stej el ch'en tu-
min eb rey yul yiban K'inal
ti'? ¢Jam tet eb yuninal eb,
ma ja' tet eb tx'oj conobal? Xi
Jesus tet naj.

26 —Ja' eb tx'0j conobal chi
ak'oni, Xi naj Pedro.

Yuxan jix yal naj Jesus tet
naj jaxca ti'":

—Ta quey tu' xin, ja' eb
c'aale, man sowalil oj chi yak'
yet eb. 27 Pero c'am chi koche
chi tit sjowal eb kin. Yuxan,
asi' sti' ja' mar. Asi', a eytoj
ch'en anzuelo yul ja', ja' no'

babel pescado chi mi'chai,
cha wi' atej. Ja' yul sti' jun
no' tu' oj ilcha jun tumin. T'
atej jun tumin tu', catu' cha
wak'on jin tolabal oj c'al ja
tolabal oj tet mac chi tejon el
ch'entu'.

18

¢Mac Junoj Yel Miman Yel
Oc Apnoj?

(Marcos 9:33-37; Lucas
9:46-48)

17a' yet jun tiempoal tu' jix
sk'anle el eb scuywom Jesus
tet naj jaxcati:

—¢iMac txequel yel miman
yel oc apnoj xol eb yalan
Yaawil naj a satcan? Xi eb
tet Jesus. 2 Catu' jix yawtentej
jun unin Jesus tu', catu' jix
yaon oc snan xol eb. 3 Jix
yalon naj jaxca ti":

—Caw yel chi wal e ex, ta
c'am chi sna' sha je c'ul, ta
c'am che yute je na'bal jaxca
eb unin, ma ske' yoc Naj a
satcan je Yaawil oj. 4 Yuxan,
ja' eb yeynajil chi yute sha
jaxca jun unin ti', ja' ton eb
tu', caw miman yel oc apnoj
yalan jun Yaawil Naj a satcan.
5Yal c'al mac chi cha'on sjul
junoj unin jaxca jun ti', yutol
wet an, jaxca tol jain chin Xa'
eb an.

Caw Ey Smey Ta Chi Kak'
Ey Q'uey Junoj Xa Mac Txequel

(Marcos 9:42-48; Lucas
17:1-2)

6 Ta ey mac txequel chi
ak'on etex el sna'bal junoj
unin chi yaoc sc'ul win an,
caw ok'bal c'ule eb. Yutol

caw miman sya'ilal oj Xa' yu
jun tu'. Yel watx' yet ta chi
pixle oc t'unan junoj ch'en
ch'en yet molino yin snuk’,
catu' chi k'ojletoj xol ja' mar,
yet watx' c'am chi yetne el
sna'bal jun unin tu'.* 7 Caw
ok'bal c'ule eb dnima yu wan

tzet chi ak'on etex el sna'bal
eb tu'. Tobal k'inal ey c'al

ta' wan tu', pero ja' eb chi
etnen el sna'bal eb tu', caw
ok'bal c'ule eb. & Yuxan, ta ja'
junojjek'abmajunojje yajan
chi ak'on etex el je na'bal, yel
watx' che tzoc' el 0j, catu’ che
k'ojon el oj, yet watx' c'am
chi etex el je na'bal yu yin
junelne. Yutol cax c'al man
tz'ajan oj je mimanil, ta oj je
cha' je k'inal tol ey c'al yin
tobal k'inal, caw watx' je yet.
Pero ta tz'ajan ye je k'ab c'al
jeyajan, catu' chex toj pax xol
k'ak' c'am chi tani, man watx'
o0j je yet. 9Ta ja' junoj shak' je
sat chi ak'on etex el je na'bal
xin, yel pax watx' che yi' el-
tej, che k'ojon el 0j, yet watx'
c'am chi etex el je na'bal yu
yin junelne. Yutol cax c'al
jun ch'an sbak' je sat, ta oj
je cha' k'inale tol ey c'al yin
tobal K'inal, caw watx' je yet.
Perotatz'ajanc'al shak'je sat,
catu' chex to pax can xol k'ak’
bey infierno, caw man watx'
o0j je yet.

Sk'aneal Jun No' Me' Jix
Q'ueytoj

(Lucas 15:3-7)

10 Caw ma ske' je yintaj-
nen el junoj eb unin ti'. Chi

%
18:6 Ja'jun ch'en X'enal molino, caw miman, ja' no' che chi tok'on ec' suyuyoj.

wal e ex, ja' eb dngel chi tey-
nen jun jun unin ti', ey ec'
eb yetoj cu Mam Dios tobal
k'inal bey satcan. 11 [Jain
Ak'bil Wopiso yu Dios xol eb
ket animail ti' an, jix jin jul
yu jin colon el eb q'ueynajtoj
an.] 12 K'inaloj ta ey jun
mac txequel ey junoj ciento
sme', catu' chi q'ueytoj junoj
no', ¢c'am mi chi sbej can no'
noventay nueve yetbi tu'low
bey junoj wonan, catu' chi to
seyon ec' no' jix q'ueytoj tu'?
13 Ta chi ilcha no' yu naj, caw
chi tzala oc naj yin no' yintaj
pax no' noventa y nueva ma
c'al q'ueytoj tu'. 14 Quey ton
tu' cu Mam ey ec' bey satcan
xin, man yochwan oj tol ey
junoj xol eb unin ti' chi q'uey
can el oj.

Sowalil Ey Cu Miman

C'ulal Yin Ket Animail
(Lucas 17:3)

15 Ta ey junoj ja wuXtaj chi
oc smul e ach, chach to ja
txojli bey sc'atan, catu' cha
walon tet tzet utbil tol jix oc
smul e ach. Ta chi Xa' yab
e ach, tol jix ja wak' ganar
ja wuXtaj junel xa, ch'al tu'.
16 Pero ta c'am chi Xa' yab e
ach, yel watx' cha wi'toj jun
cawanoj xa mac chito alon ja
wetoj tet. “Ey ojab cawanoj
ma oxwanoj testigo, yet watx'
ey yip masanil tzet chi al-
lei,” jaxca yalon yul An Juun
Tz'ibebil can 0j.* 17 Pero ta
ja'c'ala’ c'am chi Xa' yab tet
eb xin, yel watx' cha wal tet

iglesia. Ta c'am c'al ta' chi
Xa'yab tetiglesia tu', can ojab
jaxca junoj tx'oj conob, ma
jaxca junoj tejom el tolabal
yulja sat. 18 Caw yel chiwal e
ex, ja' tzet oj je yak' sleyal yul
yiban k'inal ti', ey pax sleyal
yu naj a satcan. Ja' tzet c'am
sleyal je yu yul yiban Kk'inal
ti', c'am pax sleyal yu naj a
satcan. 19 Chi wal pax can e
ex an, ta ey cawanoj jex jun
laan c'alXa'onje c'uljunoj tzet
yetal catu' che K'anon yin tx-
ail, oj ak'le e ex yu cu Mam
ey ec' bey satcan. 20 Yutol
yalc'albey ey ec' cawanoj ma
oxwanoj catu' chi syamban
sba yu yi'on ey sbha eb e in
an, ey jin ec' yetoj eb, Xi Je-
sucristo. 21 Catu' jix sjitzontoj
sba naj Pedro tu' sc'atan naj,
catu'jix sk'anlen tet jaxca ti":

—Wuktaj, ta ey junoj wuXtaj
jaxca c'al ti' chi oc smul e
in an, ¢jayel chi wak' miman
c'ulal yin an? ¢Sowalil mi jujel
chiwak'miman c'ulal yin an?
Xi naj Pedro, jix sk'anleni.

22 _Man c'al jujelne oj, cax
c'al siete veces setenta oj chi
oc smul e ach, ak' c'al miman
c'ulal yin,' Xi naj tet.

Sk'aneal Naj C'am Smiman
Culal ) )
23 0j waltej e ex tzet 0j yun

yel oc eb ey oc Naj a satcan
Yaawil 0j. Oj el oc eb jaxca
eb smoso jun naj rey chi yi'
scuenta yin sjec’ eb. 24 Lalan
to Xa'on el yich yi'on scuenta
tu', catu’ chii'le sjul junoj naj

* :

18:16 Deuteronomio 19:15 7 18:22 Ja'jun numero 7 tu', caw tz'ajan ye yul sat
ebIsrael. Yujun tu', yuxanja'yetjix yal Jesus: “7 veces 70,” chi yal yel oc apnoj, tol
c'am chi ske' shischa jayel chi oc smul e on, catu' sowalil chi kak' miman c'ulal yin.

caw ec'al mil quetzal sjec’ tet
naj rey tu'. 25 Pero c'am ch'en
yu naj. C'am xa tzet utbil
chi yun yak'on pax sjec' naj
tu'. Yuxan jix yal naj rey tu'
tol sowalil chi txonle el naj
yetoj c'al yistil c'al yuninal,$
c'al jantaj tzet ey tet naj, catu'
chi pax sjec' naj tu'. 26 Catu'
jix ey kaan naj sattaj naj rey
tu', catu' jix yalon sba naj tet
najreyjaxcati': “Mamin, caw
miman cha wute ja c'ul win
an. Oj wak' pax jin jec' tu' e
ach an,” Xi naj. 27 Catu' jix ok’
sc'ul naj rey tu' yin naj. Chi
jo'le q'uey sjec' naj yu naj rey
yiban masanil, catu' jix jajle
el naj yu naj rey tu'. 28]Ja'
yet jix eltej naj tu', catu’' jix
ilcha el junoj yet moso naj
yu. Ey mi jayeboj quetzal
sjec' naj tet naj.” Yuxan jix
oc mitx'an naj yin, catu' jix
oc pitz'an naj yin snuk' jun
winaj tu'. Jix yalon naj tet
jaxca ti': “I'tej ch'en ja maan
tumin e in tinani' an,” Xi naj
tet naj. 29 Catu' jix ey kaan
najeysmaan tu'sattajnaj. Jix
yalon jaxca ti": “Caw miman
cha wute ja c'ul win an. Oj
wak' pax jin maan tu' e ach
an,” Xi naj. 30 Pero ma c'al
yal sc'ul naj chi yak' miman
c'ulal, ja' ti' yet tol jix to ya
can oc preso, masanta' c'al
chiyak' pax smaan tumin naj
tu'. 3! Ey pax wan xa yet
mosoal naj jix ilon tzet jix
yun naj, caw chi cus sc'ul eb

yu. Yuxan jix to yal eb tet
naj patrén tu' yu tzet jix yun
naj tu'. 32 Catu' jix awtele naj
c'am smiman c'ulal tu' yu naj
patrén tu', jix yalon naj tet
naj jaxca ti: “Caw pena ja
c'ul jaach moso. Jix jin jo'le
q'uey masanil ja jec', yu jix
jaach oc tean win an. 33Yu
jix wak' miman c'ulal ja win,
smoo jix jawak' miman c'ulal
pax yin naj ja wet mosoal,” Xi
najreytu'tetnaj. 34 Cawjix tit
sjowal naj rey tu' sic'lebil. Jix
aletoj naj preso yunajreytu'.
Jix yalon naj rey tol chi ak'le
castigar naj masanta' c'al chi
yak' pax masanil sjec' naj tet
najrey tu'. 35Ta c'am che yak'
miman c'ulal yin masanil je
c'ul yin spenail je yuXtaj, je
yanab chi oc e ex, c'am pax
chiyak'miman c'ulal cu Mam
eyec'satcanjeyin, XiJesus tet
eb.

19

Scuybanil Eb ChiSpo'le Sha
Yetoj Yetbi

(Marcos 10:1-12; Lucas
16:18)

17Jix lawi yalon wan tu'
Jesus xin, catu' jix el bey
Galilea tu', catu' jix to yul-
laj yet Judea, bey sk'axepal
ec' ja' miman Jordan. 2 Caw
ec'al eb dnima jix tzajlo yintaj.
Jix yak'on can wa'xoj sc'ul
jantaj eb ya' ey. 3 Ey wan
eb fariseo jix apni sc'atan
Jesus yu yak'le yijban naj
eb yin spenailal. Jix yak'on

 18:24 Jix yalJesus: “laoneb mil talento”. Ja' jun talento, ec'ban mil quetzal sbisil

jun jun.

§ 18:25 Ja' yet peyxa tu' chi ske' xonle dnima yin yak'omal servil yin

*
junelne, yet watx' chi stolane el sjec' eb. 18:28 Jix yal Jesus: “cien denarios”.

Jun denario stool c'u yet tiempoal tu'.

k'anlebal eb tet Jesus, jix yal
ebjaxcati":

—¢(Ey mi sleyal chi ske'
spo'len sba winaj yetoj yistil
yu yal c'al tzet yetal? Xi eb tet
Jesus. 4 Catu' jix tak'wi Jesus
tet eb jaxca ti"

—¢Tumi c'am to che yil yul
An Juun Tz'ibebil can oj,
tol ja' tax yet jix swa'nen
yul yiban Kk'inal ti' Dios, jix
wa'nele naj winaj c'al ix ix?*
5 Catu' jix yalon pax can
jaxca ti': “Yuxan ja' eb winaj,
0j sbej can smam c'al xutx
catu' oj sjunbanen ey sbha eb
yetoj yistil, yuxan jaxca tol
junxane animail chi yun can
el eb,” %i Dios yul An Juun.”
6 Yuxan, man xa cawan oj eb,
pero tol junxane chi yun can
el eb. Yuxanja'eb junbanebil
xa yu Dios, manchej po'le ey
eb yu dnima, Xi Jesus tet eb.
7 Catu' jix sk'anlen pax eb tet
Jesus jaxca ti":

—¢Pero tzet yuxan albil pax
can yu naj Moisés tol chi
ske' yak'on junoj an yuunal
po'lebail junoj winaj tet yistil,
catu' chi spo'len sba eb? Xi eb
tet Jesus.

8 —Yutol caw caw je na'bal,
yuxan jix Xa' naj Moisés je
po'len je ba yetoj je yistil
Pero ja' tax yet jix wa'xi yul
yiban k'inal yu Dios, man
jaxca tu' jix yute. 9 Yuxan chi
wal e ex, yal c'al mac txequel
chi yujtetoj pax yistil, pero
c'am pax smul ix chi yaoc yul
sk'ab naj, catu' chi yi'on junoj
xa ix naj, mul chi yun naj tu'.
[Ja' naj chi i'on ix spo'lenaj

* 19:4 Génesis 1:27

sba yetoj yichamil tu', mul
pax chi yun naj tu', Xi Jesus
tet eb.] 10 Catu' jix yalon eb
scuywom tu' tet naj jaxca ti":

—Ta junelne c'am chi ske'
spo'len sba naj yetoj yistil xin,
yel mi watx' c'am chi oc Kistil,
Xi eb. 11 Yuxan jix yal naj tet
ebjaxcati"

—Pero man masanil 0j
dnima chi techa yu wan che
yal ti'. Asanne eb chi oc Dios
yetoj chi techa yu. 12 Ey mac
man tzajan oj ye smimanil
yin tax yalubal. Yuxan c'am
chi oc yetbi eb. Ey mac xin,
ja' yet animail chi uten yin
tol c'am xa chi ske' yoc yetbi.
Ey mac xin, c'am chi oc yistil
yutol asanne naj Yaawil ey
satcan chi yoche chi yak'
servil. Ja' eb chi techa yu
jaxcatu', techaojabyuebxin,
Xi Jesus tet eb.

Jix Yal Watx' K'ane Jests
Yiban Eb Unin

(Marcos 10:13-16; Lucas
18:15-17)

137ix lawi jun tu' xin, catu'
ey wan unin jix i'letej sc'atan
Jesus yu &nima, yu sbatxban
oc sk'ab naj yiban eb c'al yu
chi txali naj yu eb. Pero jix
tenle oc tucan sjul eb sc'atan
naj yu eb scuywom. 14 Catu'
jix yalon Jesus tet eb scuy-
wom tu' jaxca ti":

—Cha' wej jul eb unin e in
an. Manchej je ten oc tucan
eb, yutol asan eb ey oc sna'bal
yin Dios jaxca eb unin ey oc
sna'bal yin smam xutx, asan
eb ey yalon yet yoc naj a sat-
can Yaawil oj, Xi Jesus tet eb.

* 19:5 Génesis 2:24

15 Catu' jix yaon atoj sk'ab naj
yiban sjolom eb. Jix lawi jun
tu', catu' jix toi.

Jun Be'om Jix K'anab Yetoj
Jesus

(Marcos 10:17-31; Lucas
18:18-30)

16Ja' yet junel, ey jun ach'e
jix apni sc'atan Jesus. Jix
sk'anlen tet naj jaxca ti":

—Mamin, caw watx' jaach,
yuxan chin k'anle e ach an,
stzet yetal sowalil chi wun an,
catu' chi wi'on k'inale tol ey
c'al yin tobal k'inal an? Xi naj
tet Jesus.

17 —;Tzet yuxan chin ja
wal watx'il an? C'am junoj
mac txequel watx', asan Dios

watx', Ta cha woche cha cha’
junk'inale tol ey c'al yin tobal

k'inal tu', jije Xejbanil Dios, Xi
Jesus tet naj ach'e tu'.

18 ;Beytet wan chejbanile
tu' chin jije xin? Xi naj tet
Jesus.

—Manchej jaach mak'wi
cam dnima. Manchej ocjamul
yul sk'ab ja wetbi. Manchej
jaach elk'anwi. Manchej ja
na'ak'ane yinja wet animail.
19 Ey ojab yel oc apnoj ja

. . *
mam ja txutx yul ja sat.” Cam
c'ulne eb ja wet animail jaxca
chawutejacamc'ulnenjaba,
Xi Jesus tet naj.”

20 —Yin tax jin yali'al jix
c'oli c'aljin jijen masanil wan
chejbanil ti'. ;Tumi c'am nioj
xa sowalil chin jije, ch'al tu'?
Xinaj tet Jesus.

21_Tachawochetoltz'ajan
chajije masanil, asi', txon can

el masanil ja tzet yetal, catu'
cha po'ontoj stool tu' xol eb
meba’, catu' oj ja cha'on ja
be'omal bey satcan. Chilawi
tu' xin, catu' chach ec' c'al
cuywoj wintaj an, Xi Jesus tet
naj. 227Ja' yet jix yaben naj
ach'e wan tu', catu' jix paxtoj
naj yin cus c'ulalil, yutol caw
be'om naj sic'lebil. 23 Jix lawi
tu'xin, catu'jix yalon Jesus tet
eb scuywom jaxca ti":

—Caw yel chi wal e ex, tol
ja' eb be'om, caw ya'taj yoc
Naj a Satcan Yaawil oj eb.
24 Chi wal pax e ex, k'inaloj
junoj no' camello. ¢Tumi ta
chi ske' yec' el no' yul yixal
junoj acuXa? Yel xa c'al sub-
otaj jun tu' yintaj chi oc Naj a
Satcan Yaawil oj eb be'om, Xi
Jesusteteb. 25]a' yet jix yaben
jun tu' eb scuywom tu', caw
jix q'uey a sc'ul eb. Catu' jix
yalon eb tu' jaxca ti'":

—Ta quey tu' jaxca tu'
Xin, ¢mac mi txequel oj ske'
scolchai? Xi eb tet Jesus.
26 Yuxan jix oc t'anan Jesus
yin eb, catu' jix yalon jaxca
ti':

—Ja'junti', c'am ton chi ske'
yu junoj anima. Pero ja' Dios
chi ske' yu, yutol masanil c'al
chi ske' yu, Xi Jesus tet eb.
27Catu' jix yalon naj Pedro tu'
tet Jesus jaxca ti":

—WukXtaj, jaonti', jix cu bej
can masanil cu tzettaj yetal,
catu' jix cu ec' c'al cuywoj ja
wintaj, ¢tzet 0j yun kel oc ap-
nojjaonti'? Xinaj Pedro tu' tet
Jesus. 28]Jix yalon Jesus tet eb
tu'jaxcati"

* 19:19 Exodo 20:12-16; Deuteronomio 5:16-20 * 19:19 Levitico 19:18

—Caw yel chi wal e ex, ja'
yet o0j ac'boj masanil tzettaj
yetal, catu' oj je cha'on spaj je
yet tu'. Ja' jain Ak'bil Wopiso
yu Dios xol eb ket animail ti'
an, oj jin ey chotan bey jin
despacho an, bey oj txeclo el
jin watx'ilal c'al jin tzejejial.
Ja' jaex je lacawanil jix jex
ec' c'al cuywoj wintaj ti' an,
0j jex ey chotan jun jun jex
bey jun jun je despacho. Oj
je na'on oc yin eb ket Israe-
lal, eb lacaweb bulanil. 29 Yal
c'al mac chi sbej can sna,
yuXtaj, yanab, smam, xutx,
yetbi, yuninal, c'al x'otx' jin
ya'il 0j, ja' ton eb tu', caw mi-
man sq'uexel oj Xa' eb. Yetoj
pax oj, oj Xa' pax k'inale tol
ey c'al yin tobal k'inal. 30 Ey
eb miman yel oc apnoj cu xol
tinani'. Pero ja' yet jun tiem-
poal chi wal tu', c'am xa nioj
yelocapnojeb. Ey paxebxin,
c'am nioj yel oc apnoj cu xol
tinani', pero ja' yet tu', caw
miman xa yel oc apnoj eb, Xi
Jesus tet eb.

20

Sk'aneal Wan Eb Mulna-
wom

1Yu jun tu', yuxan jix yal
Jesus tet eb scuywom jaxca
ti"

—Oj waltej e ex tzet chi yun
yel oc eb dnima yet ey oc Naj a
Satcan, Yaawil oj eb. Ja' junel
ey jun naj patron, ja' yet jun
sk'inib jix to naj seyon jay-
wan oj chi mulna bey awbil
an yuva naj. 2Jix ilcha eb xin,
catu' jix yak'on strato yetoj
eb. Jix yalon naj tet eb tol
jun denario oj tolanele sc'u

jun jun eb yu naj. Catu' jix
chejletoj eb bey smulnail tu'
yunaj. 3]Ja' yet a las nueve jix
eltoj naj ec'ab txombal. Catu'
jix yilon yin wan winaj c'am
smulnail. 4 Catu’' jix yalon
naj tet eb jaxca ti": “Ta che
yoche chex mulnai, asi' wej
mulna wintaj an. Oj wak'
jantaj smoo chi wak' yu je
mulnail tu' an,” Xi naj tet eb.
Catu' jix to eb mulna yu naj
tu'. 5Jix eltoj naj patron ec'ab
junel xa yet chuman c'u, catu'
jix yak'on trato yetoj jaywan
xa jaxca c'al jix yute yak'on
strato yetoj eb jix oc yin mu-
lanil yet a las nueve. Ja'c'ala’
jix yun yet a las tres. 6 Jix
to naj ec'ab junel xa yet a las
cinco bey txombal. Ey wan
xXa winaj c'am smulnail jix yil
titu'. Catu' jix yalon tet eb
tu' jaxca ti": “¢Tzet yuxan tu'
c'al ey jex ec' titi' yet chi ec'
c'u? ¢(Tumi c'am nioj je mul-
nail?” Xi naj patron tet eb.
7“C'am, yutol c'am mac chi cu
ochen yin mulnail on,” Xi eb
tet naj. “Ta quey tu' xin, asi'
wej mulna bey jin tx'otx'. Oj
wak' jantaj ja tool smoo cha
wi',” Xi naj tet eb. 8Ja' yet jix
k'ejbi, jix yalon naj patron tet
scaporal jaxca ti: “Awtetej
eb jin mulnawom, catu' cha
wak'on stool sc'u eb. Ja' eb
tzunan xa c'al jix oc yin mul-
nail cha tolane babel. Catu'
ja' eb babel jix oqui, tzunan
xa cha tolane eb,” Xi naj pa-
trén tu'. 9 Yuxan ja' eb yey
c'ualil xa jix oc yin mulnail
tu', ja' eb jix babi juli. Jun
denario stool eb jix Xa'. 10Jix

lawi tu' xin, jix jul eb seb jix
oc yin mulnail tu'. Ja' yet jix
jul eb tu', ja' sna'on eb tol yel
miman stooleb ojXa'. Perotol
ja'c’'ala’ jun denario ch'en jix
Xa' eb. 11]a' yet jix lawi Xa'on
stool eb tu’, catu' jix yak'on
jowal eb yetoj naj patrén tu'.
12 Jix yal eb jaxca ti': “Ja' eb
naj tzunan xa jix jul mulnail
ti', junxane hora jix mulna
eb naj. Pero laan pax stool
eb naj jix yi' ketoj jon, jaon
jix techa c'al ec' c'u ku ti' xol
k'ak',” Xi eb tet naj. 13 Catu'
jix yalon naj tetjunjun eb naj
tu' jaxca ti: “Jaach wamigo,
c'am chin q'uextoj tzet jix wal
an. ;Tumi man jun denario oj
jixkute cutrato xin? 14Yuxan
cha' ja tool ti', paxantoj. Chi
el yin jin c'ul wak'on stool eb
tzunan xa c'al jix oc yin mul-
nail ti' jaxca je tool chi wak'
ti'. 15Jainti', ey walon wet chi
wak'on jin tumin jaxca bey
chi el yin jin c'ul. Ma ske' stit
ja jowal win an, yutol watx'
chi wute jin c'ul tet junoj mac
txequel,” Xi naj patron tu' tet
eb naj. 16 Yuxan, ja' eb c'am
nioj yel oc apnoj tinani', yel
miman ojyunyeloceb. Jaleb
miman yel oc apnoj tinani',
c'am xa yel oc apnoj eb titu'.
[Ec'al mac awtebil yu Dios,
pero jaywanne mac sic'bil el
0j,] XiJesus tet eb.

Chi Yaltej Scamichal Jesus
Junel Xa

(Marcos 10:32-34; Lucas
18:31-34)

17 Ja' yet lalan yatoj Jesus
yetoj eb &nima yul sbeal
conob Jerusalén, jix yawten

el eb lacawan scuywom xol
eb, jix yalon tet eb jaxca ti":

18 _Tlala, lalan katoj bey
Jerusalén ti'. Jainti', cax c'al
Ak'bil Wopiso yu Dios xol eb
ket animail ti', pero oj jin
ale oc yul sk'ab eb yaawil
yak'omal xaambal tet Dios,
c'al yul sk'ab eb cuywam yin
sley Moisés. Catu' oj yak'on
elol camich eb wiban titu'.
19 Catu' oj jin yaon oc yul
sk'ab eb man Israel oj. Oj jin
sbuchon eb. Oj jin smak' eb.
0j jin locbale a yin culus yu
eb. Peroja'yet yox c'ual 0j jin
pitzc'unele a 0j, XiJesus tet eb.

Ja'Tzet K'anbil Yu Xutx Naj
Jacobo Yetoj Naj Juan Tet Jests
(Marcos 10:35-45)

20 Jix apni eb sc'aal naj
Zebedeo vyetoj c'al =xutx
sc'atan Jesus, ja' ton naj
Jacobo, yetoj naj Juan. Jix ey
kaan ix txutxe tu' sattaj Jesus
yutol ey tzet chi yoche sc'ul
chisk'an tet. 21 Catu'jix yalon
Jesus tet ix jaxca ti":

—¢Tzet cha woche cha k'an
e in an? Xi naj tet ix.

—Ja' yet oj jaach oc yaawil,
tol oj wal cha cha' ey chotan
eb wune' ti' ja c'atan, junoj
bey ja watx' k'ab, junoj bey
ja q'uexan, Xi ix tet Jesus.
22 Catu' jix yalon Jesus tet eb
jaxcati:

—Jaexti', c'am chi na'cha el
je yu tzet che k'an e in an.
¢0j mi techa je yu je yak'le
porobal jaxca oj jin utele 0j?
Ja' tzet oj jul wiban, jaxca tol
chin ak'le bautizar yu. ¢Yuxan
ta oj techa je yu? Xi Jesus tet
eb.

—Oj techa oj, Xi eb tet Jesus.

23 —Yel toni oj jex ak'le
porobal jaxca oj yun wak'le
porobal. Jaxca sya'il oj ec' el
wiban an, quey tu' sya'ilal oj
ec' el je yiban. Pero jainti',
c'am walon wet jex jin chot-
ban ey bey jin watx' k'ab ma
bey jin q'uexan. Yutol jix
wa'nele wan lugar tu' yu cu
Mam Dios yu mac txequel eb
0j ey chotan titu'. Yuxan, oj
yak' tet eb, Xi Jesus tet eb.
24Ja' yet jix yaben jun ti' eb
laonwan xa cuywom tu', jix
tit sjowal eb yin eb cawan tu'.
25 Yuxan jix yambale oc bu-
lan eb lacawan yu Jesus, catu'
jix yalon tet eb jaxca ti'":

—Tol je yotaj xa, ja' eb ey
oc yaawil bey jun jun mime;j
conob, chi c'al yak' mandar
eb. Quey pax tu' eb mimej
winaj xol conob, yaaw xa c'al
chi yute sba eb yiban &nima.
26 Pero ja' je xol jaexti', man
jaxca oj tu' oj yune'. Ta
ey mac chi yoche caw mi-
man yopiso je xol, sowalil chi
oc yak'omal oj servil eb yet
cuywomal masanil. 27 Yetoj
pax oj, ta ey mac je xol chi
yoche tol miman yel oc ap-
noj, sowalil chi oc mosoal xol
eb yet cuywomal. 281la jin,
jain Ak'bil Wopiso yu Dios xol
eb ket animail ti', man yu 0j
wak'le servil yuxan jix jin jul
an, pero yu wak'wi servil. Jix
jin jul yu wak'on jin ba cam
0j, yetwatx' ec'al mac txequel
chi colcha can el wu an, Xi
Jesus tet eb.

Cawan Winaj Chi Ilwi Can

54

A Yu Jesus
(Marcos 10:46-52; Lucas
18:35-43)

297a' yet jix el eb bey Jerico
bey ey ec' eb tu', ec'al anima
jix oc tzajan yintaj Jesus. 30Ey
cawan winaj c'am chi ske'
yilwi chotan ey sti' be. Ja' yet
jix yaben eb tol ja' Jesus chi
ec' el titu, jix a yaw eb yin
yipal, jix yalon eb jaxca ti":

—Mamin, jaach yic'aal naj
David, ok' ja c'ul kin on, Xi
eb tet Jesus. 3! Catu' jix ten-
chanele ebyuebdnimatu', yet
watx' chitz'ini eb. Pero tol yel
xa c'aljix a sjowal yel yaw eb:

—Mamin, jaach yic'aal naj
David, ok’ ja c'ul kin on, Xi eb
tet Jesus junel xa. 32 Catu' jix
oclinan naj Jesus tu'. Jix yaw-
tentej eb Jesus sc'atan, catu'
jix yalon tet eb jaxca ti":

—¢Tzet che yoche chex
wute an? Xi Jesus tet eb.

33 _Mamin, chi koche chi
cu ilwi can a ja wu, Xi eb tet
Jesus. 34 Catu' jix ok’ can sc'ul
Jesus yin eb. Jix yaon oc sk'ab
naj yiban sbak' sat eb. Jix ja-
jcha can sat eb yet jun txolan
tu' yu naj. Jix lawi tu' xin, jix
tzajlo eb yintaj Jesus.

21
Jix ApniJesus Bey Jerusalén
(Marcos 11:1-11; Lucas
19:28-40; Juan 12:12-19)
17a' yetlalan xa yapni Jesus
yetoj eb scuywom bey scaw-
ilal conob Jerusalén, jix apni
eb bey conob Betfagé, yin
sc'ul wonan Olivo. Catu' jix
Xejon baboj cawan eb scuy-
wom Jesus. 2]Jix yalon naj tet
ebjaxcati"

—Baban nej toj bey jun
aldea cu sattaj toj ti'. Ja' tu'
0j je yil jun no' txutxe burro,
txuan oc no' yetoj jun xa no'
ach'e xa. Che ti el no' catu'
che yi'ontej no' titi'. 3 Ta ey
mac txequel chi alon e ex,
che yal tet eb jaxca ti': “Ey
tzet 0j oc no' yu naj Kaawil,”
je chi tet. Catu' oj jajletej no'
e ex yin eymanil, Xi Jesus tet
eb. 4 Quey ton tu' jix yun
xin, yet watx' chi yun tzet
tz'ibebil can yu naj Xejab Dios
yet peyxa, yet jix yalon can
jaxcati:

5 Je chi tet eb a conob Sién
jaxca ti: “Ila sjul je
Reyal je xol. Chi jul
yin yeynajil yiban no'
burro. Ey a yiban no'
ach'e burro,” je chi, Xi
yul An Juun Tz'ibebil
can tu'.”

6 Catu' jix to eb cawan cuy-
wom tu'. Jix sjijen eb tzet
jix yal Jesus. 7Jix yi'ontej no'
txutxe burro tu' eb yetoj no'
ach'e xa tu' tet Jesus. Jix yaon
oc wan spichil eb cuywom tu'
yiban no' s'aam oj. Catu'jix a
Jesus yiban no'. 8Ja’ yet lalan
sbey eb tu, ec'al eb dnima chi
slitx'ba ey spichil yul sbe. Ey
mac txequel xin, sk'ab te' chi
bet tzoc'tej, catu' chi yaon ey
yul sbhe naj tu’.* 9]Ja' jantaj
eb babel sattaj, c'al jantaj eb
tzajan yintaj jix Xa'on el yich
eb yel yaw jaxca ti":

—Tit ojab swatx' c'ulal Dios
yiban junyic'aal naj David ti'.
Kal wej watx' k'ane tet jun
chejbiltej yu naj Kaawil ti'.*
Kal wej yu diosal tet Naj a
Satcan, Xi eb. 10Ja'yetjix apni
Jesus bey conob Jerusalén, jix
a somna masanil eb dnima, jix
sk'anlen eb jaxca ti":

—¢Mac txequel jun chi jul
ti'? Xi eb. 11 Ey eb jix alon
jaxca ti:

—Ja' ton Xejab Dios, Jesus a
Nazaret yul yet Galilea, Xi eb.

EDb Ujtebil Eltej Yu Jesus Yul
Templo

(Marcos 11:15-19; Lucas
19:45-48; Juan 2:13-22)

12 Jix lawi jun tu' xin, jix
octoj Jesus yul Stemplo Dios.
Jix yujten eltej eb chi txonwi,
c'al eb chi manwi titu'. Jix
stenon a pac'laboj smeXa eb
q'uexom tumin, c'al Xila eb
txonom uch.t 13Jix yalon tet
ebjaxcati"

—Albil can yu Dios yul An
Juun Tz'ibebil can jaxca ti":
“Ja' jin na an, Snail Txa oj
yija,” %i An Juun tu.* Pero
jaexti', jaxca c'al junoj na
ch'en bey chi sc'uba el sba
eb elk'om, quey tu' che yute,
%i Jesus tet eb.” 147]a' yet ey
ec' naj yul templo tu', ey eb
c'am chi ske' yilwi jix apni
sc'atan naj, yetoj eb c'am chi
ske' sbeyi. Jix wa'xi can
eb yu Jesus. 15 Pero ja' yet

* 21:5 Zacarias 9:9 * 21:8 Chiya ey spichil c'al xaj te' eb dnima yul be yu x'oxon
el oj, tol chi tzala eb yet chijul junoj rey, ma junoj mac txequel miman yel oc apnoj.

* 21:9 Salmos118:26 T 21:12 Ja' wanno' nok' chi txonle yul templo tu', ja' ton
wan oj yak' yin xaambalil. Chi sq'uex tumin yul titu' yutol asan stumin yet templo
tu' chiXa'eb yin ofrenda, ma sa'beal yul templo tu'. Ec'al mac chi yetne eb yin wan

ti'.

* *
21:13 Isaias 56:7 21:13 Jeremias 7:11

jix yilon wan milagro tu' eb
yaawil eb yak'omal xaambal
tet Dios, yetoj eb cuywam yin
sley Moisés, catu'jix yaben eb
yel yaw wan ach'e c'al wan
k'opo tol chi yal jaxca ti": “Tit
ojab swatx' c'ulal Dios yiban
junyic'aalnajDavid ti',” Xi eb.
Jix tit sjowal eb sic'lebil. 16 Jix
yalon eb tet Jesus jaxca ti":

—¢Chim ja wab tzet chi yal
wan ach'e c'al wan k'opo ti'?
Xi eb tet Jesus.

—Chi ton wab an. Tumi
c'am to che yil yul An Juun
Tz'ibebil can bey chi yal wan
chi yal eb ti'”? Bey chi yal
jaxcati
Ja'ebunin, ebwatx'xa, c'aleb

chi to txutxwi, ja' eb jix
ja wak' k'anab yalon

watx' k'ane e ach.
Quey tu' yalon can yul An

Juun Tz'ibebil can tu', Xi Jesus
tet eb.” 17Jix lawi tu' xin, jix
bejle can eb yu naj, catu' jix
to naj. Jix el bey Jerusalén tu'
catu' jix apni bey Betania. Ja'
tu'jix ec' ak'bal yu naj titu'.

Jix Taj El Te' Higo Yu Jests

(Marcos 11:12-14, 20-26)

18 Ja' yet jun xa sk'inibalil,
yet lalan spaxtoj Jesus bey
Jerusalén, catu' jix tit swail
197ix yiloni tol ey jun te' higo
sti' be. Jix to naj sc'atan
te', pero c'am junoj sat te' jix
ilcha yu naj. Asan xaj te' ey.
Yuxan jix yal naj tet te' jaxca
ti':

—C'am xa bak'in oj ja wak'
ja sat, Xi Jesus tet te' higo tu'.
Catu' ja' yet jun txolan tu' jix
taj xa c'al el te't 20 Ja' yet
* 21:16 Salmos 8:2
Israel.

MATEO 21:25

jix yilon eb scuywom jun tu/,
caw jix q'uey a sc'ul eb:

—¢Tzet jiX yun staj el jun te'
ti' yin junoj txolan? Xi eb jix
sk'anlen eb tet Jesus.

21 —Caw yel chi wal e ex, ta
tol che yaoc Dios yin je c'ul,
catu' c'am nioj che yak' caab
c'ulal, yal c'al tzet oj ske' je
yu. Man asanne oj jaxca tzet
jix wute jun te' ti', oj ske' je
yu. Pero cax c'al che yal tet
jun wonan ti": “Elan titi', k'oj
eytoj ja ba xol ja' mar,” ta je
chi tet, oj ske' je yu. 22 Catu'
yalc'altzet oj jek'an yet oj jex
txaloj, oj ak'le e ex, ta tol che
yaocyin je c'ul, Xi Jesus tet eb.

Ey Eb Jix Sk'anlen Bey Jix
Tit Yopiso Naj Jesus

(Marcos 11:27-33; Lucas
20:1-8)

23 Catu' jix oc Jesus yul
stemplo Dios. Jix cuywa tet
eb dnima yul tu'. Jix apni eb
yaawil yak'omal xaambal eb
Israel yetoj eb yicham wina-
jilal eb Israel tu' sc'atan naj
catu' jix sk'anlen eb tet naj
jaxcati"

—¢Tzet ja WOpIsO yuxan jix
ja wun wan tu' ewi? ¢Mac tx-
equel jix ak'on ja wopiso tu'?
Xi eb tet Jesus tu'. 24 Catu' jix
yalon Jesus tet eb jaxca ti":

—Ey pax jun tzet oj jin
k'anle el e ex. Ta oj je yal e
in an, catu' oj walon e ex mac
jix ak'on wopiso ti' yuxan chi
wun wan ti'. 25 Al wej e in an,
¢mac jix ak'on yopiso naj Juan
yin yak'on bautizar &nima?

¥ 21:19 Ey bey chi binale te' higo yin yechel oj eb conob

¢Dios mi jix ak'on tet ma ja'
anima? Xi Jesus tet eb.

Catu' jix c'oli yalonten eb
xol tu' yu jun tzet jix sk'anle
tu', jix c'oli yalon eb jaxca ti':

—¢Tzet chi kute cu pajtzen
tet? Yutol ta chi kala, tol ja'
Dios jix ak'on yopiso naj Juan
tu', “¢tzet yuxan ma je yaoc
yin je c'ul xin?” Xi mi e on.
26 Pero ta chi kala, tol anima
jix ak'on yopiso tu', caw ey
smey yu eb dnima, yutol ja' naj
Juan tu' caw Xejab Dios sna'on
animamasanil, Xi eb. 27 Yuxan
jix yalon eb jaxca ti":

—Man Kkotaj oj, Xi eb tet
Jesus.

—Ta quey tu' xin, man pax
0oj wal e ex mac jix ak'on
wopiso, yuxan chi wun wan
tzet yetal ti', Xi Jesus tet eb.

Sk'aneal Cawan C'aale

28 Catu' jix yalon Jesus tet
ebjaxcati":

—¢Tzet Xi je c'ul yu jun
k'aneal oj waltej ti'? Xi Jesus
tet eb.

Ey jun winaj ey cawan
sc'aal. Jix yalon tet naj babel
winaj jaxca ti: “Jaach jin
C'aal, asi, mulnail bey cu
mulnail tinani',” Xi naj mame
tu' tet sc'aal. 29 “C'amaj, c'am
chin to jainti',” Xi naj c'aale
tu' tet smam tu'. Pero ja' yet
juneb xatu'xin,jixsna'on sha
sc'ul catu' jix toi. 30Jix lawi
jun tu' xin, catu' jix yalon naj
tet naj tzunan unin jaxca c'al
jix yute yalon tet naj babel.
“Ye xin Mamin, oj jin toj,” Xi
naj c'aale tu': Pero ma toj pax
naj. 31 Tinani' xin, chin k'anle

e ex, ¢mac junoj eb naj c'aale
tu' jix jijen tzet jix yal smam
tu'? Xi Jesus tet eb.

—Ja' naj babel unin jix sjije
tzet jix yal smam tu', Xi eb.

Catu' jix yalon Jesus tet eb
jaxcati"

—Caw yel chi wal e ex, ta 0j
oc Naj a Satcan je Yaawil oj,
babel oj oc eb tejom el tolabal
c'al eb ix amul ix je sattaj.
32 Yutol ja' naj Juan Bautista
tu', jix yal e ex tzet watx' che
yute je wanen je beybal, pero
ma je yaoc yin je c'ul tzet jix
yala. Pero la, ja' eb tejom el
tolabal c'al eb ix amul ix jix
yaoc eb yin sc'ul tzet jix yala.
Cax c'al jix je yil tzet jix yute
sna'on sha eb yet jix sna' shba
sc'ul eb yin spenail, pero ma
je na' je ba yetoj eb. Ma je
yaoc yin je c'ul tzet jix yal naj
Juan tu'.

Sk'aneal Eb Mulnawom
Pena Sna'bal

(Marcos 12:1-12; Lucas
0:9-19)

33 Ab wej jun xa k'aneal
oj waltej ti' an xin: Ey jun
winaj jix yaw uva$ bey sat
jun x'otx', catu' jix oc colal
yinlaj. Jix swa'nen jun jolan
bey oj stec' el yal yuva tu'. Jix
tz'ajon pax a jun ilbal uva xol
tu'. Jix lawi tu' xin, jix yaon
can toj jun x'otx' tu' yetoj c'al
yawo maanil tet wan eb mul-
nawom winaj. Catu' jix to
ec'ab bey jun xa lugar naat.
34Ja' yet jix a apnoj stiempoal
syambale a an, jix Xejontoj
wan Xejab naj yu sto Xa'on eb
jantaj yet naj t'inan yi'on tet

§ 21:33 Ey bey chi binale yak'il te' uva yechel oj eb conob Israel. Il Isaias 5:1-7.

eb naj jix maanen can tu'.
35 Pero ja' yet jix apni eb xin,
jix mi'cha eb chejab yu eb
mulnawom tu'. Ey jun jix
mak'le yu eb. Ey jun xa xin,
jix cam xa c'al yu eb. Jal jun
xa xin, tol jix k'ojch'ennele
yu eb. 36 Jix Xejontoj wan
xa eb Xejab naj a tx'otx' tu'.
Ec'ban sbisil eb yintaj eb ba-
bel tu', pero ja'c'ala’ jix utele
eb. 37 Catu' jaxa naj c'aale
jix chejletoj. “Oj xiw eb tet
jun jin c'aal ti' an,” Xi naj.
38 Pero ja' yet jix yilon eb
naj mulnawom tu', tol ja' naj
c'aale tu' chiapni, jix slatinen
el sha eb, catu' jix yalon eb
jaxca ti': “Ja' yet oj cam naj
smam naj ti', ja' oji'on canjun
tx'otx' ti' sattaj 0oj. Cu mak'
wej cam 0j, yet watx' jaon
xa chi ki' can jun tx'otx' ti',”
Xi eb. 39 Yuxan asanne c'al
jiX apni naj sc'atan eb, catu'
jix sac'ontej eb, jix sjutxon el
naj eb sti' el tx'otx’' tu', catu'
ja' titu' jix mak'le cam naj yu
eb. 40;Tzet 0j utele eb mulna-
wom tu' yunaj a tx'otx' tu' yet
0j jul naj che na'? Xi Jesus tet
eb fariseo tu'.

41 _Qj ak'le cam masanil
wan dnima pena tu' yu naj yet
0j jul o0j. Catu' 0j yaon can toj
x'otx' tu' maanil junel xa tet
wanoj xa mulnawom tol yel
oj yak'jantaj yetnaj t'inan chi
yi' yin c'al stiempoal, Xi eb.
42Yuxan, jix yal pax Jesus tet
ebjaxcati":

—¢Tumi c'am to bey che yil
yul An Juun Tz'ibebil can oj
tzet oj jin utele el oj bey chi
yal jaxca ti'?

*
21:42 Salmos 118:22, 23

Eyjun ch'enjix yintajne el eb
wa'nem na. Ja' ton jun
tu' yel jix oc yopiso. Ja'
najKaawiljixunenjun
tu', yuxan, ja' yet chi
kiloni, caw chi q'uey a
cu cul yu, Xi yul An
Juun Tz'ibebil can tu'.*

43 Yuxan, chi wal e ex, tol

c'am xajeyalonje yet yoc Naj

a Satcan je Yaawil o0j. Tx'0j

xa animail oj oc je q'uexel oj.

Ja' ton eb tu' laan jaxca eb 0j

ak'on yuca' tx'otx' tx'otx' tet

naj a tx'otx' tu'. 44 Yal c'al mac
chi smak' ey sha yiban jun
ch'en tu', coc' xa c'al chi yun
sk'atoj. Quey tu' oj yun yel oc
eb chinintajnen el 0j. Jal mac
0j jin na' oc yin, jaxca junoj
mac txequel chi ey q'uey jun
ch'en tu'yiban, coc'xa c'al chi
yuntoj, Xi Jesus tet eb. 45]a’
yet jix yaben wan k'aneal ti'
eb yaawil yak'omal xaambal
eb Israel tet Dios, yetoj eb
fariseo tu', jix na'cha el yu eb
tol ja' eb chi al-lei. 46 Yuxan
jix yoche eb jix mi'cha Jesus.

Pero chi xiw eb tet eb dnima.

Yutol ja' Jesus tu', Xejab ton

Dios yul sat &nima tu'.

22

Sk'aneal Jun Nupil

1Jix yaltejjun xa sk'aneal ti'
Jesusteteb. Jix yalonjaxcati':

2 —0j waltej e ex, tzet chi
yun yel oc eb anima chi oc
Naj a Satcan Yaawil oj. Ey
jun rey jix yaoc sk'inal jun
sc'aal yet jix nupi. 3Jix c'al
Xa' el yich jun k'in tu', catu'
jix Xejontoj eb Xejab to yawten

eb, eb awtebil xa ta' a'. Pero
ma yal sc'ul eb jix apni bey
junk'in tu'. 4Yuxan, jix yalon
naj tet wan xa eb Xejab jaxca
ti= “Asi' wej, al wej tet eb
awtebil xa c'al ta' wu tu' an,
tol watx' xa ye slo'be eb tol
0j low eb titi'. Jix wak' ak'le
cam jayc'on no' wacax yetoj
wan no' caw lotzebil. Caw
watx' Xa ye masanil, yuxan
asi' al wej tet eb, tol chi tit eb
yin eymanil bey jun nupil ti',”
Xi naj rey tu' tet eb. 5Jix to
eb Xejab naj tu' yaloni. Pero
ma c'al ta' sjije eb awtebil tu'
sjuli. Ey jun tol jix to yil can
yawo bey x'otx’. Ey jun xa
jix to yil can snegocio. 6 Jal
wan xa eb xin, jix mitx'le can
eb Xejab naj rey tu' yu eb. Jix
mak'le eb yu eb, masanta'c'al
jix cam eb Xejabwom tu' yu eb.
7Ja' yet jix yaben naj rey tu',
caw jix tit sjowal naj. Yuxan
jix Xejtoj wan eb soldado naj,
jix bet ak'le cam wan dnima
tu', catu' jix nusle tz'a' sconob
eb tu'. 8]Jix lawi jun tu' xin,
catu' jix yalon tet wan xa eb
Xejab jaxca ti': “Watx' xa ye
masanil tzet t'inan chi K'anle
yu jun nupil ti'. Pero ja' eb
awtebil tu', man smoo oj eb
sjuli. 9 Yuxan, asi' wej yul-
laj calle. Jantaj c'al mac che
yil yin che chejtej bey jun k'in
ti',” Xi naj tet eb. 10Jix to wan
xa eb chejabwom tu' yul-laj
calle xin. Ec'al mac txequel
beyjix yal eb. Ey eb pena. Ey
eb watx' jix apni oc 0j. Jun

MATEO 22:16

txolan catu' jix no jun na bey
ey oc k'in tu'. 11 Catu' jix octoj
naj rey tu' yul sna, yu yilon
eb jix apni tu'. Jix yilon naj
tol ey jun winaj man ey oj
oc spichil yet nupil yu naj,*
12yuxan jix yal naj rey tu' tet
naj jaxca ti": “Jaach wamigo,
¢tzet yuxan comon c'al chach
octej bey nupil ti'? Ila tol man
ey 0j oc ja pichil yet nupil,” Xi
naj rey tet. C'am xa c'al tzet
jix yal naj. 13 Catu' jix yalon
naj rey tu' tet wan eb smoso
ey ec' yetoj titu' jaxca ti': “C'al
wej ey yajan jun winaj ti' c'al
sk'ab. Catu' che yi'on a 0j, chi
to je k'ojon can eltoj xol k'ej
k'inal. Ja'titu' oj ok’ 0j, catu' oj
natx'atx' oj ye yu sya'il,” Xi naj
rey tu'. 14 Chi yal yel oc apnoj
jun sk'aneal ti', tol ec'al mac
txequel awtebil yu Dios, pero
jaywanne mac sic'bil el oj, Xi
Jesus tet eb.

_ Ch'en Tumin Chi K'anle El
Yin Eb Yu Naj Yaaw

(Marcos 12:13-17; Lucas
20:20-26)

15 Jix lawi tu' xin, catu'
jix to eb fariseo tu'. Jix
sna'otanen eb yin Jesus, yu
yak'len yijban naj eb yin spe-
nail yu junoj tzet yetal chi
yal naj, catu' chi yak'on queja
eb yaloni. 16 Yuxan jix Xejtoj
jaywan scuywom eb sc'atan
Jesus, yetoj jaywan eb spar-

tido naj Herodes. Jix bet
yalon eb jaxca ti":
—Jaach cuywam Kkotaj

sic'lebil tol yel c'al cha wala.

* 2211 Ja' yet jun tiempoal tu' chi ak'le spichil eb awtebil bey junoj k'in yu naj a

K'intu'.

T 22:16 Ja' eb spartido Herodes, chi %a' sc'ul eb, tol ja' c'al naj Herodes

yetoj yic'aal chi oc yaawil oj eb. Jal eb fariseo man laan oj sna'bal eb yetoj eb tu'.

Kotaj pax oj, tol yel c'al cha
wute pax cuywa ja ba yin jun
beybale chi yoche Dios. Catu'
jun laan c'al cha wute ja c'ul
yin dnima yutol laan c'al yel
oc apnoj eb yul ja sat. 17 s Tzet
jachijaachti'? Ja'ch'en tumin
chik'anle el e on yu naj yaaw
bey Roma, ¢ey mi sleyal chi
kak'a, ma c'amaj cha na'? Xi
eb tet. 18 Pero yotaj xa Jesus
tol man watx' oj tzet lalan
sna'on oc eb yin. Yuxan jix
yal naj tet eb jaxca ti":

—Jaexti', caw caab sat jex.
¢Tzet yuxan che yak'le jin je
yijban yin spenail? 19 Tx'ox
wej ch'en tumin chi ak'le tet
naj yaaw tu' e in an, Xi naj
tet eb. Catu' jix tx'oxon jun
denario ch'en tumin tu' eb tet
naj. 20 Catu' jix sk'anlen naj
teteb tu'jaxca ti":

—¢iMac ey yechel sat ey oc
yin ch'en ti'? ¢Mac ey oc shi
yin ch'en? Xi Jesus tet eb.

21 _Ja' ton yechel naj yaaw
bey Roma, c'al sbi naj, Xi eb.

—AKk' wej tzet yetal yet c'al
ta' naj yaaw tu' tet xin, jal tzet
yetal yet c'al ta' Dios, ak' wej
pax tet, Xi Jesus tet eb. 22]a’
yet jix yaben eb wan tu', tu'
c'al jix q'uey a sc'ul eb. Catu'
jix el eb sc'atan naj, jix to eb.

Ja' Eb Chi Alon Tol Man Oj
Pitzc'u A Eb Camnaj
(Marcos 12:18-27; Lucas
20:27-40)
237a’' c'al oc yet jun c'u tu/,
ey wan eb saduceo jix apni
sc'atan Jesus. Ja' eb chi aloni

E3
22:24 Deuteronomio 25:5

tol c'am chi pitzc'u a eb cam-
naj. Yuxan jix sk'anle eb tet
najjaxcati

24 _Jaach cuywam, jix yal
can naj Moisés yul An Juun
jix s'ibe can jaxca ti: “Ta ey
junoj winaj c'am to yuninal
chi alj, catu' chi cami, sowalil
ja' junoj xa yuXtaj chii'on can
a yistil, catu' chi el yuninal
yetoj ix, jaxca tu' xin, chi yi'
el yic'aal yuXtaj naj,” Xi can
Moisés tu'.* 25]Ja' junel, ja' cu
xol ti' jon, ey jujwan winaj,
yuXtaj c'al sha eb. Jix oc yetbi
naj babel winaj, pero jix cam-
toj naj. C'am c'al junoj yun-
inal naj jix el can oj. Ja' naj
tzunan yintaj naj babel tu' jix
i'on can ix. 26 Pero jix cam
pax naj, ja'c'ala’ c'am yuni-
nal naj jix el can oj. Ja'c'ala’
quey tu' jix yun naj yet yox,
masanta' c'al jix lawi ec' ix ix
tu' sc'atan eb naj sjujwanil,
ja'c’ala’ jix yun eb naj. 27Jix
lawi scamtoj eb naj sjujwanil
xin, catu'jix cam pax ixix tu'.
28]Ja' yet oj pitzc'u a eb camnaj
tu' xin, ¢mac txequel naj ey
yistilix sic'lebil? Yutol jixil-le
ix yu eb naj jujwan tu', Xi eb.
29 Catu' jix yalon Jesus tet eb
saduceo tu' jaxca ti":

—Jaexti', che yak' q'ueytoj
je ba, yutol man je yotaj oj
tzet Xi yul An Juun Tz'ibebil
can oj. Man pax je yotaj 0j
jantaj yipal Dios. 30 Yutol
ja' yet oj pitzc'u a eb camnaj
tu', ma xa yil-le sha eb titu'.
C'am mac oj yatoj scutz'in
alibeal. Yutol jaxca xa eb
angel bey satcan oj yun eb.

31 Man to c'al je yotaj oj pax
0j, tol oj pitzc'u pax a eb cam-
naj. ¢Tumi c'am to che yil
yul An Juun Tz'ibebil can tu'
tzet albil can yu Dios e ex,
yet chi yal jaxca ti": 32 “Jain
ton ti', Sdiosal jin naj Abra-
ham, Sdiosal jin naj Isaac,
Sdiosal jin naj Jacob,” Xi can
0j.* Yuxan cax c'al camnaj
xa eb, kotaj, tol man junelne
0j jix cam el eb. Yutol ko-
taj tol ja' Dios man Sdiosal oj
eb camnaj, pero Sdiosal eb
iquis. Jaxca tu'jix xX'oX Jesus
yil eb tol oj pitzc'u a eb cam-
naj. 33]Ja' yet jix yaben wan ti'
eb dnima, caw jix q'uey a sc'ul
eb.

Ja' Ton Jun Chejbanil Ti
Ec'ban Yel Oc Apnoj

(Marcos 12:28-34)

34 Ja' yet jix yaben eb
fariseo, tol ma ske' spajtzen
eb saduceo tet Jesus, catu'
jix syamba sba eb yin. 35 Ey
jun xol eb tu' caw cuywam
yin sley Moisés. Jix yochen
jix yijban Jesus yin spenail,
yuxan jix tz'aj sk'anlen naj
tet naj jaxca ti":

36 —_Jaach cuywam, beytet
junoj chejbanil yul sley
Moisés ec’han yel oc apnoj
yintaj masanil wanoj xa? Xi
naj tet Jesus. 37 Catu' jix yalon
Jesus tet jaxca ti':

—Cam c'ulne wej naj
Kaawil cu Diosal yin masanil
je c'ul yin masanil je pixan,
c'al yin masanil je nabal.*
38 Ja' ton jun chejbanile ti',

ec’han yel oc apnoj yintaj
masanil. 39 Ey jun xa txen
xa man laan oj yel oc apnoj
jaxca jun ti', tol chi yal jaxca
ti: “Cam c'ulne wej je yet
animail, jaxca che yute je
cam c'ulnen je ba jun jun
jex,” Xi.* 40 Ta chi cu jije
caab chejbanile ti', jaxca tol
lalan cu jijen masanil Xejbanil
Dios, c'al masanil jantaj tzet
tz'ibebil can yu eb Xejab Dios,
XiJesus tet naj.

Cristo, Naj Sc'aal Dios
(Marcos 12:35-37; Lucas

20:41-44)

41 Yaman to ec' eb fariseo
tu', catu' jix sk'anlen Jesus tet
eb:

42 —;Tzet Xi je c'ul yin naj
Cristo? ¢Mac ey yic'aal che
na'? XiJesus tet eb.

—Yic'aal naj David, Xi jun
tet Jesus.

43 _Pero ja' naj David tu',
ak'bil yal yu Santo Espiritu,
tzet utbil tol ja' jun Cristo tu/,
Yaawil naj David yeli, jix yal
jaxcati"

44 Jix yal Dios Kaawil tet naj
Waawil jaxcati': “Eyan
chotan bey jin watx'
k'ab an,* masanta’' c'al
0j can eb ja cajat ja
walan wu an,” Xi Dios
tet naj Waawil, Xi naj
David tu'.*

45 Quey tu' jix yute yalon can

naj David, pero tzet utbil tol

ja' naj Cristo Yaawil yala. Ma
ske' asanne 0j tol yic'aal naj

David yei, Xi Jesus tet eb.

* 22:32 Exodo3:6 © 22:37 Deuteronomio6:5  22:39 Levitico19:18 F 22:44
Ja' mac chi ey chotan bey swatx' sk'ab junoj mac txequel, chi xoxo, tol miman yel

oc apnoj yul sat.

* 22:44 salmos 110:1

46 C'am junoj eb jix ske' spa-
jtzen tzet jix yala. Yuxan, yet
tax c'al tu', c'am junoj mac tx-
equel chi stec'ba sha sk'anlen
junoj xa tzet yetal tet Jesus.

23

Spenail Eb Fariseo Yetoj Eb
Cuywam Yin Sley Moisés

(Marcos 12:38-40; Lucas
11:37-54; 20:45-47)

17Jix lawi jun tu' xin, catu'
jix yalon Jesus tet eb &nima
c'al tet eb scuywom jaxca ti":

2 _Ja' eb cuywam yin sley
Moisés yetoj eb fariseo, ey
ton yopiso eb scuywa yin
sley Moisés. 3 Yuxan, jije
wej yal c'al tzet chi yal eb
catu' che beybalneni. Pero
ja' sbeybal eb xin, manchej
je beybalne. Yutol ja' tzet chi
yal eb, toj chi sbeybalne eb.
4Ja' wan chejbanil chi yak'
eb,laan jaxca junojijatz c'am
chi laccha ku. Chi syamba
eb, catu' chi yak'on eb kija.
Pero ja' eb xin, toj chi yoche
eb chi oclacan yin nioj. Quey
tu' chi yute yak'on eb kij wan
chejbanil caw ya'taj. 5 Asan
yu chi yoche eb tol watx' eb
yul sat dnima, yuxan chi yaon
oc eb wan tzet yetal watx' yili
yin. Ey wan tz'um tx'uye ye
bey tz'ibebil oc nioj sk'ane
cu Mam Dios, chi yaoc eb
yin sk'ab yetoj yin spalan.
Mimej tx'uye ye chi yute oc
eb. Chi yaon oc jojquiXtaj
pichile eb, jojquiktaj sti'laj.”
6 Ja' bey chi oc mimej lo'o,

asan bey caw watx' chi ey
chotan eb. Yetoj paxbey snail
sculto eb, asan bey chi ey
chotan eb mimej winaj chi
ey chotan eb. 7]Ja' yet chi
ec' eb yul-laj calle, caw chi
tzala eb yet chi yi'on ey sha

&nima tet eb. Caw chi tzala eb
yet chi al-le oc eb cuywamil.

8 Pero jaexti' Xin, manchej je
cha' chex al-le oc cuywamil,
yutol junne je cuywam, ja'
ton Cristo, tol jain toni. Jal jex
xin, je yuXtajje ba, je yanab je
ba je masanil. 9 C'am junoj
mac txequel bey yul yiban

k'inal ti' chi ske' comon c'al
che yal oc je mam o0j. Yutol

junne je Mam, ja' ton naj ey
bey satcan. 10 C'am ojab chex
tzalai yet jex al-le yaawil,
yutol junne je Yaawil, ja' ton
Cristo, tol jain toni. 11 Yal
c'al mac bejan c'al sc'ul yoc
yak'omal oj servil je xol, ja'
ton jun tu' yel miman yel
oc apnoj. 12Yal c'al mac chi
yi' a can sba, oj utele yin
yeynajil. Jal eb chi yi' eytej
sha, ja' ton eb tu' oj i'le a
0j. 137Ja' jaex, cuywam jex
yin sley Moisés ti' xin, yetoj
jex jaex fariseo jex ti', caw
ok'bal jex c'ule. Caab sat
jex. Ila che tenoc tucan eb
dnima chi yoche chi oc Dios
Yaawil oj. Ma jex oc jaexti,
catu' c'am che cha' pax oc eb
chi yoche chi oqui. 14 [Jex
cuywam yin sley Moisés c'al
jex fariseo, caw ok'bal jex
c'ule. Caab sat jex. Ila che

®

23:5 Ey wan ni'tej tx'uye tz'um chi yij filacteria. Ja' yul eb tu' ey janic' sley
Moisés. Chi spix oc eb wan tx'uye tu' yin spalan, c'al yin sq'uexan k'ab eb. Miman
pax chi yute sti'laj spichil eb. Jaxca ti' chi yute x'oxon el sba eb fariseo, tol na'an

Dios yu eb.

yi' can ec' sna eb ix camnaj
xa yichamil. Chilawi tu' caw
miman che yute yajan je txa,
tzet utbil oj chi sna' anima
tol c'am je mul. Ja' ton yu
wan tu', yuxan caw miman
sya'tajil oj je cha'.] 15 Jex
cuywam yin sley Moisés, c'al
jex fariseo, caw ok'bal jex
c'ule, caab sat jex. Chilan
je yec' yul-laj yiban k'inal ti'
yetoj yiban ja' mar, yu ec' je
monten oc junoj mac txequel
je yetoj yin je cuybanil. Ja'
eb che yak' ganar yoc tu/, tu'
c'al chi etex el sna'bal eb je
yu, yu je cuybanil tu'. Yel
xa c'al pena chi el oc eb je
yintaj, yuxan, smoo ec'ban
sya'tajil oj Xa' eb je yintaj.
16 Jaexti', laan jex jaxca junoj
mac txequel c'am chi ske'
yilwi, chi tz'aj squetztoj junoj
xa mac txequel. Caw ok'bal
jex c'ule, yutol je chi jaxca
ti": “Ta ey junoj mac txequel
chi sloctej sbi stemplo Dios
yet chi yak'on sti', man caw
sowalil oj chi yun sti' tu),
yutol c'am caw yel oc apnoj
jun stemplo Dios tu'. Pero ta
ja' shi ch'en oro sa'beal bey
stemplo Dios chi sloctej xin,
sowalil chi yak' yun tzet jix
yal tu' xin,” je chi. 17 Yuxan,
caw c'am je na'bal. Jaxca tol
c'am chi ske' je yilwi nioj.
¢Beytet junoj yel miman yel
oc apnoj che na? ¢Jam ch'en
oro tu' xojli, ma ja' stemplo
Dios tu'? Ja' ch'en oro sa'beal
tu', asan yutol yet stemplo
Dios ch'en, yuxan yet Dios

yei. 18 Che yalon pax jaxca
ti": “Ta ey jun mac txequel chi
sloctej sbi smeXail xaambal
bey chi atoj xaambal yet chi
yak'on sti', man caw sowalil
0j chi yun sti' tu'. Pero ta ja'
xaambal batxan atoj yiban
tu' chi sloctej shi, caw sowalil
chi yak' yun tzet jix yal tu'
xin,” je chi.t 19 Yuxan, caw
c'am je nabal. Jaxca tol
c'am chi ske' je yilwi nioj.
¢Beytetjunoj yel mimanyel oc
apnoj che na'? ;Jam xaambal
tu', ma ja' jun smeXail bey
chi atoj batxan tu'? Ja' jun
xaambal tu', yutol ey xa
atoj yiban meXa tu' yuxan
yet Dios yei. 20 Yuxan, ta
ey mac chi sloctej shi jun
meXa bey chi atoj xaambal
tu', man asanne 0j jun tu'
lalan slocontej sbhi.  Pero
lalan slocontej sbi masanil
tzet batxan atoj yiban pax oj.
217Ja'c'ala’ mac chi sloctej sbhi
stemplo Dios, man asanne
0j templo tu' lalan slocontej
sbi, pero lalan pax slocontej
sbi Dios yetoj, yutol asan
Dios ey yet. 22 Ta ey mac chi
sloctej shi satcan, chi yal yel
oc apnoj tol lalan slocontej
sbi sdespacho cu Mam Dios,
lalan slocon pax tej sbi Dios,
yutol ja' bey satcan ey ec' 0j.
23Jex cuywam yin sley Moisés
c'al jex fariseo, caw ok'bal
jex c'ule. Caab sat jex. Che
yak' sdiezmoal an alawen,
an ani', c'al an comino. Pero
wan Xejbanil Dios miman yel
oc apnoj, toj che jije. Ja' ton

T 23:18 Ey jun smeXail xaambal bey chi tz'a' no' nok' chi ak'le tet Dios. Il Exodo

27:1-8; c'al Exodo 29:38-41.

wan chejbanile ti' chi aloni,
tol sowalil watx' ojab chi kute
cu ba, chi ok' cu c'ul yin ket
animail, catu' chi kaon oc cu
c'ul yin Dios. Pero ila c'am
yel oc apnoj wan ti' yul je
sat. Caw sowalil tol che jije
wan ti', catu' che jijen pax
wan xa tu'. 24 Jaexti, laan
jex jaxca junoj mac c'am chi
ske' yilwi, chi tz'aj squetztoj
junoj xa mac txequel. Laan
jex jaxca junoj mac txequel
chi yi' atej junoj no' yali' us
chi to xol slo'be, jal junoj no'
camello chituk'le eytoj. Quey
jex tu', yutol chex xiw tet
wan chejbanile man miman
0j yel oc apnoj. Jal wan
chejbanile caw miman yel
oc apnoj xin, c'am che jije.
23]Jex cuywam yin sley Moisés
c'aljex fariseo, caw ok'bal jex
c'ule. Caab sat jex. Jaexti',
laan jex jaxca junoj mac
txequel asan yinlaj vaso c'al
yinlaj plato chi x'a’ el oj. Pero
ja' yul, nonaj el yu elk'an c'al
yu spenail. 26 Jaex fariseo jex
ti', jaxca tol c'am chi ske' je
yilon nioj. Babel che sajbane
yul jun je vaso tu'. Ta quey
tu' che yute, tol saj yul, saj oj
yun can yinlaj pax oj yul sat
Dios. Chi yal yel oc apnoj tol
c'am tzet pena je yin. 27 Jex
cuywam yin sley Moisés c'al
jex fariseo, ok'bal jex c'ule.
Caw caab sat jex. Laan jex
jaxca junoj spantion junoj
camnaj watx' yili, saj xa c'al
luq'uinaj. Pero ja' yul, nonaj
el yu sbajil camom, c'al yu
tzet man watx' 0j. 28 Quey
jex ton tu' xin, yutol ja' yul

sat eb dnima watx' che yute je
ba. Pero, caw caab sat jex yul
je c'ul, catu' caw ey je penail.
29Jex cuywam yin sley Moisés
c'al jex fariseo, ok'bal jex
c'ule. Caw caab satjex. Jaexti'
chi bet je wa'nen a spantion
eb Xejab Dios, c'al spantion
eb watx' c'al jix el yuneni.
30 Catu' che yalon pax oj:
“K'inalojtaeyjonxayetjixec'
ebkichmam yetpeyxatu',ma
mi cu oc yetoj eb jix mak'on
cam wan eb Xejab Dios,” je
chi. 31 Pero ja' yet che yalon
jaxca tu', che tx'ox el oj tol
yic'aal jex eb jix mak'on cam
eb Xejab Dios tu'. 32]a' tzet
jix Xa' el yich eb je yichmam
tu' yuneni, ja' lalan je yak'on
lawoj. 33Jaexti', caw jelan jex
yin spenail jaxca junoj laba.
¢Tzet 0j je yute je colonelje ba
yul sk'ab jun sya'tajilal bey
infierno? 34 Ab wej. Oj jin
chejtoj wan eb Xejab Dios e
ex, c'al wan eb jelan yin yet
Dios yetoj wan eb cuywam.
Ey eb 0j je yak' cam oj, 0j je
yaoc eb yin culus. Ey eb, tol
0j je mak' yul-laj snail bey
che yak' culto. Oj je yujte ec'
eb bey conoblaj. 35 Ey dnima
c'am junoj spenail tol smoo
scam yu, pero jix mak'le cam
eb. Ja' ton masanil eb yet
tax c'al scamichal naj Abel,
naj c'am junoj spenail tol
smoo scam yu, masanta' c'al
scamichal naj Zacarias, sc'aal
naj Berequias, oj ale oc eb
je mul oj. Ja' naj Zacarias
tu', ja' ton naj camnaj yu je
yichmam snan xol stemplo

Dios yetoj smeXail xaambal.#
36 Caw yel chi wal e ex, ja'
scamichal masanil eb tu', oj
ak'le smul oj eb dnima ey ec'
tinani'.

Scus C'ulal Jesus Yu Eb A
Jerusalén
(Lucas 13:34-35)
377a’ jaexti' jex a Jerusalén
ti'." Che mak' cam eb Xejab
Dios, c'al wan xa eb chejbil-
tej yu Dios je nan je xol che
k'ojch’'enne eb. Ec'al el chi
woche jix jex wawtetej e in
ti' an, jaxca junoj no' caXlan
chi sk'uttetej yune', catu' chi
smooni, pero ma yal je c'ul.
38 Ab wej, ja' jun je na ti', oj
can can yin tz'ininial.§ 39 Chi
wal e ex, c'am xa bey 0j je yil
win an masanta' c'al yet oj je
yalon jaxcati': “Kal wej watx'
k'ane tet naj chi juli, ja' ton
naj chejbiltej yu naj Kaawil,”
je chi, %i Jesus tet eb.*

24

Albil Yu Jesus Tol Oj Lawoj
Ey Stemplo Dios

(Marcos 13:1-2; Lucas
21:5-6)

17Jix eltej Jesus yul stem-
plo Dios xin. Lalan xa stoi,
catu' jix sjitzon xa c'al toj sha
eb cuywom sc'atan naj. Jix

c'oli X'oxon wan snail stem-
plo Dios eb tet Jesus. 2 Pero jix

yal naj tet eb jaxca ti':

—Ilala, ja' masanil wan ti,
caw yel chi wal e ex an,
ja' wan ch'en ch'en latz'bil a

ti', c'am xa junoj oj can can
yiban yet ch'enal. Masanil oj
ec' bulna oj, Xi Jesus tet eh.

Wan Yechel Oj X'ox Dios
Yet Tuxa Chi Jul Slawubal Yul
Yiban K'inal

(Marcos 13:3-23; Lucas
21:7-24;17:22-24)

3 Jix lawi tu' xin, catu’' jix
to naj bey jun wonan chi yij
Olivo. Ja' yet jix ey chotan
titu', jix apni eb scuywom
sc'atan. Jix sk'anlen eb jaxca
i

—Chi koche cha wal e on,
¢bak'in 0j jul jun jix ja wal e
on tu'? (Tzet echele 0j X'ox
Dios, yet tuxa oj jaach jul
0j, yetoj pax yet oj lawoj yul
yibanKk'inal ti'? Xi eb tet Jesus.
4Catu'jix yalonJesus teteb tu'
jaxcati"

—Caw listo che yute je ba,
yet watx' c'am junoj mac txe-
quel oj i'on eytej je sat. 5 Yutol
ec'al mac oj jul oj, oj tz'aj yaoc
jinbiyin. Ojyalonebjaxcati":
“Jain ton Cristo™ jin an,” Xi eb
0j slan yalon eb. Ec'al dnima
0j yi' eytej sat eb. 6 0j je yab
yoc mimej jowal. Oj je yab
sk'umal wan xa ian chi oqui.
Pero manchej jex xiwi, yutol
sowalil oj yun c'al ta' wan tu'.
Asan xin, man to oj lawoj ec'
yul yiban k'inal ti' yet tu', Xi
eb echele tu'. 7Yutol ey wan
mimej conob oj yak'le jowal
yetoj yet mimej conobal. Oj
yak'le jowal eb yaaw yetoj yet
yaawil. Ec'al bey oj jul ya'bil.
0j jul mimej wail. Ec'al bey 0j

¥ 23:35 Ja' naj babel winaj mak'bil cam yu yet animail, ja' ton naj Abel. Chi kil
sk'aneal bey Génesis 4:1-8. Ja' naj Zacarias, ja' ton chi kil sk'aneal bey 2 Cronicas

24:21.
*
23:39 Salmos 118:26

§ 23:38 Yet chi yal, “jun je na ti',” chi yal yel oc apnoj, conob Jerusalén.
24:5 Ma Mesaias.

ec' quixcab. 8 Peroja' masanil
wan tu', asan jix to yichbanil
sya'tajil, ey wan xa oj jul oj.
9Jaexti', oj jex i'letoj sattaj eb
yaaw, catu' oj je yilon sya'ilal
yu eb. Oj jex yak' cam eb.
Masanil dnima oj chichon oc
sc'ul je yin wu c'al. 10]a' yet
jun tiempoal tu', ec'al mac
txequel oj meltzo pax yintaj
junel xa. Oj yac'ulne sba eb.
0j yak'le cam sha eb. 11 Ec'al
mac oj yal oc sha Xejab oj Dios.
Ec'al mac txequel oj etnen
eb dnima. 12 0j a can 4nima
yin spenail, yuxan, ec'al eb 0j
sbejcanscam c'ulne sha. 13]a’
mac tec'an oj yute sba mas-
anta' c'al slawubal, ja' ton eb
tu' oj colcha oj. 14 ]Ja' jun
watx' K'ane chi alon tzet chi
yun yoc Naj a Satcan Yaawil
0j eb &nima, ja' sowalil oj al-le
can el bey masanil yul yiban
k'inalti', yetwatx'chiyab bey
jun jun conob. Catu'ja' yet
tu' oj jul slawubal. 15 Pero
ey jun mac txequel ya'bil el
yu Dios, ja' 0j etnen el wan
tzet yetal. Ja' naj Daniel, Xejab
Dios yet peyxa, ja'jix alon yin
jun tiv* (Ja' mac chi ilon jun
sk'aneal ti', na'cha ojab el yu.)
Ja' yet oj je yilon jun mac txe-
quel tu'yul stemplo Dios, 16ja’
mac ey ec' bey Judea, toj ojab
eb bey wonanlaj. 17 Ja' mac
ey atoj Xumuc spananil sna,t
yet 0j jul jun tu', manchej
xXa eytej yu yi'on to eltoj nioj
tzet yetal yul na. 18 Yetoj eb
ey ec' xol smulnail, manchej
xa ojab meltzo yintaj to yi'on

®
24:15 Daniel 9:27; 11:31; 12:11

spichil. 19Ja' yet jun tiempoal
tu', ok'bal c'ule eb ix mimejal
Xa, yetoj eb ey to yune' chi
txutxwi. 20 K'an wej tet Dios
tol man ojab nabil K'inal oj
yet 0j jex el tu', manaj sc'ual
xewilal pax oj. 21 Yutol ja' jun
miman sya'tajil oj jul yet jun
tiempoal tu', c'am to bey jix
ec' junel oj jaxca tu' yet tax
c'al jix wa'xi yul yiban Kk'inal
ti' yu Dios. C'am pax bey 0j
ec' junoj xa jaxca tu'. 22 Ta
c'am chi smitx' oc tucan jun
sya'tajilal tu', c'am junoj mac
txequel oj colcha can el yul
sk'ab camich. Pero yu c'al
scam c'ulal Dios yin eb sic'bil
xa el yu, yuxan oj smitx' oc
tucan oj txenne o0j yun can
yajan jun tiempoal tu'. 23 Ta
ey mac chi alon e ex jaxca
ti': “Ila titi' ja' ton naj Cristo
ey ec' titi',” ma “Ila titu', ey
ec' Cristo titu',” ta Xi eb jaxca
tu' manchej je cha' je yabe.
24Yutol ey wan eb oj tz'aj yal
oc sha Cristoal oj x'ox a sha,
c'al wan eb 0j tz'aj yal oc sha
Xejab oj Dios. Oj tz'aj x'ox
echele c'al milagro eb tzet ut-
bil 0j chiyi' eytej sat dnima eb.
Ojyak'le pax ebyi'on eytej sat
eb sic'bil xa el yu Dios, ta chi
ske' yu eb. 25 Yin ey oj to,
catu' chi walon can wan ti' e
ex an. 26 Yuxan, ta ey eb oj
alon jaxca ti' e ex: “Ila, ey ec'
Cristo bey cusiltaj tx'otx',” ta
Xieb, caw c'am chex to je yila.
Ta ey eb chi alon pax jaxca
ti": “Ila ey ec' naj bey jun na,”
ta Xi eb, man je cha' je yabe.

f 24:17 Ja' sna eb yet tiempoal tu', panan

yiban. Ey bey chi atoj xew eb dnima yiban tu'.

27Yutol jaxca yet chi a letzna
nab caw miman txequel, chi
txeclo bey masanil yul yiban
k'inal ti', chi txeclo bey chi
aol c'u c'al bey chi to can c'y,
quey tu' oj yun xeclo jin jul
an, jain Ak'bil Wopiso yu Dios
xol eb ket animail ti' an. 28 Yal
c'al bey telan can junoj mi-
manile camnaj xa, ja' tu' chi
syamba sha no' mij. Quey tu'
0j yun je yotajne el oj yet 0jjin
jul yet tu' an.

Ja'Tzet Oj Yun Sjuljestus Yet
Scaelal

(Marcos 13:24-37; Lucas
21:25-33;17:26-30, 34-36)

29 Ja' yet oj lawoj ec' jun
miman sya'ilal tu', oj k'ejboj
el c'y, catu' oj tan yajan xaaw.
Ja' weycan oj tit q'uey sat-
can. Yetoj wan tzet ey yi-
pal bey satcan, oj tz'icotenele

eb.* 30 Catu’ oj txeclo a jun
yechel bey satcan, tzet utbil
tol jain Ak'bil Wopiso yu Dios
xol eb ket animail ti' tol lalan
wul an. Ja' eb dnima bey jun
jun conob yul yiban k'inal ti,
0j ok' eb yet 0j yilon eb jin jul
x0] asun yetoj miman wipal
c'al miman jin tzejejial. 31 Oj
xule ch'en trompeta yin caw
ipal. Catu'jain Ak'bil Wopiso
yu Dios xol eb ket animail ti',
0j jin chejtej eb wangel, catu'
oj ec'syamba a eb sic'bil el wu
bey masanil yul yiban k'inal
ti'. Ojec'ileaebmasanta’c'al
bey chi lawi yul yiban k'inal
ti'. 32 Na' wej tzet utbil chi

yun yak'on xaj te' higo. Ja'
yet chi uninbi sk'ablaj te', yet
lalan xa stit sat te', je yotaj xa
tol tuxa chi oc nabil k'inal.#
33 Quey ton tu' oj yun sna'cha
el je yu yet oj je yilon sjul
wan ti', na'cha ojab el je yu,
tolnianxane catu' chinjul an.
34 Caw yel chi wal e ex, c'am
to c'al chi cam &nima ey ec'
yet jun tiempoal ti', catu' oj
yunen masanil wan jix wal
ti' an. 35]a' satcan ti' c'al yul
yiban k'inal ti', oj lawoj. Pero
ja' jin k'ane, man oj ec' tzet
chi wal an. 36 Pero c'am mac
otajnen tzet c'ual c'al jantaj
hora oj jin jul an. Eb éangel
bey satcan, man yotaj oj eb.
Jainti' Sc'aal jin Dios, pero
man wotaj oj pax o0j, asan
Dios Mame yotaj. 37 Jaxca tzet
jix yun yet jun tiempoal yet
ec'najnajNoé, queytu' oj yun
yet jun tiempoal yet 0j jin jul
an, jain Ak'bil Wopiso yu Dios
xol eb ket animail ti'. 38 Yutol
ja' yet c'am to chi jul jun mi-
man yax nab tu', toj ey tzet
chi sna' dnima, tol chi low eb,
tol chi yuc' ja' eb. Chi yil-len
sbha eb. C'al yaontoj scutz'in
eb alibeal, masanta' c'al yet
jun c'u yet jix octoj naj Noé
yul te' arca.S 39 Ma na'cha el
nioj yu eb, masanta' c'al jix
jul jun yax nab tu', catu' jix
cam eb masanil. Jaxca c'al jix
yun eb yet jun tiempoal tu/,
quey tu' 0j yun dnima yet 0j
jin jul an jain Ak'bil Wopiso
yu Dios xol eb ket animail

£
24:29 Isaias 13:10;34:4 ¥ 24:32 Yin castilla chi yal “verano” titi', pero ja' bey

sconobal eb Israel, verano stiempoal nab, man jaxca oj titi'.

§ 24:38 Ja'jun te'

arca, ja' ton jun miman barco jix swa'ne naj Noé yet jix colcha sfamilia yetoj wan
no' nok' yet jix tit jun miman nab tu'. Chi kil sk'aneal bey Génesis 6:13-22.

ti". 40 K'inaloj ta ey cawan 0j
winaj junne chi mulnai. Ey
jun oj i'letoj, ey jun oj can oj.
41 K'inaloj ey pax cawan o0j
ix lalan scawni, jun oj i'letoj,
jun oj can oj. 42 Yuxan, caw
listo che yute je ba, yutol man
je yotaj oj jantaj hora oj jin
jul an, jain je Yaawil jin ti'
an. 43 K'inaloj junoj naj a na
tinani'. Ta yotaj jantaj ak'bal
chi jul junoj elk'om, caw listo
chiyute sha, catu' c'am chi Xa'
oc elk'om yin sna. 44 Yuxan,
listo c'al pax che yute je ba.
Yutol ja' yet man na'an oj el
jin julbal je yu, ja' yet tu' oj
jinjulyin eymanil, jain Ak'bil
Wopiso yu Dios xol eb ket an-
imail ti'.

Eb Moso Jijyom, C'al Eb Pe-
nawom

(Lucas 12:41-48)

45 K'inaloj ja' junoj patrén
yetoj smoso. Ja' junoj jijyom,
jun ey sna'bal, ja' ton jun
tu' oj yaoc yopiso yin yak'on
cuenta sna yetoj masanil tzet
ey eb. Pero ;mac txequel jun
jijyom tu' che na? 46]Ja' ton
jun lalan smulna jaxca chi
yoche naj patrdn tu' yet oj jul
junel xa. Caw watx' yet jun
tu'. 47 Caw yel chi wal e ex,
0j yaoc naj yin yaawil yiban
masanil tzet yetal ey naj pa-
tréntu'. 48Perotaja'jun moso
tu', pena sna'bal. Chi sna' tol
man oj jul naj patrén tu' yin
eymanil. 49 Yuxan chi c'oli
smak'on yet mosoal. Chi ec'
low yetoj eb uq'uem an. Chi
uc'wi pax an yetoj eb. 50]a’

yet man na'an oj el sjul naj
patréntu’'yunaj,ja'tonyettu'
0j jul oj. 51 Catu' 0j oc miman
sya'tajil yiban naj moso tu'.
0j ali can toj naj yetoj eb yet
caab satil tu'. Ja' titu' oj ok’ oj,
c'al oj natx'atx' oj ye yu sya'il.

25

Sk'aneal Eb Ix Laonwan
K'opo
10j wal e ex an, tzet 0j yun
yel oc eb dnima yet 0j oc Naj
a Satcan Yaawil oj eb. Ja'
junel, ey laonwan eb ix k'opo
ix. Jix to eb bey jun nupil yet
ak'balil, jix yi'ontoj scantin
eb. Jix bet eb Xa'on sjul naj
oj nupi tu.* 2 Ey jowan
eb ix c'am sna'bal, jowan xa
xin, caw jelan. 3]a' eb c'am
sna'bal tu', c'am xa sobrail
yaceite eb jix yi'toj, asan c'al
ch'annioj ey ey yul scantin eb
tu'. 4Jal eb ix jelan tu' xin, jix
yi'toj jun xa limeta yaceite eb
ix. 5Ja' naj jix nupi tu’', caw
jix ec' hora sjul naj. Yuxan,
jix tit sweyan eb ix. Catu'jix
wey a masanil eb ix. 6 Pero
ja' yet chuman wal ak'bal, ey
junmacjix awitet eb: “Tol chi
jul naj oj nupi tu'. Asi' cha'
wej naj,” Xi tet eb. 7 Catu' jix
a waan eb ix tu'. Jix yaon oc

sk'ak'al scantin eb ix. 8 Catu'
jixyalon ebix c'am sna'bal tu'

tet eb ix jelan jaxca ti: “AK'
wej nioj je yaceite e on. Tol
lalan stan el cu cantin ti',” Xi
ebtetebjelantu'. 9“Makak'a,
ta tol chi kak' nioj je yet, ma
mi yab ket catu' ma pax yab

* 25:1 Ja'ta'c'ala’ sheybal eb, tol chi to naj oj nupi tu' bey sna ix ix, to yi'ontej, catu'
chi to bey sna naj. Chi echbanele sjul eb yu eb yamigo, yet watx' yaman sto eb bey

junKk'in tu'.

je yet. Asi', man wej nioj je
yet bey chi txonlei,” Xi pax eb
ix. 10 Yuxan jix to eb ix sman
nioj yet. Ja' yetxax to eb, catu'
jix jul naj oj nupi tu'. Ja' eb
listo ye yetoj scantin jix octoj
eb ix yetoj naj bey nupil tu',
catu'jix smajchen spuerta eb.
11 Ja' yet jix jul eb ix c'am
sna'bal tu', jix to awi octoj eb:
“Mamin, Mamin, jajon octoj,”
Xi eb. 12 Pero jix yalon eltej
naj tet eb: “C'amaj. Caw yel
chiwal e ex, majexwotajan,”
Xi eltej naj tet eb. 13 Yuxan,
chi wal e ex, caw listo che
yute je ba. Yutol man je yotaj
0j, tzet c'ual, c'al jantaj hora
[0j jin jul jain Ak'bil Wopiso
yu Dios xol eb ket animail ti'
an,] Xi Jesus tet eb.

Sk'aneal Eb Oxwan Moso
(Lucas 19:11-27)

14 0j wal e ex an, tzet 0j
yun yel oc eb anima yet ey
oc Naj a Satcan Yaawil oj eb.
Ja' junel, ey jun winaj jix to
bey jun xa conob caw naat.
Ja' yet tuxa chi toi, jix yaw-
tentej eb smoso sc'atan, jix
yak'on can wan ch'en stumin
yul sk'ab eb. 15 Ey jun naj
beyjixyak'canjoeb mil quet-
zal. Ey jun naj bey jix yak'
can caab mil quetzal. Ey
jun naj bey jix yak' can jun
mil quetzal.t Ja'ta'c'ala’ shak'
satil jun jun jix yil oc oj. Jix
lawi tu' xin, catu' jix to naj
tu'. 16Ja’' naj moso jix cha'on
can ch'en joeb mil quetzal
tu', jix yak' negoicio naj yetoj
ch'en. Jix yak'on ganar joeb

xa mil quetzal naj yetoj ch'en.
17 Ja'c'ala’ pax naj jix cha'on
ch'en caab mil quetzal. Jix
yak' pax ganar caab xa mil
quetzal naj yetoj ch'en. 18 Jal
naj jix cha'on ch'en jun mil
quetzal xin, jix sjol jun jolan
naj, catu' jix smujon eytoj
ch'en naj. 19 Peyxa tax tu/,
catu' jix jul naj spatréon eb
tu'. Catu'jix yi'on cuenta naj
yetoj eb moso yin ch'en tu-
min yin jun junal. 20Ja' naj
chanen ch'en joeb mil quet-
zal tu', ja' naj babel jix apni
sattaj naj. Catu' jix yak'on
can ch'en joeb mil quetzal jix
yak' ganar naj tu'. Catu' jix
yalon naj tet spatron tu' jaxca
ti' “Mamin, jix ja wak' can
joeb mil quetzal ch'en ja tu-
min ti' e in an. Pero ja' tinani'
Xin, tol ey pax joeb mil quet-
zal yune' ch'en jix wak' ganar
an,” Xi naj. 21 Catu' jix yalon
naj patrén tu' tet naj jaxca
ti': “Watx' xin, caw watx' jix
ja wute mulna ja ba e in an.
Jix ja jije jaxca chi woche an.
Yutol jijyom jaach yin nian
ti', yuxan miman to c'al tzet
oj wak' e ach an. Yuxan ak'
tzala a ja c'ul wetoj an,” Xi
naj patron tet naj smoso tu'.
227ix lawi tu' xin, jix apni naj
cha'nen ch'en caab mil quet-
zal. Jix yalon naj tet spa-
tron tu' jaxca ti': “Mamin, jix
ja wak' can caab mil quetzal
ch'enjatumin ti' e in an. Pero
ja' tinani' xin, tol ey pax caab
mil quetzal yune' ch'en jix

wak' ganar ti',” Xi naj. 23 Catu'

T 25:15 Jix yal Jests: “joeb talento, c'al caab talento, c'al jun talento”. Ja' shisil jun

talento, ec'’ban mil quetzal.

jix yalon naj patrone tu' tet
naj jaxca ti": “Watx' xin, caw
watx' jix ja wute mulna ja ba
e in an. Jix ja jije jaxca chi
woche. Yutol jijyom jaach
yin nian ti', yuxan, miman
to c'al tzet oj wak' e ach an,
yuxan ak' tzala a ja c'ul wetoj
an,” Xi naj tet jun xa smoso
tu'. 24 Pero ja' yet jix apni
naj cha'nen jun mil quetzal
sattaj naj xin, jix yalon naj
tet naj spatrdn jaxca ti': “Pa-
tron, wotaj tol ch'aan jaach.
Cha jatx' tzet man awbil oj ja
wu. Tuxa c'al cha cha' sga-
nar junoj xa anima. 25 Yuxan,
jiX jin Xiw a e ach an, jix jin
mujon ch'en ja tumin tu' yul
tx'otx'. Tol ja' ch'en ja tu-
min jix ja wak' e in an, ey ec'
ch'en smasanil ti' Xin,” Xi naj
tet spatrén. 26 Catu' jix yalon
naj patrén tu' tet naj jaxca
ti': “Jaachti', moso jaach na
yalbanil, pero c'am ja watx'il.
Caw isa jaach. Tutun tol ja
wotaj xa tol chin jatx' bey tzet
man awbil oj wu an, catu'
chin cha'on tzet chi yak' ga-
nar junoj xa anima. 27 Yuxan,
tzet yuxan ma ja watoj ch'en
jin tumin ti' maanil, catu'
chin cha'on pax ch'en yetoj
yune' yet chin jul ti',” Xi naj
tet naj moso tu'. 28 Jix lawi
tu' xin, jix yalon naj tet wan
ebeyec'titu': “I' wej ec' ch'en
mil quetzal tu' tet naj. Ak
wej ch'en tet naj ey laoneb
mil quetzal yet tu'. 29 Yutol
ja' mac ey yet, oj ak'le wan xa
tet, yet watx' chi yak' sobra
tet. Jaleb c'am wal yet, ja' nioj
yetebeyta'a',oji'leec teteb.

30 Ja' naj moso c'am yopiso
ti', chi to je k'oj can eltoj naj
xol k'ej k'inal, bey oj ok' 0j,
c'al chi natx'atx' oj ye yaben
sya'il,” Xi naj patron tu'.

Ja' Yet Oj Na'le Oc Yin Eb
Anima

31 Jain Ak'bil Wopiso yu
Dios xol eb ket animail ti',
0j jin jul yetoj eb wangel
masanil yetoj jin miman
tzejejial.  Catu' oj jin ey
chotan bey jin despacho.
Ja' yet tu' oj txeclo el oj tol
caw miman wel oc apnoj.
32 Masanil dnima bey jun jun
conoblaj, oj jul eb jin sattaj.
Jaxca junoj naj ilom me' chi
po'on el no' me' xol no' chiw,
quey tu' oj wute jin po'on
snan eb. 33]a' eb jaxca tol
jin me' yei, oj can eb bey
jin watx' k'ab. Jal eb jaxca
no' chiw yei, oj can eb bey
jin q'uexan. 34]Jain Rey jin
ti' an, oj wal tet eb bey jin
watx' k'ab jaxca ti: “Jaexti,
albil can e ex yu jin Mam
tol o0j yak' swatx' c'ulal e ex.
Ocan nej wetoj bey oj wak'
Yaawilal. Ja' tax yet jix wa'xi
can yul yiban Kk'inal ti' yu
Dios, wa'nebil xa c'al ta' jun
ti' je yu. 35 Yutol ja' yet jix tit
jin wail, jix jin je yak' low oj.
Ja' yet jix tit jin tajin ti'al, jix
je yak'on tzet jix wuc' an. Ja'
yet jix jin ec'le k'ano posada,
jix je yak' jin posada bey je
na. 36Yet c'am jin pichil, jix je
yak'on jin pichil, yet ya'jin ey,
jix jin ec' je yila. Ja' yet ey jin
0cC preso, jix bet jin je yil jin
oc toj,” jin chi oj walon tet eb.
37 Catu' ja' eb watx' sheybal

sattaj Dios tu', oj tak'woj eb
e in jaxca ti' an: “Mamin,
¢bak'ini ey ja wail jix Kkila,
c'al ja tajin ti'al tu'? Toj ey
tzet jix kak' e ach. 38 ;Bak'ini
jix kil ja wec' k'ano posada
sti'laj cu na, catu' jix kak'on
ja posada tu'? ¢Bak'ini c'am
xa ja pichil, catu' jix kak'on
ja pichil tu'? 39 ;Bak'ini ya'
jaach ey, ma bak'ini ey jaach
oc preso catu' jix jaach bet
kiloni?” Xi eb, catu' oj yalon
ebeinan. 40Catu’' oj walon tet
eb jaxca ti": “Caw yel chi wal
e ex, ja' yet jix je yak'on wan
watx' c'ulal ti' tet eb wuXtaj
c'al tet eb wanab, cax c'al tet
eb c'am yel oc apnoj, pero chi
yal yel oc apnoj tol e in jix je
yune',”jin chi, oj walon tet eb.
41 O0j lawoj jun tu' xin, catu'
0j walon tet eb ey ec' bey jin
q'uexan k'ab jaxca ti": “Elan
nej jaexti' jin c'atan an, yutol
jow Dios je yin. Asi' wej can
xol jun k'ak' c'am bak'in chi
tani, bey jun lugar wa'nebil
can yu Dios bey 0j toj can
naj diablo yetoj eb yangel
42'Yutol ja' yet jix tit jin wail,
ma jin je yak' low nioj. Yet
jix tit jin tajin ti'al, ma je yak'
nioj tzet jix wuc' an. 43 Jix
jin ec'le k'ano posada, pero
ma je yak' jin posada. Ja' yet
c'am jin pichil, c'am nioj jin
pichil jix je yak'a. Yetoj pax
yet ya' jin ey, c'al yet ey jin oc
preso, majin betjeyil an,” jin
chi oj walon tet eb. 44 Catu'
0j yalon eb e in an jaxca ti":
“Mamin, ¢bak'ini ey ja wail jix
kila, ma ja tajin ti'al tu', yetoj
yetjixjaach ec' k'ano posada,

c'al yet c'am ja pichil, c'al yet
ya' jaach ey tu', c'al yet preso
ja wei? ¢Tumi ey bey ma cu
colwa e ach xin?” Xi eb, 0j
yalon eb e in an. 45 Pero 0j
wal tet eb jaxca ti": “Caw yel
chi wal e ex, ja' yet ma jex
colwa tet eb wuXtaj tu' c'al tet
eb wanab tu', cax c'al c'am
yel oc apnoj eb, pero chi yal
yel oc apnoj tolja' e in, majex
colwa 0j,” jin chi, oj walon tet
eb. 46Ja' eb tu’, oj toj eb bey
sya'tajilal yin junelne. Jal eb
watx' sbeybal sattaj Dios xin,
0j Xa' sk'inal eb, tol ey c'al yin
tobal k'inal, Xi Jesucristo tet
eb.

26

ED Jix Seyon Tzet Uthil Jix
Yute Smitx'on Jestis
(Marcos 14:1-2;
22:1-2; Juan 11:45-53)
17a' yet jix lawi yalon Jesus
wan ti' tet eb dnima, jix yalon
jaxca ti' tet eb scuywom:

2 —Je yotaj xa, tol caabe xa
c'al chi oc cu pascua. Jain
Ak'bil Wopiso yu Dios xol eb
ket animail ti', ja' ton yet
tu' oj jin ale oc yul sk'ab
eb oj jin aon oc yin te' cu-
lus, Xi Jesus tet eb. 3 Ja'
eb yaawil yak'omal xaambal
eb Israel tet Dios, yetoj eb
cuywam yin sley Moisés, c'al
eb yicham winajil conob, jix
syamba sha eb bey jun mi-
man sna naj Caifds, naj sat
yaawil yak'omal xaambal eb
Israel tet Dios. 4 Jix slatine
el eb tzet lek'ti'al oj yaoc eb
yiban Jesus, tzet utbil oj chi
mi'cha naj yu eb, catu' chi

Lucas

yak'on cam naj eb. 3Jix yalon
ebjaxcati":

—Ma ske' cu mitx'on yet
K'in ti', yutol ey smey, oj tit
sjowal eb dnima Kkin yu, Xi eb.

Jun Ambal Suk'uk'i Sab Jix

Sec'le Atoj Yiban Sjolom Jestis
(Marcos 14:3-9; Juan 12:1-
8)

6 Jix apni Jesus bey conob
Betania. Jix apni bey sna naj
Simon, naj ya' ey yet peyxa
yu jun ya'bil chi yij lepra.
7 Chotan ey Jesus slowi, catu'
jiX apni jun ix ix sc'atan. Jix
yi'tej jun ch'en net alabastro
ix.* Nonaj ch'en yetoj jun am-
bal suk'uk'i sab caw ey stool.
Jix sec'on atoj ix yin sjolom
Jesus. 8 Jix yilon jun tu' eb
scuywom, catu' jix tit sjowal
eb yin ix. Catu' jix yalon eb
jaxcati:

—¢Tzet yuxan na'ba c'al chi
etex el jun ti'? 9Ja’ jun ambal
suk'uk'i sab ti', caw ey stool.
Yel watx' chi txonle el 0j, catu'
chipo'letoj stool xol eb meba’,
Xieb. 10]a' yet jix yaben Jesus
jun tu', jix yalon tet eb jaxca
"

—¢Tzet yuxan pena che yal
yin ix? Ja' jun jix yun ix e
in ti' an, caw watx'. 11Ja' eb
meba' che yal tu', ey c'al ec'
eb je yetoj. Pero jainti', c'am
jin c'al ec' je yetoj. 12Yin ey
0j to jix yaon oc jun suk'uk'i
sab ti' ixX yin jin mimanil, yet
watx' listo xa we an, yet chin
mujle an. 13 Caw yel chi wal
e ex, yal c'al tzet lugaril bey
yulyibank'inal ti', bey oj al-le

el sk'aneal yet colbanile, oj al-
le pax el sk'aneal tzet jix yun
ix ix ti', catu' oj na'letej ix, Xi
Jesus tet eb.

Jix Yak'Sti' Naj Judas, Yaon
Oc Jests Yul Sk'ab Eb Ac'ul

(Marcos 14:10-11; Lucas
22:3-6)

14 Ta' naj chi yij Judas Is-
cariote, naj ey oc tz'ajil oj eb
lacawan scuywom Jesus, jix
bet k'anab yetoj eb yaawil
yak'omal xaambal eb Israel
tet Dios. 15Jix yalon naj teteb
jaxcati":

—Ta chi waoc Jesus yul je
k'ab, ¢jantaj chin je tolane? Xi
naj tet eb.

Jix yak'on treinta tumin
plata eb tet naj. 16 Yuxan, ja'
yetjun c'utu', jix Xa' xa c'al el
yich seyon tzet utbil oj yute
yaon oc Jesus yul sk'ab eb.

Ja'Scena Naj Kaawil

(Marcos 14:12-25; Lucas
22:7-23; Juan 13:21-30; 1 Cor-
intios 11:23-26)

17 Ja' yet babel sc'ual jun
k'in yet chi lole ixim pan
c'am yich, jix oc joyan eb
cuywom yin Jesus, catu' jix
sk'anlen eb tet naj jaxca ti"

—¢Beytu' cha woche chi cu
wa'ne bey oj cu lowoj, yu cu
na'ontej k'in pascua ti'? Xi eb
tet Jesus.

18 _Asi' bey conob. Chex to
bey sna jun winaj. Che yalon
tet jaxca ti": “Chi yal cu cuy-
wamm, tol nianxane tiempoal
ey jin ec' 0j. Yuxan ja' bey ja
na ti' oj jin low yetoj jin cuy-
wom ti', yu cu na'ontej K'in

*
26:7 Ja'ch'en alabastro, ja' ton jun ch'en watx'yili, c'uun pax oj. Chik'anbalnele
ch'en yet chi wa'xi snetal xumac te' c'al wan limeta watx' yili.

pascua,” quey tu' che yute je
yalon tet naj, Xi Jesus tet eb.
19 Yuxan, jix to eb cuywom
tu' jaxca jix yun yal-le tet eb
tu' yu naj. Jix swa'nen tzet oj
slo' eb yet pascua tu'. 20 Yet
jix K'ejbi ey xin, jix ey chotan
Jesus low yetoj eb scuywom
tu'. 21Ja' yet lalan slow yetoj
eb, jix yalon jaxca ti":

—Cawyelchiwaleex,Ja'cu
x0l ti' ey jun 0j jin aon oc yul
sk'ab camich, Xi Jesus tet eb.
22 Caw jix cus a sc'ul eb yet jix
yaben eb jun tu'. Yuxan jun
jun eb jix sk'anle yab eb tet:

—Wuitaj, ¢man mi jain oj
wun jun tu'? Xi eb yin jun
junal tet Jesus. 23 Yuxan jix
yal Jesus tet eb jaxca ti":

—Ja'jun macjunne ey sk'ab
wetoj yul plato ey ey cu nan
ti', ja' ton jun tu' oj jin aon oc
yul sk'ab camich. 24 Jainti',
Ak'bil Wopiso yu Dios xol eb
ket animail ti', pero sowalil oj
jin cam 0j, jaxca tz'ibebil can
yul An Juun Tz'ibebil can oj.
Perook'bal c'ulejun ojjinaon
oc yul sk'ab camich tu'. Yel
watx' yet jun winaj tu' ta ma
aloj, Xi Jesus tet eb. 25]a' naj
Judas, naj jix aon oc naj yul
sk'ab camich tu', jix yalon naj
jaxcati':

—Jaach cuywam, ¢man mi
jain oj cha wal tu'? Xi naj tet
Jesus.

—Jaach toni, Xi Jesus tet naj.
26Ja’ yet lalan slow Jesus yetoj
eb scuywom tu', catu'jixyi'on
a ixim pan. Jix yalon yu

MATEO 26:33

diosal tet Dios yu ixim. Catu'
jix spo'on ec' xol eb tu'. Catu'
jix yalon tet eb:

—Low wej. Jin mimanil jun
ti', Xi Jesus tet eb. 27 Catu' jix
yi'on a jun vaso. Jix yalon yu
diosalil tet Dios yu tzet ey yul
jun vaso tu'. Catu' jix yak'on
tet eb.

—Uc' wej jun ti' je masanil.
28Yutol jin chiq'uil jun ti'. Yu
jin chiq'uil ti', yuxan oj yun
jun ac' strato Dios." Oj el jin
chiq'uil ti' yet watx' ec'al mac
oj lawoj can spenail yu. 29 Chi
wal can e ex tinani', c'am xa
bey o0j wuc' yal sat an uva
ti', masanta' c'al yet jun c'ual
0j wuc' junel xa je yetoj titu'.
Yet oj oc xa c'al cu Mam yin
Yaawil, Xi Jesus tet eb.

Jix Yal Jesus Yin Ey Oj To,
Tol OjYi'Eljesus Naj Pedro Yin

(Marcos 14:26-31; Lucas
22:31-34; Juan 13:36-38)

30Jix sbhit'nen eb jun bit' chi
sbit'ne ta' eb tet Dios,t catu'
jix to eb bey wonan Olivo.
31 Jix yalon Jesus tet eb titu'
jaxcati"

—Ja' yet jun ak'bal ti', oj
caablaboj a je c'ul win je
masanil an. Quey tu' yalon
can yul An Juun Tz'ibebil can
0j, bey chi yal jaxca ti': “Oj
wak' cam naj ilom me'. Ja' no'
me' tu', oj sajlem can toj no"”
%i yul An Juun tu.* 32 Pero
ja' yet 0j jin pitzc'u pax a oj,
0j jin baboj to je sattaj bey
Galilea, XiJesus tet eb. 33 Catu'

T 26:28 Ja' yet chi x'oxon el eb, tol yel oj yun jun trato, chi yi' el %iq'uil no' nok’ eb.

Exodo 24:8.

118. ¥ 26:31 Zacarias 13:7

 26:30 Ja'jun bit' chi bit'nele yet k'in pascua, tejan ja' Salmos 115;

jix yalon naj Pedro tet Jesus
jaxcati:

—Cax c'al oj caablaboj
a sc'ul masanil eb ja win,
pero jainti', c'am bak'in oj
caablaboj a jin c'ul, Xi naj
Pedro tu' tet Jesus.

34 _Caw yel chi wal e ach,
ja' yet jun ak'bal ti', oxel xax
jin ja wi' el ja win an, catu' oj
ok' a no' caXlan. Oj ja waloni
tol man jin ja wotaj an, Xi
Jesus tet naj Pedro.

35_Caxc'al ojjin camjawe-
toj, pero tutun ma jaach wi'
el win an, Xi naj Pedro tu' tet
Jesus. Ja'c'ala’ yalon masanil
eb cuywom.

Jix Bet Jests Txaloj Bey Get-
semani

(Marcos 14:32-42; Lucas
22:39-46)

36Jix lawi jun tu' xin, catu'
jix to Jesus yetoj eb scuywom
bey jun lugar chi yij Getse-
mani. Jix yalon tet eb titu'
jaxcati':

—Eyan nej can chotan titi".
To jin txaloj cu sattaj ti', Xi
Jesus tet eb. 37Jix yi'on sbey
naj Pedro yetoj, c'al eb cawan
sc'aal naj Zebedeo. Catu' jix
c'oli scus a sc'ul, c'al yoc yin
tac c'ulal. 38Jix yalon Jesus tet

—Ian chin cam yu cus c'ulal
chi wab an. Canan nej titi'.
Iquis ojab jex wetoj an, Xi
Jesus tet eb. 39 Catu'jix jitzon-
toj sba nioj xa. Jix ey kaan
0j, catu' jix ey xa c'al noan sat
tx'otx'. Catu'jix txali jaxca ti':

—Mamin, ta chi ske' cha
na', manchej jul jun sya'ilal
tu' wiban an. Pero man jaxca
0j chi woche jainti' an, pero

jaxca ojab chawochejaachti,
Xi Jesus yin xa. 40Jix lawi tu'
Xin, jix jul junel xa bey jix
can can eb oxwan tu', catu'jix
yiloni, lalan swey eb. Yuxan
jix yal tet naj Pedro:

—¢Tumi c'am chi ske' je
tec'ba je ba tet weyan junoj
hora wetoj an? 411" wej el je
weyan. Txalan nej, yet watx'
c'am chex ey q'ueyi, yet ey
mac chi yak'le jex yijban yin
spenail. Ja' cu pixan, tec'an
ton yei, pero ja' cu mimanil,
c'am chi techa yu, Xi Jesus tet
eb. 42 Catu' jix to naj junel xa
txaloj. Jix yalon yin xa jaxca
ti"

—Mamin, ta c'am chi ske'
tol c'am chi jul jun sya'ilal
ti' wiban an, ske' ojab jaxca
cha woche, Xi Jesus yin xa.
43 Catu' jix jul junel xa sc'atan
eb oxwan tu', jix yiloni tol chi
wey a eb, yutol caw c'am chi
techa weyan yu eb. 44Jix can
eb yu naj junel xa. Jix to tx-
aloj yet yoxelal. Jaxca c'al jix
yute txaloj sba yet shabelal,
quey tu' jix yute txaloj sha.
45 Jix jul junel xa sc'atan eb
scuywom tu' xin, jix yalon tet
ebjaxcati"

—¢Tumi ja'c'ala’ je weyi?
¢{Tumi comon xewilal che
yune'? Ja' tinani', jix a apnoj
yorail wale oc yul sk'ab eb
penawom, jain Ak'bil Wopiso
yu Dios xol eb ket animail ti'.
46 Aan nej waan oj, toon nej.
Ilala, chi jul naj oj jin aon oc
yul sk'ab eb, Xi Jesus.

Smitx'banil Jestis
(Marcos 14:43-50; Lucas
22:47-53; Juan 18:2-11)

47 Lalan to yaloni, catu' jix
apni naj Judas, naj yet cuy-
womal sba yetoj eb naj jus-
luc'wan tu'. Ec'al dnima ey
ec' yetoj naj. Ey eb i'bhil oc
espada, ey eb ihil oc ste'.
Chejbiltej eb yu eb yaawil
yak'omal xaambal eb Israel
tet Dios, c'al yu eb icham
winaj ey yopiso xol eb Israel
tu'. 48 Ja' naj Judas tu', naj
lalan yaon oc Jesus yul sk'ab
eb, jix yal tet eb tzet oj yute
x'oxon oc 0j, jix yal tet eb
jaxcati:

—Ja' jun oj jin tz'ub el sti',
ja' ton jun tu' che mitx'a, Xi
naj tet eb. 49Yuxan, jix sjitztoj
sba sc'atan Jesus yin eymanil.
Jix yalon tet naj jaxca ti":

—Buenas noches, Jaach
Cuywam, Xi naj Judas tet
Jests.8 Catu' jix oc tz'uban
yin sti' naj Jesus.

50 —Jaach wamigo, (tzet
chi jul ja wune? Xi Jesus
tet naj. Catu' jix oc eb yin
naj Jesus yin eymanil. Jix
smitx'on naj eb. C'anani jix
yute eb. 51 Pero ey jun ey
ec' yetoj Jesus, jix tzac' atej
yespada yin eymanil. Jix
tzoc'on el xiquin jun smoso
najyaawil yak'omal xaambal
eb tet Dios. 52 Catu' jix yalon
Jesus tet naj jaxca ti":

—AK' meltzo ey ja wespada
tu' yul s'umal. Yutol ja' mac
chi yak'balne espada yin
jowal, yetoj espada o] yun
scami. 53 ;Tumi man ja wotaj
0j, ta chiwoche chink'ana, ey

ec’ban sesenta mil dngel bey
cuMam Dios, tol chi jul colwa
win yin eymanil?® 54 Pero
k'inalojtachink'ana, maeloc
jaxca yalon can yul An Juun
Tz'ibebil can oj, tol sowalil
jaxca ti' oj ec' el wiban an, Xi
Jesustetnaj. 55 Jix lawi tu'xin,
catu' jix yalon tet eb jix apni
paxtu'

—¢Tumi elk'om jin che yila,
yuxan i'bil oc je yespada c'al
jete’, chinjul je mitx'oni? Jun
jun c'al c'u chotan jin ey jin
cuywa je nan je xol bey yul
stemplo Dios, pero ma jin je
mitx' pax titu'. 56 Jaxca ton ti'
chi yun xin, yu yunen el tzet
tz'ib ye can yu eb Xejab Dios
yul An Juun Tz'ibebil can oj,
XiJesus tet eb.

Jix bejle can Jesus yu eb
cuywom Xxojli.  Jix el eb
smasanil.

JixI'letojJesus Sattaj Eb Sat
Yaaw

(Marcos 14:53-65; Lucas
22:54-55, 63-71; Juan 18:12-
14,19-24)

57]Ja' eb jix mitx'on Jesus tu',
jix yi'toj naj eb sattaj Caifds,
naj yaawil yak'omal xaam-
bal eb tet Dios. Ja' ta' titu'
jix syamba sba eb cuywam
yin sley Moisés, c'al eb icham
winaj ey yopiso. 58 Ja' naj
Pedro, naat tzajan c'al chi
yute sba naj, masanta' c'al
jix apni bey jun miman sna
naj sat yaawil eb tu'. Jix ey
chotan yetoj eb policia, yet
watx' chi yila, tzet c'al oj jul

§ 26:49 Jix yal naj Judas: “Col ja ba, jaach cuywam.” Ja' jun tu’, jun saludo jaxca

chikaljaonti': “Buenas noches.” * 26:53 JixyalJesus: “Laoneb Legion eb dngel.”
Ja'jun Legidn, jun bulan soldado. Ey wajeb mil soldado yin jun Legidn.

0j. 59]Ja' eb yaawil yak'omal
xaambal eb tet Dios tu', yetoj
eb icham winaj c'al masanil
eb sat yaaw, jix sey wan tes-
tigo eb jix sna'on a k'ane eb
yin Jesus tu', tzet uthil oj yun
scami. 60 Ec'al eb jix oc tes-
tigoal tu',jix sna'on ak'ane eb
yin Jesus tu'. Pero c'am junoj
jiX oc yopiso tzet jix yala.
Tzunan xa jix apni cawan xa
lek'ti’ testigo. 61Jix yalon eb
jaxcati':

—Jaonti, jix kab yalon jun
winaj ti' jaxca ti": “Jainti', chi
ske' wuchon ey stemplo Dios,
pero ja' yet yox c'ual tu' chi
a pax sq'uexel wu an,” Xi naj,
jix kabe, Xi eb. 62 Ja' naj
yaawil yak'omal xaambal eb
tet Dios, jix a linan naj, jix
yalon tet Jesus jaxca ti'":

—¢Tumi c'am chach tak'wi
nioj? ¢Tumi c'am cha wab
wan chi yal eb ti' ja win? Xi
naj tet Jesus. 3 Pero ja' naj
Jesus, c'am c'al tzet jix yala.
Yuxan, jix yal tet naj junel xa
jaxcati:

—Al e on, ta Cristo jaach, ta
Sc'aal jaach Dios. Sowalil cha
wal sattaj Dios iquis, ta yel
cha wala, Xi eb tet Jesus.

64 _Jain ton ti' jaxca ja
walontu'. Chiwal paxeex,ja’
jain Ak'bil Wopiso yu Dios xol
eb ket animail ti', oj jin je yil
yet chotan jin ey bey swatx'
k'ab Dios, naj Miman Yipal.
Oj je yil pax weyol satcan xol
asun, Xi Jesus tet eb. 65]a’ yet
jix yaben wan tu' naj yaaw
tu', jix snic'ontoj nioj spichil

naj,t catu' jix yalon naj tet eb
yet yaawilal jaxca ti'":

—Ja' jun winaj ti', buchwal
chi yun yin Dios. ¢Tzet to wal
chi oc testigo ku tinani', yu-
tol jaon caw jix kabe tol chi
buchwayin Dios? 66 ;Tzet Xije
c'ul yin naj tinani' xin? Xi naj
yaaw tu'.

—Pena chi el yunen naj,
smoo chi cami, Xi eb. 67 Jix
c'oli tzuble oc eb yin sat. Jix
smak'on naj eb. Ey eb jix
smak'ontoj sti' naj. 68 Catu'jix
yalon eb tet Jesus jaxca ti":

—Jaach Cristo, na' el oj mac
jix jaach mak'oni, Xi eb tet
Jesus.

Ja' Yet Jix I'on El Jesus Naj
Pedro Yin

(Marcos 14:66-72; Lucas
22:56-62; Juan 18: 15- 18, 25-

27)

69 Ja' naj Pedro tu', chotan
ec' bey sti' jun miman na tu'.
Jix apni jun ix criada sc'atan,
jix yalon ix jaxca ti'":

—Jaachti', ja wetbi ja ba
yetoj Jesus a Galilea, Xi ix tet
naj.

—Man wotaj oj jun cha
wal e in tu' an, Xi naj sattaj
masanil eb, catu' jix yi'on el
sha naj yin. 71 Lalan xa wal
yeltoj bey spuertail tu', catu'
jix yilon jun xa ix, jix yalon ix
tet eb yaman ec' 0j:

—Ja' ton jun winaj ti', yetbi
sba yetoj naj Jesus a Nazaret,
Xi ix. 72Jix yi'on el sba naj
Pedro yin junel xa.

—Ch'il Dios caw man wotaj
0j jun winaj tu', Xi naj Pedro

T 26:65 Jix snic'toj spichil eb yet chi yoche chi x'oxon sya'ilal eb ma scus c'ulal eb.
Jaxca ti' jix yute sba eb, yutol jix yab eb buchwal k'ane yin Dios, yala.

tet eb. 73 Yet jun xa txolan
catu' jix yalon eb ey ec' titu'
tet naj Pedro jaxca ti":

—Caw yel ja wetbi ja ba
yetoj eb scuywom Jesus, yu-
tol laan ja k'anab yetoj eb chi
kabe, Xi eb tet naj. 74 Catu' jix
c'oli sk'anontej sjowal sc'ul
Dios naj yiban.

—Chi yil Dios tol ja' jun
winaj tu', caw man wotaj oj
an, Xi naj Pedro tet eb. Ja'
yetjixlawiyalonjuntu', catu'
jix ok' a no' caklan. 73 Jix
sna'ontej naj tzet jix yal Jesus
tet, yet jix yalon jaxca ti"
“Oxel xax jin ja wi'on el ja
win, catu' oj ok' a no' caXlan,
yet 0] ja waloni tol ma jin
ja wotaj 0j,” Xi Jesus tet naj.
Yuxan, jix eltoj naj Pedro sti'
na tu', catu' jix mi'chcha sc'ul
naj yok' sic'lebil.

27

Jix I'letoj Jesus Sattaj Naj

Pilato
(Marcos 15:1; Lucas 23:1-
2; Juan 18:28-32)

1 Jaxa yet jix sajbi, jix
syamba oc sha eb yaawil
yak'omal xaambal eb Israel
tet Dios, yetoj eb ichamtaj
winaj ey yopiso xol eb. Jix
c'oli slatinen eb tzet oj yute
yak'on cam Jesus eb. 2 Catu’
jix sc'alon naj eb. Jix yi'ontoj
najeb sattajnajPoncio Pilato,
naj yaawil ye bey titu'.

Scamichal Naj Judas
3Ja' yet jix yilon naj Judas,
naj jix aon oc Jesus yul sk'ab
eb, tol oj cam xa c'al naj yu
eb, caw jix sna' sha sc'ul yu
smul tu'. Jix to sc'atan eb

yaawil yak'omal xaambal eb
Israel tet Dios, c'al sc'atan eb
yicham winajil conob. Jix
yoche jix yak' meltzo ch'en
treinta tumin plata jix Xa' tet
eb. 4Yuxan jix yal naj tet eb
jaxca ti:

—Caw jix oc jin mul waon
oc naj yul sk'ab camich, yutol
c'am nioj smul naj, Xi naj Ju-
das tet eb.

Catu' jix yalon eb tet naj
jaxcati"

—Jaonti" bian, c'am c'al
kalon ket yin jun ja mul tu/,
junel cha na/, il c'al tzet cha
wute ja ba, Xi eb tet naj. 3]a’
yet jix yaben naj jaxca tu', jix
sk'ojon can octoj ch'en tumin
tu' yul stemplo Dios, catu' jix
toi. Jix yaon oc jun tx'an naj
yin snuk'. Jix st'unban a sba,
catu' jix cami. ¢Ja' eb yaawil
yak'omal xaambal eb Israel
tet Dios tu' jix sic'on a ch'en
tumin tu'. Jix yalon eb jaxca
ti':

—Ma ske' kaontoj wan tu-
min ti' xol ch'en sa'beal, yu-
tol stool camich ch'en, Xi eb.
7 Catu' jix sna'on eb tzet oj
oc ch'en yu eb. Jix manle
el jun x'otx' jun naj tz'ajlom
yetoj ch'en tumin, catu' jix oc
camposantoal, yet watx' ey
bey chi muji eb tx'oj conobla-
jil chi cam titu'. 8 Yuxan,
jix yij can a jun lugar tu/,
X'otx'al Chic'. Ja'c'ala’ sbi
tinani'. 9Jaxca ton ti' jix yun
yunen tzet jix yal can jaxca
ti': “Jix yi' a ch'en treinta tu-
min plata eb, ch'en stool jun
mac txequel jix manle yu eb
Israel. 10 Ja' yetoj jun tu-
min tu', jix sman el X'otx' naj

tz'ajlom eb. Jaxca tu' jix yute
yalon can naj Kaawil e in an,”
Xi naj Jeremias yul An Juun
Tz'ibebil can tu'.*

Sk'anlebal Naj Pilato Tet
Jestis
(Marcos 15:2-5;
23:3-5; Juan 18:33-38)
117a' yet jix apni naj Jesus
sattaj naj Pilato, naj yaawil
conob tu, jix sk'anlen el naj

Lucas

tet Jesus jaxca ti':

—¢Tumi  jaachti' Sreyal
jaach eb Israel? <Xi naj tet
Jesus.

—Jaa', jain toni, Xi Jesus tet
naj. 12]a' eb yaawil yak'omal
xaambal eb Israel tet Dios c'al
eb icham winaj jix na'on a
k'ane yiban naj, pero c'am
tzet jix spajtze naj. 13 Yuxan
jix yal naj Pilato tet Jesus
junel xa:

—¢Tumi c'am cha wab wan
chi yal eb ja win ti'? Xi naj tet
Jesus. 14Pero c'amjunojk'ane
jix spajtze tet eb. Yuxan caw
jiX q'uey a sc'ul Pilato yin naj
Jesus tu'.

Ja' Yet Jix Oc Can Camich
Yiban jestis

(Marcos 15:6-20; Lucas
23:13-25; Juan 18:38-19:16)

157a' yet chi ec' k'in jun jun
jabil, beybalnebil yu yaaw
chi jajle el jun jun a preso,
ja'ta'c’ala’ mac chi sk'an ja-
jcha conob. 16 Ey jun naj chi
yij Barrabas, ey oc naj preso.
Otajbil naj yu masanil dnima.
177a' yet jix yamba sba conob
tu', jix sk'anlen Pilato tet eb:

* 27:10 Jeremias 32:6-9; Zacarias 11:12, 13

MATEO 27:24

—¢Mac junoj che yoche chin
jajel o0j, jam naj Barrabds, ma
ja'Jesus, jun chi al-le Cristoal?
Xi naj tet eb. 18 Yutol jix yota-
jne el naj tol yu Xichon c'ulal
eb yaawil yak'omal xaambal
eb Israel tet Dios, yuxan jix
yi'tej naj eb bey naj Pilato
tu'. Yuxan quey tu' jix yal
tet eb. 19Ja' yet chotan octoj
naj Pilato tu' yul sdespacho,
jix yaltej ix yistil naj tet jaxca
ti": “C'am nioj ja wet cha wal-
toj xol tzet chi ale oc yiban
naj c'amnioj spenail tu', yutol
jix jin weychene jun tu' ma'i
ak'balil. Caw jix jin xiw yu
jun jin weyich tu' an,” Xi ix.
20 Pero ja eb yaawil yak'omal
xaambal tu', c'al eb icham-
taj winaj jix ak'on sc'ul eb
dnima, yuxan ja' naj Barrabas
jix sk'an jajcha eb. Ja' naj
Jesus, jix sk'an cam naj eb.
217ix sk'anlen el naj yaaw tu'
junel xa tet conob:

—¢Mac junoj eb cawan ti'
che yoche chin jajle el 0j? Xi
naj tet eb.

—Ja' naj Barrabas chi koche
cha jaj el 0j, Xi eb.

22 —sPero tzet 0j wute pax
Jesus, jun chi al-le Cristoal? Xi
naj.

—Tol chi cam yin culus, Xi
eb.

23 —;Tzet yetal junoj pena
jixseyyunjixje yil xin? Xinaj
teteb. Perotu'c'aljix a sjowal
yel yaw eb yaloni:

—Tol chi cam yin culus, Xi
eb. 247Ja' yet jix yilon naj

* 27:24 Ja'yetjix x'a'on sk'ab naj

Pilato, chi yal yel oc apnoj, tol c'am yalon yet yin jun tzet oj yun eb tu'.

Pilato tu', tol ma xa yak' ga-
nar scolcha Jesds. Yutol ip
c'al x'emcha a eb yu. Yuxan,
jix yak'on bet tit nioj ja'*
Jix x'a'on el sk'ab naj sattaj
masanil eb, yu x'oxon el 0j,
tol c'am naj ey oc xol yetoj eb.
Catu'jix yalon tet eb jaxca ti":

—Jainti', c'am jin mul yin
scamichal jun naj c'am nioj
spenail ti'. Il wej c'al je ba
jaexti' je txojli, Xi naj tet eb.
25 Catu’' jix yalon masanil eb
tu' tetjaxca ti':

—Cax c'al chi tit kiban
c'al yiban eb kic'aal, Xi eb.
26 Ja' yet jix yaben naj Pilato
jaxca tu' xin, jix sjajon el naj
Barrabds. Jal naj Jesus, jix
yak' orden smak'lei, catu' jix
bejle can yul sk'ab eb jix aon
oc yin culus. 27]a’ eb soldado
naj yaaw tu', jix i'ontoj bey
sna naj gobernador. Ja'
titu' jix oc joyan masanil eb
soldado yin naj. 28 Jix yi'on el
spichil naj eb, jix yaon oc jun
cajin pichile eb yin naj. 29Jix
spatx'onen ey jun q'uix eb.
Jix yaon atoj eb yin sjolom
naj scorona oj. Jix yaon oc
jun te' a eb yul swatx' k'ab
sk'ojoch oj naj. Jix lawi tu'
Xin, jix tz'aj skaban ey sba eb
tet naj. Jix c'oli sbuchon eb.t
Jix tz'aj yalon eb tet naj jaxca
ti':

—Tzalaan, jaach Sreyal eb
Israel, Xi eb tet Jesus. 30 Catu'
jix c'oli tzuble oc eb yin naj.
Jix yi'on ec' te' a eb tet. Jix

smak'on oc te' eb yin sjolom
naj. 317Jix lawi sbuchwa c'al
eb yin naj jaxca tu' xin, jix
yi'on el an pichile cajin yili tu'
yin naj. Jix yaon c'al ta' oc
spichil naj eb. Catu'jix i'letoj
naj yu eb bey oj ale oc naj yin
culus.

Yet Jix Oc Jesus Yin Te' Cu-
lus
(Marcos 15:21-32; Lucas
23:26-43; Juan 19:17-27)
32Lalan sbey eb yetoj Jesus
catu' jix Xa'len el sba eb yetoj
jun winaj a Cirene, Simon
shi naj. Ja' naj Simén tu'
jix al-le octoj yalan sculusal
Jesus tu' yu eb. Jix yi'ontoj
naj. 33 Jaxca tu' jix yun
yapni eb bey jun lugar chi yij
Golgota. Ja' Golgota tu', chi
yal yel oc apnoj, Slugaril Sha-
jil Jolome. 34 7Jix ak'le yuc'
vino calan ye yetoj sc'ail jun
tujan caw c'a’' yu eb.# Pero
ja' yet jix yabeni, ma Xa' sc'ul
jix yuq'ue. 35 Catu' jix yaon
oc naj eb yin te' culus. Catu'
jix c'oli yak'on suerte eb sol-
dado yin spichil naj, catu' jix
spo'on ec' an eb yin. [Jaxca
ton ti' jix yun yu yunen el
tzet tz'ibebil can yu jun Xejab
Dios peyxa, yet jix yalon can
jaxca ti': “Jix yaoc suerte eb
yin jin pichil catu' jix spo'on
ec' an eb xol,” Xi yul An Juun
Tz'ibebil can tu'.]™ 36Jix lawi
tu' xin, catu' jix ey chotan
eb steynen Jesus tu'. 37 Jix

T 27:29 Ja' wan morado pichile, asan eb rey chi aon oc oj, c'al asan eb rey ey
scorona. Ja'jun k'ojoch chi tx'ox el oc yopiso naj, pero jix yun masanil wan ti' yu

chi buchwa yin Jesus.

c'a' tet eb culusnebil, yet watx' c'am caw chi yab sya'il eb.

 27:34 Jix ak'le jun vino calan yetoj sc'ail jun tujan caw

27:35 Salmos 22:18

tz'ibele oc jayeb letra sjolom-
taj atoj. Ja' jayeb letra tu' chi
aloni tzet yuxan chi cami. “Ja’
ton Jesus ti', Sreyal eb Israel,”
Xi wan letra tu'. 3% Ey pax
cawan elk'om jix culusnele
yetoj Jesus. Jun bey swatx'
k'ab, jun xa bey sq'uexan
k'ab. 39Ja' eb chi ec' titu', chi
buchwa can atoj eb yin, catu'
chi a tx'umna eb tet naj. 40Jix
yalon eb jaxca ti":

—Jaach ton ti', cha wuchtoj
stemplo Dios ja wala, catu'
cha wa'nen a sq'uexel yet
yox c'ual. Col ja ba tinani'.
Ta tol yel Sc'aal jaach Dios,
eyantej yin te' culus tu', Xi
atoj eb tet Jesus. 41Ja' eb
yaawil yak'omal xaambal tet
Dios, c'al eb cuywam yin sley
Moisés, c'al eb fariseo, c'al
eb ichamtaj winaj, jix c'al
buchwa atoj eb yin naj. Jix
yal eb jaxca ti":

42 —_Ey mac jix scolo, pero
c'am chi ske' scolon pax sha
tinani'. Ta c'uxan ta' ja' cu
Reyal, jaon Israel jon ti', ja'
tinani', ey ojab tej yin te' cu-
lus ti' kila. Jaxca tu' xin, oj
kaoc cu c'ul yin. 431la chi tz'aj
yaoc Dios yip oj sc'ul. Colwa
ojab Dios tu' yetoj, catu' oj
kiloni, ta tol yel ey scam c'ulal
Dios tu' yin. Ila, Sc'aal Dios
Xi e on, Xi eb. 44Ja' eb elk'om
locan a yetoj Jesus tu', jix
buchwa pax eb yin.

Scamichal Jesus
(Marcos 15:33-41; Lucas
23:44-49; Juan 19:28-30)
45 Chuman wal c'u, catu'
jix K'ejbi masanil yul yiban

k'inal, masanta' c'al yet a las
tres. 46Ja' c'al oc yet a las tres
tu', jix el yaw Jesus yin ipal:

—Eli, Eli, ;lama sabactani?$
Xi Jesus. Chi yal yel oc ap-
noj: Jaach jin Diosal, Jaach jin
Diosal, ¢tzet yuxan chin ja bej
can jin txojli? 47 Ey jaywan eb
ey ec'titu', jix aben tzet jix yal
tu', catu' jix yalon eb tu' jaxca
ti':

—Ja' naj Elias, jun Xejab Dios,
ja'chiyawtejunti', Xieb. 48]a’
yet tu' ey jun yetbi eb jix to
lemna oj. Jix bet yaon eytoj
jun tzet yetal lababi xol vina-
gre. Jix yaon oc Xumuc jun te'
a. Jix yaon atoj yin sti' Jesus.
49 Ey wan eb jix alon tet naj
jaxcati"

—Yil xa sha. Oj kila ta oj
jul eytej naj yu Elias tu', Xi eb.
50Jix el yaw Jesus junel xa yin
yel xa yipal, catu' jix cami.
51 Ja' yet xa c'al jun txolan
tu', catu' jix ey tz'ilna snan
an k'ap ey oc smajil oj yul
snan stemplo Dios tu'. Jix Xa'
eytej stit tz'ilna sjolom mas-
anta' c'al jix eyol stilaj. Ey
pax jun miman quixcab jix
eq'ui. Ey wan ch'en mimej
ch'enjixjatcanayu. 32Eypax
ch'en ch'en bey mujan octoj
eb camnaj jix jajchai. Yuxan
ec'al eb yet xa Dios camnaj xa
jix pitzc'u a yetoj smimanil.
53 Ja' yet jix pitzc'u a Jesus,
catu' jix eltej eb yul ch'en bey
mujan eb tu'. Jix to eb bey yul
conob Jerusalén. Ja' ton jun
conob yet ta' Dios yei. Ec'al
dnima jix ilon yin eb. 354 ]a’
yetjix yaben jun quixcab, c'al

§ 27.46 Jix yal wan k'ane ti' yin sti' eb Hebreo. Chi kil bey Salmos 22:1.

wan xa tzet jix yun tu', naj
capitdn, c'al eb soldado chi
teynen Jesus tu', caw jix xiw a
eb. Jix yalon eb jaxca ti"

—Ja' jun jix cam ti', tol yel
caw Sc'aal Dios naj, Xi eb.
55 Ey wan eb ix ix t'anantej
naat. Eb ix jix ec' yintaj naj
yet ey ec' naj bey Galilea yu
yak'le servil naj Jesus yu eb
ix. Ja'yetjixtit najbey Galilea
tu', catu' jix tit pax eb ix yetoj.
56 Ey oc Maria Magdalena xol
eb ix, yetoj Maria xutx naj Ja-
cobo yetoj naj José, yetoj pax
xutx eb sc'aal naj Zebedeo.

Smujbanil Naj Jests
(Marcos 15:42-47; Lucas
23:50-56; Juan 19:38-42)

57 Ey jun winaj be'om chi
yij José, a conob Arimatea.
Ja' jun winaj tu', scuywom
pax Jesus. Yey cualil xa jix
apni naj, 38 catu' jix octoj naj
sc'atan naj Pilato yu sk'anon
eytej smimanil Jesus yin cu-
lus. Jix yalon naj Pilato tet

eb soldado tu' tol chi ak'le tet,
59 Catu' jix to naj yi'on eyte]

smimanil Jesus tu', catu' jix
pichon oc yul jun sébana saj
yei. 60 Ey jun ch'en ch'en jol-
bil xa, yet naj José yei. C'am
tojunoj camom xax mujle yul
jun ch'en tu'. Ja' tu'jix bet ya
octoj smimanil Jesus tu' naj.
Jix lawi tu', catu' jix sbalon
can oc jun miman ch'en sma-
jil 0j, catu' jix to eb. 61 Chotan
ey Maria Magdalena yetojjun
xa ix Maria scawilal ch'en
ch'en tu' yet xax yune'.

Teynebil Bey Jix Muji Jestis
Yu Eb Soldado

62 Ja' yet jun xa c'ual, yet
jix lawi sc'ual swanen set-
taj yetal oj sk'anbalne eb yet
sdbado, jix syamban ey sha eb
yaawil yak'omal xaambal tet
Dios, c'al eb fariseo, jix apni
eb sattaj naj Pilato. 63Jix apni
yalon eb jaxca ti":

—Mamin yaaw, jix cu
na'tej, tol ja yet c'am to chi
camjunlek'ti'tu,jix yaljaxca
ti": “Scaabial jin cami, catu' oj
jin pitzc'u pax a 0j,” Xi naj,
Xi eb. 64Yuxan, c'am mi cha
wak' favor e on. Cha chej
to teynele bey jix bet oc can
toj smimanil tu', masanta’
c'al yet yox c'ual tu. Ta
c'amaj, tala oj yelk'ane eltej
smimanil eb scuywom tu'.
Jaxa ta' yuna oj, oj yalon
eb jaxca ti' xol dnima tol jix
pitzc'u a xol eb camnaj. Ta
quey tu' oj yute eb jaxca tu',
ja' jun tzunan slek'ti'al eb
tu', yel xa c'al pena yintaj
jun babel lek'ti'al jix yak' jun
winaj tu', Xi eb tet Pilato tu'.
65 Catu' jix yalon naj Pilato tu'
tet eb jaxca ti"

—Ta quey tu' jaxca tu', chi
ske' je yi'ontoj soldado titu',
yet watx' che teynen yetoj eb,
Xi naj Pilato tet eb. 66 Catu'
jix to eb tu', jix yi'ontoj eb sol-
dado eb tu' yetoj. Jix steynen
ch'en ch'en eb bey jix octoj
smimanil Jesus tu'. Jix ya can
oc selloal ch'en ch'en ey oc
smajil tu'. Ja' eb soldado tu',

* 27:60 Ja' sbeybal eb Israel, ja' yul wan ch'en jolbil, ja' tu' chi ya octoj scamom
eb, catu' chi majchen sti' yetoj jun miman ch'en.

jix can eb sti' ch'en tu' stey-

neni.
28
Spitzc'ubail Jesus
(Marcos 16:1-8;
24:1-12; Juan 20:1-10)

1 Jix ec' cu yet sc'ual
xewilal, catu' jix sajbi a yet
domingo, yet babel sc'ual
semana. Catu'jix to ix Maria
Magdalena yetojjun xa Maria
bey jix bet can smimanil
Jesus. 2Ja' yet lalan sto eb tu',
jix ec' jun quixcab caw jow,
catu' jix eyol jun ydngel naj
Yaaw beysatcan catu'jix apni
bey mujan Jesus tu'. Jix yi'on
el ch'en smajil tu' catu' jix ey
chotan yiban ch'en. 3 Caw chi
tzejeji yili jaxca sletz'lon yich
can. Caw saj spichil jaxca saj
bacom. 4Ja' yet jix yilon eb
soldado ey ec' steynen ch'en
ch'en tu, jix lujlun a eb yu
xiw c'ulal. Jix telc'otoj eb,
jaxca tol jix cam el eb. 5 Catu'
jix yalon jun dngel tu' tet eb ix
jaxcati:

—Manchej jex xiwi. Wotaj
tolja' Jesus, naj jix culusnelei,
ja'naj che sey ec' 0j. 6 C'am xa
naj ey ec' titi'. Jix pitzc'unele
a jaxca jix yute yalon e ex.
Titan nej toonabi, catu' che
yilon bey jix can naj. 7 Catu’'
asi' wej eyman, chi to je yal
tet eb jix ec' cuywoj yintaj
naj, tol jix pitzc'unele a xol
eb camnaj. Oj baboj apnoj je
sattaj bey Galilea. Oj je yil
yin naj titu'. Ja' wan ti' chi jul
wal e ex an, Xi jun angel tu' tet
eb ix. & Catu' jix shejon can
ch'en ch'en ebixbeyjix mujle
naj tu' yin eymanil. Jix xiw a

Lucas

eb, pero caw jix tzala pax eb.
Yuxan jix to eb yin ani. Jix
to yalon eb tet eb scuywom
Jesus tu'. 9 Lalan to sto eb tu',
jix x'oxon a sha Jesus tet eb.
Jix sk'anleni ta watx' sc'ul eb.
Catu' jix sjitzon xa c'al tej sba
eb sc'atan. Jix yi'on ey sba eb
tet Jesus, jix oc lak'an eb yin
yajan. 10Jix yalon Jesus tet eb:

—Manchej jex xiwi. Asi'
al wej tet eb wuXtaj c'al tet
eb wanab, tol chi to eb bey
Galilea. Ja' titu' oj yil eb win
an, Xi Jesus tet eb.

Jix Yal Eb Soldado Tzet Jix
Yun Yel Oc Oj

11 Lalan to sto eb ix ix tu/,
catu' jix to jun cawan eb sol-
dado chi teynen ch'en ch'en
tu' yul conob. Jix apni eb
sc'atan eb yaawil yak'omal

xaambal eb Israel tet Dios.
Jix bet yal eb masanil tzet jix

yun yel oc titu'. 12 Jix lawi
yaben eb masanil tzet jix yun
tu', catu' jix to eb slatinen
sbha yetoj eb ichamtaj winaj
ey yopiso, tol 0j yaoc miman
oj tumin eb tet eb soldado tu'.
13 Catu' jix yalon tet eb jaxca
i

—Jaxca ti' 0j je yute je yalon
jaxca ti: “Lalan cu wey yet
ak'balil, catu' jix jul eb scuy-
wom yi'ontoj smimanil tu',”
je chi, Xi eb tet eb soldado tu'.
14Tachiyabanajyaawjunti,
c'am tzet che na’, oj cu monte
naj jaonti', yet watx' c'am tzet
chi elol je yiban, Xi eb tet eb
soldado tu'. 15 Catu' jix Xa'on
ch'entumintu'ebsoldadotu'.
Jix ec' yalon el eb jaxca jix
yun yal-le teteb tu'. Yuxan ja'

junlek'ti'al k'ane ti', chito c'al
yal eb Israel tinani'.

Jix Xejtoj Eb Scuywom Jestis

(Marcos 16:14-18; Lucas
24:36-49; Juan 20:19-23; He-
chos 1:6-8)

167ix to eb jusluc'wan scuy-
wom Jesus bey Galilea tu'. Ja'
bey jun wonan, jun jix yal
can Jesus tet eb, ja' titu' jix
apni eb. 17Ja' titu', jix yil eb
yin Jesus. Jix yi'on ey sbha eb
tet naj. Pero ey jun cawan
eb ma yaoc yin sc'ul. 18 Jix
sjitztej sha Jesus sc'atan eb
sjusluc'wanil, jix yalon tet eb
jaxcati:

—Jix jin ale oc Yaawilal
yiban masanil tzet ey bey
satcan, c'al yiban masanil
tzet ey bey yul yiban k'inal ti'.
19 Yuxan, asi' wej cuywa xol-
laj dnima bey jun jun conob,
yet watx' 0j oc eb jin cuywom
0j. Che yak' can bautizar
eb yin shi cu Mam Dios, c'al
yin jin bi, jain Sc'aal Dios jin
ti' an, c'al yin sbi naj Santo
Espiritu. 20Che cuy can eb, yet
watx' masanil tzet jix wal can
e ex, 0j sjije eb. Otajne wej
el sic'lebil, tol jain, chin ec'
je yetoj tobal k'inal, masanta'
c'al oj lawoj yul yiban Kk'inal
ti', Xi Jesus tet eb scuywom tu'.
Amén.

JA' WATX' K'ANE
TZ'IBEBIL CAN
YU NAJ MARCOS

Jix Yal Can El Sk'ane Dios
Naj Juan Bautista Bey Cusiltaj
Tx'otx'

(Mateo 3:1-12; Lucas 3:1-9,
15-17; Juan 1:19-28)

1-27Ja' ti' watx' sk'aneal naj

Jesucristo, Sc'aal Dios. Jaxca

ti' jix yun yel yich jaxca jix

yun tz'iben can jun Xejab Dios
jun chi yij Isaias yul An Juun

Tz'ibebil can oj Jix yal Dios

jaxca ti' yin Sc'aal:

Oj jin chej baboj jun jin
chejab ja sattaj. Ja'
0j wanen sheybal eb
animayetc'amto chach
apni, ki Dios.”

3 Ja' jun jin chejab tu, ja'

bey cusiltaj tx'otx' o yal yin

ipal jaxca ti": “Jaxca chi yun
swa'nele junoj be yet chi jul
junoj yaaw, quey tu' che yute
je wa'nen je beybal, yutol
0j jul naj Kaawil,” quey tu'
0j yute yaloni, Xi can yul

An Juun Tz'ibebil can tu'.*

4 Yuxan jix yak' bautizar eb

dnima naj Juan bey cusiltaj

tx'otx'. Jix yalon tet eb tol
sowalil chi sna' sha sc'ul eb
yin spenail, catu' chi yak'on
bautizar sba eb, yet watx' chi
jo'le q'uey spenail eb yu Dios.

5 Masanil eb 4nima yul-laj yet

Judea c'al eb a Jerusalén jix

bet aben oj. Chi lawi yalon

atej spenail eb tet Dios, catu'

84

chi yak'on sba eb yak' bau-
tizar naj Juan yul ja' miman
Jorddn. 6 Ja' naj Juan tu,
xil no' camello chembil ey oc
spichil oj, jal sc'alil xin, asan
tz'um c'alile. Ja' jun tujan no'
tinquin tzu chi chi'lei chi Xi
naj, catu' yal xol-lajil te' aw-
cab chi yuq'ue. 7 Catu' jix
yalon el xol eb dnima jaxca ti":

—Eyjunnajtzajan sjul win-
taj an, yel xa c'al yel miman
yel oc apnoj wintaj an. Yu
jun tu', yuxan man jin moo
oj wak'on servil nioj, cax c'al
chin ey noan sattaj jin xuyon
el x'anil xanab naj, man jin
moo oj. 8Jainti', caw yel chex
wak' bautizar yetoj ja'. Pero
ja' jun chi wal tu' an, ja' oj
ak'on naj Santo Espiritu e ex.
Tol oj jex ak'le bautizar yu, Xi
naj Juan tu'.

Sbautismo Naj Jesus
(Mateo 3:13-17; Lucas
3:21-22)

9Ja' yet jun tiempoal tu/,
jix el Jesus bey conob Nazaret
yul yet Galilea. Jix apni
yak'on bautizar sha tet naj
Juan bey ja' Jordan. 10Ja’' yet
lalan yatej yul ja' tu', jix yilon
sjajcha spuertail satcan, catu'
jix eyol naj Espiritu yiban
jaxcajunojno'uch. 11Jixlawi
jun tu' xin, jix yaben yal-le
eytej jayeb k'ane bey satcan
tet eb, jix yalon eytej jaxca ti":

—Jaach ton ti', jin C'aal
jaach, cam c'ulnebil jaach wu
an. Caw chin tzala ja win an,
Xi.

* 1:1-2 Malaquias 311 © 1:3 Isafas 40:3

Jix Ak'le Porobal Naj Jests
Yu Naj Diablo

(Mateo 4:1-11; Lucas 4:1-
13)

12 Jix lawi jun tu' xin,
jix i'letoj Jesus yu Yespiritu
Dios bey jun cusiltaj tx'otx'.
13 Cawinaj c'u jix bet ec' naj
titu' xol no' nok' ey smey. Jix
ijbalele naj yin spenail yu naj
Satands pero ma toj naj. Jix
lawi tu', jix jul ak'le servil naj
yu eb angel.

Ja' Bey Galilea Jix El Yich

X'oxon El Yopiso Jestis
(Mateo 4:12-17;
4:14-15)

14Ja' yet jix ale oc naj Juan
yul preso, jix to Jesus bey
Galilea. Jix yalon can el watx'
k'ane [yu chi oc Dios yaawil
0j eb dnima). 15Jix yalon jaxca
ti":

—Jix jul stiempoal,
janic'xane wal catu' oj wa'xoj
oc Dios Yaawil 0j. Yu jun
tu', yuxan na' wej je ba yin
je penail. Cha' wej je yab
jun sk'aneal yet scolbanil je
pixan, Xi Jesus.

Ja'Yet Jix Yawtetej Canwan
Mitx'om Pescado Naj Jestis
. 1)(Mateo 4:18-22; Lucas 5:1-

Lucas

16 Lalan yec' Jesus sti' ja'
mar bey Galilea, catu' jix
yiloni, ey ec' naj Simon yetoj
jun yuXtaj chi yij Andrés.
Lalan yaon eytoj xim eb xol
ja', yutol mitx'om pescado eb.
17 Catu’ jix yalon Jesus tet eb
jaxcati':

—Ocan nej tzajan wintaj
an, cuywan nej wintaj an, oj
wak' je yopiso. Jaxca che yute
je mitx'on no' pescado ti

MARCOS 1:26

quey tu' oj je yute je yi'ontej
eb anima e in an, Xi Jesus tet
eb. 18 Jix sbej xa c'al can
xim eb yet jun txolan tu'. Yu
scuywi eb, yuxan jix tzajlo eb
yintaj naj. 19 Jix bey to nioj
xa, catu'jix yilontoj yin najJa-
cobo yetoj naj Juan, eb sc'aal
naj Zebebeo. Ey atoj eb yul
jun barco, lalan snipen xim
eb. 20 Catu' jix awteletej eb
naj yu Jesus. Jix tit eb xin, jix
sbejon can smam eb yetoj eb
yaman yul te' barco tu', catu'
jix to eb yetoj Jesus.

Jun Naj Ey Oc Pena Espiritu

Yin

(Lucas 4:31-37)

21 Jix apni eb bey conob
Capernaum. Ja' yet sc'ual
xewilal jix octoj Jesus yul
snail sculto eb Israel cuywa
0j. 22 Caw jix q'uey a sc'ul
eb yet jix yaben eb wan
cuybanil jix yak'a, yutol ja'
yet jix cuywa snan xol eb
tu', jix txeclo el oj, tol ey
yopiso yu Dios, man jaxca oj
eb cuywam yin sley Moisés.
23]a' bey snail sculto eb Israel
tu', ey jun winaj ey oc pena
espiritu yin ey ec' 0j. Jix a yaw
yin ipal, jix yalon jaxca ti'":

24 ;Tzetjawalon ja wet ke-
tojjaach Jesus a Nazaret? ;Ma
yu cu jul ja wak'on q'uey el
0j, yuxan jix jaach juli? Wotaj
mac jaach txequel. Jaach ton
ti' sic'bil jaach el yu Dios, Xi
naj tet Jesus. 25 Catu' jix tzule
jun pena espiritu yu Jesus, jix
yalon tet jaxca ti":

—Tz'in cachi. Elan yin jun
winaj ti', Xi Jesus tet. 26 Catu'
jix yak'on tit jun joybinaj

sat yin naj tu' yu jun pena
espiritu tu'. Jix el yaw, catu'
jix el yin naj. 27Jix q'uey a
sc'ul masanil dnima jix iloni.
Yu jun tu', yuxan jix c'oli
yalotanen eb jaxca ti":

—¢Tzet la ye jun ti'? ¢Tzet
la cuybanilal jun chi jul ti'?
Ja' jun winaj ti', chi c'al ske'
yu yak'on mandar eb pena
espiritu. Ila, tol chi sjije eb tet,
Xi eb. 28 Eyman jix abcha el
sk'umal Jesus xol masanil eb
alugar bey Galilea tu'.

Jix Wa'xi Can Sc'ul Ix Sni’
Naj Pedro Yu Jesus

(Mateo 8:14-15;
4:38-39)

297ix lawi jun tu' xin, catu'

jix eltej eb yul snail sculto
eb Israel tu', catu' jix to Jesus
yetoj Jacobo c'al Juan bey
sna naj Simon yetoj Andrés.
30 Telan ey ix sni' naj Simdn,
caw ya' ey ix yu jun k'ak’,
yuxan jix yal eb tet Jesus tzet
utbil tol ya' ey ix. 3! Catu' jix
sjitzontoj sba naj sc'atan ix,
jix oc mitx'an yin sk'ab ix, jix
nic'le a waan ix. Yet jun tx-
olan tu', eyman jix wa'xi can
sc'ul ix. Jix el jun k'ak' tu' yin
ix. Catu'jix c'oli yak'le servil
eb yuix.

Ec'al Eb Ya' Ey Jix Wa'xi
Can Sc'ul Yu Jesus

(Mateo 8:16-17; Lucas
4:40-41)

Lucas

32 Ja' yet xax to c'u, yet
numumi xa c'al yei, jix i'letej
masanil eb ya' ey sc'atan
Jesus, c'al eb ey oc pena
espiritu yin. 33 Caw ec'al
anima jix syamba sba sti' na.
34 Caw ec'al eb jix apni. Yal

MARCOS 1:41

c'al tzet ya'bilal chi etnen eb
jix wa'xi can sc'ul eb yu Jesus.
Caw ey eb ey oc pena espiritu
yin jix yi' can el yin 4nima. Ma
cha'le k'anab eb pena espiritu
yu naj, yutol yotaj xa eb mac
txequel naj.

Jix Yal El Sk'ane Dios Jesus
Yul-laj Yet Galilea
(Lucas 4:42-44)

35]a' yet ey to sajbi, k'ej joli-
naj to, jix a waan Jesus, catu'
jix to txaloj bey jun lugar
tz'inini sti' el conob. 36 Catu'’
jix to naj Simon yetoj eb yetbi
tu', jix to eb seyon ec' 0j. 37]a’
yetjixilcha yueb, jixyaloneb
tet naj jaxca ti':

—Masanil dnima chach sey-
oni, Xi eb tet naj. 38 Catu' jix
yalon naj tet eb:

—Toon nej bey wan aldea
cawil-laj ti', tol oj toj wal can
el sk'ane Dios xol-laj dnima.
Yutol yu jun ti', yuxan jix jin
jul an, Xi Jesus tet eb. 39 Jix
ec' eb bey masanil yul-laj yet
Galilea, catu' jix ec' yalon can
el sk'ane Dios bey jun jun
snail bey chi syamba sba eb
Israel yin culto. Jix ujtele pax
can el pena espiritu yin dnima
yu Jesus.

Jix Wa'xi Can Sc'ul Naj Ya'
Ey Yu Lepra Yu Jesus
16)(Mateo 8:1-4; Lucas 5:12-

40 Ey jun winaj jix apni
sc'atan Jesus, ya' ey yu jun
tujan ya'bil chi k'a'toj dnima
yu, chi yij lepra. Jix ey kaan
jun winaj tu', jix yaloni:

—Ta chi yal ja c'ul, chi ske'
ja wak'on can wa'xoj jin c'ul,
Xi naj tet Jesus. 41Ja' Jesus,

jix ok' sc'ul yin naj, catu' jix
sbatxba oc sk'ab naj yiban
naj:

—Chi yal jin c'ul. Tol chi
wak' can wa'xoj ja c'ul, Xi
Jesus tet naj. 42 Jix c'al yal
jaxca tu' xin, jix wa'xi can jun
tujan ya'bil tu'. 43 Catu' jix
chejle pax naj yu Jesus. Catu'
jix cam al-le can tet naj jaxca
ti' yu Jesus:

44 _Ab xin. C'am bey cha
wal jun ti'. Asi', tx'oX ja ba
tet naj yak'omal xaambal tet
Dios. Asi' ak' ja wofrenda tet
Dios, jaxca yalon sley Moisés.
Jaxca tu' oj yun xeclo el oj
tol jix jaach wa'xi, Xi Jesus
tet naj. 45 Pero ja' yet jix to
naj, jix c'oli yalon el oj tzet
jiX yun swa'xi can sc'ul. Pilan
jix yal el smasanil. Yu jun tu'
xin, ma xa ske' yoc Jesus yul
junjun conob, yutol ec'al mac
chiyoche chiapnisc'atan naj.
Yuxan ja' bey c'am anima jix
ec' c'al. Pero chi apni c'al eb
ajunjunlugar sc'atan naj.

2

Jix Wa'xi Can Naj Sicbinaj
ElSmimanil
6)(Mateo 9:1-8; Lucas 5:17-

1Jayebjix to c'u tu', jix apni
pax Jesus junel xa bey conob
Capernaum. Catu' jix abchai,
tol ey ec' bey sna. 2Yujun tu,
yuxan ec'al dnima jix syamba
oc sha bey sna naj yet tu'. Ma
yab yul na tu', yuxan ey eb
jix can can sti' na. Catu' jix
c'oli yalon sk'ane Dios Jesus

tet eb. 3 Ey jun winaj sichi-
naj el smimanil, jix i'letej yu
canwan winaj. 4 Pero ma ske'
yoctoj eb bey ey ec' Jesus, yu-
tol caw ey dnima. Yu jun tu/,
yuxan jix atoj eb yiban Xumuc
spananil na tu'.” Jix sjolon eb
jun jolan yet c'ulal bey ey ec'
Jesus. Jix yaon eytoj t'unun oj
jun winaj tu' eb yul sweyub.
Catu' jix ey apnoj sat tx'otx'.
5]a’ yet jix yilon Jesus, tol chi
yaoc sc'ul eb yin, jix yalon tet
naj sicbinaj el smimanil tu'
jaxca ti:

—Jaach wuXtaj, jix ak'le mi-
man c'ulal yin ja penail, Xi
Jesus tet naj. 6 Pero ey wan
eb cuywam yin sley Moisés
chotan ec' titu'. Jix sna'on eb
jaxca ti': 7“;Tzet yuxan quey
tu' chi yal jun winaj ti' jaxca
ti'? Buchwal k'ane chi yun
yin Dios. C'am junoj dnima chi
ske' yak'on miman c'ulal yin
cu penail, asan Dios,” Xi eb.
8 Yotaj xa pax Jesus tzet chi
sna' eb, yu jun tu', yuxan jix
yal tet eb:

—¢Tzet yuxan quey tu' che
na' jaxca tu'? 9 ;Beytet junoj
yel subo yali che na'? Ta jin
chijaxca ti': “Tol jix ak'le mi-
man c'ulal yin ja penail,” ma
ja', “aanwaan 0j,1'ajaweyub
catu' beyan”. 107Ja' tinani'
xin, 0j jin tx'ox e ex an, tol
ja' jain Ak'bil Wopiso xol eb
ket animail yu Dios ti', chi c'al
ske' wu wak'on miman c'ulal
yin spenail eb dnima bey yul
yiban k'inal ti', Xi Jesus tet
eb. Catu' jix yalon naj tet naj
sicbinaj el smimanil tu":

* 24 Ja'sna eb yet tiempoal tu', panan yiban. Ey bey chi atoj xew eb dnima yiban.

11 —Jain chi wal e ach an,
aan waan oj. I' a ja weyub
ti'. Paxan bey ja na, Xi Jesus
tet naj. 12Jix a xa c'al waan
najyetjuntxolantu'. Jixyi'on
a sweyub naj. T'anan oc eb,
catu' jix pax naj. Tuxa c'al jix
q'uey can a sc'ul eb masanil.
Jix yalon watx' k'ane eb tet
Dios:

—Caw c'am bey chi kil junoj
tzet yetal jaxca ti', Xi xa c'al
eb.

Jix Awtele Naj Levi Yu Jestis
Yu Yoc Scuywom Oj
32)(Mateo 9:9-13; Lucas 5:27-

137ix lawi jun tu' xin, jix to
Jesus sti' ja' mar Galilea junel
xXa. Jix apni pax eb dnima
masanil sc'atan naj. Catu' jix
cuywa tet eb. 14 Lalan sheyi,
catu' jix yilon yin jun naj chi
jjon Levi,t sc'aal naj Alfeo.
Chotan ey bey chi tejwi el to-
labal tet eb dnima:

—Tzajloan, cuywan wintaj
an, Xi Jesus tet naj. Catu' jix
a waan 0j, jix tzajlo yintaj naj
cuywoj. 15Jix lawi tu', catu’
jix to Jesus bey sna naj Levi
tu'. Jix low yetoj eb scuy-
wom titu', pero ey pax wan
eb tejom el tolabal jix low
yetoj eb yin meXa, c'al wan
xa eb pena pax sbeybal. Yu-
tol ec'al mac jix tzajlo yintaj.
16Ja' yet jix yilon eb cuywam
yin sley Moisés c'al eb fariseo,
tol lalan slow naj yetoj eb
pena sbeybal tu', jix yalon eb
tet eb scuywom naj jaxca ti"

—¢Tzet yuxan chi low Jesus
yetoj eb tejom el tolabal c'al

yetoj eb pena sheybal ti'? Xi
eb. 17]a’ yet jix yaben Jesus
jaxcatu', jix yalon tet eb:

—K'inaloj ta ey ec' junoj an-
wam tinani', ;toj ey yopiso
yu eb watx' sc'ul? Asan yu
eb ya' ey, ja' eb tu' ey yopiso
yu. Quey jin pax tu', man yu
0j wawten eb watx' sbeybal
sna'oni, yuxan jix jin jul an,
pero yu wawten eb chi yotaj-
nen el sha tol penawom eb, Xi
Jesus.

C'am_Chi Xa'le Sba Icham
Beybale Yetoj Scuybanil Jestis

(Mateo 9:14-17; Lucas
5:33-39)
18]a'junel, lalan yijle nocha
shba scuywom naj Juan yetoj
ebfariseo, Yuxan eywan mac
jix apni sc'atan Jesus catu' jix
sk'anleni:

—Ja' eb scuywom naj Juan
c'al eb scuywom eb fariseo,
chi yijle nocha sba eb. ¢Tzet
yuxan c'am chi yun pax eb ja
cuywom jaachti'? Xi eb tet.
19 Catu’' jix yalon naj tet eb
jaxcati:

—K'inaloj ey junoj nupil chi
oc tinani'. Ja' eb awtebil,
stumi oj ske' man oj low eb
yet ey to ec' naj lalan snupi
tu' yetoj eb? 20 Ja' to yet
0j a apnoj stiempoal yi'le el
naj xol eb, ja' yet tu' 0j yijle
nocha sba eb. 21 Tol ey jun
xa cuybanile chi tx'oxon el oj
tol c'am chi Xa'le sba icham
cuybanile yetoj wan ac' jin
cuybanil. K'inaloj ey junoj
an icham pichile chi jolcha
tinani'. Toj ey mac txequel
chi aon oc an ac' nip man to

T 2:14 Ja' naj Levi, chi yij pax naj yin Mateo bey Mateo 9:9.

tx'a'bil 0j snipil oj an. Yutol ja'
anac'nip tu', chiutz' an, catu'
chi mimanbi snic'chanajil an
icham tu'. 22 Yetoj pax oj,
c'am junoj mac txequel chi
aon ey vino tol to chi wa'xi
yul junoj icham tz'um snetal
vino,# yutol ja' yet chi ch'ib
a jun vino tu', chi nic'chatoj
no' net tz'um tu' yu. Catu' tu'
c'al chi etex el vino tu' yetoj
jun no' tz'um tu'. Yu jun tu,
yuxan asan yul no' ac' tz'um
snetal vino, ja' tu' chi ey vino
tol to chi wa'xi tu', Xi Jesus tet
eb.

Jix Yaltej Jesus Yu Sc'ual
Xewilal
) (Mateo 12:1-8; Lucas 6:1-

237a' yet jun sc'ual xewilal,
jix ec' Jesus yul jun be snan
xo0l wan ixim trigo yetoj eb
scuywom. Jix yi'on el jayeb
sjolom ixim eb scuywom tu’,
yu sc'uxon eb yet lalan shey
eb tu'. 24Yu jun tu', yuxan jix
yal eb fariseo tet Jesus jaxca
ti':

—Ilala, ¢tzet yuxan chi yun
eb ja cuywom ti' tzet tol
ey sleyal kunen yet sc'ual
xewilal? Man sleyal oj chi
yute ebjaxcatu', Xi eb. 25Pero
jix yal Jesus tet eb jaxca ti'":

—¢Tumi c'am to bey che yil
yul An Juun Tz'ibebil can oj,
tzet jix yun naj rey David
junel, yet jix tit swail yetoj eb
yaman yetoj? 26 Jix octoj yul
snail Dios, yet ey oc Abiatar
yaawil yak'omal xaambal eb
tet Dios. Jix slo'on eytoj ixim

pan yet Dios yei, tol asan eb
yak'omal xaambal tet Dios ey
sleyal slo'oni, jix yak' pax tet
eb yaman yetoj tu'.” Pero ja'
jun tzet jix yun tu', man pena
0j yul sat Dios. 27 Ja' Dios
jix alon can oj, yuxan jix el
yich sc'ual xewilal, yet dnima
yei. Pero man yu oj sjijen
sc'ual xewilal eb yuxan jix
wa'nele eb yu Dios. 28 Jainti',
chi ske' walon an, tzet chi ske'
el kunen yet sc'ual xewilal,
yutol Ak'bil Wopiso xol eb ket
animail ti' yu Dios, Xi naj tet
eb.

3

Jix Wa'xi Can Naj Sicbinaj
ElSk'ab
11)(Mateo 12:9-14; Lucas 6:6-

17Ja' yet junel xa, jix oc
Jesus yul jun snail sculto eb
Israel. Ey jun naj sicbinaj el
jun sk'ab ey ec' titu'. 2 Ey
eb jix smaj yila, ta chi wa'xi
can sk'ab naj sichinaj el sk'ab
tu' yu Jesus yet sc'ual xewilal
tu', catu' chi yak'on queja eb.
3 Catu' jix yalon Jesus tet naj
sicbinaj el sk'ab tu' jaxca ti'":

—Aan linan oj. Ocan linan
cu nan ti', Xi Jesus tet naj.
4 Catu' jix yalon tet eb dnima
tu':

—¢Beytet junoj ey sleyal
kunen yet sc'ual xewilal che
na'? ¢Jjam tzet watx' chi ske'
el kuneni, ma ja' tzet pena?
¢Chim ske' kak'on can wa'xoj
sc'ul junoj ya' ey, ma ja' cu
bejon cam chi ske'? Xi naj tet

¥ 2:22 Jix s'is s'umal no' eb snetal oj svino. Ja' yet chi ch'ib a vino tu’, catu’ chi
nic'chatoj wan icham net tu' yu yutol caw eb. Yuxan asanne ac' tz'um chi sk'an eb

yetoj ac' vino.

* 2:26 1Samuel 21:1-6

eb. Tz'in xa c'al Xi eb. 5 Catu'
jix ec' t'anan oj naj xol eb tu’,
jix tit sjowal naj. Jix cus sc'ul
yutol caw caw eb. Catu' jix
yalon tet naj tu":

—Bi eltoj ja k'ab, Xi Jesus tet
naj. Jix sbion eltoj sk'ab naj.
Catu' jix wa'xi can oj. 6 Catu'
jix eltej eb fariseo tu' sti' na,
jix slatinen el sba eb yetoj eb
spartido naj Herodes, yu tzet
chi yute yak'on cam Jesus eb.

Jun Bulan Anima Jix Bet Ec’
Sti'Ja' Mar

7 Pero ja' naj Jesus, jix to
sti' ja' mar Galilea yetoj eb
scuywom. Caw ec'al dnima a
Galilea jix to yetoj eb. 8 Yutol
jix yab sk'umal eb tol caw ey
milagro jix yun Jesus, yuxan
ec'al eb jix apni sc'atan. Ey
ebaJudea, c'aleb aJerusalén,
yetoj eb a Idumea c'al eb a
sk'axepaltoj ja' Jordan. Ey
eb jix tit scawilal conob Tiro
c'al conob Sidén. 9 Yu jun
tu', yuxan jix yal Jesus tet
eb scuywom, tol listo c'al ye
junoj barco yu eb, yet watx'

c'am chi witz' oc sha dnima
yin naj, yutol ec'al eb. 10Yutol

ec'al eb jix wa'xi sc'ul yu naj.
Yu jun tu', yuxan ec'al to c'al
eb ya' ey jix bet yak' sha tet.
117al eb pena espiritu xin, ja'
yet jix yilon eb yin naj, jix ey
kaan eb sattaj, catu' chi yalon
eb yin ipal jaxca ti":

—Jaachti’, Sc'aal jaach
Dios, Xi eb. 12 Pero jix yak'
sowalil Jesus tet eb, yet watx'

* 3:17 Boanerges chi yal pax yel oc apnoj, “Yuninal c'u yet chi bilwi.”

manchej yal eb mac txequel
Jesus tu'.

Ja' Yet Jix Sic' El Lacawan
Scuywom Jestis
6)(Mateo 10:1-4; Lucas 6:12-

13 Catu' jix to Jesus bey jun
wonan. Jix yawten eb jix Xa'
sc'ul yawteni, catu' jix apni
eb titu'. 14 Lacawan eb jix
yaoc yopiso, yet watx' chi ec'
eb yetoj, c'al yu Xejontoj eb, to
yalon el sk'aneal yet colban-
ile eb. 13Jix yak'on yopiso eb
yak'on wa'xoj sc'ul eb ya' ey,
c'al yi'on can el pena espiritu
eb yin dnima. 16 Ja' sbhi eb ti'
slacawanil: Simdn, naj jix yij
can a Pedro yu Jesus. 17 Yetoj
Jacobo, c'al jun yuXtaj chi yij
Juan. Ja' cawan eb ti', sc'aal
Zebedeo eb. Jix yij can a eb
Boanerges yu Jesus. Ja' jun
bie tu', chi yal yel oc apnoj,
eb c'un stit sjowal.” 18 Ey
jun chi yij Andrés, ey jun chi
yij Felipe, ey jun chi yij Bar-
tolomé, ey jun chi yij Mateo,
ey jun chi yij Tomds, ey jun
xa chi yij Jacobo, naj sc'aal
Alfeo, ey jun chi yij Tadeo, ey
jun xa chi yij Simén. Ja' jun
xXa Simon ti', ey oc yin spar-
tido eb Cananista yet yalan-
toj.t 19 Ey jun xa xin, ja' ton
Judas Iscariote. Ja' ton jun
ti', jix aon oc Jesus yul sk'ab
camich.

Jix Yal Eb Tol Ja' Diablo Ey
Oc Yin Jestus
(Mateo 12:22-32; Lucas

T 3:18

Eb Cananista, chiyal yel oc apnoj shijun bulan eb ac'ul oc yin naj yaaw bey Roma.
Chiyoche eb chi el yalan naj yaaw tu', catu' chi yaon oc jun yaawil eb yul yet xojli.

Jix lawi jun tu', catu' jix
to Jesus bey jun na yetoj eb
scuywom. 20 Ec'al &nima jix
syamba pax sba junel xa yin
eb, yuxan ma xa ske' slow naj
yetoj eb scuywom tu'. 21]a’'
yet jix yaben eb yuXtaj Jesus
c'al xutx naj, jix apni eb titu',
t'inan xa chiapniyi'toj naj eb,
yutol jix tit sloco naj, yalon
eb. 22Ey wan eb cuywam yin
sley Moisés jix tit bey conob
Jerusalén, jix yalon jaxca ti":

—Ja' Beelzebu yaawil eb
pena espiritu ey oc yetoj Jesus
ti'. Yu jun tu', yuxan chi ske'
yi'on el pena espiritu tu' Jesus,
Xi eb. 23 Catu' jix awteletej eb
yu Jesus tu'. Catu' jix yalontej
wan k'ane tet eb:

—Ja' Satands tu', ¢tumi 0j
yujte el eb pena espiritu tu'?
24 Chi wal e ex tzet yuxan
man oj yun jaxca tu'. K'inaloj
chi yak'le a jowal eb dnima
bey junoj mimej conob. Ja'
jun conob tu', chi lawi ey
0j. 25K'inaloj ta ey junoj nail
dnima chi po'cha yu jowal.
Chi etex el jun nail 4nima
tu'. 26 Quey pax ton tu' Sa-
tands xin. K'inaloj ta chi
po'cha yetoj eb pena espiritu,
catu' chi yak'len jowal yetoj
eb, chi uchontoj eb, catu' chi
lawi yopiso. 27 K'inaloj junoj
winaj, caw ey yip. C'am junoj
mac comon c'al oj oc yul sna,
catu' oj i'le eltoj settaj yetal.
Asantane chi ak'cha ganar
pixcha can ey naj sbabelal
bian, Jam yet tu', chi ak'cha
ganar yi'le eltoj settaj yetal
naj tu'. 28 Caw yel chi wal e ex

an, yal c'al tzet spenail dnima
chi oqui, c'al jantaj spenail
chi yal eb yin Dios, oj ak'le
miman c'ulal yu Dios. 29 Pero
yal c'al mac pena chi yal yin
Santo Espiritu, c'am miman
c'ulal yin. Chi oc smul 0j yin
junelne, Xi Jesus. 30 Quey tu'
jix yute yalon jaxca tu', yutol
jix yal eb tol pena espiritu ey
ocC yin naj.

Xutx Jesus Yetoj Eb YuXtaj
(Mateo 12:46-50; Lucas
8:19-21)

317Jix apni xutx Jesus yetoj
eb yuXtaj. Asan sti' na jix oc
linan eb. Jix yak'on awtele
eltej Jesus eb. 32 Catu' ja' eb
chotan ey scawilal Jesus, jix
alon tet jaxca ti":

—Ey ec'ja txutx sti' na yetoj
eb ja wuXtaj. Jaach ab chach
seyle ec' yu eb, Xi eb. 33 Catu'
jix yalon tet eb:

—¢Mac txequel jin txutx che
na', mac txequel eb wuXtaj
an? Xi naj tet eb. 34 Catu' jix
ec' t'anan oj xol-1aj eb chotan
ey scawilal tu'. Jix yaloni:

—Ja' ton eb ti', jaxca jin tx-
utx yei, ja' ton eb ti' jaxca
wuXtaj yei. 35 Yutol yal c'al
mac chi jijen jaxca chi yoche
sc'ul Dios, ja' ton eb tu' jaxca
tol wuktaj, jaxca tol wanab,
jaxca tol jin txutx eb an, Xi
Jesus.

4

Sk'aneal Jun Naj Txi'om
Trigo
) (Mateo 13:1-9; Lucas 8:4-

17Ja' junel jix cuywa Jesus
sti' ja' mar. Ec'al dnima jix

yamchai. Yu jun tu', yuxan
jix atoj yul jun barco ey ec'
sti' ja' tu, jix ey chotan yul.
Jal eb dnima tu' xin, jix can
eb sti' ja' mar tu' masanil
2 Miman tzet jix yak' scuy eb
titu'. Jix yalontej wan k'ane
tet eb jaxca ti"

3 —Ab wej wan oj wal ti'.
Ey jun naj jix to txi'o trigo.
4 Ey janic' ixim jix apni can
txi'laboj yul-laj be.  Pero
jix ec' sic'le a ixim yu no'
tz'iquin. SEyixim jix ey q'uey
yiban wan ch'en, bey xaxo
tx'otx'. Jun txolan jix aol oj,
yutol xaxo x'otx'al. © Pero
jix c'al aol c'u, jix taj el ixim,
yutol man miman oj xe' ixim
eytoj yul tx'otx'. 7 Ey pax
ixim, jix ey q'uey xol q'uix,
pero jix ch'ib a te' q'uix tu'.
Catu'jix muje el yu te'. Yuxan
ma can sjolom ixim. 8 Pero ja'
ixim jix ey q'uey bey yax sat
tx'otx’, jix ch'ib a ixim, jix can
sjolom ixim. Ey ixim jolome
trenta sbak' jix yak'a, ey ixim
sesenta, ey ixim xin, cien jix
yak'a. 9Ja' wan che yab ti',
na'otane wej sic'lebil, Xi Jesus
tet eb.

Tzet Yel Oc Apnoj Wan
K'ane Tx'oxom El Cuybanile
T

(Mateo 13:10-17; Lucas
8:9-10)

10 Ja' yet man xa ey 0j ec'
eb dnima tu' sc'atan Jesus, jix
sk'anlen el eb scuywom sla-
cawanil tet naj, c'al eb ey ec'
scawilal:

—¢Tzet wal chi yal yel oc
apnoj jun k'ane jix ja wal ti'?

E3
4:12 Isaias 6:9, 10

Xi eb tet naj. 11 Catu' jix yalon
naj tet eb:

—Asan e ex chi x'ox Dios
wan tzet yetal tol c'am to

mac otajneni, yet watx' chi
na'cha el je yu tzet chi yun
yoc Dios je Yaawil oj. Pero ja'
teteb comon dnima, asan wan
k'ane tx'oxom el cuybanile
chi wal tet, 12 yet watx' c'am
chi na'cha el yu eb. Cax c'al
chiyiljunojtzetyetal eb, pero
cac'al tu' chi can eb, jaxca tol
c'am tzet chi yil eb. Yetoj
pax oj, cax c'al chi yab eb,
pero c'am nioj chi na'cha el
yu eb. Yu jun tu', yuxan c'am
nioj chi q'uexcha sna'bal eb,
yuxan c'am pax chi ak'le mi-
man c'ulal yin spenail eb yu
Dios.™

Tzet Chi Yal Yel Oc Apnoj
Jun Sk'aneal Naj Txi'om Trigo
T

(Mateo 13:18-23; Lucas
8:11-15)
13 Ta c'am chi na'cha el je
yu tzet chi yal yel oc apnoj
jun sk'aneal yet tx'oxbanile
jix wal ti' an, ¢tzet oj yun
sna'cha el je yu wan xa k'ane
masanil? 14 Ja' naj txi'om
trigo tu', yechel eb chi alon
el sk'ane Dios. 15]Ja' ixim ji-
nat jix ey q'uey sti' be, yechel
eb anima chi c'al xew yaben
sk'ane Dios, catu' chi jul naj
Satands, chi yak'on q'ueytoj
yul sc'ul eb. 16 Ja' ixim jix
ey q'uey yiban ch'en, yechel
eb dnima eyman chi Xa' yab
sk'ane Dios yin tzala c'ulal.
17 Pero man tec'an oj ye eb,
jaxca junoj te' te' man mi-
man 0j xe' eytoj xol tx'otx'.

Yuxan jaxa yet chi jul jun
sya'ilal, ma yet chi ac'ulnele
eb yu c'al sk'ane Dios, jun
txolan catu' chi somcha el
sc'ul eb. 18 Ja' ixim jix ey
q'uey xol q'uix, yechel pax
jun xa bulan eb chi aben
sk'ane Dios. 19 Pero asan tzet
yetal ey yul yiban k'inal ti' chi
yoche eb. Chi etex el sna'bal
eb yu chi yoche eb chi oc
sbe'omal. Asan yin tzet yetal
chi yoche oc eb, caw chi yaoc
sna'bal eb yin. Yu jun tu,
yuxan tu' c'al chi yetne el shba
sk'ane Dios yin eb. Laan eb
jaxca ixim trigo c'am swatx'il
sjolom chi yak'a. 20Jal ixim
jix ey q'uey bey yax tx'otx' tu'
xin, yechel pax eb chi aben
sk'ane Dios, catu' chi yaon oc
yin sc'ul. Ja' ton eb tu' laan
jaxca ixim treinta shak' chi
yak'a. Ey pax eb laan jaxca
ixim sesenta shak' chi yak'a,
c'al jun ciento, Xi Jesus.

‘Masanil Tzet Ewan C'uan
Yei, Oj Txeclo A Oj

(Lucas 8:16-18)
217ix yal pax tej Jesus jaxca
ti':
—Ja' yet chi kaon oc cu
tzejtebal, toj wal chi kaoctoj
yalan junoj cante'. C'am pax
chi kaoc yalan junoj tx'at. Ja'
yiban junoj tzet yetal naat
batxan a oj, ja' tu' chi ka
atoj, yet watx' chi tzejtane
masanil yul na tu'. 22 Jantaj
tzet ewan c'uan ye tinani', oj
txeclo c'al ta' a oj yetoj jantaj
tzet c'ubabil el tinani', oj ak'le
otajnele el 0j. 23 Na'otane wej
wan che yab ti' sic'lebil. 24 AK’
wej je txiquin yin tzet che
yabe, yutol jaxca che yute je

yak'on je txiquin tu', jaxca tu'
0j yute yak'on Dios na'cha el
je yu. Catu' yel xa c'al oj yak'
na'cha el je yu. 25 Yutol ja'
mac chi yoche chi na'cha el
yu, yel xa c'al oj ak'le na'cha
elyueb. Jal eb c'am chiyoche
chi na'cha el yu xin, ja' nioj
tzet ian china'cha el yu eb, oj
i'le ec' tet eb, Xi Jesus.

Sk'aneal Ixim Jinat Chi
Ch'ibi

267Jix yal pax tej Jesus jaxca
ti' tet eb:

—0j waltej e ex tzet 0j yun
yel oc eb chi oc Dios Yaawil oj.
K'inaloj junoj winaj chi txi'on
jinat sat x'otx’. 27 Chi lawi
tu' chi wey jun ak'bal, catu'
chiawaan jun jun sk'inibalil.
Yajban chi ec' tiempo, chi aol
yawo naj tu', catu' chi ch'ibi.
Pero man yotaj oj naj tzet
chi yun X'ibi, 28 yutol asan
yu syaxil tx'otx' chi ch'ibi.
Yin sbabelal, xaj jix to c'al.
Catu' chi can sjolom, catu’ chi
yak'on sat. 29]a’ yet chi taj el
0j, chi c'uple a oj, yutol chi a
apnoj stiempoal.

Sk'aneal An Sbak’ Mostaza
(Mateo 13:31-32; Lucas
13:18-19)

30 ;Tzet chi yun ya can shisil
eb 4nima chi oc Dios Yaawil
0j, che na'? Oj waltej jun
k'ane je yabe, tzet chi yun X'ib
shisil eb. 31 Laan eb jaxca
junoj shak' mostaza chi awle
bey junoj tx'otx'. Ja' jun an
jinat tu', caw yali' ch'an an
yintaj masanil wanoj xa ji-
nat bey yul yiban Kk'inal ti'.
32 Pero asan yawchai, chi
ch'ibi, yel miman chi yun yin-
taj masanil wan xa ita. Mimej

chi yun sk'ablaj, yuxan mas-
anta' no' tz'iquin chi oc ewan
no'yalanyenel, XiJesus teteb.
Sk'aneal

Yopiso Wan

Tx'oxbanile
(Mateo 13:34-35)

337Ja' yet jix yalon el sk'ane
Dios Jesus tet eb dnima, ec'al
wan k'ane jaxca wan ti' jix
yaltej. Asan wan chi na'cha
el yu eb jix yaltej. 34 Asan c'al
wan k'ane ti' jix yak'balne,
yetjixk'anab xol eb. Jalteteb
scuywom xin, chi swatx' alne
el oj.

Jun Miman Ka'e' C'al Ja'
Mar Jix Oc Tucna Yu Jests

(Mateo 8:23-27;, Lucas
8:22-25)

35 Ja' yet jun c'ual tu', yet
yey c'ualil, jix yalon Jesus tet
eb scuywom jaxca ti":

—Toon nej bey jun xa
sk'axepal ja', Xi naj. 3¢ Yu jun
tu'xin, jix bej can eb dnima ey
ec'sti'ja' tu'. Catu'jix octoj eb
yul te' barco bey ey oc Jesus
tu', catu' jix to eb. Ey wan
xa barco jix to pax yetoj eb.
37 Pero ey jun miman ka'e'
caw jow jix apni yiban ja'.
Tol tax jix octoj ja' yul te' yu
jun ka'e' tu'. Ian jix no el te'
yuja'. 38]Jal Jesus xin, tol chi
wey naj Xopeltoj te' barco tu',
ey oc sk'an. Catu' jix stenle el
sweyan naj yu eb tu':

—WukXtaj, ¢tumi c'am chach
oc il nioj? Ila lalan cu lawi el
0j, Xi eb tet naj. 39 Catu' jix a
waan Jesus tu', jix stenon oc
tucan jun ka'e' tu'. Jix yalon
paxtetja' mar:

—Ocan tucan 0j, Xi naj tet
ja'. Jaxca tu' xin, jix oc tu-
can jun ka'e' tu', jix num ey
masanil. 40 Catu' jix yalon tet
eb scuywom:

—¢Tzet yuxan caw chex
Xiwi? ¢Tzet yuxan c'am che
yaoc je c'ul win an? Xi naj tet
eb. 41 Tu' c'al jix q'uey a sc'ul
eb yu sic'lebil. Catu' jix yalon
eb:

—¢Tzet la ye jun winaj ti'?
Ila chi sjije ka'e' c'al ja' mar
tzet chi yala, Xi eb.

5

Ja'Naj A Gadara Etnebil Yu
Pena Espfritu

(Mateo 8:28-34; Lucas
8:26-39)
17Jix ec' apnoj Jesus yetoj
eb scuywom bey jun =xa
sk'axepal ja' mar, bey jun
lugar chi yij Gadara. 2 Lalan
yeltej Jesus yul barco, catu'
jix apni jun winaj sc'atan,
speto campo santo. Ja' jun
winaj tu', ey oc pena espiritu
yin. 3 Asan bey mujan eb
camnaj caan naj. C'am mac
chi tzaje spixon ey naj yetoj
cadena. 4Tx'ial el xa c'al jix
c'al-le ey naj yetoj cadena, chi
oc yin sk'ab c'al yin yajan.
Pero coc' xa c'al chi yun
toj ch'en stujon toj. Cam
junoj chi tzaje tet. 5 Tobal
k'inal, c'ualil c'al ak'balil chi
ec'ab bey wonanlaj c'al bey
campo santo. Chi el yaw.
Chi smak'on yasoj sha yetoj
ch'en. 6 Ja' yet jix yilontej
yin Jesus naat to ey naj, jix
yak'on yip naj stit sc'atan. Jix
ey kaan naj sattaj Jesus yet jix

apni. 7-8Jix yalon Jesus tu' tet
jaxcati:

—Jaach pena espiritu, elan
yinnajti', XiJesustet. Catu'jix
ayawyinipal. Jixyalon jaxca
ti':

—¢Tzet ja walon ja wet win,
jaach Jesus? Jaachti' Sc'aal
jaach Dios, naj yel xa c'al mi-
manyel ocapnoj. Yuwal dios
e ach jin k'an an, manchej
jin ja wetne, Xi jun pena
espiritu tu' tet Jesus. 9 Catu' jix
sk'anlen el Jesus tet naj tu'":

—¢Tzetja bi? XiJesus tet naj.

—Legion cu bi, yutol caw
ec'al jon, Xi wan pena espiritu
tu' yin naj.” 10 Caw jix oc tean
yin Jesus, yet watx' c'am chi
chejle el eb pena espiritu bey
jun lugar tu' yu naj. 11 7Ja'
scawilal tu' ey jun wonan. Ey

wan no' txitam lalan slowi.
127ix oc tean eb pena espiritu

tu' yin Jesus. Jix yalon eb:
—Chej jon can toj xol no'
txitam tu', yet watx' jaxa yin
no' chi cu oc can oj, Xi eb tet
naj. 13 Catu'jix cha'letoj eb yu
Jesustu'yinno'. Catu'jixeleb
yin naj tu', ja' yin no' txitam
tu'jix to can eb. Ey mi caab oj
mil no' txitam tu'. Jix sk'ojon
el sba no' sat pac'an bey chi
low no' tu'. Jix ey apnoj no'
xol ja' mar. Pilan jix jik'wi no'
titu'. 14Ja' eb naj ilom txitam,
caw jix xiw a eb naj sic'lebil.
Jixto ebel 0j. Jix ec' yalon can
el eb yul conob, c'al bey naat-
laj el 0j, yuxan ec'al anima jix
bet ilon tzet jix yun tu'. 15 Jix
apni eb anima bey ey ec' Jesus

tu' xin, jix yilon oc eb yin naj
bey jix el eb pena espiritu tu',
chotan ec' naj titu'. Ey xa oc
spichil naj, watx' xa sc'ul naj.
Yu jun tu', caw jix xiw a eb
dnimatu'. 16Ja' eb jix ilon wan
tzet yetal jix el yunen Jesus
tu', ja' eb jix alon yab wan
xa eb dnima tu'. Jix yal eb
masanil tzet jix yun yin naj
bey jix el eb pena espiritu tu',
c'al tzet jix yun no' txitam tu'.
17 Yu c'al tu', jix oc tean eb
anima yin Jesus, tol chi el Jesus
yul X'otx'al eb tu'. 18]a’' yet jix
octoj Jesus yul barco, ja' naj
bey jix el eb pena espiritu tu’,
jix octeantet naj, tol chitonaj
yetoj. 19 Pero ma cha'letoj naj
yuJesusyetoj,jix yalon tet naj
jaxcati"

—Paxan beyjana, catu' cha
walon tet ja mam c'al tet eb
ja wican jaxca ti": “Tumi jan-
taj xa tzet jix el yunen Dios
win an, jix ok’ sc'ul naj win
an,” ja chi, Xi Jesus tet naj.
20 Jix to naj tu', jix ec' yalon
el naj bey wan conob yul yet
Decapolis.™ Jix yal el naj jan-
taj tzet jix el yunen Jesus yin
naj, yuxan tuxa c'al jix q'uey
a sc'ul dnima masanil.

Ja' Ix Scutz'in Naj Jairo
Yetoj Ix Ix Jix Mitx'on Sti'
Spichil Jesus

21Jix lawi jun tu' xin, catu'
jix pax ec' Jesus bey jun xa
sk'axepal ja' mar bey speto ta'
a'. Ja' yet jix ec' apnoj titu',
ec'al dnima jix syamba pax
sba yin junel xa. 22Jix apni

* 5:9 Legion chi yal yel oc apnoj, tol ec'al. Legidn sbi jun jun bulan soldado

Romano. Shisil jun jun bulan tu', oxeb mil, ma wajeb mil soldado.

T 5:20

Decépolis chi yal yel oc apnoj, “laoneb conob.”

jun yaawil snail sculto eb Is-
rael chi yij Jairo. Jix c'al yil
yin Jesus, jix sbejon ey kaan
sba sattaj. 23Jix c'oli yoc tean
yin Jesus, jix yalon tet jaxca
ti"

—Caw tuxa chi cam jun jin
cutz'in an. Toon wetoj an,
catu' chi to ja batxban oc ja
k'ab yiban ix, yet watx' chi

wa'xi can sc'ul ix catu' c'am
chi cam ix, Xi naj tet ]esus

24 Catu' jix to Jesus yetoj naj.
Ec'al dnima jix to yintaj, tuxa
c'al chi witz'le xa c'al oc sha
eb yin. 25]a’ xol dnima tu', ey
jun ix ix caw ya' ey sic'lebil,
lacaweb xa jabil c'al c'oli yey

s'ilal ix. 26 Ec'al eb anwam
bey jix bet yetne sbha ix. Pilan

jixlawican el tzet ey ix tet eb.
Pero c'am nioj jix wa'xi sc'ul
ix yu eb, ja' ti' yet, tol chi c'al
a can. 27 Pero jix yab sk'umal
Jesus ix. Jix sjitz'ontoj sha
ix yintaj naj xol &nima tu'.
Jix smitx'on sti' spichil naj ix.
28 Yutol jix sna' ix: “Asanne
c'aljin mitx'on nioj sti' spichil
naj, oj wa'xoj can jin c'ul,”
Xi ix. 297Ja' yet jun txolan
tu' jix oc tucna yey s'ilal ix.
Jix yab swa'xi can sya'ilal ix
tu'. 30 Jix yotajnen el Jesus
tol ey mac jix wa'xi can yu
yipal naj. Yuxan jix meltzotoj
t'anan yintaj yilon xol anima
tu',jix sk'anlen tet eb jaxca ti":
—iMac  txequel jun jix
mitx'on jin pichil ti'? Xi naj
tet eb. 31 Catu’' jix yalon eb
scuywom tu' tet naj jaxca ti":
—Tol cha wila chi switz' oc
sba dnima ja win, catu' chi to
wal ja k'anlen pax oj mac jix
mitx'on ja pichil, Xi eb tet naj.

32 Pero ja' Jesus xin, jix ec'
c'al t'anan oj xol eb seyoni,
mac jun jix mitx'on spichil
tu'. 33Jal ix ix tu' Xin, caw chi
bilwi a ix yu xiw c'ulal. Yotaj
ix, tol jix wa'xi can sc'ul ix yu,
yuxan jix to ix sc'atan Jesus,
jix ey kaan ix sattaj. Jix yalon
ix masanil tet naj. 34 Catu' jix
yalon naj tet ix jaxca ti":

Txo ix, jix wa'xi ja c'ul yu-
tol jix ja waoc ja c'ul win an.
Paxan yin tzala c'ulal. Tol jix
wa'xija c'ul yin jun ja ya'bilal
ti', Xi Jesus tet ix. 35 Lalan to
yalon Jesus, catu'jixapniwan
eb jix bet bey sna naj yaawil
snail sculto eb Israel tu'. Jix
yalon eb tet naj:

—Ja'ixjacutz'inma'eal cam
ix. Na'ba xa c'al mi chi to
yetne sba naj Cuywam ti' to
yiloni, Xi eb tet naj. 36 Pero ja'
yet jix yaben Jesus tzet jix yal
eb tu', jix yalon tet naj yaawil
snail sculto tu'jaxca ti'":

—Manchej jaach ocil. Asan
tol cha waoc Dios yin ja c'ul,
Xi Jesus tet naj. 37 Jix lawi
tu', c'am mac jix Xa'toj yin-
taj. Asan Pedro yetoj Ja-
cobo, yetoj Juan yuXtaj Jacobo
tu', asanne eb jix Xa'toj yetoj.
38 Jix apni bey sna naj yaaw
tu' xin, catu'jix yiloni caw chi
ok' dnima. Caw chiwek'ek'i eb
yel yaw. 39 Catu' jix octoj yul
na tu', catu' jix yalon tet eb
jaxcati:

—¢Tzet yuxan caw chex
ok'i? Ja' ix unin ti', man
camnaj oj ix, tu' c'al chi wey
ix, Xi naj tet eb. 40 Pero tu' c'al
jix tzeele naj yu eb. Catu'jix
ujtele eltej eb sti' na yu, catu'
jix yi'on octoj smam c'al xutx

ix unin tu'. 4! Jix oc mitx'an
yin sk'ab ix, catu' jix yalon tet
ix jaxcati"

—Talita cumi, Xi. Chiyal yel
oc apnoj: “Jaach unin, jain
chi wal e ach an, aan waan
0j.”* 42Jixaxac'al waanix yet
jun txolan tu', catu' jix ec'ab
ix. Lacaweb jabil xa sk'inal
ix. Ja' jantaj eb ey ec' titu/,
caw jix q'uey a sc'ul eb. 83 Jix
cam sc'ul Jesus yalon tet eb,
tol manchej yal el jun ti' eb.
Catu'jix chejle ak'lelowix tu'.

6

Ja' Yet Ey ec' Jesus Bey
Conob Nazaret

(Mateo 13:53-58; Lucas
4:16-30)

17ix pax tej Jesus bey jun
lugar bey ey ec' tu', catu' jix
apni bey sconob tu'. Jix to
eb scuywom yetoj. 2]Ja' yet
sc'ual xewilal jix cuywa yul
snail sculto eb Israel. Ec'al
mac jix abeni. Pero tu' c'al jix
q'uey can a sc'ul eb yu. Jix
yalon eb jaxca ti':

—¢Beytu' jiX scuy jun winaj
ti' wan ti'? ¢Beytu' jix yi' sje-
lanil tu'? ¢Tzet chi yun ske'on
milagro tu' yu? 3Yutol ja' jun
ti', ja' ton jun josom te', yune'
ix Maria. YuXtaj sha yetoj Ja-
cobo, José, Judas, yetoj Simon,
Ey ec' eb yanab naj cu xol ti',
Xieb. Yujuntu', yuxantu'c'al
jix q'uey a sc'ul eb yin. 4 Catu’
jix yalon Jesus tet eb tu' jaxca
ti':

—Ey c'al ta' yel oc apnoj
eb Xejab Dios yul sat &nima
masanil. Asan yul sat eb yet

conob eb, c'al yul sat eb yican
eb, c'al yul sat eb junne nail
ye yetoj eb, c'am yel oc apnoj
eb, Xi Jesus. 5 Ma ske' yunen
junoj milagro titu'. Asan jay-
wan ya' ey jix shatxba oc
sk'ab yiban, catu' jix wa'xi
can sc'ul eb. 6Jix q'uey a
sc'ul naj yutol ma yaoc sc'ul
eb yin. Jix lawi tu' xin, jix
ec' cuywa bey wan aldealaj
scawilal sconob tu'.

Jix Chejletoj Eb Lacawan
Yu Jesus Yu Sto Yal-le El

Sk'aneal
) (Mateo 10:5-15; Lucas 9:1-

7]ix yawtentej eb lacawan
scuywom Jesus sc'atan. Catu'
catajwan jix yute Xejontoj eb.
Jix yak'on yopiso eb i'o el
pena espiritu. 8Ja’ yet c'am to
chitoeb,jixyalontetebjaxca
'

—Ja' yet chex toi, c'am c'al
yet je be che yi'. Manchej je
yi'je pa, jelo'be, c'al je tumin.
Asan je k'ojoch che yi'. 9 Asan
je pichil ey oc ti' che yi'toj,
yetoj je xanab. 10Yal c'al tzet
nailbey chexapni, ja' c'al titu'
che yak' je posada masanta'
c'al chex to bey junoj xa lu-
gar. 11 Ta ey bey c'am chex
cha'le yu dnima, catu' c'am chi
yal sc'ul eb chi yabe, c'am
chex can bey jun lugar tu',
che tzic can el spojojal je ya-
jan, yu je tx'oxon can el 0j, tol
c'am xa je yalon je yet yin eb.
[Caw yel chi wal e ex an, ja'
yet 01 juljun c'ual chi na'le oc
yin dnima, yel miman castigo
0jXa'ebmacebmajexcha'on

 5:41 Ja' wan k'ane ti' yin jun ti'e chi yij Arameo. Ja' ton yin jun tu' jix k'anab

Jesus.

tu' yintaj eb a Sodoma c'al eb
a Gomorra,] Xi Jesus tet eb.
127ix to eb scuywom tu' xin.
Jix ec' yalon el eb, tol sowalil
chi sna' sha eb dnima yin spe-
nail. 13 Caw ey pena espiritu
jixyi'can el yin eb dnima. Caw
ey eb ya' ey jix ec' ya can oc
aceite olivo eb yin, catu' jix
wa'xi can sc'ul eb.
Scamichal  Naj

Bautista
(Mateo 14:1-12; Lucas 9:7-

Juan

14Tix yab naj rey Herodes
wan tzet chi el yunen Jesus
yet jun tiempoal tu', yutol
jix sajlemtoj sk'aneal xol
masanil dnima. Yu jun tu/,
yuxan ey eb jix alon jaxca ti":

—Ja' jun tu', ja' naj Juan
Bautista jix pitzc'u a xol eb
camnaj. Yu jun tu', yuxan ey
yipal yunen wan tu', Xi eb.
15 Ey wan xa xin, jix yal eb
jaxcati:

—Ja' jun tu', ja' naj Elias, Xi
eb. Ey wan xa jix aloni:

—Ja' junoj eb Xejab Dios,
jaxcaeb yet peyxa, Xieb. 16]a’
yet jix yaben naj Herodes
wan ti', jix yaloni:

—Ja' jun chi yal eb tu/, ja'
naj Juan, jun jix wak' i'le el
sjolom. Ja' ton jix pitzc'u a
xo0l eb camnaj, Xi naj. 17-19 Tol
yu jun ti', yuxan jix cam naj
Juan tu' yu naj Herodes. Ey
jun yuXtaj naj Herodes tu' chi
yij Felipe. Herodias sbi yistil.
Montebil el yistil naj Felipe
tu' yu naj Herodes tu'. Ja' naj
Juan jix alon tet Herodes tu'
jaxcati':

—Caw c'am sleyal cha
monte el yistil naj ja wuXtaj,

Xi naj tet. Yu jun tu', jix tit
sjowal ix Herodias tu'. Jix c'oli
yak'on sc'ul oj Herodes ix tu'.
Yuxan jix yak' mitx'le Juan,
jiX yaoc preso catu' jix pixle
yetoj cadena. Ja'ix Herodias
tu', caw chi chichon oc sc'ulix
yin naj. Chi yoche ix chi yak'
cam naj, pero c'am c'al chi
ske'. 20 Yutol yotaj Herodes
tu', tol ja' naj Juan, caw watx'
sbeybal, catu' tol yet Dios yei.
Yu jun tu, jix xiw a yu. Jix
yaon oc steynemal tu', yet
watx' manchej ak'le cam yu
ix Herodias tu'. Ey bey chi
yaltej sk'ane Dios Juan tu' tet
Herodes tu. Cax c'al c'am
china'cha el yu sic'lebil, pero
caw chi tzala yaben tet. 21 Ja'
yet jix Xa'on sk'inal ya'bilal
Herodes, jix seyon ix tzet
utbil chi yute cam naj Juan
tu'. Ey jun mimanlo'jix oc yu
Herodes tu'. Jix yak' low eb
yet yaawilal, yetoj eb yaawil
eb soldado, c'al eb mimej
winaj yul yet Galilea tu'. 22Ey
jun yune' ix Herodias tu', Jix
octoj ix xol bey lalan yoc
lo' tu', catu' jix canalwi ix.
Watx' xa c'al yec' ix jix yil
Herodes yetoj eb ey ec' low
yetoj tu'. Yu jun tu', yuxan jix
yal Herodes tu' tet ix jaxca ti":

—K'an tzet chi yoche ja c'ul
einan, ojwak'eachan, Xinaj
tet ix. 23 Jix sloctej sbi Dios,
catu' jix yak'on sti' tet ix, jix
yaloni:

—Yal c'al tzet yetal junoj
chak'aneinan, ojwak'e ach.
Cax c'al snan oj bey ey jin oc
yaawilal ti', oj wak' an, Xi naj.
24 Ja' yet jix eltej ix xin, jix
sk'anlen ix tet xutx jaxca ti":

—¢Tzet chawoche chin k'an
an? Xiix tet xutx tu'. Catu'jix
tak'wi ix txutxe tu'":

—Ja' sjolom Juan Bautista
cha k'ana, Xi ix. 23 Jix octoj
ix sc'atan naj rey tu', catu' jix
yalon ix tet jaxca ti":

—Chiwoche ja'sjolom Juan
Bautista cha wak' e in tinani'
an. Ja' yul junoj plato chi
woche cha wak' e in an, Xi
ix. 26 Caw jix cus a naj rey tu'
yet jix yaben naj. Pero ma xa
ske' sq'uexban naj, yutol jix
sloctej shi Dios naj, catu' jix
yaben pax eb ey ec' yetoj naj
tu'. 27 Catu' jix chejletoj jun
soldado yu naj, catu'jix bet tit
sjolom Juan. 28 Jix to jun sol-
dado tu' bey preso xin, catu'
jixbetyi'on el sjolom Juan tu'.
Jix yi'ontej yul jun plato tu/,
catu'jix yak'on tetix. Catu'jix
yak'on ix tet xutx tu'. 29]a’ yet
jix yaben eb scuywom Juan
tu', jix apni eb, catu' jix bet
mujle can smimanil naj yu
eb.

Eb Joeb Mil Jix Low Yu
Jests
(Mateo 14:13-21;
9:10-17; Juan 6:1-14)
307Jix apni eb Xejab Jesus tu'
sc'atan naj junel xa, catu' jix
yalontej eb jantaj c'al tzet jix
yun eb, c'al tzet jix yak' cuyle
can eb. 31 ]Jix lawi to c'al
yalontej eb, catu' jix yalon
Jesus tu' tet eb jaxca ti":
—Toon nej xew nioj cu tx-
ojli bey c'am anima, Xi naj.
Jix yal naj jaxca tu', yutol
caw c'am nioj scolil eb yu
anima. Ey chi juli, ey chi toi.

Caw c'am stiempo eb slowi.
32 Catu' jix octoj Jesus yul jun
barco tu' yetoj eb scuywom.
Catu' jix to eb xojli bey c'am
dnima. 33 Pero ec'al dnima jix
ilon sto eb. Xax yotajne pax
el Jesus eb. Yu jun tu', ec'al
eb a conob bey wan conoblaj
scawilal tu' jix to yetoj yajan,
babel jix apni eb sattaj eb.
347ix eltej Jesus yul barco tu’,
jix yiloni, tol ec'al eb dnima ey
xa ec' 0j. Jix ok’ sc'ul yin eb
tu', yutol laan eb jaxca wanoj
no' me' c'am yilomal. Catu'
jix c'oli scuyle eb yu. 35]a'
yet lalan xa sto c'u, jix apni
eb scuywom sc'atan, catu' jix
yalon eb tet naj jaxca ti'":

—Lalan xa sto c'u. Ja' bey
lugar beyeyjon ec'ti', cusiltaj
tx'otx’. 36 Yuxan tejan watx'
cha chejtoj eb anima ti' bey
ey anima, yetoj bey wan aldea
cawil-laj ti', catu' chi smanon
low sha eb titu', yutol c'am
slo'be eb, Xi eb tet naj.

37 —Ak' wej low eb jaexti,
Xi Jesus tet eb scuywom tu'.
Catu'jix yalon eb tet:

—¢Chi to cu man junoj caab
cien quetzal, ch'al tu', catu’'
chi kak'on low eb? %i eb.”

38 —sJayeb ixim pan i'bil oc
jeyu? Seywejila, Xinaj teteb.
Jix yilon eb, catu' jix yalon eb
tet naj:

Asan joeb ixim ketbi, yetoj
cac'on no' pescado, Xi eb tet
naj. 39 Catu' jix yalon Jesus
tol chi ey chotan eb &nima
masanil yin bulquiltaj chi
yunne eb bey jun ac'al tu'.
40Jix ey chotan eb tu'. Ey jun

*
6:37 Jix yal Jesus, “caab cientos denarios.” Jun denario stool c'u yet tiempoal

tu'.

jun bulan yin cincuentataj,
ey eb yin cien. 41 Catu' jix
yi'on a ixim joeb pan tu' yetoj
no' cac'on pescado tu' Jesus.
Jix a t'anan satcan, catu' jix
yalon yu diosalil yu. Jix c'oli
xi'ontoj ixim, catu' jix yak'on
tet eb scuywom yetoj cac'on
no' pescado, catu' jix spo'on
ec' eb xol dnima. 42 Masanil
anima watx' jix yun slow eb
sic'lebil. 43Ja'yetjix lawislow
eb tu' lacaweb to xuc jix no
yu sobra ixim, c'al sobra no'
pescado jix yambale a yu eb.
44Ja' eb winaj jix low tu', joeb
mil eb.

Yet Jix Bey Jesus Yiban Ja'
Mar

(Mateo 14:22-27;
6:16-21)

45 Jix lawi jun tu' xin, jix
yalon Jesus tet eb scuywom
tol chi oc eb yul barco, catu'
chi babi k'axpo ec' eb sat-
taj naj, chi ec' apnoj eb bey
conob Betsaida. Jal Jesus xin,
jiX to can yu yalontoj sha tet
eb dnima. 46 Jix lawi yalontoj
sba tet eb xin, jix to bey jun
wonan txaloj. 47 Ey xa ec'
te' barco tu' snan ja' yetoj eb
scuywom yet jix k'ejbi. Jal
Jesus tu' xin, ey to can ec' sat
tx'otx' x0jli. 48 Catu' jix yilon-
toj, caw chi el yip eb smak'on
ja', yutol jow sjul ka'e' sattaj
eb. Ja' yet tuxa chi sajbi, jix
beytoj Jesus yetoj yajan yiban
ja'. Chi yoche chi babi sattaj
eb. 497]a’ yet jix yilontoj eb tol
chi bey naj yiban ja', jix sna'
ebtollabjunchijulsc'ataneb
tu', yuxan caw jix el yaw eb.
50 Jix xiw a eb masanil, yutol

Juan

masanil eb jix iloni. Catu'jix
yalon naj tet eb jaxca ti":
—Manchej jex oc il. Jain
Jesus jin an. Manchej jex
xiwi, Xi naj tet eb. 51Jix lawi
tu', jix atoj yetoj eb yul barco
tu', catu' jix oc tucan ka'e' tu'.
Tuxa c'al jix q'uey can a sc'ul
eb yu masanil. 52 Cax c'al xax
yil smilagro Jesus eb yin ixim
joeb pan, pero c'am to chi
na'cha el yopiso yu eb, yutol
c'am to chi jajcha sna'bal eb.

Eb Ya' Ey Chi Wa'xi Can
Sc'ul Bey Conob Genesaret
(Mateo 14:34-36)

53 Jix k'axpo ec' eb xin, jix
ec' apnoj eb bey conob Gene-
saret. Jix can can sbarco eb
bey sti' ja'. 54 Jix c'al eltej
eb yul barco tu/, jix yilon oc
eb anima tol ja' Jesus jix juli.
55 Yuxan jix to eb sbatxtej
masanil eb ya' ey bey jun lu-
gar tu', jix i'letej eb sc'atan
Jesus. 56 Yal c'al bey jix ec'
naj, yul-laj aldea ma yul-laj
conob, ma bey caan &nima
naatlaj el 0j, jixi'le eltej eb ya'
ey yul-laj calle. Jix sk'anon
eb smitx' nioj sti' spichil naj.
Masanil eb jix mitx'on sti'
spichil naj tu', jix wa'xi c'al
can sc'ul eb.

7

Wan Tzet Chi Ak'on Etex El
CuNabal
(Mateo 15:1-20)

1 Ey wan eb fariseo c'al
wan eb cuywam vyin sley
Moisés jix tit bey Jerusalén,
jix syamba oc bulan sba eb
yin Jesus. 2]Jix yil eb, tol ey
jaywan eb scuywom Jesus
c'am chi sajbane sk'ab eb yet

chi low jaxca yalon sleyalil
eb, yuxan pena jix can eb yul
sat eb, yu ma sajbane sk'ab
eb. Yu jun tu’ xin, jix al-le eb
penail yu eb. 3Ja' eb fariseo
tu', c'al masanil eb Israel,
beybalnebil c'al sheybal
yichmam eb yu, yuxan ta
c'am chi cam sajbane sk'ab
eb jaxca yalon sbeybal eb tu',
tutun c'am chi low eb. 4]Ja’
yet chi jul eb yet chi bet eb
txombal, masanta' c'al chi
cam sajbane sk'ab eb catu'
chi low eb, jaxca yalon sley
eb tu'. Ey to c'al wan xa tzet
yetal chi sbeybalne eb, jaxca
sajbanilal svaso eb, c'al Xalu,
c'al masanil smitx'k'ab eb yet
lo', [c'al sweyub eb]. 5 Yuxan
jix yal eb fariseo tu' c'al eb
cuywam yin sley Moisés tet

Jesus jaxca ti":

—¢Tzet yuxan c'am chi
sbeybalne eb ja cuywom wan
sbeybal eb kichmam? Pena
chi can eb, yutol c'am chi x'a’'
sk'ab eb catu' chi low eb, Xi
eb. 6 Catu' jix yalon Jesus tet
ebjaxcati'

—Jaexti' caw caab sat jex.
Yel ton ta' tzet albil can yu
Isafas je yin, yet jix s'iben can
jaxca ti' yul An Juun Tz'ibebil
can oj:

Ja'wan animati', yin c'al ch'an
sti' eb ey oc swatx’'
k'ane chi yal e in an.
Pero naat el sna'bal eb
win an.

7Na'ba c'al chi tz'aj yi' ey sha
eb e in an. Asan wan
Xejbanil dnima chi yak'
cuyle eb. Perojaxca tol
jin chejbanil chi yute

* ,
7:7 Isaias 29:13

oc eb, Xi Dios yul An

Juun tu'.*
8 Jaexti', jix je bej can Xejbanil
Dios, ja' scuybanil je yich-
mam che beybalne. [Jaxca
X'a'banil Xalu tu', c'al vaso tu'.
Ey to c'al wan xa che bey-
balne jaxca wan ti'.] 9Yu c'al
je beybalnen wan sbeybal
je yichmam, yuxan che be-
jon can je beybalnen Xejbanil
Dios. 10 Jix yal can Moisés
jaxca ti': “Ey ojab yel oc
apnoj je mam c'al je txutx
yul je sat.™ Ja' mac chi sha
smam ma xutx, cam ojabi,”
Xi. 11 Pero ja' je yalon jaexti',
tol man sowalil oj chi colwa
junoj mac txequel tet smam
ma tet xutx. Ila ta ey junoj

mac chi alon tet smam ma tet
Xutx jaxca ti': “C'am chi ske'

jin colwa e ex, yutol masanil
tzet ey e in an, yet xa Dios
yei,” ta Xi. 12 Ta ey mac chi
yal jaxca tu', man xa sowalil
0j chi colwa tet smam c'al
tet xutx je yaloni. 13 Cac'al
ton tu' che yute je yintajnen
el Xejbanil Dios, pero ja' pax
sbeybal je yichmam che yak'
cuyle oj. Catu' ec'al to c'al
wan xa che beybalne jaxca
wan ti', Xi Jesus tet eb. 14]Jix
lawi tu'xin, jix yawten pax tej
eb dnima Jesus tu' junel xa. Jix
yalon tet eb jaxca ti":

—Ab wej je masanil tzet oj
wal an. Na'cha ojab el je yu.
15 Ja' tzet chi octoj yul cu ti,
c'am chi cu tz'ilbitoj yu yul sat
Dios. Ja' wan tzet chi tit yin cu
na'bal, ja' chi cu tz'ilbinentoj
yul sat Dios. 16 Na'otane wej

* 7:10 Exodo 20:12; Deuteronomio 5:16

sic'lebil wan tzet chi wal ti'
an, Xi naj tet eb. 17 Catu' jix
el Jesus tu' xol eb &nima tu',
catu' jix octoj yul na yetoj eb
scuywom tu'. Jix sk'anlen el
eb tet naj:

—¢Tzet chi yal yel oc apnoj
jun cuybanile jix ja wal ti'? Xi
eb tet naj. 18Catu'jix yalon tet
ebjaxcati

—¢Tumi c'am chi na'cha pax
el je yu, jaexti'? ¢Tumi man je
yotaj oj, tol ja' tzet chi octoj
yul cu ti', c'am chi cu tz'ilbitoj
yul sat Dios yu? 19 Yutol
manaj bey cu na'bal chi apni.
Ja' yul cu c'ul chi ey apnoj,
chi lawi tu' xin, chi eli, Xi
Jesus tet eb. Quey tu' jix yute
yalon jaxca tu', tzet utbil tol
jantaj c'al tzet chi lo'le c'al ta'
a, c'am sleyal yu Dios. 20 Jix
yalon pax jun xa ti' tet eb:

—Ja' wan tzet chi tit yin cu
na'bal, ja' chi cu tz'ilbinentoj
yul sat Dios. 21 Yutol ja' yin
sna'’bal dnima chi pitzc'u a
wan pena na'bale ti'. Ey mac
ey xa yetbi, catu' chi yunen
mul yetoj junoj xa mac txe-
quel. Ey eb man to c'al yetbi
0j sbha, catu' chi yunen mul.
Ey eb chi smak' cam yet an-
imail. 22 Ey eb chi elk'anwi.
Ey eb chi ochen oc tzet ey
bey junoj xa. Ey eb c'am
swatx'il chi yute sba. Ey eb
chi yak' lek'ti'al. Ey eb c'am
chi q'uixwi yunen junoj tzet
yetal yin comon c'al. Ey eb
chi chichon oc sc'ul yin junoj
mac txequel yu tzet ey tet. Ey

eb comon c'al chi buchwai.
Ey eb chi smimanne sha. Ey

pax mac c'am sna'bal. 23Ja'
wan spenail ti', ja' yin sna'bal
dnima chi pitzc'u a oj. Ja' chi
tz'ilbinen el eb yul sat Dios, Xi
Jesus.

Ja' Jun Ix Ix Man Israel Oj
Jix Yaoc Sc'ul Yin Jests
(Mateo 15:21-28)

24 Catu' jix to Jesus tu' bey
jun lugar chi yij Tiro c'al
Siddn. Jix apni beyjunna, ma
yoche jix abcha a oj ta ey ec'
naj titu', pero jix abchai. 25Ey
junixix eyjun yune'k'opo ey
ocC pena espiritu yin titu'. Jix
yab sk'umal ix txutxe tu' tol
jiX apni Jesus titu'. Catu' jix to
ix sc'atan naj, jix bet ey kaan
ix sattaj. 267Ja' jun ix ix tu,
man Israel oj ix, a Sirofenicia
ix. Jix sk'an ix tet Jesus tol chi
yi' el jun pena espiritu yin ix
k'opo tu'. 27 Pero jix yal Jesus
tetix jaxca ti:

—Low ojab eb uninale ba-
bel. Man watx' oj ta chi tok'le
ec' slo'be eb, catu' chi ak'le
tet no' tx'i, Xi Jesus tet ix.*
28 Catu' jix tak'wi ix tet naj
jaxca ti:

—Yel ton Mamin, pero ja'
no' tx'i', chi sic' a sc'ail slo'be
ebuninale chi ey c'otna yalan
meXa, Xi ix tet naj. 29 Yu jun
tu', yuxan jix yal naj tet ix
jaxcati:

—Ja' jun cha wal e in ti' an,
caw watx'. Chiske' chach pax
beyjana, yutoljix el jun pena
espiritu tu' yin ix ja wune' tu',

* 7:27 Ja' Jesus chejbiltej tet eb Israel, eb sconob Dios. Ja' eb a Sirofenicia, man
Israel oj eb. Ja' eb aIsrael chiyal yin eb man Israel oj, tol tx'i' eb, yuxan jix yal Jesus
jaxcati'yuyak'on porobalix, cax c'al yul sat Jesuslaan yel oc apnoj dnima masanil.

Xi naj tet ix. 30Ja' yet jix apni
ix bey sna, jix yilon ix, telan
atoj jun yune' ix tu' sat tx'at,
xax el jun pena espiritu tu' yin
iX.

Naj C'am Chi Ske' Yabeni
Jix Jajcha Can Xiquin Yu Jestis

31]ix el Jesus bey Tiro bey
ey ec'tu' xin, jix ec' bey conob
Sidon, c'al bey wan conob yul
yet Decapolis.? Catu' jix apni
bey sti' ja' mar Galilea. 32]a'
yet ey ec' titu', jix i'letej jun
winaj c'am chi yabe yu wan
dnima tet naj. C'am chi ske'
pax sk'anab jun winaj tu'. Jix
sk'anon eb tet Jesus yet watx'
chi ya oc sk'ab Jesus yiban
naj. 33 Catu' jix yi'on el naj
txojli xo0l &nima tu'. Jix yaon
octojjunyiximal sk'ab naj yul
jun jun xiquin naj. Jix lawi
jun tu' xXin, catu' jix tz'uben
Jesus yin sk'ab, catu' jix yaon
oc yin yak' naj. 34 Catu' jix a
t'anan Jesus satcan tu, jix a
sc'ul, catu' jix yalon jaxca ti":

—Efata, Xi. Chi yal yel oc
apnoj. Jajchaan can oj. 35]a’
yet jun txolan tu', jix jajcha
can xiquin naj tu'. Jix wa'xi
pax can yak' naj, jix k'anab a
naj tu'. 36 Catu' jix cam can
yalon Jesus tet eb dnima tu'
jaxcati':

—C'am bey che yal jun ti,
Xi naj tet eb. Pero ja' yet jix
yalon tet eb jaxca tu', yel xa
c'al jix yal el eb. 37 Caw jix
q'uey a sc'ul eb anima tu'. Jix
yalon eb jaxca ti':

—Caw watx' chi yun
swa'nen masanil tzet yetal.
Chi jajcha xiquin eb c'am

chi yabe yu, catu' chi k'anab
can a eb c'am c'al ta' chi ske'
sk'anabi, Xi eb.

8

Eb Caneb Mil Jix Low Yu
Jestus
(Mateo 15:32-39)

17a" yet jun tiempoal tu/,
caw ec'al dnima jix yamcha
yin Jesus, pero c'am nioj
slo'be eb. Yu jun tu', yuxan
jix yawtetej eb scuywom
sc'atan, catu' jix yalon tet eb
jaxcati:

2 —Caw chi ok’ jin c'ul yin
wan anima ti', yutol oxeb xa
c'u ey c'al ec' eb ketoj, ja'
tinani' c'am xa tzet chislo’ eb,

3Ta c'am chi low eb catu' chi
cu chejon paxtoj eb bey sna,

chim telc'o eb yul-laj be yu
wail. Yutol ey eb yel naat ey,
Xi Jesus tet eb scuywom tu'.

4_Pero, ¢tzet wal oj kak'slo’
eb bey jun cusiltaj tx'otx' ti'?
Xi eb scuywom tu' tet naj.

5 —¢Jayeb ixim pan je yetbi?
Xinaj tet eb.

—Jujeb ixim, Xi eb tet naj.
6 Catu' jix Xejon ey chotan eb
anima Jesus tu' sat tx'otx'. Jix
yi'on a ixim pan tu' sjujebal,
catu' jix yalon yu diosalil yu
ixim. Jix spo'on ec' 0j, jix
yak'on tet eb scuywom. Ja' eb
jix po'ontoj xol dnima tu'. 7 Ey
pax jayc'on no' pescado yetbi
eb. Jix yalon pax yu diosalil
tet Dios, catu' jix yalon tet eb
scuywom tu', tol chi po'le ec'
no' xol eb &nima tu'. 8Jix low
eb masanil, watx' jix yun sno
sc'ul eb. Ja' yet jix lawi slow

 7:31 Decdpolis, chi yal yel oc apnoj, “laoneb conob.”

eb tu', jujeb xuc jix no can yu
sobrail ixim jix to cani. 9 Ey
mi pax caneb oj mil eb jix
lowi. Jix lawi tu' xin, catu'
jix yalontoj sbha Jesus tet eb.
107ix octoj naj yul barco yetoj
eb scuywom. Jix to eb bey
yul-laj yet jun lugar chi yij
Dalmanuta.

Eb Fariseo Jix Sk'an Yil

Junoj Milagro Tet Jesus
(Mateo 16:1-4; Lucas
12:54-56)

11 Ey wan eb fariseo jix
apni sc'atan Jesus. Jix c'oli
steelen sba eb yetoj, yu
yak'on porobal eb. Yuxan jix
sk'an eb yil junoj milagro chi
tit bey Dios tet Jesus. 12Jix a
sc'ul Jesus, catu' jix yalon tet
ebjaxca ti':

—¢Tzet yuxan chisk'an wan
anima ti' yil junoj milagro e in
an? Caw yel chi wal e ex an,
c'am junoj milagro oj tx'oxle
yil eb, Xi Jesus. 13 Catu' jix
el sc'atan eb fariseo tu', catu’
jix octoj yul te' barco junel xa
yetoj eb scuywom. Jix k'axpo
ec' eb bey jun pac' xa ja' mar
tu'.

Wan Scuybanil Eb Fariseo

ChiYala
(Mateo 16:5-12)

14 Ma c'al sna' eb scuywom
Jesus tu'yi' span yul te' barco.
Asan ch'an jun jenan ixim jix
yi' eb. 15]ix yalon Jesus tet eb
tu'jaxca ti':

—Ab wej. Che yil c'al je
ba yu yich span eb fariseo,
c'al yu yich span Herodes, ey
smey chex etex el yu, Xi naj
tet eb. 16 Catu' jix yalon eb
cuywom tu' yu tzet jix yal tu":

—¢Jam yu c'am cu pan i'bil,
yuxan quey tu' chi yala? Xi
eb. 17 Catu' c'am chi na'cha
yu eb tol chi yal yu scuybanil
eb fariseo yet chi yal yin yich
span eb. Yotaj Jesus tzet chi
yal eb. Yu jun tu', yuxan jix
yal tet eb jaxca ti":

—¢Tzet yuxan caw che yala,
tol c'am je pan i'bil je yala?
¢Tumi c'am to chi na'cha el je
yu? ¢Tumi man to je yotaj
0j, tzet chi yal yel oc apnoj
jun ti'? C'am to c'al chi jul
je na'bal. 18 ;Tumi c'am che
yil xin, tumi c'am che yab
sk'umal? ¢Tumi c'am xa che
na'tej? 19]a' yet jix jin po'on
ec' ixim joeb pan xol dnima,
¢jayeb to Xuc jix no can yu
sobra? Xi naj tet eb.

—Lacaweb to xuc, Xi eb.

20 —Jal pax yet jix jin po'on
ec' ixim jujeb pan xol eb
caneb mil dnima, ¢jayeb to xuc
jiX no can yu sobra ixim? Xi
naj tet eb.

—Jujeb to xuc, Xi eb.

21 —4Tzet yuxan c'am to c'al
chi na'cha el nioj je yu xin
yet chi wal yin yich span eb
fariseo? XiJesus tet eb.

Jun Wingj Jix Jajcha Sat Yu
Jesus

22 Jix lawi jun tu', jix apni
eb bey conob Betsaida. Catu'
jix i'letej jun winaj c'am chi
ske' yilwi sc'atan Jesus tu' yu
anima. Jix sk'anon eb tet naj
tol chi yaoc sk'ab yiban naj.
23 Catu' jix oc mitx'an naj yin
sk'ab naj tu'. Jix quetzle el naj
sti' conob yu Jesus. Jix yaon
oc nioj s'ub naj yin sat naj tu'.
Jix yaon oc sk'ab naj yiban

naj, catu' jix sk'anlen naj tet,
ta chi xa ske' yilon nioj. 24Jix
yak'len naj yiloni, jix yalon
naj tet Jesus jaxca ti":

—Chi xa wil yec'ab anima,
asantoljaxcate'te'chiwilan,
Xinaj. 25 Yuxan jix yaoc sk'ab
Jesus yiban sat naj junel xa.
Catu'jixwa'xi xa c'al yilwinaj
sic'lebil. 26 Catu'jix chejle pax
najyuJesusbeysna. Jix yalon
tet naj jaxca ti":

—Manchej jaach ec' yul
conob. C'am pax cha wal jun
ti' tet junoj mac txequel titu',
XiJesus tet naj.

Albil Yu Naj Pedro Tol Ja'
Jesus, Ja' ton Naj Cristo

(Mateo 16:13-20; Lucas
9:18-21)

27 Jix lawi jun tu', jix ec'
Jesus yetoj eb scuywom bey
wan aldealaj bey conob Ce-
sarea yet Filipos. Jix sk'anlen
naj yul-laj be tet eb:

—¢Mac jin txequel yalon eb
dnima che yabe? Xi Jesus tet
eb.

28 _Ey eb chi aloni tol ab
Juan Bautista jaach, yal eb.
Ey eb xin, tol ab Elias jaach,
yalon eb. Ey mac xin, tol ab
Xejab Dios jaach, ec'naj jaach
ab peyxa, Xi eb scuywom tu'
tet Jesus.

29 —Jal jex pax 0j, ¢mac jin
txequel je yaloni? Xi naj tet
eb. Catu' jix tak'wi naj Pedro
tet naj jaxca ti":

—Jaachti',jaach ton Cristo,*
Ak'bil ja Wopiso Colwa-
womal jaach, Xi naj tet Jesus.

30 Catu' jix yalon Jesus tet eb
jaxcati"

—C'am bey cheyal eljunti’,
Xinaj tet eb.

Yet Jix Yal El Jesus Yu
Scamichal Yin Ey Oj To

(Mateo 16:21-28; Lucas
9:22-27)

31Catu'jix c'oli yalon naj tet
eb scuywom tu', tzettaj yetal
0j jul yiban. Jix yalon naj
jaxca ti:

—Jainti', Ak'bil Wopiso xol
eb ket animail yu Dios ti',
pero sowalil miman sya'‘ilal
oj ec' el wiban an. Ja' eb
ichamtaj winaj ey yopiso,
yetoj eb yaawil yak'omal
xaambal tet Dios, c'al eb
cuywam yin sley Moisés, 0j
jin yintajne el eb an. Oj jin
yak' cam eb an. Pero ja' yet
yox c'ual tu', oj jin pitzc'u a
0j, Xi naj tet eb. 32Jichan c'al
jix yute yalon Jesus tu' wan ti'
tet eb. Catu' jix i'le el naj xojli
yu Pedro tu', jix yak'len tenon
oc tucan yaloni. 33 Catu' jix to
t'anan Jesus yin eb scuywom
tu'. Jix tenchanen Pedro, jix
yalon tet naj jaxca ti":

—Jaach Satanas, elan jin
c'atan an, yutol manaj tzet
chi sna' Dios cha na'. Asan
yin yet dnima ey oc ja na'bal,
Xi Jesus tet naj. 34 Catu' jix
yawten eb scuywom c'al eb
anima. Jix yalon tet eb:

—Ta ey mac chi yoche chi
ec' c'al cuywoj wintaj an,
sowalil ojab man xa yetoj shba
yul yet. Yab ojab eb sya'il wu
an, cax c'al chi ale oc eb yin

*
8:29 Ma Mesaias, Cristo, yin sti' eb griego, c'al Mesaias, yin sti' eb hebreo. Laan
chi yun yel oc apnoj, “jun chi sec'le atoj aceite olivo yin sjolom,” Ja' ton jun sic'bil

el oj yu yoc cu Colomal oj.

culus. Ta bejan sc'ul eb jaxca
tu', ec' ojab c'al eb cuywoj
wintaj an. 35Yutol ja' eb c'am
chi yoche chi cam bey yul
yiban k'inal ti', chi sbej el eb
junk'inale tol ey c'al yin tobal
k'inal. Jal pax eb chi bejcha
scul scam wu xin, c'al yu
sk'aneal colbanile, ja' ton eb
tu' oj Xa' sk'inal tol ey c'al yin
tobal k'inal. 36 K'inaloj ta chi
kak' ganar ki'on masanil tzet
ey yul yiban k'inal ti', pero
c'am pax scolbanil cu pixan,
itzet wal cu ganar jaxca tu'?
37 ¢Tzet wal oj kak' stool 0j
scolchabal cu pixan tu'? 38]a'
eb d4nima yet jun tiempoal
ti', manaj yin Dios chi yaoc
sna'bal eb, caw pena eb. Ta
ey mac chi q'uixwi a wu sattaj
eb, catu’' chi q'uixwi pax a yu
jin k'ane, oj jin q'uixwoj pax
a yu eb, jain Ak'bil Wopiso
yu Dios xol eb ket animail ti'
yet 0j jin jul yetoj swatx'il c'al
yipaljin Mam an, c'al eb dngel
asan Dios ey yet.

1Jix yalon pax Jesus tet eb
jaxcati':

—Caw yel chi wal e ex an,
ey jaywan je xol mac jex ey
jex ec' ti' 0j to je yil yoc can
Diosyin Yaawil yetoj yipal yet
c'am to chex cami, Xi Jesus tet
eb.

Jix Q'uexmo Yili Jesus

(Mateo 17:1-13; Lucas

9:28-36)

2 Jobix jix to yalon Jesus
wan tu', jix yi'ontoj Pedro,
yetoj Jacobo c'al Juan bey
jun miman wonan. Asan eb
jiX to yetoj naj. Jix q'uexmo

yili naj titu' sattaj eb. 3 Jix
tzejeji a spichil. Saj lukinaj
xa c'al jaxca sajbat. C'am
junoj tx'a'wom yul yiban
k'inal ti' chi apni sajbanen
pichilejaxcayettu'. 4Catu'jix
yilontoj eb oxwan tu', ey ec'
naj Elias yetoj Moisés. Lalan
sk'anab eb yetoj Jesus tu'.
5 Yuxan jix yal naj Pedro tet
Jesus jaxca ti':

—Wuktaj, jaach Cuywam,
caw watx' ket yutol ey jon
ec' titi'. Tejan watx' chi cu
wane oxeb oj pat, junoj ja
wet, junoj yet Moisés, yetoj
junoj yet Elias, Xi naj tet Jesus.
6 Caw jix xiw a eb scuywom
Jesus tu', yuxan man yotaj oj
Pedro tzet jix yala. 7Jix lawi
tu' xin, catu' jix ey jotna jun
asun yiban eb. Catu' jix eltej
jayeb k'ane xol jun asun tu/,
jix yal jaxca ti":

—Ja' ton jin C'aal bey mi-
man chi cam el jin c'ul ti'
an. AKk' wej je txiquin tet, Xi.
8 Catu' jix yilontej eb, c'am xa
mac ey ec' 0j. Asanxane Jesus
ey ec' 0j. 9]a' yet lalan spax
eytej bey jun wonan tu', jix
yalon naj tet eb jaxca ti":

—C'am junoj mac bey che
yal el jun tzet jix je yil ti'. Ja'
to yet 0j jin pitzc'u a xol eb
camnaj, jain Ak'bil Wopiso yu
Dios xol eb ket animail ti', ja'
yet tu' 0j je yalon el oj, Xi naj
tet eb. 10 Yu jun tu', yuxan
c'ubabil ey jun k'ane ti' yul
sc'ul eb. C'am bey jix yal eb.
Ja' yet jix yalon tol oj pitzc'u
a xol eb camnaj tu', jix c'oli
sna'otanen eb, tzet chi yal yel
ocapnojjunk'ane tu'. 11 Catu'

jix sk'anlen el eb jun ti' tet
naj:

—Ja' eb cuywam vyin sley
Moisés chiyal ebjaxcati': “Ja'
Elias, sowalil oj baboj jul oj,”
Xi eb. ¢Tzet yuxan chi yal eb
jaxcatu'? Xieb tetnaj. 12Catu’
jix yalon tet eb tu' jaxca ti":

—Yel toni, sowalil oj baboj
jul naj Elias tu', yet watx' chi
sna' sha eb &nima yin spenail.
Pero, ¢tzet chi yal An Juun
Tz'ibebil can win jain Ak'bil
Wopiso yu Dios xol eb ket an-
imail ti'? Chi yal yul An tol
oj wil sya'ilal, catu' oj jin in-
tajnele can el yu dnima. 13 Chi
wal e ex an, tol ja' Elias tu',
julnaj xa ec' 0j. Ey eb jix
yak' sna'bal oj yetnen jaxca
chi yoche sc'ul eb. Jaxca jix
al-le can yin naj yul An Juun
Tz'ibebil can oj, quey ton tu'
jix yute eb, Xi naj tet eb scuy-
wom tu'.

Jix Wa'xi Can Sc'ul Naj
Unin Ey Oc Pena Espiritu Yin
(Mateo 17:14-21; Lucas
9:37-43)
147a' yet lalan yapni eb bey
ey ec' wan xa eb cuyworm, jix
yilontoj Jesus, tol ec'al dnima
ey ec' yetoj eb. Ja' eb cuywam
yin sley Moisés, lalan stee-
len sba eb yetoj eb scuywom
Jesus tu'. 15]a' yet jix yilontoj
masanil eb ey xa ec' tu', tol
chi apniJesus, caw jix q'uey a
sc'ul eb. Yuxan jix yak'ani eb
sto Xa'oni. 16Ja' yet jix apni eb
sc'atan, jix sk'anlen el naj tet
eb jaxca ti':
—¢Tzet yinal che teele je ba
yetoj eb? Xi naj tet eb. 17 Ey

jun naj jix tak'wi a xol eb
anima tu';

—Mamin, jaach Cuywam,
jix wi'tej jun jin c'aal e ach
an. Ey oc pena espiritu yin,
yuxan c'am chi ske' sk'anabi.
18'Yal c'al bey ey ec' naj catu'
chi tita, chi telc'o naj yu. Chi
eltej som sti' naj yu, catu' chi
natx'atx'i ye naj. Caw lalan
sbajbitoj naj yu. Jix wal-le tet
ebchiec'c'al cuywojja wintaj
an, tol chiyi' can el eb yin naj,
pero ma ske' yu eb, Xi naj tet
Jesus. 19 Catu' jix yalon Jesus
teteb tu'jaxca ti"

—Jaexti', caw c'am che yaoc
je c'ul yin Dios. Miman xa
tiempo c'al we ec' je yetoj an,
¢bak'into c'al oj na'cha el je yu
xin? Chi yab sya'il jin c'ul je
yu. Asi'i'wejtejjununintu'e
in an, Xi Jesus tet eb. 20Jix bet
yi'ontej naj. Ja' yet jix yilon
oc jun pena espiritu tu', tol
ja' Jesus, jix yi' sjowal yin jun
unin tu'. Jix telc'otoj naj unin
tu', catu' jix c'oli yec' pitxpon
naj yu. Jix elol som sti' naj.
21 Catu' jix sk'anlen Jesus tet
smam jun unin tu":

—cJantaj xa  stiempoal
smi'cha yu? Xi Jesus tet naj.
Catu' jix yalon naj mame tu'
jaxca ti:

—Yin tax syaliXal ey xa oc
yin. 22 Ec'al xa el chi to yiban
k'ak' yu, c'al xol ja', chi yoche
chi yak' cam 0j. ¢Ta chi ske'
ja wu, catu' ta chi ok’ ja c'ul
kin, colwaan, ja wi'on el yin
jin k'an an? Xi naj tet Jesus.

23 —Chi ske' ta_cha waoc
Dios yin ja c'ul. Ja' masanil
eb chi yaoc sc'ul yin Dios,
masanil c'al tzet yetal chi ske'

yu eb, Xi Jesus tet naj. 24 Catu'
jiX a yaw smam naj unin tu'
yin ipal:

—Chi waoc yin jin c'ul an.
Ocan wetoj catu' chi a c'al
can waon oc yin jin cul, Xi
naj. 257Ja' yet jix yilon Jesus
tol ec'al dnima chi syamba sha
yin, catu' jix tzuon jun pena
espiritu tu':

—Jaach pena espiritu ak'om
chacanboj &nima c'al ak'om
umishoj dnima, chi wal e ach
an, elan yin jun unin ti'. C'am
xa chach oc yin junel xa, Xi
Jesus. 26 Catu' jix el yaw jun
penaespiritutu'. Jixjowbi yin
jun unin tu' junel xa. Catu'
jix el yin, jix ey can jilan
yu. Yu jun tu', yuxan ec'al
eb jix aloni tol jix cam xa c'al
naj. 27 Pero ja' naj Jesus, jix
oc mitx'an yin sk'ab naj, jix
sq'uetzon a waan. Catu'jix a
waan naj tu'. 28 Jix lawi tu’'
Xin, catu' jix octoj xojli yetoj
eb scuywom yul jun na tu'.
Jix sk'anlen el eb tet jaxca ti'":

—¢Tzet yuxan ma ske' ku
ki'on el jun pena espiritu tu'?
Xi eb tet naj. 29 Catu' jix yalon
naj tet eb:

—Ja'jun tujan pena espiritu
tu', man comon oj chi eli.
Asan ta chex txali, catu' che
yijle nocha je ba chi ske' je
yi'on el 0j, Xi Jesus tet eb.

Jix Yal Jesus Yu Scamichal
YinEy Oj To

(Mateo 17:22-23; Lucas
9:43-45)

307a' yet jix el eb titu', catu'
jix to eb, jix ec' eb yul-laj
yet Galilea. Jix yoche Jesus
tol c'am mac jix aben yapni,

31 yutol lalan scuywa tet eb
scuywom. Yuxan jix yal tet
ebjaxcati
—Jainti’, cax c'al Ak'il
Wopiso xol eb ket animail yu
Dios ti', pero 0j jin ale oc yul
sk'ab wan winaj. Oj jin yak'
cam eb. Pero ja' yet yox c'ual,
0j jin pitzc'u a oj, Xi Jesus tet
eb. 32 Pero ja' eb xin, ma
na'cha el yu eb tzet chi yala.
Peroyutol chixiw eb sk'anlen
el tet naj, ma pax sk'anle eb
tzet chi yal yel oc apnoj wan
ti'.
¢cMac Txequel Yel Miman
Yel Oc Apnoj?
8)(Mateo 18:1-5; Lucas 9:46-

33 Catu' jix apni eb bey
conob Capernaum. Ja' yet ey
Xa ec' eb bey sna jix sk'anlen
najteteb jaxcati":

—¢Tzet jix je yal yul-laj be?
Xi naj tet eb. 34 Pero tz'in xa
c'al Xi eb, yutol ja' yet ey oc
eb yul be tu', chi c'oli yalon
eb, mac txequel junoj miman
yel oc apnoj xol eb tu', yutol
jun jun c'al eb, miman yel oc
apnoj eb sna'oni. 35 Yuxan jix
ey chotan Jesus. Jix yawtentej
eb slacawanil sc'atan, catu'
jix yalon tet eb jaxca ti'":

—Ta ey junoj chi yoche je
xol ti', tol miman chi yun yel
oc apnoj, sowalil chi oc je
yak'omal oj servil je masanil,
Xi Jesus tet eb. 36 Catu' jix
yi'ontej jun unin Jesus xol eb.
Jix slacon a 0j, catu' jix yalon
teteb jaxca ti"

37 —Yal c'al mac chi cha'on
apnoj junoj unin jaxca jun ti'
yin jin bi, jaxca tol jain chin
Xa' apnoj, man asanne 0j jin

chin Xa' apnoj eb, chi Xa' pax
apnoj naj jix jin chejontej, Xi
Jesus tet eb.

Ja' Mac Man Ac'ul Oj Oc
Kin, Ja' Ketoj Ey Oc Oj
0)(Mateo 10:42; Lucas 9:49-

38 Catu' jix yalon naj Juan
tet Jesus jaxca ti':

—WukXtaj, jaach Cuywam,
ey jun winaj jix kila, lalan
yi'on el pena espiritu yin
dnima yin ja wipal. Perojix cu
tenchane, yutol man junne oj
chi ec' ketoj, Xi naj tet Jesus.
39Catu' jix yalon Jesus tu'":

—Ma ske' je tenon oc tu-
can yunen naj. Yutol c'am
junoj mac txequel chi xew
yak'on junoj milagro yetoj
wipal, catu' chi yalon pax jin
k'umal. 40 Yutol ja' eb man
ac'ul oj oc kin, ja' ketoj ey oc
eb. 41Yal c'al mac chex colon
eltej yalan, yutol wet jex jain
Cristo jin ti' an, yuxan cax
c'al siquil ja' junoj vaso ja' chi
ak'le e ex, sowalil oj Xa' eb
spaj.

Caw Ey Smey Ta Chi Oc
Cu Penail, Ma Ta Chi Kak' Ey
Q'uey Junoj Xa Mac Txequel

) (Mateo 18:6-9; Lucas 17:1-

42Ta ey mac chi ak'on etex
el sna'bal junoj unin tol chi
yaoc sc'ul win an, caw ok'bal
c'ule. Yel mi watx' chi pixle
oc t'unan junoj miman X'enal
molino yin snuk' sbabelal
catu' chi k'ojletoj xol ja' mar,
yet watx' c'am chi yak' etex
el sna'’bal jun mac txequel

tu',* catu' c'am chi a can jun
spenail tu' yiban jun chi yun
jaxca tu' yutol caw pena jun
ti' yul sat Dios. 43 Yetoj pax oj,
ta ey junoj je k'ab chi ak'on
etex el je na'bal, yel watx'
che tzoc' el jun je k'ab tu',
yet watx' c'am chi etex el je
na'bal junelne. Yutol cax c'al
junxane je k'ab, pero ta oj je
cha' je k'inal tol ey c'al yin
tobal k'inal, watx' je yet. Pero
ta oj jex to can bey sya'tajilal
xin, bey c'am chi tan k'ak'
k'ak’, cax c'al tz'ajan masanil
yetbi je mimanil, pero pena
cal ta' je yet. [ #47Ja' jun
k'ak' tu' c'am bak'in oj tan
0j. Yuxan c'am pax bak'in
oj lawoj yaben sya'il anima
titu'.] 45 Ta ja' junoj je yajan
chi ak'on etex el je nabal,
yel watx' che tzoc' el jun je
yajan tu', yet watx' c'am chi
etex el je nabal yu jun tu'
yin junelne. Yutol cax c'al
junxane je yajan, pero ta oj
je cha' je k'inal tol ey c'al yin
tobal k'inal, watx' je yet. Pero
ta oj jex toj can bey sya'tajilal
Xxin, bey c'am chi tan k'ak'
k'ak’, cax c'al tz'ajan masanil
yetbi je mimanil, pero pena
c'al ta' je yet. [46]a’' jun k'ak’
k'ak' tu', c'am bak'in oj tan
k'ak'. Yuxan c'am pax bak'in
oj lawoj sya'il dnima titu']
47 Ta ja' junoj sbak' je sat chi
ak'on etex el je nabal, yel
watx' che yi' eltej, yet watx'
c'am chi etex el je na'bal yu
jun tu' yin junelne. Yutol
cax c'al junxane sbak' je sat,
pero ta oj je cha' je k'inal

%
9:42 Ja'jun ch'en X'enal molino, caw miman, ja' no' che chi tok'on ec' suyuyoj.

tol ey c'al yin tobal Kk'inal,
watx' je yet. Pero ta oj jex
to can bey sya'tajilal xin, bey
c'am chi tan k'ak', cax c'al
tz'ajan sbak' je sat scaabil,
pero pena c'al ta' je yet. 48]a’
jun Kak' tu', c'am bak'in
0j tan 0j. Yuxan c'am pax
bak'in oj lawoj yaben sya'il
4nima titu'.* 49 Jaxca chi yun
yeytoj yatz'amil tzet chi cu
lo', jaxca tu' oj yun yale eytej
k'ak' yiban eb masanil. [Yetoj
pax oj, quey pax tu' masanil
xaambal, chi ey yatz'amil.]
50 Ja' atz'am atz'am, caw ey
yopiso atz'am. Pero k'inaloj
ta ey nioj atz'am chi q'uey
el sc'a'chi'al. ¢Tzet to wal
0j yun c'a'chibi a junel xa?
Jaxca ojab yoc yopiso atz'am
atz'am tu' xin, quey ojab jex
tu'. Ey ojab pax watx' c'ulal je
x0l, Xi Jesus tet eb.

10

Scuybanil Eb ChiSpo'le Sha
Yetoj Yetbi

(Mateo 19:1-12; Lucas
16:18)

1 7Jix el Jesus bey Caper-
naum tu' xin, catu' jix toi, jix
ec' yul-laj yet Judea. Jix apni
bey jun lugar bey sk'axepal
ja' Jordan. Jix syamba pax
sba eb &nima titu' junel xa
yin naj. Catu' jix cuywa naj
tet eb, jaxca c'al ta' sbeybal.
2 Ey wan eb fariseo jix apni
sc'atan, yutol jix yoche eb jix
jul yak'le yijban naj eb yin
spenail. Yuxan jix sk'anle eb
tet naj ta ey sleyal chi spo'le
sba junoj winaj yetoj yistil.

* 9:48 Tsaias 66:24

* 10:6 Génesis 1:27

3 Catu' jix yalon naj tet eb tu'
jaxcati"

—¢Tzet Xi chejbanile ey
can yu Moisés yul An Juun
Tz'ibebil can 0j? Xi naj tet eb.
4 Catu' jix yalon eb:

—Ja' Moisés tu', albil can
yu, tol chi ske' yak'on yuunal
po'lebail junoj winaj tet yistil,
catu' chi spo'len sba eb, Xi eb
tet naj. 5 Catu' jix yalon Jesus
tu' tet eb jaxca ti":

—Yu caw caw je na'bal,
yuxan yalnaj can Moisés tu'
jun chejbanil tu'. 6 Pero yet
tax c'al jix swa'nen yul yiban
k'inal ti' Dios, jix swa'nen
pax jun winaj yetoj jun ix.*
7 Catu' jix yalon can jaxca
ti' “Yu jun tu', ja' eb winaj
0oj el eb yintaj smam c'al
Xutx, catu' oj sjunbanen sha
eb yetoj yistil. 8 Catu' jaxca
tol junxane animail chi yun
can el eb scawanil,” ki Dios.*
Yuxan man xa cawan o0j shey
eb, pero tol junxane chi yun
can el eb. 9 Yuxan ja' eb
junbanebil yu Dios, cam ojab
chi po'le ey snan eb yu dnima,
Xi Jesus tet eb. 10 Catu' jix
octoj Jesus yul na yetoj eb
scuywom xin, jix sk'anlen
el eb tet naj tzet chi yal yel
0C apnoj jun tzet jix yal tu'.
11 Catu' jix yalon naj tet eb
jaxcati"

—Yal c'al mac chi spo'le sha
yetoj yistil, catu' chi yi'on
junoj xa ix, mul chi yune/,
catu' lalan yaon oc smul yul
sk'ab ix. 12 Yetoj pax oj, yal
c'al mac ixal chi spo'le sbha

* 10:8 Génesis 2:24

yetoj yichamil catu' chi yi'on
junoj xa winaj, mul pax chi
yune', Xi Jesus tet eb.

Jix Yal Watx' K'ane Jestis

Yiban Eb Unin
(Mateo 19:13-15; Lucas
18:15-17)

13 Ey wan unin jix i'letej
sc'atan Jesus yu eb d&nima,
yu yaontoj sk'ab naj yiban
sjolom eb. Pero ja' eb
scuywom jix tenon oc tucan
eb dnima chi i'on jul eb unin
tu'. 14]a' yet jix yilon Jesus
jaxca tu', jix tit sjowal yin eb.
Jix yalon naj tet eb jaxca ti':

—Cha' wej jul eb unin e in
an. Man je tenoc tucan eb,
yutol asan eb laan sna'bal
jaxca eb unin tu', asan eb
ey yalon yet yoc Dios Yaawil
0j. Yutol sowalil che yaoc je
c'ul yin Dios jaxca chi yun
yaon oc sc'ul eb unin yin
smam xutx. 15 Caw yel chi
wal e ex an, ja' mac man oj
cha'on Dios Yaawil oj jaxca
chi yute Xa'on junoj unin, ma
oc Dios Yaawil oj eb, Xi Jesus
tet eb. 16 Catu' jix c'oli slacon
a eb unin tu'. Jix yaon atoj
sk'ab yiban sjolom eb, catu'
jix sk'anon swatx' c'ulal Dios
yiban eb.

Sk'aneal Jun Naj Ach'e
Be'om

(Mateo 19:16-30; Lucas
18:18-30)

17 Lalan xa sto Jesus yul be,
catu' ey jun winaj caw ani ye
jix apni sc'atan. Jix ey kaan
sattaj naj, catu' jix yaloni:

—Mamin, jaach watx' cuy-
wam, chin k'anle e ach an,

stzet yetal sowalil chiwun an,
catu' chin cha'on jin k'inal tol
ey c'al yin tobal k'inal? Xi naj
tet Jesus.

18 —;Tzet yuxan chin ja
wal watx'il? Jun ch'an mac
txequel watx’, asan Dios.
19 JTa wotaj wan Xejbanil Dios
chi alon jaxca ti': “Manchej
oc ja mul yul sk'ab ja wis-
til. Manchej jaach mak'wi
cam anima. Manchej jaach
elk'anwi. Manchej ja na'
a k'ane yin ja wet animail.
Manchej ja wet k'anene ja
wet animail. Ey ojab yel oc
apnojjamam c'alja txutx yul
ja sat,” Xi Jesus tet naj.”

20 —_Mamin, chi xa jije
masanil wan chejbanile tu'
yet jix jin tit oc yin uninal,
Xi naj tet Jesus. 21 Catu' jix
oc t'anan naj yin jun be'om
tu', catu' jix cam sc'ul naj yin,
catu'jix yalon tet jaxca ti':

—Juntojatz'ajloi. Asi', txon
can el masanil tzet yetal ey e
ach, catu' cha po'ontoj stool
tu' tet eb meba', catu' oj ja
cha'on ja be'omal bey satcan.
Chilawi tu' xin, chach jul pax
jin c'atan junel xa an, catu'
chach ec' c'al cuywoj wintaj
an, Xi Jesus tet naj. 22 Ja'
yet jix yaben jun be'om jaxca
tu', jix cus a sc'ul naj sic'lebil.
Cusiltajxac'alsc'ul yetjix pax
toj, yutol miman tzet ey tet.
237ix c'al pax toj xin, catu' jix
meltzotej t'anan Jesus yin eb
scuywom tu'. Jix c'oli yalon
jaxcati:

—Ja' eb be'om ti', caw ya'taj
yoc Dios Yaawil oj eb, Xi Jesus

* ,
10:19 Exodo 20:12-16; Deuteronomio 5:16-20

tet eb. 24Jix q'uey a sc'ul eb
cuywom tu' yet jix yaben eb
jaxca tu'. Catu' jix yalon naj
junel xa tet eb jaxca ti'":

—Jex jin cuywom an, [ja' eb
chiyaocsbe'omal yip oj sc'ul,]
ta oj oc Dios Yaawil oj eb.
25 K'inaloj junoj no' camello
tinani', stumi ta chi ec' el no'
yul yixal junoj acuXa? Quey
tu'ebbe'om tu', ta oj oceb bey
oj yak' Dios Yaawil, caw ya'taj
yoctoj eb, Xi Jesus tet eb. 26 ]a’
yet jix yaben eb jun tu', tol jix
q'uey a sc'ul eb sic'lebil. Catu'
jix yalon eb xol tu":

—Ta quey tu'jaxca tu', ¢mac
wal txequel oj ske' scolchai?
Xi eb. 27 Catu' jix oc t'anan
Jesus yin eb, catu' jix yalon
jaxcati':

—Ja'junti', c'am junoj &nima
chi ske' yu. Pero ja' Dios
chi ske' yu, yutol masanil tzet
yetal chi c'al ske' yu, Xi Jesus.
28 Catu' jix yalon Pedro tu' tet
naj:

—WukXtaj, jaonti', jix cu bej
can masanil cu tzettaj yetal,
catu' jix cu ec' c'al cuywoj ja
wintaj, Xi naj tet Jesus. 29 Caw
yel chi wal e ex an, yal c'al
mac chi sbej can sna wu c'al
an, ma yuXtaj, ma yanab, ma
smam xutx, ma yuninal, ma
Xin, X'otx' chi sbej can wu c'al
an, c'al yu jun sk'aneal yet
colbanile, ja' ton jun evange-
lio ti', caw miman xa 0j yute
Xa'on spaj yet jun tiempoal
ti' yul yiban k'inal ti'. 30 Qj
Xa' cien oj sq'uexel sna tu/,
yuXtaj, c'al yanab, smam c'al
Xutx, yuninal, c'al x'otx' tu'.
Oj yab ton sya'il eb yu eb

dnima, pero ja' yet jun tiem-
poal oj jul yet ya to tu', oj Xa'
sk'inal eb tol ey c'al yin tobal
k'inal. 31 Ey eb miman yel
oc apnoj cu xol tinani'. Pero
ja' yet chi wal tu' an, ec'al eb
c'am xa nioj yel oc apnoj. Ey
pax eb xin, c'am nioj yel oc
apnoj cu xol tinani'. Pero ja'
yettu', ey eb caw miman xa oj
yun yel oc apnoj, Xi Jesus tet
eb.

Chi Yaltej Jesus Yu
Scamichal Yin Ey Oj To Junel
Xa

18:3

32 Babel sto Jesus sattaj eb
scuywom yet lalan yatoj eb
yul jun be chi a apnoj bey
Jerusalén. Ja'eb scuywom tu',
tu' c'al chi q'uey a sc'ul eb.
Jal wan xa dnima yaman yetoj
eb xin, caw chi xiw eb. Catu'
jix awtele eltej eb scuywom
tu' slacawanil yu naj xol eb
anima tu'. Jix c'oli yalontej tet
eb masanil tzet oj jul yiban.

33 —Ilala, lalan ka wej toj
bey Jerusalén ti'. Jainti', cax
c'al Ak'bil Wopiso xol eb ket
animail yu Dios ti', pero oj
jin ale oc yul sk'ab eb yaawil
yak'omal xaambal tet Dios,
c'al yul sk'ab eb cuywam
yin sley Moisés. Catu' chi
yak'on elol camich eb wiban
an, catu' oj jin yaon oc yul
sk'ab eb man Israel 0j. 34 Oj
buchwa eb win. Oj jin smak'’
eb. Oj tz'ubloj oc eb win an.
Catu' oj jin yak'on cam eb.
Pero ja' yet yox c'ual tu', oj
jin pitzc'u a oj, Xi Jesus tet eb.

(Mgte;o 20:17-19; Lucas

Ja' Tzet Jix Sk'an Jacobo

Yetoj Juan Tet Jesus
(Mateo 20:20-28)

35 Jix apni eb sc'aal naj
Zebedeo tu' sc'atan Jesus, ja'
ton Jacobo yetoj Juan, catu'
jix yalon eb tet naj jaxca ti":

—WukXtaj,ja' tzetojcuk'ane
ach, chi koche cha wak' e on,
Xi eb tet naj.

36 —sTzet chi yoche je c'ul
chiwak' e ex? Xi Jesus tet eb.

37 —Ja' yet oj jaach oc
Yaawil oj, chi oj wal jon ja
cha' ey chotan jon ja c'atan,
junoj jon bey ja watx' k'ab,
junoj jon bey ja q'uexan k'ab,
Xi eb tet Jesus.

38 _Jaexti', c'am chi na'cha
el je yu tzet che k'an e in an.
¢0j mi techa je yu je yak'le
porobal jaxca o0j jin utele an?
Ja' tzet oj jul wiban jaxca tol
chin ak'le bautizar yu. ¢Tumi
ta oj techa je yu? Xi naj tet eb.

39 —0j techa oj, Xi eb.

—Yel toni, oj jex ak'le
porobal jaxca oj yun wak'le
porobal. Jaxca sya'ilal oj ec'
el wiban an, quey tu' oj ec' el
je yiban. 40 Pero jainti', c'am
walon wet jex jin chotban ey
bey jin watx' k'ab ma bey jin
q'uexan k'ab. Yutol watx' xa
ye yu cu Mam Dios yu mac
eb oj ey chotan titu', Xi Jesus
tet eb. 41Ja' yet jix yaben
laonwan xa eb scuywom
jun k'ane tu', jix tit sjowal
eb yin Jacobo c'al yin Juan
tu'. 42 Catu' jix awteletej
eb slacawanil yu Jesus tu'

sc'atan. Jix yalon tet eb jaxca
ti':

—Tol je yotaj xa, ja' eb ey
oc yaawil bey jun jun mimej
conob, yel c'ulal yak'on man-
dar eb. Quey pax tu' eb
mimej winaj xol conob, yaaw
xa c'al chi yute sba eb yiban
dnima. 43 Pero je xol jaexti,
man jaxca oj tu' oj yune'. Ta
ey mac chi yoche caw mi-
man yopiso je xol, sowalil chi
oc yak'omal oj servil eb yet
cuywomal, catu' miman ton
yopiso. 44 Yetoj pax oj, ta
ey mac je xol chi yoche tol
miman yel oc apnoj, sowalil
chi oc mosoal tet eb yet cuy-
womal. 45 Yutol jainti', cax
c'al Ak'bil Wopiso xol eb ket
animail yu Dios ti', man yu
oj wak'le servil yuxan jix jin
jul an, pero yu wak'wi servil.
Jix jin jul yu wak'on cam jin
ba an, yet watx' ec'al mac txe-
quel chi colcha can el wu an,
XiJesus tet eb.

Jix Jajcha Can Sat Naj Bar-
timeo Yu Jests

(Mateo 20:29-34; Lucas
18:35-43)

46 Jix apni Jesus bey conob
Jericé yetoj eb scuywom. Ja'
yet jix el eb titu', catu' jix to
eb, caw ec'al &nima jix to yetoj
eb. Ja' sti' be tu', ey jun winaj
chotan ey oj, Bartimeo sbi,
sc'aalnaj Timeo. Ja'jun winaj
tu', c'am chi ske' yilwi, yuxan
chi sk'anwilimosna tet dnima.
477a' jix yabeni, tol ja' Jesus a
Nazaret chi juli, jix a yaw yin
ipal jix yalon jaxca ti":

* 10:47 “Yic'aal naj David,” jun xa sbi yu Jesucristo, yutol ja' yul An Antiguo
Testamento chi yala, tol ja' jun Mesias, ma Cristo oj oc yic'aal oj naj rey David.

—Jesus, jaach yic'aal naj
David,” ;c'am mi chi ok' ja
c'ul win an? Xi naj tet Jesus.
48 Ec'al mac jix tenchanen naj
Bartimeo tu', yet watx' chi
tz'ini naj. Pero tol jix a can
yel yaw naj:

—Jaach yic'aal David, c'am
mi chiok'ja c'ul win an, Xi naj
tet Jesus. 49 Catu' jix oc tucan
Jesus tu', jix yaloni:

—Awte wej tej naj e in an,
Xi naj tet eb tzajan oc yintaj.
Catu' jix awteletej naj tu":

—Tzalaan. Aan waan oj.
Sebach, Xi Jesus, Xi eb tet.
50Jix sk'oj can el spichil ey oc
yin naj tu', jix a jucna oj, catu'
jix to yin eymanil sc'atan
Jesus tu'. 5! Jix sk'anlen el
Jesus tet jaxca ti":

—¢Tzet chi yoche ja c'ul? Xi
Jesus tet naj.

—Mamin, chi woche cha
wa'ne can jin sat ti' an, Xi naj
tet Jesus.

52_(Qjjinwa'nejasatti'an,
yutol jix ja waoc ja c'ul yin
Dios. Chi xa ske' ja paxi, Xi
Jesus tet naj. Yet xa c'al jun
txolan tu', jix wa'xi sat naj tu'
yu naj. Catu' jix tzajlo naj
yintaj Jesus tu' bey lalan stoi.

11
Jix Apni Jests Bey Conob
Jerusalén

(Mateo 21:1-11; Lucas
19:28-40; Juan 12:12-19)

17a' yetlalan xa yapni Jesus
yetoj eb scuywom scawilal
conob Jerusalén, ja' bey
conob Betfagé yetoj Betania,

bey yich wonan Olivo, jix Xej
baboj cawan eb scuywom
Jesus. 2]Jix yalon tet eb jaxca
ti"

—Baban nej toj bey jun
aldea cu sattajtoj ti'. Ja' yet
0j jex apnoj oc 0j, ey jun no'
ach'e burro txuan oj ilcha je
yu. C'am to junoj mac chi a
junel oj yiban no'. Che ti el
no' catu' che yi'ontej. 3Ta ey
mac chi alon jaxca ti' e ex:
“¢Tzet yuxan che ti el no?” ta
Xi, quey ti' che yute je yaloni,
“Tol oj oc yopiso no' yu naj
Kaawil. Eyman oj jul kak'
can no',” je chi, Xi naj tet eb.
4Catu'jix babi eb, jix ilcha no'
ach'e burro tu' yu eb. Txuan
oc no' sti' jun na yul be. Catu'
jix stion el eb. 5 Ey mac ey ec'
titu', jix sk'anlen el eb tet eb
scuywom tu' jaxca ti':

—¢Tzet che yune'? ;Tzet
yuxan che ti el no' burro ti'?
Xieb. 6Catu'jixyalon eb jaxca
jiX yun scuyle eb yu Jesus tu'.
Catu' jix bejletej no' tet eb.
7 Catu' jix yi'ontej no' eb bey
naj tu'. Jix yaon atoj spichil
eb sk'an oj yichin no', catu'jix
atoj Jesus yiban no'. 8Ja' yet
lalan sbeyi, caw ec'al anima
chi slitx'ban ey spichil sattaj
naj yul be tu’.* Ey mac xin,
sk'ablaj te' chi bet soc' el oj,
catu' chi yaon ey yul be tu'.
9Ja' eb babel sattaj c'al eb tza-
jan oc yintaj, chi a yaw eb yu
tzala c'ulal yin ipal, chi yalon
ebjaxcati

—Yuwaldios. Kal wej watx'
k'ane yin jun chejbiltej yu

%
11:8 Chiya ey spichil c'al xaj te' eb dnima yul be yu x'oxon el 0j, tol chi tzala eb

yet chi jul junoj rey, ma junoj mac txequel miman yel oc apnoj.

118:25, 26

*
11:9 Salmos

naj Kaawil tit™ 10 Kal wej
watx' k'ane yin naj oj oc cu
yaawil oj ti', jaxca jix yun yoc
naj kichmam David yaawil
peyxa. Kal wej yu diosal tet
Dios, Xi eb. 11Ja' yet jix apni
Jesus yul conob Jerusalén, jix
octoj yul stemplo Dios. Jix ec'
t'anan oj yin masanil tzettaj
yetal ey yul tu'. Pero yel c'ulal
xa c'al yey c'u, yuxan jix to
naj bey conob Betania yetoj
eb scuywom slacawanil.

Ja' Tzet Jix Yal Jesus Yin Te'
Higo

(Mateo 21:12-17; Lucas
19:45-48; Juan 2:13-22)

127a" yet jix k'inibi a yet jun
xa c'ual yet speto eb bey Be-
tania, jix tit swail Jesus yul-laj
be, 13 catu' jix yilontoj naat,
ey jun te' higo, ey xaj te'.t Jix
to yiloni. Caw c'am c'al junoj
sat te' ey atoj. Asan c'al xaj
te' ey, yutol man stiempoal 0j
yak'on sat te'. 14 Yu jun tu’,
yuxan jix yal naj tet te' higo
tu'jaxcati:

—C'am xa mac txequel oj
lo'on ja sat, Xi Jesus tet te'. Jix
yab eb scuywom yalon jaxca
tu'.

Eb Ujtebil Eltej Yu Jesus Yul
Templo

(Mateo 21:12-17; Lucas
19:45-48; Juan 2:13-22)

15 Catu' jix apni eb bey
Jerusalén. Catu'jix octoj Jesus
yul stemplo Dios tu'. Jix
c'oli yujten eltej jantaj eb chi
txonwi yul tu', c'al eb chi

T 11:13 Ey bey chi binale te' higo yin yechel oj eb conob Israel.

manwi. Jix stenon a pac'laboj
smeXa eb q'uexom tumin, c'al
Xila_eb txonom uch.r 16 Ma
xXa Xa' ec' junoj mac txequel
yetoj tzettaj yetal yul templo
tu'. 17 Catu’' jix c'oli scuywa
snan xol eb tu' jaxca ti'":

—Yalnaj can Dios jaxca ti'
yul An Juun Tz'ibebil can oj.
“Ja' jin na, snail txa oj yun
can yu masanil conoblaj,”
%i.* Pero jaexti', jaxca xa c'al
junoj na ch'en bey chi sc'uba
el sha eb elk'om quey tu' che
yute, Xi naj tet eb.” 18]Ja’' wan
tzet jix yun Jesus ti', jix yab
eb yaawil yak'omal xaambal
eb Israel tet Dios, c'al eb
cuywam yin sley Moisés. Jix
Xiw a eb yu, yutol miman yel
oc apnoj wan cuybanil jix
yak' yul sat &nima masanil
Yuxan jix sey eb tzet utbil
chi yute yak'on cam naj eb.
19Pero ja' yet jix k'ejbi can ey
0j, jix el yul conob tu' yetoj eb
scuywom.

Chi Taj El Te' Higo
(Mateo 21:20-22)

20 Ja' yet ec' eb yet yewial
yet sk'inibalil scawilal te'
higo tu' xin, jix yil eb tol jix
taj el te' yetoj c'al xe": 21 Catu'
jix sna'ontej Pedro tu', catu'
jix yalon tet Jesus jaxca ti'":

—Wuktaj, ila te' higo jix ja
tzu can el yet ewi. Jix taj el
te', Xi naj tet Jesus. 22 Catu' jix
yalon Jesus tu' jaxca ti":

—A wej oc je c'ul yin Dios.
23 K'inaloj ey junoj jex che
f11:15 Ja

wan nok' chi txonle yul templo tu', ja' ton wan oj yak' yin xaambalil. Chi sq'uex
tumin yul titu' yutol asan stumin yet templo tu' chi Xa' eb yin ofrenda, ma sa'beal

yul templo tu'. Ec'al mac chi yetne eb yin wan ti'.

Jeremias 7:11

* , *
11:17 Isaias 56:7 11:17

yal tet jun wonan ti' jaxca ti":
“Elan quey ti'. K'oj eytoj ja
ba yul ja' mar,” ta je chi. Ta
c'am che yak' caab c'ulal, ta
che yaoc yin je c'ul tol oj yun
jaxca che yal tu', caw yel oj
yune'. 24 Yuxan chi wal e ex
an, ja' yet chex txali, che yaoc
yin je c'ul, tol oj je cha' tzet
chek'antu'. Tacheyaocyinje
c'ul, oj ak'le e ex. 25 Ta ey mac
chi oc smul e ex, ja' yet chex
txali, jo' wej q'uey spenail tu'
yin je c'ul. Ta quey tu' che
yute, oj jo'le pax q'uey je pe-
nail yu cu Mam Dios a satcan.
26 Ta c'am che jo' q'uey xin,
man pax oj jo'le q'uey je yet
yu cu Mam Dios tu', Xi Jesus
tet eb.

Yopiso Jestis

(Mateo 21:23-27; Lucas
20:1-8)

27 Catu' jix apni pax eb
bey Jerusalén junel xa, catu'
jix octoj Jesus yul stemplo
Dios, jix c'oli yec'ab c'al yul.
Catu' jix oc pax toj eb yaawil
yak'omal xaambal eb Israel
tet Dios, yetoj eb cuywam yin
sley Moisés c'al eb ichamtaj
winaj. 28 Catu' jix sk'anlen eb
tet Jesus jaxca ti":

—¢Tzet ja wopiso, yu jun
tu', yuxan jix ja wun wan ti'
ewi? ¢Mac txequel jix ak'on
ja wopiso tu'? Xi eb tet naj.
29 Catu' jix yalon Jesus tet eb
jaxcati

—Ey paxjun tzet yetal 0j jin
k'anle el e ex an. Ta 0j je pa-
jtzeeinan, catu' ojwalon e ex
mac jix ak'on wopiso wunen
wan ti' an. 30 jMac jix ak'on

yopiso naj Juan, yuxan jix
ak'wi bautizar dnima? ¢Dios
mi, ma anima? Al wej e in
an, Xi Jesus tet eb. 31 Catu' jix
c'oli yalon eb xol tu', catu’ jix
yalon eb jaxca ti":

—¢Tzet wal chi kute kalon
tet? Ta chi kal tol ja' Dios
jix ak'on yopiso naj, ja' xam
yalon e on: “sTzet yuxan ma
je ya pax oc yin je c'ul xin?”
Xi mi. 32 Pero ma pax ske'
kaloni, tol 4nima jix ak'on
yopiso naj, Xi eb. Quey tu'
chi yute yalon eb, yutol chi
xiw eb tet eb dnima, yutol ja'
naj Juan tu', caw Xejab Dios ye
naj yul sat eb dnima masanil.
33 Yuxan jix yal eb tet Jesus
jaxcati"

—Man kotaj ojmacjixak'on
yopiso naj Juan tu', Xi eb.

—Ta quey tu' xin, man 0j
wal pax e ex mac jix ak'on
wopiso wunen wan ti' an, Xi
Jesus tet eb.

12

Sk'aneal Wan Eb Mulna-
wom Pena Sna'bal

(Mateo 21:33-46; Lucas
20:9-19)

1Catu' jix yalontej Jesus tu'
jun sk'aneal yet tx'oxbanile
ti', jix yal jaxca ti":

—Ey jun winaj jix yaw wan
uva sat jun x'otx'. Jix yaoc
colal yin. Jix swamnen jun
jolan bey oj stec' el yal uva
tu'. Jix tz'ajon pax a jun il-
bal uva xol tu'.* Jix lawi tu'
Xin, jix yaon can toj X'otx'
tu' maanil yetoj c'al yawoal
tet wan mulnawom winaj.

* 121 Ey bey chi binale yak'il te' uva yechel oj eb conob Israel. Il Isaias 5:1-7.

Jix to ec'ab bey jun xa lu-
gar naat tu'. 2]Ja' yet jix a
apnoj stiempoal syambale el
an uva tu' xin, jix Xejontoj
jun Xejab bey eb mulnawom
tu', yu sto Xa'on naj jantaj yet
naj t'inan yi'oni. 3 Jix apni
naj xin, jix tzac'ontej eb, jix
smak'on naj eb. Xew c'al tu',
catu' jix Xejon pax eb, c'am
nioj tzet jix yi' naj. 4 Catu'
jiX Xejontoj jun xa Xejab naj a
tx'otx' tu' tet eb junel xa. Pero
jixKk'ojch'ennele jun xa naj tu'
yu eb yet jix apni. Jix jolcha
sjolom naj yu eb. Caw pena
jix yute sba eb yin. 5 Jix to
chejletoj jun xa yu naj. Ja' jun
Xa tu' xin, jix cam xa c'al yu
eb. Ec'al to c'al wan xa eb jix
chejtoj, ey eb tu' c'al jix yasi
smak'lei, ey eb xin, jix cam xa
c'al yu eb. 8 Ey jun q'uetxan
sc'aal naj a tx'otx' tu', miman
chi cam el sc'ul naj yin. Jix
Xej pax toj naj yin xa c'al tzu-
nanil. “Oj xiw eb tet jin c'aal
ti',” Xi naj yul sc'ul. 7 Pero
ja' yet lalan yapni naj, jix
swa'alne eb maanenen tx'otx’
tu'jaxca ti': “Ja' jun c'aale, tol
chi juli, pero ja' yet oj cam
smam naj, ja' oji'on can x'otx'
ti' sattaj 0j. Cu mak’ wej cam
0] jaonxaojki'cantx'otx'ti',”
Xieb. 8Yuxanjix c'al apni na],
catu' jix mitx'le naj yu eb, jix
mak'le cam oj, catu' jix k'ojle
smimanil sti' el jun tx'otx' tu'.
9 Chin K'anle e ex xin, stzet
0j utele eb maanenen tx'otx'
tu' yu naj a tx'otx' tu' che na'?
0j yak' cam eb naj yet oj jul

* 12:11 Salmos 118:22, 23

0j. Catu' 0j yaon can toj x'otx’
tu' maanil tet wanoj xa mac
txequel. 10 ;Tumi c'am to bey
che yil yul An Juun Tz'ibebil
can oj bey chi yal jaxca ti":
Eyjun ch'enjix yintajne el eb
wanem na. Ja' ton jun
tu' yel jix oc yopiso.
117a' naj Kaawil jix uten jun
tu', yujuntu', yuxanja'
yet chi kiloni, caw chi
q'ueyacuc'ulyu,Xiyul
An Juun Tz'ibebil can
tu'?™ Xi Jesus tet eb.
12 Catu' jix yak'le eb smitx'on
Jesus, yutol jix na'cha el yu
eb, tol ja' eb chi al-le yu jun
k'anealtu'. Pero chixiw eb tet
dnima, yuxan ma mitx'le Jesus
yu eb tu'. Catu' jix paxtoj eb.

Ch'en Tumin Chi K'anle Yu
Yaaw

(Mateo 22:15-22; Lucas
20:20-26)

13 Jix lawi jun tu' xin,
catu' jix chejletej jaywan
eb fariseo yetoj eb spartido
Herodest sc'atan Jesus yu
yak'len yijban naj eb yin
spenail yu junoj tzet yetal chi
yala, catu' chi yak'on queja
eb, yaloni. 14Jix c'al apni eb
xin, jix yalon eb tet naj jaxca
ti"

—Jaach cuywam, kotaj tol
yel tzet cha wala. Kotaj pax
0j, tol jun laan c'al cha wute
ja c'ul yin masanil 4nima, yu-
tol laan c'al yel oc apnoj eb
yul ja sat. Catu' chach cuywa
yin yel yin jun beybale chi
Xa' sc'ul Dios. ¢Tzet ja chi
jaachti'”? Ja' ch'en tumin chi

T 12:13 Ja'eb spartido Herodes, chi %a' sc'ul eb, tol ja’

c'al naj Herodes yetoj yic'aal chi oc yaawil oj eb. Jal eb fariseo man laan oj sna'bal

eb yetojeb tu'.

k'anle el e on yu naj yaaw bey
Roma, ¢ey mi sleyal chi kak'a,
ma c'amaj? ¢Watx' mi chi kak'
ch'en, ma c'amaj cha na'? Xi
eb tet Jesus. 15 Pero yotaj xa
Jesus, tol caab satil chiyuneb,
yuxan jix yal tet eb jaxca ti":

—¢Tzet yuxan che yak'le jin
je yijban yin spenail? Asi', i'
wej tej junoj ch'en tumin tu'
wil an, Xi naj tet eb. 16 Catu’
jix bet yi'on jun tumin tu' eb,
catu' jix sk'anlen Jesus tet eb
jaxcati':

—iMac txequel jun ey oc
yechel sat yin jun tumin ti'?
¢Mac txequel jun ey oc shi yin
ch'en ti'? Xi naj tet eb.

—Yechel sat naj yaaw bey
Roma yetoj c'al shi naj, Xi eb
tet Jesus.

17 _AK' wej tzet yetal yet
c'al ta' naj yaaw tu' tet xin.
Catu' ja' tzet yetal yet c'al ta'
Dios, ak' wej pax tet, Xi Jesus
tet eb. Ja' yet jix yaben wan
tu' eb, tu' c'al jix q'uey a sc'ul
eb.

Eb Chi Aloni,
Pitzc'u A Eb Camnaj
(Mateo 22:23-33; Lucas
:27-40)

Tol Ma

20

18 Ja' junel ey wan eb sa-
duceo jix apni sc'atan Jesus.
Eb chi aloni, tol c'am chi
pitzc'u a eb camnaj. Jix yalon
eb tet naj jaxca ti":

19 —Jaach cuywam, ja'
Moisés jix tz'iben can jaxca
ti": “K'inaloj ey junoj mac chi
cami, catu' chi can yistil, pero
c'am junoj yuninal jix el can
0j. Ja' junoj uXtajeal sowalil
chi i'on ix, yet watx' ta chi

* 12:19 Deuteronomio 25:5-10

el yuninal jun xa tu', jaxca
tol yuninal naj jix cam tu'
chi yun can oc 0j.” Quey tu'
jix yute yalon can Moisés.”
20 Ja' junel, ey jujwan winaj
yuXtaj c'al sha. Jix oc yistil naj
babel winaj. Pero jix camtoj
naj, c'am c'al yuninal naj jix
el can o0j. 2! ]Ja' jun xa naj
UXtajeal jix i'on can ix. Jix
cam pax toj jun xa naj tu',
ja'c'ala’, c'am yuninal jix el
paxcan oj. Ja'c'ala’ jix yun naj
yet yox uXtajeal. 22 Sjujwanil
eb naj, jix yi'le c'al ix eb naj.
C'am c'al eb jix el can junoj
yuninal. Jix lawi scamtoj eb
naj sjujwanil xin, catu' jix
cam pax ix. 23]Ja' yet oj pitzc'u
a eb camnaj tu' xin, ¢mac wal
junoj yel ey yalon yet yin jun
ix tu'? Yutol jix c'al yi'le ix eb
naj sjujwanil, Xi eb saduceo
tu'. 24 Catu' jix yalon Jesus tet
ebjaxcati"

—Caw che yak' q'ueytoj je
ba, yutol man je yotaj oj tzet
chi yal yul An Juun Tz'ibebil
can oj. Man je yotaj oj pax
jantaj yipal Dios. 25]a’ yet 0j
pitzc'u a eb camnaj tu', toj oj
to yi'le sba eb anima. Yutol
jaxca xa eb angel bey satcan
0j yun can el eb. 26 Pero
c'am chi na'cha el je yu ta oj
pitzc'u a eb camnaj. ¢Tumi
c'am bey che yil tzet tz'ibebil
can yu Moisés yul An Juun
Tz'ibebil can xin, yu tzet jix
yal Dios tet yetjix k'anab eltej
xolk'ak'k'ak'yin te' q'uix? Jix
yal Dios jaxca ti": “Jain ton ti'
Sdiosal jin Abraham, Sdiosal
jinIsaac, Sdiosal jin Jacob,” Xi

* 12:26 Exodo 3:6

yul An Juun tu.* 27 Yu jun
tu', yuxan cax c'al camnaj xa
eb, kotaj tol man junelne oj
jix quey el eb, yutol kotaj,
tol ja' Dios, man Sdiosal oj eb
camnaj, pero Sdiosal eb iquis.
Yu jun tu' xin, caw che yak'
q'ueytoj je ba, XiJesus tet eb.

Jun Chejbanile Yel Xa C'al

Miman Yel Oc Apnoj
(Mateo 22:34-40)

28 Ey pax jun cuywam yin
sley Moisés jix apni sc'atan
naj, jix yab steelen sba eb sa-
duceo tu'yetojJesus. Jix yabe,
tol watx' jix yute spajtzen
sk'anlebal eb Jesus, yuxan jix
yak'paxjunsk'anlebal tet naj
jaxcati

—¢Beytet junoj chejbanile
yel miman yel oc apnoj yin-
taj masanil? Xi naj tet Jesus.
29 Catu' jix yalon Jesus tu'
jaxcati:

—Ja' ton jun chejbanile tol
ec'ban yintaj masanil ti', chi
yal jaxca ti: “Ab wej xin
jex Israel, ja' naj Kaawil cu
Diosal, junne ton naj. 30 Cam
c'ulne wej naj Kaawil cu
Diosal yin masanil je c'ul,
c'al yin masanil je pixan,
c'al yin masanil je na'bal,
c'al yin masanil je yip,” %i.*
[Ja" ton jun chejbanile ti'
ec’han yel oc apnoj yintaj
masanil.] 31 Ja'c'ala’ jun xa
oj wal ti', txen xa man laan
0j yetoj jun babel tu', chi
yal jaxca ti: “Cam c'ulne
wej je yet animail jaxca che
yute je cam c'ulnen je ba jun

* 12:30 Deuteronomio 6:4, 5

jun jex,” ¥i.* Cam junoj xa
chejbanile yel miman yel oc
apnoj yintaj caab ti', Xi Jesus
tet naj. 32 Catu' jix yalon naj
cuywam yin ley tu' tet naj
jaxcati"

—Watx' ton Mamin, yel ton
chawala. Junne cuDios, c'am
junoj xa. 33 Sowalil ton chi cu
cam c'ulne Dios yin masanil
cu c'ul, yin masanil cu na'bal,
yin masanil cu pixan, c'al yin
masanil kip. Yetoj pax oj,

sowalil ton chi cu cam c'ulne
eb ket animail jaxca chi kute

cu cam c'ulnen cu ba jun jun
jon ti'. Ja' caab ti', ec'ban
yel oc apnoj yintaj masanil
xaambal, ec'ban yel oc apnoj
yintaj sa'beal chi tz'a' sattaj
Dios, Xi naj tet Jesus. 34]a'
yet jix yaben Jesus tol watx'
jix yute tak'woj sba naj tet, jix
yalon tet naj jaxca ti":
—Nianxane oj oc Dios ja
Waawil oj, Xi Jesus tet naj.
Jix lawi tu' xin, c'am junoj xa
mac jix stec'ba sba sk'anlen
junoj xa tzet yetal tet naj.

Ja'Cristo, Ja' Ton Naj Sc'aal

Dios
(Mateo 22:41-46; Lucas
20:41-44)

35Ja' yet jix cuywa Jesus yul
stemplo Dios junel, jix yal naj
jaxcati':

—¢Tzet yuxan chi yal eb
cuywam yin sley Moisés
jaxca ti': “Ja' Cristo yic'aal
David c'al?” Xi eb. 36 Yutol
ja' naj David tu', ak'bil yal yu
Santo Espiritu junel jaxca ti":

¥ 12:36 Ja'mac chi ey

chotan bey watx' sk'ab junoj mac txequel, chi x'oxo, tol miman yel oc apnoj yul

sat.

Jix yal Dios Kaawil tet naj
Waawil jaxcati': “Eyan
chotan bey jin watx'
k'ab* masanta' c'al oj
can eb chi chichon oc
sc'ul ja win ja walan
wu an,” Xi Dios tet naj
Waawil, %i David.™

37 Quey tu' jix yute yalon

David tu', tzet utbil tol ja'

Cristo, Yaawil yei. Yu jun

tu', man asanne oj tol yic'aal

David yei, Xi Jesus tet eb. Ec'al

anima jix aben jun k'ane ti'.

Jix tzala xa c'al a eb yabeni.

Jix Yaltej Spenail Eb Cuy-
wam Yin Sley Moisés Jesus

(Mateo 23:1-36; Lucas
11:37-54; 20:45-47)

387a' yet lalan scuywa Jesus
xol dnima tu', jix yal tet eb
jaxcati':

—Che yil c'al je ba, yutol ja'
eb cuywam yin sley Moisés,
caw ey smey sbeybal eb. Chi
Xa'sc'ul eb yec' tok'ok'oj yetoj
jojan spichil chi yaoc 0j.§ Ja'
yet chi yi'on ey sba dnima tet
eb yul-laj calle, watx' xa c'al
chi yab eb. 39]Ja' bey snail
syambabail eb yin culto, asan
bey chi ey chotan eb mimej
winaj chi yoche eb chi ey
chotan 0j. Yetoj yet chi oc
mimej lo', asan bey chi ey eb
mimej winaj chi ey eb. 40 Chi
yi'on ec' sna eb ix camnaj xa
yichamil eb. Chi lawi jun tu/,
naat chi yute yajan xa, yet
watx' c'am chi txeclo el sattaj
dnima ta ey spenail eb. Yu jun

tu', yel miman castigo oj Xa'
eb, Xi Jesus.

Ch'en Yofrenda Ix Ix Cam-
naj Xa Yichamil
(Lucas 21:1-4)

41 Chotan ey Jesus yul
templo junel, bey scawilal
cha'bal ofrenda. Jix yilon c'al
yaon eytoj yofrenda &nima.
Ec'al eb be'om jix ya eytoj
yet, mimantaj chi yute yaon
eytoj eb. 42 Lalan to c'al wal
tu', jix apni jun ix ix camnaj
xa yichamil, meba' ch'an ix.
Jix yaon eytoj caab centavo
yet iX, caw nian ch'an yet ix
tu'. 43 Catu' jix yawtentej eb
scuywom Jesus tu', jix yalon
tet ebjaxcati"

—Caw yel chi wal e ex an,
ja' jun ix meba' ix camnaj xa
yichamil ti', ec'ban yofrenda
ix jix ec' ya eytoj yintaj c'al
masanil eb jix ec' ya eytoj
yet yul chabal ofrenda ti'.
44 Yutol jun jun c'al mac txe-
quel, sobra xa c'al stumin eb
jix ec' ya eytoj. Jal jun ix ti'
Xin, caw meba' ton ix, pero
tz'ajan jix ya eytoj stumin ix
yin ofrendail, Xi Jesus tet eb.
Jesus tet naj.

13

Jix Yal Jesus Yin Ey Oj To,
Tol Oj Lawoj Ey Stemplo Dios
6 (Mateo 24:1-2; Lucas 21:5-

17Ja' yet lalan yeltej Jesus
yul stemplo Dios, jix yalon
jun scuywom tet naj jaxca ti':

£

12:36 Salmos110:1 § 12:38 Ey wan ni'tej tx'uye tz'um chi yij filateria. Ja' yul
eb tu' eyjanic' sley Moisés. Chi pixle oc wan tx'uye tu' yin spalan, c'al yin sq'uexan
sk'ab eb. Miman pax chi yute sti'laj spichil eb. Jaxca ti' chi yute x'oxon el sha eb

fariseo, tol na'an Dios yu eb.

—Wuitaj, ila jun jun wan
ch'en ti'. Yetoj wan na ti',
caw mimej eb, Xi naj tet Jesus.
2Catu'jixyalon Jesustetjaxca
ti"

—Ja' wan mimej na cha wil
ti', chi wal e ach an, ja' wan
ch'en latz'bil a ti', c'am xa
junoj oj can can yiban yet
ch'enal. Pilan oj ec' bulna oj,
XiJesus tet naj.

Wan Echele Oj Tx'oxon Oj
Tol Tuxa Chi Jul Slawub C'ual

(Mateo 24:3-28; Lucas
21:7-24; 17:22-24)

3Jix lawi tu' Xin, catu' jix to
eb bey jun wonan Olivo, ja'
spaq'uil tu', ja' tu' ey stemplo
Dios. Jix ey chotan Jesus bey
wonan tu' xin, catu' ja' naj
Pedro yetoj Jacobo, Juan c'al
Andrés, jix sk'anle el eb tet
naj yet ey ec' eb xojli yetoj, jix
yal eb tet naj jaxca ti':

4 _Chi koche cha wal e on,
¢bak'in oj jul jun jixjawal e on
tu'? ¢Tzet echele 0j x'0x Dios,
yet tuxa oj yun wan tu'? Xi
eb tet Jesus. 3 Catu' jix yalon
Jesus tet eb tu' jaxca ti":

—Listo c'al che yute je ba,
yet watx' c'am junoj mac txe-
quel oj i'on eytej je sat. 6 Yutol
ec'al mac oj shon oc sha yin
jin bi, “Jain ton Cristo jin
an,” Xi eb oj tz'aj yalon eb.
Ec'al &nima oj yi' eytej sat
eb. 7 0j je yab yoc mimej
jowal. Oj je yaben sk'umal
wan xa ian chi oqui. Man
to slawub oj yul yiban k'inal
tu'. 8 Yutol ey wan mimej
conob oj yak'le jowal yetoj
yet mimej conobal. Oj yak'le

* 13:14 Daniel 9:27;11:31; 12:11

a jowal eb yaaw yetoj yet
yaawil. Caw ey bey oj ec'
quixcab. Oj jul mimej wail
yiban &nima. [Oj a somna
eb.] Ja' wan tu', yichbanil
sya'tajilal jix to c'al yei. Ey
wan xa oj jul oj. 9Jaexti' xin,
tec'an c'al che yute je ba, yu-
tol oj jex ale oc yul sk'ab eb
yaaw. Oj jex smak' eb yul
snail bey chi syamba sba eb
yin culto. Oj jexyi'toj eb sattaj
eb yaaw, c'al sattaj eb rey,
yutol jix je yaoc je c'ul win
an. Quey tu' oj yun sjul je
yiban xin, yet watx' oj ske'
je yalon can el jin k'aneal tet
eb. 10 Sowalil babel oj alcha
can el sk'aneal yet colbanile
bey jun jun conob, catu' oj jul
slawub c'ual tu'. 11]Ja' yet 0j
jex i'letoj sattaj eb yaaw tu/,
manchej je na' yin ey oj to
yu tzet oj je yala. C'am pax
chex oc il yu. Ja' tzet oj ak'le
je yal yu Dios yet jun txolan
tu', ja' che yala. Yutol manaj
jex oj jex k'anab oj, pero ja'
Santo Espiritu oj k'anab oj.
12Ey eb uXtajeal, 0j yaoc yuXtaj
yul sk'ab camich. Ey pax eb
mame quey tu' oj yute sha yin
sc'aal. Ey eb c'aale oj yak'le
jowal yetoj smam, catu' oj
yak'on cam eb. 13 Masanil
xa c'al dnima oj chichon oc
sc'ul je yin, yutol jix je yaoc
je c'ul win an. Pero ja' mac
tec'an c'al ye masanta' c'al chi
cami, ja' ton eb tu' oj colcha
0j. 4 Pero ja' jun ya'bil el yu
Dios, ja' oj etnen el wan tzet
yetal. [Ja' Daniel, jun Xejab
Dios peyxa, ja' jix alon can

yu jun tu'.]* Ja' mac chi ilon
a jun k'ane ti', na'cha ojab el
yu. Ja' yet oj je yiloni, tol
ey ec' jun tu' bey caw man
SmMoo 0j ye ec' oj, toj ojab eb
ey ec' bey Judea bey wonan-
laj. 157Ja' mac ey atoj yiban
%umuc spananil sna™ yet jun
c'ual tu', manchej xa eytej,
catu' manchej xa octoj yul
sna tu' yu yi'on eltej nioj xa
settaj yetal catu' chi to el oj.
16 Yetoj eb ey ec' xol smul-
nail, manchej xa ojab meltzo
yintaj sto yi'on spichil. 17 ]a'
yet jun tiempoal tu', ok'bal
c'ule eb ix mimejal xa, yetoj
eb ey to yune' chi yak' txutx-
woj. 18 K'an wej tet Dios, tol
man ojab nabil k'inal oj yet
oj jex el tu'. 19 Yutol ja' jaxca
jun miman sya'ilal oj jul yet
jun tiempoal tu', c'am to bey
jix jul junel oj yechel tax c'al
swa'xi yul yiban Kk'inal ti' yu
Dios. Asan ch'an junel tu',
c'am xa bak'in oj yun junel
xa jaxca tu'. 20 Ta c'am chi
smitx' oc tucan jun sya'ilal
tu' Dios yet jun tiempoal tu’,
c'am junoj mac oj colcha can
el yul sk'ab camich. Pero yu
scam c'ulal yin eb sic'bil xa el
yu, yuxan oj smitx' oc tucan
0j. 21 Ta ey mac oj alon e ex
jaxcati': “Asi'toon ab wej, ila,
tol ja' naj Cristo ey ec' titi',”
ma “Il wej toon abij, tol ey ec'
titu',” ta Xijex utelei, manchej
je cha' je yabe. 22 Yutol ey
wan eb oj tz'aj yal oc sha
Cristoal oj x'ox a sbha, c'al wan

eb oj yal oc sbha Xejab 0j Dios.
0j tz'aj x'ox eb echele, c'al mi-
lagro. Quey tu' 0j yun yi'le
eytej sat eb anima yu eb. Oj
yak'le paxebyi'on eytejsateb
sic'bil xa el yu Dios ta chi ske'
yu eb. 23 Pero jaexti', tec'an
c'al che yute je ba. Ey oj to chi

walon can masanil wan ti' e
ex an.

Ja' Tzet Oj Yun Sjul Pax

Jestis Yet Scaelal
(Mateo 24:29-35, 42-44;
Lucas 21:25-36)

24 Ja' yet jun tiempoal tu',
yet tuxa oj lawoj jun mi-
man sya'ilal tu', oj k'ej jolel
c'u, catu' o0j tan yajan xaaw.
25 Catu' oj tit q'uey weycan
satcan. Yetoj wan tzet yetal
ey yipal bey satcan, oj tzi-
cotan el ey 0j.* 26 Oj la-
woj tu' xin, catu' oj yilon eb
anima tu' weyol xol asun jain
Ak'bil Wopiso xol eb ket ani-
mail yu Dios ti' an, oj jin jul
yetoj masanil wipal c'al jin
tzejejial. 27 Oj jin chejtej eb
wangel catu' oj ec' yambale a
eb sic'hil el wu bey masanil
yul yiban K'inal ti'. Oj ec'
i'le a eb masanta' c'al bey chi
lawi yul yiban k'inal ti', c'al
eb bey chi lawi apnoj satcan,
0j ec' yambaletej eb. 28 Ab
wej jun k'ane oj waltej yu te'
higo. Ja' yet chi uninbi sk'ab
te', yet lalan xa stit xaj te', je
yotaj xa tol tuxa chi oc nabil
k'inal.t 29 Quey ton tu' oj yun
sna'cha el je yu, tol tuxa oj jin
jul an. 30 Caw yel chi wal e ex

* 13:15 Ja' sna eb yet tiempoal tu', panan yiban. Ey bey chi atoj xew eb dnima

yiban. * 13:25 Isaias 13:10; 34:4

T 13:28 Yin castilla chi yal “verano” titi',

pero ja' bey sconobal Israel, verano stiempoal nab, man jaxca oj titi'.



MARCOS 13:31

an, ey eb ey ec' yet jun tiem-
poal ti' c'am to c'al chi cami,
catu' oj yunen masanil wan
jix wal ti' an. 31]Ja' satcan c'al
yul yiban K'inal ti' oj lawoj,
pero ja jin k'ane man oj ec'
tzet chi wal an. 32 Pero c'am
mac otajnen tzet c'ual, c'al
jantaj hora oj jin jul an. Eb
angel bey satcan, man yotaj
0j eb. Jainti', tol pax Sc'aal
jin Dios an, pero man wotaj
0j pax o0j. Asan Dios Mame
yotaj. 33Yu jun tu' caw listo
che yute je ba, majwaan ne;j.
Txalan nej, yutol man je yotaj
0j bak'in oj jul stiempoal jun
tu'. 34Jaxca ton junoj winaj
chi to ec'ab naat, chi can sna.
Chi yalon can tet eb smoso
tzet chi yun can jun jun eb.
Catu' chisteyne puerta naj tu'
sic'lebil. 35 Pero eb mosoal tu'
man yotaj oj eb bak'in chi jul
naj a na tu' bey sna junel xa,
ma tol k'ejbintajil, ma chu-
man ak'bal, ma yet lalan xa
yok' no' caXlan, ma ja' yet chi
sajbi el xin. Man je yotaj 0j
bak'in 0j jin jul pax yet scae-
lal. Yu jun tu', caw listo che
yute je ba, 36 yet watx' man
ojab jaxca oj tol weynaj jex
el oj catu' 0j jin jul tzac'na
0j. 37]Ja' wan chi wal e ex ti'
an, chi wal e ex je masanil.
Caw listo c'al che yute je ba, Xi
Jesus.

14

ED Jix Slatine Sba Tzet Ut-
bil Oj Yute Smitx'on Jestis

(Mateo 26:1-5; Lucas 22:1-
2; Juan 11:45-53)

1 Cabe oj xa c'al yoc sk'in
pascua eb Israel, yet chi
slo'on ixim pan eb c'am yich,
catu' jix syamba oc sba eb
yaawil yak'omal xaambal eb
Israel tu' tet Dios, yetoj eb
cuywam yin sley Moisés. Jix
c'oli slatinen eb tzet utbil chi
yute smitx'on Jesus eb yin
ewantajil, catu' chi yak'on
cam naj eb yaloni. 2 Jix yal
ebjaxcati"

—Ma ske' cu mitx'on yul
k'in, yutol ey smey, oj tit
sjowal eb dnima kin yu, Xi eb.

Jun Ambal Suk'uk'i Sab
Abil Atoj Yin Sjolom Jestis

(Mateo 26:6-13; Juan 12:1-
8)

3 Ey ec' Jesus bey Betania,
bey sna naj Simén, naj ya'
ey yet yalantoj yu jun ya'bil
chi k'a'toj &nima yu, jun chi
yij lepra. Chotan ey Jesus tu'
slowi, catu' jix apni jun ix ix
sc'atan. Yetbi oc ix jun ch'en
alabastro limeta.” Nonaj yu
jun ambal suk'uk'i sab, caw
miman stool, nardo sbhi.i Jix
jul c'al ix, catu' jix swuk'on el
snuk' ch'enix, catu'jix stobon
atoj ix yiban sjolom Jesus tu'.
4 Pero ey cawan eb ey ec' xol
eb ey ec' titu' jix tit sjowal eb.
Jix yalon eb jaxca ti":

—¢Tzet yuxan tu' c'al chi et-
nele el jun ambal suk'uk'i sab

*
14:3 Ja' ch'en alabastro, ja' ton jun ch'en watx' yili, c'uun pax oj. Chik'anbalnele

ch'en yet chi wa'xi snetal xumac te', c'al wan limeta watx' yili.

T 14:3 “Nardo,”

ja' ton jun tujan suk'uk'i sab chi tit bey jun conob India. Yu jun tu', yuxan caw ey
stool. Chi c'ubale yul wan netal caw watx' smajil.



MARCOS 14:5

ti'? 5 Tol oj wal jix txonle el oj,
catu' jix po'le ec' stool xol eb
meba’, yutol ja' jun ti' ec’ban
mi junoj oxeb cien quetzal#
stool, Xi eb. Caw jix tit sjowal
eb yin ix ix tu'. 6 Catu' jix
yalon Jesus tet eb jaxca ti":

—Bej wej je yalon jun ti'
jaxca tu', itzet yuxan pena
che yal yin ix? Ja' jun jix yun
ix win ti' an, caw watx'. 7]a’
eb meba' che yal tu', ey c'al
ec' eb je yetoj. Ja' yet oj je
yoche je yak' junoj tzet yetal
tet eb, oj ske' je yak'oni. Pero
jainti', man tobal k'inal oj ey
jin ec' je yetoj. 8Ja' masanil
tzet chi ske' yu ix jix yak' e
in an. Ey oj to chi yaon oc
ix jun suk'uk'i sab ti' yin jin
mimanil ti', yet watx' listo xa
ye jin mimanil an, catu' chin
to mujle oj. 9 Caw yel chi wal
eexan,yalc'al tzetlugaril yul
yiban k'inal ti' bey oj al-le el
sk'aneal yet colbanile, oj al-
le pax el sk'aneal jun tzet jix
yun ix ix ti', yu sna'lete;j ix, Xi
Jesus tet eb.

Jix Yak' Sti' Judas Yaon Oc
Jesus Yul Sk'ab Camich

(Mateo 26:14-16; Lucas
22:3-6)

10Ja' naj JudasIscariote, naj
ey oc tz'ajil oj eb lacawan
scuywom Jesus, ja' jix bet
ec' k'anab yetoj eb yaawil
yak'omal xaambal eb Israel
tet Dios, yu bet slatinen yaon
oc Jesus yul sk'ab eb. 11]a' yet
jix yaben eb, caw jix tzala a
eb, yuxan jix yak'sti' eb, yaon
oc tumin eb tet Judas tu'. Jix

c'oli seyon tzet utbil oj yute
yaon oc Jesus yul sk'ab eb.

Scena Naj Kaawil

(Mateo 26:17-29; Lucas
22:7-23; Juan 13:21-30; 1
Corintios 11:23-26)

12 Ja' yet sbhabel sc'ual jun
k'in yet chi lole ixim pan
c'am yich, yet chi ak'le cam
no' me' yet pascua, jix yak'
k'anlebal eb scuywom tu' tet
Jesus:

—¢Beytu' cha woche chi cu
to cu wa'ne junoj lugar bey oj
cu lowoj, yu cu na'ontej pas-
cua ti'? Xi eb tet Jesus. 13 Catu'
jiX Xejontoj cawan scuywom
tu', jix yalon tet eb jaxca ti":

—Asi' wej bey conob. Ey
jun winaj oj je yil yin titu/,
i'bil oc jun moc ja' yu. Chex
tzajlo c'al yintaj naj. 14Ja' bey
chi apni, che yal tet naj a na
tu' jaxca ti": “Quey ti' jix yun
yalon naj cu cuywomal ti' e
on jon, ¢Beytu' ey jun cuarto
bey oj jin low yetoj eb jin cuy-
wom, yu cu na'ontej pascua
ti'"? Xi” je chi tet. 15 Catu' oj
x'oXon jun mimantaj cuarto e
ex wa'nebil xa el oj. Naat ey
a 0j jun cuarto tu'. Ja' tu' che
wa'ne tzet oj cu lo', Xi Jesus
tet eb. 16 Catu' jix to eb cuy-
wom tu', catu' jix apni eb yul
conob. Jix ilcha yu eb jaxca
c'aljix yute yalon Jesus tu' tet
eb. Catu' jix swa'nen eb tzet
ojslo’ebyupascuatu'. 17]Jaxa
yet sk'ejbintajil xin, catu' jix
apni naj yetoj eb scuywom
slacawanil. 18 Ja' yet lalan
slow eb yin meXa tu', catu' jix
yalon Jesus tet eb jaxca ti":

 14:5 Jix yal eb, “oxeb cientos denarios”.

—Caw yel chi wal e ex an,
ja' jun oj jin aon oc yul sk'ab
camich, ey ec' cu xol ti', lalan
slow ketoj, Xi Jesus tet eb.
19 Catu' jix cus a eb yet jix
yaben junk'ane tu'eb. Yuxan
jun junal jix yute sk'anlen el
eb tet:

—¢iMan mi jain oj ti'?  Xi
eb yin jun junal. 20 Catu’ jix
yalon tet eb jaxca ti':

—Ja' je xol je lacawanil ey
oc o0j. Lalan slow wetoj an,
yul jun plato ey ey cu nan ti'.
217ainti', Ak'bil Wopiso xol eb
ket animail yu Dios ti', pero
sowalil 0j jin cam jaxca yal-le
can yu An Juun Tz'ibebil can
0j. Pero ok'bal c'ule jun 0j jin
aon oc yul sk'ab camich tu'.
Yel xa c'al watx' yet, tama c'al
ta'aloj, XiJesus teteb. 22Lalan
slow eb, jix yi'on a ixim pan
Jesus. Jix yalon yu diosal yu
ixim. Jix lawi tu' jix spo'on ey
0j, jix yak'on tet eb:

—Lo"' wej, ja' ton jin mi-
manil ti', Xi Jesus tet eb.
23 Catu' jix yi'on pax a jun
vaso. Ja' yet jix lawi yalon
yu diosal yu, catu' jix yaontoj
tet eb. Masanil eb, jix uq'uen
eltej tzet ey ey yul jun vaso
tu'. 24Ja’' ton jun ti'jin chiq'uil.
Ja' yu, yuxan oj yun jun ac'
strato Dios.8 Oj el jin chiq'uil
ti', yet watx' ec'al mac oj
colchayu. 25Cawyelchiwale
ex an, c'am xa bey oj wuc' yal
uva, ja' to c'al yet oj oc Dios
Yaawilal catu' oj wuq'uen je
yetoj junel xa, Xi Jesus tet eb.

Yin Ey Oj To Jix Yalon Jestis
Tol Oj Yi' El Naj Pedro Yin

(Mateo 26:30-35; Lucas
22:31-34; Juan 13:36-38)

26 Jix lawi shit'nen jun bit’
eb chi shitne c'al ta' eb tet
Dios,” catu' jix to eb bey wo-
nan Olivo tu'. 27 Jix yalon
Jesus tet eb titu' jaxca ti'":

—Ja' yet jun ak'bal ti', oj
caablaboj a je cul win je
masanil an. Quey tu' yalon
can yul An Juun Tz'ibebil can
0j, chi yal jaxca ti: “Oj wak'
cam naj ilom me'. Ja' no' me'
tu', oj sajlem can toj no',” Xi
An Juun tu'.* 28 Pero ja' yet
chin pitzc'u pax a 0j, 0j jin
baboj toj je sattaj bey Galilea,
Xi naj tet eb. 29 Catu' jix cam
yalon naj Pedro tu' tet naj
jaxca ti:

—Cax c'al mi chi caablabi a
sc'ul eb masanil ja win, pero

jainti', ma c'al ta' caablabi a
jin c'ul ja win an, Xi naj.

30 —Caw yel chi wal e ach
an, ja' yet jun ak'bal ti', oxel
Xa jin ja wi'on el ja win catu'
oj ok' no' caxXlan yet scaelal,
yet 0j ja waloni, tol ma jin ja
wotaj oj, Xi Jesus tet Pedro tu'.
31 Pero Ja' naj Pedro tu' xin,
jix stec'ba c'al sba yaloni, tol
oj stec'ba sha:

—Caxc'al 0j jin cam ja wetoj
an, pero tutun majaach wi'el
win an, Xi naj tet Jesus. Jun
laan c'al yalon eb scuywom
tu' masanil jaxca tu'.

§ 14:24 Ja' yet chi x'0x eb, tol yel oj yun jun trato chi yi' el Xiq'uil no' nok' eb. Exodo

24:8.
* 14:27 Zacarias 13:7

* 14:26 Ja'jun bit' chi bit'nele yet k'in pascua, tejan ja' Salmos 115; 118.

Chi Txali Jests Bey Getse-
mani

(Mateo 26:36-46; Lucas
22:39-46)

327ix lawi tu' xin, catu’ jix
apni Jesus yetoj eb scuywom
tu' beyjunlugar chi yij Getse-
mani. Catu'jix yalon teteb tu'
jaxcati:

—Eyan nej can chotan titi',
yajban chin to txaloj, Xi naj
tet eb. 33 Asan Pedro yetoj Ja-
cobo c'al Juan jix yi'toj yetoj.
Catu' jix c'oli cus a sc'ul c'al
yoc bis c'ulal. 34 Yuxan jix yal
tet eb jaxca ti"

—Ian chin cam yu cus c'ulal
chi wab an. Canan nej titi',
iquis ojab jex wetoj an, Xi naj
tet eb. 35 Catu' jix sjitzontoj
sba janic' xa sattajtoj catu' jix
ey noan sat tx'otx', jix txali yu
sk'anoni ta chi ske' c'am chi
jul jun sya'ilal tu' yiban yet
jun yorail tu'. 36 Jix yal yin xa
jaxcati:

—Mamin, masanil c'al tzet
yetal chi c'al ske' ja wu. Ta
chi ske' tol c'am chi jul jun
sya'lal ti' wiban. Pero c'am
ojab chi yun tzet chi woche,
jainti' an, ja' ojab ja wochwan
chi yune', Xi Jesus. 37 Jix lawi
tu', catu' jix apni sc'atan eb
oxwan tu', pero jix yiloni, tol
lalan swey eb. Yuxan jix yal
tet naj Pedro jaxca ti":

—Simén, ¢tumi lalan ja
weyi?  ¢Tumi ma ske' ja
tec'ban ja ba tet weyan junoj
hora wetoj an? 381" wej el je
weyan. Txalan nej, yet watx'
c'am chex ey q'ueyi, yet ey
mac chi yak'le jex yijban yin
spenail. Ja' cu pixan tec'an
ton yei, pero ja' cu mimanil

c'am chi techa yu, Xi Jesus
tet eb. 39 Catu' jix to txaloj
junel xa. Jaxca c'al jix yute
txaloj sha yet sbabelal, quey
tu'jixbet yute txaloj sba junel
xa. 407a' yet jix jul junel xa,
ja'c'ala’ chi wey eb, yutol caw
c'am chi techa weyan yu eb.
Ma xa na'cha tzet jix yute
tak'woj sba eb tet. 41]a' yet
jix bet ec' txaloj yet yoxelal,
jix yalon tet eb jaxca ti":

—¢Tumi ja'c'ala’ je weyi?
¢(Tumi comon Xxewilal che
yune'? K'ojbil xa, jix a apnoj
yorail wale oc yul sk'ab eb
penawom, jain Ak'bil Wopiso
xo0l eb ket animail yu Dios ti'.
42 Aan linan oj toon nej. Chi
jul naj oj jin aon oc yul sk'ab
eb, Xi Jesus tet eb.

Sk'aneal Yet Jix Mi'cha
Jesus

(Mateo 26:47-56; Lucas
22:47-53; Juan 18:2-11)

43 Lalan to yalon tu', catu'
jix apni Judas, naj jix ocle
tz'ajil oj eb lacawan. Ec'al
dnima jix apni yetoj. Ey eb
i'bil yespada, ey eb i'bil ste'.
Ja' eb yaawil yak'omal xaam-
bal eb tet Dios, c'al eb cuy-
wam yin sley Moisés, yetoj eb
icham winaj ey yopiso, ja' eb
jix chejon eb. 44Ja' Judas tu/,
ja' ton naj jix txonon Jesus,
albil xa yu, tzet oj yute x'oxon
oc 0j, jix yal tet eb jaxca ti":

—Ja' jun oj jin tz'ub el sti',
ja' ton jun tu', che mitx'a.
C'anani che yute catu' che
yi'ontoj, Xinaj teteb. 45Yujun
tu', yuxan palan c'al yapni
naj yin Jesus.

—Jaach cuywam, Xi naj tet
Jesus. Catu' jix oc tz'ubna
yin sti' naj. 46 Catu' jix oc
bulna eb yin, jix smitx'on
eb, catu' jix i'letoj naj yu
eb. 47]Ja' eb yaman yetoj, ey
jun jix yi' atej yespada. Jix
tzoc'on el xiquin jun smoso
naj yaawil yak'omal xaambal
eb tet Dios. 48 Catu' jix yalon
Jesus tet eb &nima jix apni
bulna yin tu' jaxca ti":

—¢Tumi elk'om jin che yila,
yuxan i'bil oc je yespada, c'al
je te' chi jul jin je mitx'oni?
49Junjun c'al c'ujixjin cuywa
je xol yul stemplo Dios, pero
ma jin je mitx' pax titu'. Jaxca
ton ti' chi yun xin, yu yunen
tzet tz'ibebil can yul An Juun
Tz'ibebil can oj, Xitet eb. 50Jix
bejle can naj yu eb scuywom
x0jli, jix to eb el masanil.

Jun Naj Ach'e Jix EL T'irt'on
oj

51Pero ey jun naj ach'e tza-
jan c'al yintaj naj. Pichan oc
jun an sdbana yin smimanil,
catu'jix oc mitx'na eb yin naj.
52 Pero jix sbej can an sdbana
naj yul sk'ab eb, catu' jix el
t'irt'on naj.

Jix Bet Ec' Jesus Sattaj Eb
Sat Yaaw

(Mateo 26:57-68; Lucas
22:54-55, 63-71; Juan 18:12-
24)

33 Catu' jix yi'ontoj Jesus eb
tu', bey naj yaawil yak'omal
xaambal eb Israel tet Dios. Ja'
ta' titu' jix syamba masanil eb
yaawil eb yak'omal xaambal
eb tet Dios, yetoj eb icham
winaj, c'al eb cuywam yin
sley Moisés. 54]Jal pax Pedro

xin, naat tzajan yintaj Jesus
masanta' c'al jix apni bey
sgalera sna naj sat yaawil eb
tu'. Catu'jix ey chotan k'aXnoj
yetoj eb policiasti'natu'. 55Ja'
eb yaawil yak'omal xaambal
eb tet Dios, c'al masanil eb sat
yaaw, jix sey wanoj k'ane eb
chi sna' a yin Jesus, yet watx'
chi elol camich yiban yu eb.
Pero c'am c'al tzet jix ilcha yu
eb. 56Ec’al ebjixyak'le sna'on
a K'ane yiban naj. Pero tx'oj
tx'oj c'al tzet chi yal jun jun,
yuxan ma Xa'le sha yalon eb.
57 Ey jun cawan eb jix yak'le
ya waan sna'on a k'ane yin
naj, catu'jixyalonebjaxcati"

58 —Ja' jaonti', jix kab yalon
naj jaxca ti": “Jainti', oj wuch
ey jun stemplo Dios wa'nebil
yu anima ti'. Ja' yet yox
c'ual tu', catu' oj wa'xoj a
squexel wu an, man anima
0j, 0j wa'nen 0j,” Xi naj jix
kabe, Xi eb. 59 Pero toj c'al yu
jun tu' chi Xa'le sha yalon eb.
60 Catu' jix a waan naj yaawil
yak'omal xaambal eb tet Dios
tu'snanxoleb. Catu'jixyalon
tet Jesus jaxca ti":

—¢Tumi c'am chach tak'wi
nioj? ¢Tumi c'am cha wab
wan chi yal eb ja win ti'? Xi
naj tet Jesus. 61 Pero tz'in c'al
Xi, ma c'al tak'woj. Catu' jix
yalon naj tet Jesus junel xa:

—¢iTumi  jaach Cristo
jaachti'? ;Tumi jaach Sc'aal
jaach Dios, naj chi al-le watx'
k'ane yin? Xi naj tet Jesus.

62 _Jaa', jain toni. Jain ton
Ak'bil Wopiso xol eb ket ani-
mail yu Dios ti', 0j jin je yil yet
chotan jin ey bey swatx' k'ab

Dios, naj miman yipal. Oj je
yil pax weyol satcan xol asun,
Xi Jesus tet naj. 63 Catu' jix
snic'ontoj nioj spichil naj tu'.t
Catu'jix yalon naj jaxca ti":

—¢Tzet to wal chi oc testigo
ku tinani'? 64 Jix kabe, tol
caw chi buchwa naj yin Dios.
¢Tzet je chiyu tinani'? Xi naj.

—Cam ojabi, Xi eb masanil.
65 Jix lawi c'al jun tu', ey eb
jix tz'ubli oc yin. Catu' jix
smajchen sat naj eb, jix c'oli
smak'on naj eb. Catu' jix
sk'anlen el eb tet:

—Na' el oj, mac jix jaach
mak'oni, Xi eb tet Jesus. Jix
lawijuntu’, catu'ja’ eb policia
jix mak'on naj sic'lebil.

Jix Yi' El Jesus Naj Pedro

Yin

(Mateo 26:69-75; Lucas
22:56-62; Juan 18:15-18, 25-
29)

66 Ey ec' naj Pedro bey
sgalerail jun na tu', catu' jix
apni jun ix criada naj yaawil
yak'omal xaambal eb Israel
tet Dios. 67 Jix yilon ix yin
Pedro, yet lalan sk'aXni. Jix
cam xa c'al yoc t'anan ix yin
naj, jix yalon ix tet jaxca ti":

—Jaachti', ja wetbi ja ba
yetoj Jesus a Nazaret, Xi ix tet
naj. 68 Pero jix yi' el naj yin.

—Ja' jun mac txequel cha
wal tu', man wotaj an. Caw
c'am nioj chi na'cha el wu
wan tzet cha wal e in tu' an,
Xi naj tet ix. Jix lawi jun tu',
catu' jix sjitzon el sba naj bey
galera tu'. Catu' jix ok' a no'
caXlan. 69Jix yilon ix criada

tu' yin junel xa. Jix yalon ix
tet eb yaman ec' titu":

—Ja' ton jun winaj ti', yetbi
sha yetoj eb scuywom Jesus,
Xi ix. 70 Pero jix yi' pax el yin
junel xa. Jun jix to txolan tu/,
jixyalon paxeb ey ec'titu' tet:

—Caw yel, jaachti' ja wetbi
ja ba yetoj eb yutol a Galilea
jaach. [Ilala, laan ja k'anab
yetoj eb a Galilea,] Xi eb
tet naj. 7! Catu' jix c'oli
sk'anontej sjowal sc'ul Dios
yiban naj Pedro tu'. Jix
slocontej shi Dios, jix yaloni:

—Ja' jun winaj che yal tu/,
caw man wotaj an, Xi naj tet
eb. 72Yet xa c'al jun txolan tu’,
jix ok' a no' caXlan yet scaelal.
Catu' jix sna'ontej naj tzet jix
yal Jesus tu' tet yet jix yalon
jaxca ti': “C'am to chi ok' no'
caXlan yet scaelal catu' oj jin
ja wi'on el ja win yin yoxelal
yet 0j ja waloni, tol ma jin ja
wotaj 0j,” Xi Jesus tet naj. Ja'
yet jix sna'ontej jun tu', catu'
jix mi'chcha sc'ul yok'i.

15

Jix Bet Ec' Jesus Sattaj Naj
Pilato

(Mateo 27:1-2, 11-14; Lu-
cas 23:1-5; Juan 18:28-38)

17a' yet jix sajbi a oj, jix
syamba oc sha eb yaawil
yak'omal xaambal eb Israel
tet Dios yin sk'umbalba
yetoj eb icham winaj, c'al
eb cuywam yin sley Moisés,
yetoj masanil wan xa eb sat
yaaw. Jix lawi tu', jix sc'alon
Jesus eb, jix yi'ontoj naj eb,

 14:63 Jix snic'toj spichil eb yet chi yoche chix'oxon sya'ilal eb, ma scus c'ulal eb.
Jaxca ti' jix yute sba eb yutol jix yab eb buchwal k'ane yin Dios, yala.

catu' jix bet yak'on eb tet naj
Pilato, naj yaaw. 2 Catu' jix
sk'anlen el naj Pilato tu' tet
Jesus jaxca ti":

—¢Tumi  jaachti’, Sreyal
jaach eb Israel? <Xi naj tet
Jesus.

—Jaa', jain ton an, Xi Jesus
tet naj. 3 Ja' eb yaawil
yak'omal xaambal eb Israel
tet Dios, ec'al tzet jix yal eb
yiban Jesus. 4 Yu jun tu,
yuxan jix yal Pilato tu' tet naj
jaxcati:

—¢Tumi c'am chach tak'wi
nioj? Ab jantaj tzet chi yal
a eb ja win, Xi naj tet Jesus.
5 Pero ja' naj Jesus xin, c'am
nioj jix tak'wi. Yu jun tu,
yuxan tuxa c'al chi q'uey a
sc'ul Pilato yin.

Jix Ale Xa C'al Oc Camich

Yiban Jestis
(Mateo 27:15-31; Lucas
23:13-25; Juan 18:38-19:16)

6 Beybalnebil c'al ta' yu Pi-
lato tol chi sjaj el junoj a
preso yet K'in jun jun jabil.
Ja'ta'c'ala’ mac chi sk'an ja-
jchaeb conob. 7Eyjunnaj chi
yij Barrabas, preso ye yetoj
jaywan xa yetbi. Yak'lenaj
jowal eb yetoj eb yaaw. Ey
wan anima camnaj yu eb yet
yak'len jowal eb tu'. 8]Ja' yet
jix apni bulna &nima tu', catu’'
jix sk'anlen eb tet Pilato, ta
chi sjaj el junoj eb a preso
jaxca c'al ta' sbeybal jun jun
K'in. 9 Catu' jix yalon naj tet
ebjaxcati':

—¢Jam naj je Reyal jaex Is-
rael jex ti' che yoche chin jaj
el 0j? Xi naj tet eb. 10 Quey tu'
jix yute yaloni, yutol yotaj xa

tol yu Xichon c'ulal eb yaawil
yak'omal xaambal eb Israel
tet Dios yin, yuxan jix yi'tej
Jesus eb sattaj. 11 Catu' jix
yak'on sc'ul dnima eb tu' yet
watx' ja' Barrabds chi sk'an
jajcha eb. 12Catu'jix sk'anlen
Pilato tu' tet eb &nima tu' junel
xa:

—¢Tzet che yoche chi wute
pax naj che yal oc je Reyal oj
tu' xin? Xi naj tet eb. 13 Catu'
jix a bulna eb yalon yin ipal
jaxcati"

—Culusne naj, Xi eb.

14 _Pero, ¢tzet yetal junoj
pena jix sey yun jix je yil xin?
Xinaj tet eb. Tol jix a c'al yaw
eb yaloni:

—Culusne naj, Xi eb. 15 Caw
jix yoche naj Pilato tol watx'
chi can yul sat conob, yuxan
ja' naj Barrabas jix sjaj el
0j. Jal naj Jesus jix yak'
mak'le oj, catu' jix yaon oc
yul sk'ab eb chi aon oc yin
culus. 16 Ja' eb soldado jix
i'ontoj Jesus bey sgalerail sna
naj yaaw chi yij Pretorio. Ja'
titu', jix awtele eytej eb sol-
dado masanil. 17 Jix yaoc
jun moradotaj pichile eb yin
Jesus, jaxca wan pichile chi
yaoc eb yaaw. Jix sk'alon ey
Xoyan jun q'uix eb. Jix yaon
oc eb yin sjolom scorona oj.
18 Catu' jix tz'ajon yal eb tet
jaxcati:

—Tzalaan jaach Sreyal eb
Israel, Xi eb tet Jesus. 19Jix
c'oli smak'on oc jun a eb yin
sjolom. Chi tz'ubli oc eb yin
naj, catu' jix tz'aj skabanle ey
sha eb tet. 20Jix lawi yetnen
eb jaxca tu' xin, jix yi'on el an
moradotaj pichile eb tu' yin,



MARCOS 15:21

catu' jix yaon c'al ta' can oc
spichil eb. Catu' jix yi'ontoj
naj eb bey oj ale oc naj yin
culus tu' yu eb.

Jix Ale Oc Jests Yin Culus
(Mateo 27:32-44; Lucas
23:26-43; Juan 19:17-27)
21Ey jun winaj a Cirene chi
yij Simon, smam Alejandro
yetoj Rufo. Lalan to sjul bey
jix bet ec'ab o0j. Catu' jix ak'le
jun sculusal Jesus yijtoj naj
yu eb soldado. 22Ja' bey jun
lugar chi yij Golgota, ja' tu' jix
yi'toj Jesus eb tu'. Gdlgota chi
yal yel oc apnoj: Slugaril Sbha-
jil Jolome. 23 Jix yak' yal uva
calan yetoj jun xa tujan chi
yij mirra yuc' naj eb.” Pero
ma Xa' yuc' tet eb. 24Jix lawi
juntu’, catu'jix yaonocnajeb
yin te' culus, catu’ jix yak'on
suerte eb soldado yin spichil
naj, yu yilon eb tzettaj yetal
chi yi' can jun jun eb. 25 A
las nueve yet sk'inibalil, catu'
jiX yaon oc naj eb yin culus
tu'. 26 Ey jayeb letra tz'ibebil
oc 0j. Ja' chi alon tzet yuxan
jix elol camich yiban. “Ja'
naj Sreyal eb Israel,” Xi jayeb
letra tu'. 27 Ey pax cawan
elk'om jix culusnele yetoj naj,
jun bey swatx' k'ab, jun xa
bey sq'uexan k'ab. 28 Yuxan
jiX yun ton jaxca yalon can
yul An Juun Tz'ibebil can oj,
bey chi yal jaxca ti": “Oj utele
jaxca chiutele eb penawom,”
%i yul An Juun tu'.* 29]a' eb
jix ec' scawilal tu', jix buchwa
can atoj eb yin. Catu' jix a

130 MARCOS 15:36

tx'umna eb tet, jix yalon eb
jaxcati"

—A...jaach ton ti', chawuch
ey stemplo Dios ja wala, catu'
chawa'nen a sq'uexel yin yox
cual. 30 Col ja ba. Eyan-
tej yin te' culus tu', Xi eb tet
Jestus. 31Ja'c'ala’ eb yaawil
yak'omal xaambal eb Israel
tet Dios, yetoj eb cuywam yin
sley Moisés, jix buchwa pax
atoj eb yin naj, catu' jix yalon
ebjaxcati"

—Ey mac jix scolo, pero ja/,
c'am chi ske' scolon pax sbha
tinani', Xi eb.

32 _Ta chi yi' eytej sha
yin culus, jun chi yal oc sbha
Cristoal, cu Reyal o0j, jaon
Israel jon ti', chi kaoc cu c'ul
yin, Xi eb. Tol tax eb locan a
yin culus tu' yetoj, jix buchwa
pax eb yin.

Scamichal Jesus
(Mateo 27:45-56; Lucas
23:44-49; Juan 19:28-30)

337a' yet jix chumanbi c'u,
jix k'ejbi masanil yul yiban
k'inal masanta' c'al yet a las
tres. 34Yet xa c'al jun txolan
tu', jix a yaw Jesus yin ipal:

—Eloi, Eloi, ¢lama sabac-
tani? Xi a oj.t Chi yal yel oc
apnoj: Jaach jin Diosal, Jaach
jin Diosal, ¢tzet yuxan chin ja
bej can jin txojli? 35]a' eb ey
ec' scawilal tu', jix yab eb yoc
junk'ane tu', yuxan jix yal eb
jaxcati"

—ADb wej ja' jun Xejab Dios
chi yij Elias chi yawte, Xi eb.
36Jixlawitu', ey jun winaj ani

*
15:23 “Mirra,” yal jun tujan te'. Chi i'le el oj, catu' chi ak'le taj oj, catu' chi

k'anbalne yin perfumeal.

15:28 Isaias 53:12
ti' yin sti' hebreo. Chi kil bey Salmos 22:1.

T 15:34 Jix yal wan k'ane

stoi, jix c'al apni titu', catu' jix
yaon eytoj jun tzet chi lababi
xol vinagre. Jix yaon oc xam
junte'a, catu'jix yaon atoj yin
sti' Jesus, jix yaloni:

—Yil xa sba, oj kila ta oj
jul i'le eytej naj yu Elias tu',
Xi. 37 Catu' jix a yaw Jesus
junel xa yin ipal, catu' jix
el scul. 38 ]Ja' yet jix cam
Jesus tu', jix ey nic'na snan
an k'ap ey oc smajil oj yul
snan stemplo Dios tu'. Jix
Xa' eytej snic'chatoj sjolomtaj,
masanta' c'al jix eyol sti'laj.
39 Jix yab naj yaawil eb sol-
dado linan oc sattaj Jesus yel
yaw. Jix yil tzet jix yun scami,
yuxan jix yal jaxca ti":

—Ja' jun jix cam ti', tol
yel caw Sc'aal Dios, Xi naj.
40 Ey pax wan eb ix ix
t'anantej naat. Yaman ix
Maria Magdalena yetoj eb,
c'alix Salomé, c'al Maria xutx
José yetoj Jacobo, naj tzunan
unin. 41Ja' wan eb ix ix ti', jix
ec'ab c'al eb yintaj naj yet ey
ec' naj bey Galilea. Jix ak'le
servil naj yu eb. Ec'al to c'al
wan xa eb ix ix yaman sto
yetoj naj bey Jerusalén.

Oclenajtoj Smimanil Jesus
Yul Ch'en Bey Smujbanil Eb

Camnaj
(Mateo 27:57-61; Lucas
23:50-56; Juan 19:38-42)

42 Ja' yet jun c'u tu', sc'ual
swanen settaj yetal eb oj
sk'anbalne yutol yecal oj xa
c'al sc'ual xewilal. Ja' yet
lalan xa sk'ejbi xin, 43jix apni
naj José a Arimatea. Mimej
winaj xol eb yet yaawil
Ja' José tu', echbanebil pax

yoc Dios Yaawil yu. Cam
nioj chi xiwi catu' jix octoj
sattaj Pilato, jix bet sk'anon
smimanil Jesus tet. 44 Caw
jix q'uey a sc'ul Pilato yet jix
yabeni tol camnaj xa Jesus.
Yu jun tu', yuxan jix bet yak'
tit naj yaawil eb soldado,
catu' jix sk'anlen el tet, ta
camnaj xa Jesus tu'. 45]a’'
yet jix yabeni, tol camnaj xa,
catu'jix yaloni, tol chi ske' sto
yi'on eytej smimanil Jesus tu'
naj José tu'. 46Ja' José tu', jix
sman jun sdbana caw watx'.
Catu' jix bet yi'on eytej jun
mimanile tu'. Jix spichon oc
jun sdbana tu' yin. Catu' jix
bet yaon can octoj yul jun
ch'en ch'en jolbil xa tu', jix
smajchen can yetoj jun ch'en.
47 Ja' ix Maria Magdalena
yetoj ix Maria xutx José, jix
yil eb bey jix octoj smimanil
tu'.

16

Jix Pitzc'u A Jesus
(Mateo 28:1-10;
24:1-12; Juan 20:1-10)
17]a' yet jix ey can c'u yet
sc'ual xewilal, jix sman ix
Maria Magdalena yetoj ix Sa-
lomé, c'al Maria xutx naj Ja-
cobo wan tzet yetal suk'uk'i
sab, yu sto yaon oc eb yin
Jesus. 2]Ja' yet jix sajbi a yet
domingo, jix to eb bey ch'en
ch'en bey jix muji octoj tu'.
Lalan yaol c'u, yet jix apni eb.

3Catu'jix yalon eb jaxca ti":
—¢Mac oj balon el ch'en
smajil bey mujan octoj tu' e
on? Xieb. 4Ja' ch'en smajil
tu' caw miman ch'en. Pero
jix yilontoj eb, elnaj xa ch'en.

Lucas

5 Catu' jix yilon eb yet jix
oc apnoj eb yul ch'en ch'en
tu', chotan ey jun angel bey
swatx'k'ab eb, jaxca yili junoj
ach'e. Ey oc jun jojan saj
pichile yu. Caw jix xiw a eb
ix sic'lebil. 6 Catu' jix yalon
jun dngel tu' tet eb ix:
—Manchej jex xiwi. Jaexti',
ja' Jesus a Nazaret che sey ec'
0j, jun jix ale oc yin culus. Jix
pitzc'u a 0j. C'am xa mac ey
ec' yul ch'en ti'. Il wej bey jix
jul ale octejnajyueb ti'. 7 Asi’'
wej, al wej tet wan eb scuy-
wom c'al tet Pedro, tol babel
stonajje sattajbey Galilea. Oj
je yil yin titu' jaxca jix yute
yalon can e ex, Xi jun dngel tu'
tet eb ix. 8 Catu' jix eltej eb
ix yul ch'en ch'en tu'. Catu'
jix to eb. Caw chi bilwi eb yu
xiwcanil. C'am junoj mac tet
jix yal el eb, yutol chi xiw eb.

Jix X'ox A Sba Jests Tet Ix
Maria Magdalena
(Juan 20:11-18)
9[Ja' yet domingo yet ey to
sajbi jix pitzc'u a Jesus. Ja' tet
ix Maria Magdalena jix babi
x'oxasba. Ja'tonyinjunixtu'
i'bil el jujwan pena espiritu
yu Jesus. 10]Jix bet yal ix tet
wan eb naj jix ec' yetoj Jesus
yet yalantoj. Yutol caw chi
ok' eb yu cusilal. 11]a' yet jix
yalon ix tet eb, tol jix pitzc'u
a Jesus, catu' tol jix yil ix yin
naj, ma Xa' yab eb.

Jix X'ox A Sha Jesus Tet
Cawan Eb Scuywom
(Lucas 24:13-35)

12 Catu' jix x'oxon a sha

Jesus tet cawan eb scuywom,

sti' el conob yet lalan sbey

eb. Tx'oj yili jix yil eb. 13Yu
jun tu' xin, jix meltzo eb yu
bet yalon eb tet wan xa yet
cuywomal. Pero ma pax Xa'
yab eb.

Jix Xejtoj Eb Xejab Jestis
(Mateo 28:16-20; Lucas

24:36-49; Juan 20:19-23)

14Ja'junel xa, yetlalan slow
eb scuywom jusluc'wanil, jix
x'oxon a sha Jesus tet eb. Jix
tzule eb yu, yutol jix yak'
caab c'ulal eb, catu' caw caw
sna'bal eb. Ila ma Xa' yab eb
tet eb jix ilon yet jix pitzc'u
a o0j. 15 Catu' jix yalon tet eb
jaxcati"

—Asi' wej bey masanil yul
yiban k'inal. Asi' al wej
el sk'aneal yet colbanile xol
masanil anima. 16 Ja' mac
0j yaoc yin sc'ul, catu' chi
yak'on bautizar sba, oj colcha
0j. Pero ja' mac c'am chi yaoc
yin sc'ul xin, oj jul sya'ilal
yiban. 17Ja' eb oj yaoc yin
sc'ul, oj ske' x'oxon wan mi-
lagro eb ti": Oj ske' yi'on can
el pena espiritu eb yin dnima
yu wipal an. Oj k'anab a eb
yin tx'oj ti'eal. 18 Ta chi smitx'
laba eb, ta chi yuc' eytoj eb
junoj tzet yetal chi cam dnima
yu, c'am tzet oj i'on eb. Ta chi
sbatxba oc sk'ab eb yiban eb
ya' ey, 0j wa'xoj can sc'ul eb
yu eb, Xi Jesus.

Spaxbal A Jestis Satcan
(Lucas 24:50-53)
197a' yet jix lawi yalon jun
ti' naj Kaawil Jesus tet eb
scuywom tu', jix i'le pax a naj
satcan, catu'jix ey chotan bey
swatx'k'ab Dios. 20 Catu'jix to
ebyalon el sk'ane Dios tu' bey

jun jun lugar. Jix oc c'al naj
Kaawil yetoj eb. Ja' c'al naj jix
mulna yetoj eb, yet watx' chi
txeclo el oj, tol yel jun k'ane
chiec'yalelebtu'. Amén.]

JA' WATX' K'ANE
TZ'IBEBIL CAN
YU NAJLUCAS

Ja' Naj Lucas Jix Tz'ibentoj
Jun Juun Ti' Tet Naj Tedfilo

14 Ja' tinani' xin, chin
tz'ibetoj jun juun ti' e ach
Tedfilo, yet watx' cha wotajne
el o0j, tol yel wan tzet yetal
jixja cuy el tu'. Cax c'al ec'al
anima jix tz'ibentoj wan tzet
yetal jix yun cu xol ti', perojix
jin na' tol watx' ta chi waltoj
e ach masanil tzet jix yun yin
xolilal yet tax jix Xa'on el yich.
Ja' eb chi alon el sk'ane Dios
tinani', ec'al eb jix ilon wan
tu' yet tax jix Xa'on el yich. Ja'
yin jix cu cuyle yu eb on. Jix
jin cuy masanil wan ti' yin
c'uan c'ulal yet watx' chi ske'
jin tz'ibentoj e ach yin jichan.

Albil Can Yu Jun Angel Tol
Oj Aloj Naj Juan Bautista

5 Ja' yet ey oc Herodes
yaawil bey tx'otx' Judea,
ey jun bulan eb yak'omal

xaambal eb Israel tet Dios chi
yij sbi Abias. Ey jun winaj

xol eb chi yij shi Zacarias.
Elisabet shi yistil naj. Yic'aal
to Aardén pax ix. 6 Watx'
sbeybal eb scawanil yul sat
Dios. Jijyom eb tet Xejbanil c'al
tet sley naj Kaawil. Yuxan
c'am junoj mac chi ske'
yaloni, tol ey junoj spenail
eb. 7C'am junoj yuninal eb,
yutol man unewom 0j ix.
Yetoj pax oj icham &nima xa
eb scawanil.

134

LUCAS 1:17

87Ja' yet jun c'ual, yet jix a
apnoj stiempoal yak'wi servil
Zacarias yetoj jaywan xa eb
yetbi, yet chi ak'le servil Dios
yu eb Israel, 9jix yaoc puesto
eb, jaxca c'al ta' sbeybal eb
jun jun ta' el, yu xeclo el mac
0j cha'on jun opiso tu'. Ja'
yiban Zacarias jix eyi. Yuxan
jix octoj naj yul stemplo naj
Kaawil. Jix bet yak'on tz'a'
pom suk'uk'i sab. 10Ja' yet
jix yak'on tz'a' tu', masanil eb
dnima ey oc titu' ey can eb
sti' templo txaloj. 11]Ja' yet
ey octoj tu', jix jul x'oxon ec'
sba jun yangel naj Kaawil tet
Zacarias tu'. Jix jul ec' wo-
jan bey jun pac' smeXail snus-
banil pom tu' bey yet c'ulal
swatx' k'ab Zacarias. 12]Ja' yet
jiX yilon yin jun angel naj tu’,
caw jix q'uey a sc'ul. Jix xiw
can anaj yu. 13 Catu'jix yalon
jun dngel tu' tet naj jaxca ti":

—Zacarias, manchej jaach
xiwi, jix yab Dios ja txa.
Yuxan, ja' ja wetbi Elisabet,
0j aloj jun swinaj unin. Juan
0j ja wak' yij shi naj. 14 Caw
oj tzala je c'ul yin. Ec'al dnima
0j tzala a yet oj yabeni tol jix
ali jun je yuninal. 15Ja' jun
unin tu', caw miman o0j yun
yel oc apnoj yul sat Dios. Man
0j yuc' vino, man oj yuc' an.
Ey xa oc Santo Espiritu yin
naj yet oj aloj naj. 16Ec'al eb
Israel oj swa'ne oc sbha yin naj
Kaawil Dios junel xa yujunja
c'aal tu'. 17Ja' naj Juan tu' oj
baboj sattaj naj Kaawil. Jaxca
c'al sna'bal naj Elias c'al yipal
naj, quey tu' oj yun sna'bal
c'al yipal naj ja c'aal. Yuxan



LUCAS 1:18

oj tenchanele eb mame, c'al
eb uninale yet ey jowal xol
eb, yet watx' chi tan el oj. Ja'
0j q'uexon pax sna'bal eb, yet
watx' ey eb listo xa ye yet 0j
jul naj Kaawil, Xi jun dngel tu'.
187Jix yalon Zacarfas tu' tetjun
dngel jaxca ti':

—¢Tzet 0j yun wotajne el 0j
ta tol yel wan cha wal ti'? Yu-
tol jainti', caw icham jin xa
an, yetoj wetbi an, ixnam xa
paxix, Xi naj tet jun angel.

197ix yalon jun angel tu' tet
naj:

—Jain, Gabriel jin an.
Yak'omal jin servil Dios an.
Jain jix jin chejletej yu jul
walon jun k'ane ti' e ach
an. 20 Tinani', ma xa ske'
ja k'anab nioj, masanta' c'al
0j aloj jun unin jix wal tu'
an. Yutol ma ja waoc yin ja
c'ul tzet jix wal tu' an, yuxan
quey tu' oj ja wune. Ja'to
yet 0j apnoj stiempoal catu'
0j yunen jun ti', Xi jun angel
tu' tet naj.

217a’ eb 4nima chi yechbane
yeltej Zacarias tu'. Jix q'uey
a sc'ul eb yutol caw miman
tiempo jix bet octoj naj yul
stemplo Dios tu'. 22 Jaxa yet
jix eltej, ma xa ske' sk'anab
tet eb. Jix sna'on el eb conob
tu' tol ey junoj tzet yetal jix
x'ox Dios tet naj. Sk'ab xa c'al
jix X'ox yin yechel oj, yutol
jix maji el sti' naj. 23]Jix ap-
noj stiempoal jix lwai yak'le
servil yu naj Zacarias, catu'
jix paxtoj eb bey sna. 24 Man
to pey oj tu', catu' jix yijon
oc unin ix Elisabet. Joeb
xaaw ey xa c'al ec' ix bey

sna. Jix c'oli sna'ontanen
jaxca ti: 25 “Yu yipal naj
Kaawil, yuxan quey tu' chi
wun an, yetoj pax yet watx'
c'am xa chi al-le jin k'umal yu
anima, yutol c'am wune' an,”
Xi ix.

Jix Al-le Tet Ix Maria Yu Jun
Angel Tol Oj Aloj Naj Jestis

26 Wajeb xa xaaw yijon oc
jun unin ix Elisabet tu', catu'
jix chejletej dngel Gabriel yu
Dios bey conob Nazaret, bey
tx'otx' Galilea. 27 Jix jul ec'
bey jun ix k'opo chi yij sbi
Maria. C'am to chi yil-le sha
yetoj junoj winaj. Ja' jun ix
tu', ey xa strato ix yetoj jun
winaj chi yij shi José, ic'aale
to ye naj yu naj rey David.
287ix octoj jun dngel tu' bey ey
ec'ix. Jix yalon tet ix jaxca ti":

—Tzalaan c'al yutol caw
xaan jaach yu naj Kaawil
Dios. Ey oc Dios ja wetoj.
Yel xa c'al miman swatx'
c'ulal Dios jix yak' e ach sattaj
masanil ja wet ixal, Xi dngel
Gabriel. 297Ja’ yet jix yilon oc
iX yin jun angel tu', jix q'uey
a sc'ul ix. Jix sna'ontej ix tzet
chiyalyel oc apnoj tzetjix yal
jun dngel tu'. 30 Catu' jix yalon
pax jun angel tu' tet ix jaxca
ti':

—Maria, manchej jaach
xiwi, yutol miman swatx'
c'ulal Dios jix x'ox e ach. 317Ja'
tinani', 0j oc jun unin ja win,
0j aloj jun winaj unin ja wu.
Jesus, oj ja wak' yij shi. 32 Caw
miman winaj oj yun yel oc
0j. Oj bina oj tol sc'aal jun yel
xa c'al miman yel oc apnoj,
ja' ton Dios. Ja' Dios Kaawil

tu', oj aon oc naj reyal. Catu'
0j oc can sq'uexel oj naj rey
David, naj yichmam naj. 33 Oj
oc Yaawil oj eb ja wet conob
Israel yin tobal k'inal. C'am
bak'in oj lawoj jun yopiso tu',
Xijun dngel tu' tet ix.

34 —;Pero tzet 0j yun ske'on
junchawaltu'? Jainti'c'amto
wethi, Xi iX tet jun dngel tu'.

35 —Ja' Santo Espiritu oj jul
ja wiban. Ja' yipal naj yel
xa c'al miman yel oc apnoj
tu', ja' oj eyol yenel ja wiban.
Yuxan, ja' jun unin oj aloj tu'
yet c'al Dios yei. Oj bina oj,
tol Sc'aal Dios naj. 36 Catu' ja'
ja wican Elisabet, caw ixnam
xa ix, pero oj aloj jun swinaj
unin. Chi yal eb &nima tol
c'am bak'in 0j yil junoj unin
ix. Pero wajeb xa xaaw yijon

oc unin ix tinani'. 37 Yutol
masanil chi c'al ske' yu Dios,

Xijun ngel tu' tet ix.
38 Catu' jix tak'wi ix Maria:
—Xejab Kaawil wei, yuxan
ske' ojabjaxcajixjawaltu', Xi
ix tet jun angel tu': Jix lawi tu'
Xin, catu' jix to jun angel tu'.

Yet Jix Bet Il-le Ix Elisabet
Yu Ix Maria
39 Txenxane tiempo catu'
jix to Maria bey jun conob ey
ey xol wan wonquiltaj tx'otx'
yul yet Judea. 40 Jix apni
ix bey sna naj Zacarias. Jix
ak'le scawil sc'ul ix Elisabet
yuix. 41Ja'yetjix yaben Elisa-
bet sk'anab ix Maria tu', catu'
jix bilwi a jun unin ey xa oc
yin ix tu'. Catu' caw ey oc
Santo Espiritu yin ix Elisabet
tu'. 42 Catu' jix yalon ix yin
ipal jaxca ti":

—Jaachti, yel miman
swatx' c'ulal Dios jix x'ox
e ach sattaj masanil eb ix
ket ixal. Miman pax swatx'
c'ulal oj x'ox tet jun oj aloj
ja wu. 43 Jainti', c'am nioj
wel oc apnoj, jal jaachti' xin,
xutx jaach naj Kaawil. Pero
chach jul pax k'anab wetoj
an. # Asanne c'al jix waben
ja k'anab yet jix jaach juli, jix
bilwi a jun unin ey xa oc win
ti' an. Quichan xa c'al tol chi
tzala chi wab an. 45 Jaachti,
Xa waoc yin ja c'ul tol oj
yun tzet jix yal naj Kaawil e
ach. Yuxan, caw tzala c'ulalil
ja wei, Xi Elisabet tu' tet ix
Marfa. 46Jix lawi tu' xin, jix
yalon Maria jaxca ti'":

—Chi wal watx' k'ane tet naj
Kaawil yin masanil jin
c'ul.

47 Caw chi tzala jin c'ul yin
Dios cu Colomal.

48 Jainti', yak'omal jin servil
Dios an. C'am nioj
wel oc apnoj, pero jix
ok' sc'ul Dios win an.
Yuxan oj yal eb dnima
tobal K'inal tol Dios jix
xX'ox swatx' c'ulal e in

an.
49 Yutol ja' Dios, caw mi-
man yipal. Miman

swatx'ilal jix x'ox e in
an. C'am junoj xa bie
jaxca sbi Dios.

50 Tobal k'inal chi ok’ sc'ul yin
mac jijyom tet.

51 Jix x'ox el oj tol caw mi-
man yipalil. Jix can
can eb chi yec’banne
sba yalan yu Dios.

527ix i'le can el eb yaaw yin
yopiso, jal eb c'am yel

oc apnoj, jix i'le a can

eb.
53 Jix yak' no scul eb ey
snochail. Jal eb be'om,
c'am nioj tzet jix ak'le
tet eb catu' jix ujteletoj

eb.

54Jix oc ketoj jaon Israel jon
ti', jaon yak'omal jon
servil ti'. Ma toj q'uey
c'ulal yok' sc'ul kin.

55Jaxca yalon can tet eb kich-
mam, yutol yak'naj
can sti' tet naj Abra-
ham, c'al tet jantaj eb
yic'aal yin junelne, Xi
ix Maria tu'.

56 Oxeb mi xaaw jix bet ec'
Maria tu' bey Elisabet, catu'
jix meltzotej bey sna tu' junel
Xa.

Yalubal Naj Juan Bautista

57 Ja' yet jix jul xa c'al
stiempoal ali yune' ix Elis-
abet, winaj unin jun jix ali.
58 Ja' yet jix yaben eb dnima
scawilal c'al eb yican tol jix
x'ox swatx' c'ulal naj Kaawil
tet ix, jix tzala a eb yetoj ix.
59 Jujubixi tax ali, catu' jix
apni eb bey sna naj Zacarias,
yu yale oc jun yechel chi yij
sbi circuncision yin swinajil
jun unin tu'. Jix yoche eb jix
yij shi jun unin yin Zacarias,
yet watx' chi oc sq'uexel oj
smam tu'. 60 Pero jix yalon ix
txutxe tu' tet eb jaxca ti":

—C'amaj, Juan oj yija, Xi ix
tet eb.

61 —sTzet yuxan quey tu' oj
ja wak' yija? C'am junoj je
yetbiquey tu' yoc sbi, Xi eb tet
iX.

62]Ja' yet jix sk'anlen eb tet
smam naj unin tu' yin yechel

tzet bieal chi yoche chi yij
naj. 83 Catu' jix sk'anon nioj
tzet yetal bey chi tz'ibe ey
tu'. Catu' jix s'iben ey oj:
“Juan chi yij shi jun unin ti',”
jix s'iben ey o0j. Tuxa c'al
jiX q'uey a sc'ul masanil eb
yet jix yilon jun tu'. 647Ja'
yet jix tz'iben jun tu' yu naj
Zacarias, catu' jix jajcha a
sti' yu chi ske' sk'anabi. Jix
yalon watx' k'ane naj tet Dios
tu'. 65 Yuxan, caw chi q'uey
a sc'ul jantaj eb dnima scaw-
ilal. Catu' jix abcha sk'umal
jun ti' bey masanil jun won-
quiltaj tx'otx' bey tx'otx' yul
yet Judea tu'. 66 Ja' masanil
eb jix aben wan tu', catu' jix
sna'ontane eb, tzet yei. Jix
yalon eb jaxca ti":

—¢Tzet 0j yun yel oc jun
unin ti'? Xi eb.

Quey tu' jix yal eb yin naj
yutol chiske'yilonebtoleyoc
yipal naj Kaawil yin jun unin
'

Sbit' Naj Zacarias
67Ja' smam jun unin tu', ja'
ton naj Zacarias. Caw ey oc
Santo Espiritu yin. Yuxan jix
ak'le k'anab a yu. Jix yalon
jaxcati:
68 Kal wej watx' k'ane tet naj
Kaawil, cu Diosal jaon
Israel jon ti'. Yutol jix
jul ku, jaon sconob jon
ti', yu cu scolon el oj.

69 Oj yatej jun cu Colomal
caw miman yipal. Ja'
snan xol eb yic'aal naj
David, naj yak'omal
servil Dios, ja' xol eb
oj aloj.

70Jaxca tu' jix yute yalon can
Dios yet peyxa, yet jix
yak'balnen eb Xejab, ja'
ton eb profeta, sic'bil el
yu Dios.

71Jix yal can Dios tol oj cu scol
el yul sk'ab eb cajat oc
kin, c'al yul sk'ab jantaj
eb chi chichon oc sc'ul

in.
72 Albil pax can tol oj ok’ sc'ul
yin eb kichmam. Man
0j toj q'uey c'ulal jun
strato jix yak' yetoj eb,
yutol ja' jun strato tu',
asan Dios ey yet.
73Quey tu'jix yute yak'on can
sti' tet kKichmam Abra-
?eg[m yet jix slocon sbi
747ix yal can oj tol oj cu scol
el yul sk'ab eb cajat
oc kin, yet watx' c'am
chi cu xiw wej kak'on
servil Dios.
75 Quey tu' oj kute yet watx/,
watx' ojab cu beybal,
asanne ojab yin Dios
chi kaoc cu c'ul tobal
K'inal.
jaachti’ xin, jaach jin
c'aal, oj jaach oc Xejab
oj Dios miman vyel
oc apnoj. Yutol oj
jaach baboj sattaj naj
Kaawil, catu' oj c'oli
swanen snabal eb
anima, jaxca chi yun
swa'xi junoj be.
77Jaach oj jawak'na'cha el yu
eb sconob tzet oj yun
scolcha eb, catu' oj el
can spenail eb yiban.
78 Yutol cam c'ulnebil jon
yu Dios. Caw chi ok'
sc'ul cu Diosal kin wej.
Jaxca chi yun yaol c'u,

76 ]al

catu' chi cu sejteneni,
jaxca tu' oj yun sjul jun
chejbiltej yu Dios tu'.
79Yu sejtenen spixan eb ey ec'
xol k'ej k'inal tu'. Eb
lalan sto bey camich.
Ja' 0j tx'oxon pax e on
tzet chi yun cu bey-
balneni, yet watx' yin
watx' c'ulal chi cu ec'
yetoj, Xi naj Zacarias.
80Ja' jun unin tu', jix ch'ib
c'al a 0j, jix jul sna'bal, catu’
jix betle ec' bey cusiltaj
tx'otx', masanta' c'al jix a
apnoj stiempoal x'oxon a sba
tet eb yet Israelal.

2

Ja' Yet Jix Ali Naj Jesus

17a" yet jun tiempoal tu/,
ey jun naj yaaw a Roma,
Augusto shi naj. Jix yak' jun
chejbanil naj tol chi hisle
jantaj anima ey yul yiban
k'inal ti'. 2 Jix oc jun babel
biswal yet ey oc naj Cirenio
yaawil bey jun lugar Siria

sbi. 3 Sowalil chi to masanil
anima bey sconob ylchmam

yu jun biswal tu'. 4 Yuxan jix
titnajJosé bey conob Nazaret
yul scuenta Galilea. Jix to naj
bey conob Belén yul scuenta
Judea. Ja' jun naj rey David
tu', ichmame ye naj yu naj
José. 5Jix to naj José yak' sbhi
yetoj ix Maria yul anlibro bey
conob Belén. Xax yak' strato
eb pero c'am to chi yil-le sha
eb, pero mimejal xa ix. 6Yet
ey ec' eb bey conob Belén jix
jul stiempoal yali jun yune'
ix Maria. 7Ja' titu' jix ali naj
babel unin, catu' jix spichon

oc an k'ap ix yin naj nene' tu',
catu' jix yaon eytoj ix yul jun
jucub bey chi low no' nok/,
yutol c'am bey chi ey ey eb
bey jun posada tu'.

Ja' Eb Angel Jix X'ox A Sha
Tet Eb Naj Ilom Me'

8 Bey scawilal conob Belén
ey wan eb naj ilom me'. Ey
ec' eb bey jun ac'al yet jun
ak'bal tu'. Tol chi sweyne
sme' eb naj. 9 Jix jul jun
yangel cu Mam Dios yin ey-
manil sc'atan wan ilom me',
Jix el sejejial yinlaj eb naj
yu yipal cu Mam Dios. Caw
chi xiw eb naj ilom me' tu'.
10 Pero jix yal naj dngel tu' tet
eb naj:

—Manchej jex xiwi, yutol
i'bil jun caw watx' k'ane wu
an. Yujun k'ane ti' oj tzalaboj
masanil eb dnima yin tobal
k'inal. 11Ja' bey conob Belén,
sconob naj David, jix ali jun
unin, je Colomal, Cristo sbi
yopiso naj, tol je Yaawil. 12 Qj
je na'tej ta caw yel chi wal e
ex yet che yilon jun unin tu'
pichbil oc k'ap yin, ey eytoj
yul jun jucub, Xi jun dngel tet
eb naj ilom me' tu'.

137a' yet lalan yal-le jun ti'
tet eb xin, catu' jix jul wan xa
eb dngel. Jix tit yin eymanil
bey satcan. Jix yalon watx'
k'ane eb tet Dios jaxca ti":

14 jKal wej watx' k'ane tet
Dios bey satcan, c'al yetoj bey
yul yiban k'inal ti'"! Yu swatx'
c'ulal Dios 0j jul watx' c'ulal
yin eb dnima chi tzala yetoj, Xi
wan dngel tu'.

15Xax paxtoj wan dngel bey
satcan tu', catu' jix yal-len

wan ilom me' tu' tet yet. Jix
yalon eb jaxca ti":

—Toon nej bey Belén tu', kil
wej naj Kaawil jix al-le e on
tu'. 16 Catu' jix to eb yin ani.
Jix txax eltej ix Maria yetoj
naj José yu eb naj, catu' jix
yilontej jun unin eb naj tu/,
tol jilan eytoj yul jun jucub.
17 Yet jix yilontej eb naj ilom
me' tu', jix yalon eb naj tet
naj José yetoj ix Maria tzet
yetal jix al-le tet eb naj yu
wan angel yin jun nene' unin
tu'. 18 Masanil mac txequel
jix aben yalon wan ilom me'
tu', jix q'uey a sc'ul eb yu tzet
yetal chi yal wan ilom me'
tu'. 19 Jal ix Maria xin, jix
yaoc wan k'ane ti' yin sc'ul,
jix sna'on el wan k'ane ti'
ix. 20 Catu' jix paxtoj eb naj
ilom me' tu' xin. Jix yalon
watx' k'ane eb naj tet Dios
yu masanil tzet yetal jix yab
eb naj, jix yil eb naj. Yutol
masanil jix yil eb naj jaxca
tzetyetal jix al-le tet eb naj yu
wan angel.

Ja' Yet Jix Bet Tx'oxle Naj
Jesus Bey Templo

21 Jujubixi tax ali jun unin
tu', jix ale oc jun yechel chi yij
sbi circuncision yin swinajil.
Catu' jix yijon shi yin Jesus yu
eb. Ja' ton jun bie ti' jix yal
can naj angel tet Maria. Yet
c'amto chiocjununin tu'yin.

22 Ja' sbeybal eb Israel,
sowalil ey jun tiempoal chi
sajbane sha eb ix yet xax
ali yune', jaxca yalon sley
Moisés. Yuxan, ja' yet jix
lawi stiempoal sajbanen sbha

ix Maria,” jix yi'ontoj eb jun
unin tu' bey Jerusalén. Jix bet
ak'le jun unin tu' yu eb tet naj
Kaawil. 23Jixyun eb jaxcatu/,
yutol quey tu' tz'ibebil can
yul sley naj Kaawil, chi yal
jaxca ti: “Ja' jun winaj unin
chi babi ali, chi ak'le tet naj
Kaawil yu yak'on servil,” Xi
yul An Juun Tz'ibebil can tu'.*
24Yu pax yak'on xaambal eb
tet Dios, yuxan jix bet eb, chi
yal sleyal xaambal jaxca ti":
“Sowalil cac'onoj no' cajmu,
ma cac'onoj cuate',” Xi ley.t
25Ja' yet jun tiempoal tu’, ey
ec' jun naj chi yij sbi Simeo6n
bey Jerusalén tu'. Caw watx'
sbeybal naj, asan tet Dios chi
yi' ey sba. Echbanebil c'al
sjul Scolomal eb yet Israelal
yu. Ey oc Santo Espiritu yin
naj. 26 Ja' tet naj jix ak'le
na'cha el oj, tol ma to oj cam
naj masanta' c'al oj yil oc
yin Cristo naj, naj chejbiltej
yu Dios. 27 Jix ijbaletoj naj
bey stemplo Dios yu Santo
Espiritu tu'. Ja' yet jix i'letoj
nene' Jesus bey stemplo Dios
yu naj José c'al xutx yu sjijen
eb yunen jaxca yalon can yul
ley, 28 catu' jix cha'le ec' jun
najnene'Jesus yunajSimeon,
catu' jix Xelon a naj, catu' jix
yalon watx' k'ane tet Dios yu
jun tu', jix yal jaxca ti":
29  _—Mamin, jainti' ja
wak'omal servil we an.
Ja' tinani', cam oj jin

yin watx' c'ulalil yutol
jiX yun tzet albil can ja
wu ein an.
30Yutol jix wil yetojjin satjun
Colwawom an.
317a' ton jun naj ti', jix ja wak'
yopiso sattaj masanil
dnima yul yiban Kk'inal
ti'.
ton jun ti', oj ak'on
saj k'inal yin spixan
eb man Israel oj. Ja'
jaonjaconobIsraeljon
Xin, miman oj yun kel
oc apnoj jon, Xi naj
Simeon tu'.

337Ja' naj José yetoj xutx naj
Jesus tu', jix q'uey a sc'ul eb
yaben tzet jix yal naj Simedn
tu' yin naj unin tu'. 34Catu'jix
sk'anon swatx' c'ulal Dios naj
Simeodn yiban eb. Jix yalon
tet ix Maria, xutx naj Jesus tu'
jaxcati"

—Ilala, ja' jun unin ti', tx-
equel xa yei, tol ec'al eb ket
Israelal oj somcha el sc'ul yin.
Pero ec'al pax eb oj swa'ne
sbeybal yu. Ja' oj tx'oxon el
0j, tzet utbil chi yun scolcha
eb, peroec'aleb ojintajnen el
naj. 35Quey tu' oj yun xeclo el
0j, tzet chi sna' jun jun dnima
yin spixan. Jal jaachti' xin,
ey jun c'ual oj oc pitz'an cus
c'ulal yin ja pixan yu, jaxca
junoj ch'en oj tejletoj bey ja
pixan quey tu' oj ja yun ja
waben sya'il, Xi naj Simedn
tu' tet Maria.

32 ]a'

* 2:22 Ja' c'al jun c'ual yet chi ak'le jun sa'beal tet Dios yet sajbannilal jun ix
txutxe, ja'c'ala’ chi ak'le jun sa'beal tet Dios yet chi manle el jun yune' ta tol babel
unin. Ja'jun ti' beybalnebil yu eb Israel yet chi tx'oxon el eb tol ja' jun babel unin

yet ton cu Mam Dios. Exodo 13:12-15; Levitico 12:6. * 2:23 Exodo13:2,12 T 2:24
Ja'no' cajmu ma no' cuate' chi oc xaambal oj eb meba'. Jal eb man meba' oj xin, ja'

no'yune' me' chi yak' eb. Levitico 12:6-8.

36 Ey pax jun ix ix yalomal
el sk'ane Dios ey ec' titu'. Ana
sbi ix. Scutz'in jun naj chi yij
sbi Fanuel, yic'aal naj Aser.
Caw ixnam xa ix. Jix ocle
yetbi yet caw k'opo to ix tu'.
Jujebne jabil jix yil-le sbha ix
yetoj yichamil catu' jix cam
naj. 37 Catu' jix can can ix
x0jli, ja' yet tu' ochenta y cu-
atro ya'bilal xa ix. Ja' c'al
bey stemplo Dios ey c'al ec'
ix, c'ualil c'al ak'balil, ja' c'al
titu' jix ak'le servil Kaawil yu
ix. Chi yijle nocha sha catu'
chi txali. 38]Jix apni ix sc'atan
José yetoj Maria yet jun tx-
olan tu', catu' jix yalon yu
diosalil ix tet Dios. Catu' jix
yalon el sk'aneal Jesus ix xol
jantaj eb chi echbanen sjul
stiempoal oj colcha el conob
Jerusalén tu'.

39 Ja' yet jix lawi sjijen eb
jaxca yalon sley naj Kaawil
yu eb unin chi ali, catu' jix
paxtoj eb bey conob Nazaret
junel xa bey yul yet Galilea.
40 Jal jun unin tu' xin, yel
c'ulal jix ch'ib a 0j. Jix yi'on
c'al yip, c'al sjelanil. Jix
yak'on c'al swatx' c'ulal Dios
yiban.

Ja' Yet Jix Kanab Jesus
Yetoj Eb Cuywam Yin Ley Yul
Templo

41 Jun jun jabil chi bet
ec' smam xutx Jesus bey
Jerusalén, jix to eb yu ilo
K'in pascua. 42 Lacaweb xa
jabil sk'inal Jesus tu' yet jix
bet yetoj eb yin sbabelal yu
ilo K'in jaxca sheybal eb.
43 Jix lawi c'al K'in tu’, catu'
jix paxtoj eb. Pero ja' naj

Jesus tu', jix can can naj bey
Jerusalén tu', pero man yotaj
0j xutx c'al José tu' tol jix can
can naj. 44Ja' sna'on eb tol ey
ec' naj yetoj eb dnima yaman
spaxtoj yetoj eb. Yuxan, ja'
yet jix ey c'u jix seyle ec' naj
yu eb xol yican c'al xol eb
yamigo. 45 Pero ma txax naj
yu eb. Yuxan jix meltzo pax
eb yintaj junel xa, catu' jix
bet seyle ec' naj yu eb bhey
Jerusalén tu'.

46 Caabi tax tu', catu' jix
ilcha naj yu eb yul stemplo
Dios. Chotan ey naj xol eb
cuywam yin sley Moisés. Chi
able tet eb, catu' chi yak'on
pax K'anlebal tet eb. 47 Caw
chi q'uey a sc'ul eb chi aben
yin tzet chi yal Jesus tu', yutol
caw yotaj naj sic'lebil. Watx'
c'al chi yute tak'woj sha tet
eb. 48 Ja' yet jix yilon smam
xutx tu', tol ja' titu' ey ec' 0j,
caw jix q'uey a sc'ul eb yu.
Yuxan jix yal xutx tu' tet naj
jaxcati':

—Jaach wune', ¢tzet yuxan
quey tu' cha wute ja ba e on?
Jamam c'al jainti', caw chach
cu sey ec' yin cus c'ulal, Xi ix
tet Jesus.

49 _Pero, ¢tzet yuxan chin
je sey ec' 0j? ¢Tumi man je
yotaj oj tol sowalil chin wa'ne
smulnail jin Mam an? XiJesus
tet eb.

50 Pero ma na'cha el yu eb
tzetjix yalteteb tu'.

51 Jix lawi tu' xin, catu'
jix paxtoj naj yetoj eb bey
Nazaret tu'. Jijyom c'al jix
yute sha tet eb jaxca c'al ta'
sbeybal. Jix sc'uba wan ti'
ix txutxe yin sna'bal, catu'

jix sna'oteneni. 52 Jal naj
Jesus tu' xin, ja'c'ala’ X'ib naj,
ja'c’ala’ X'ib pax snabal naj.
Caw chi tzala Dios yetoj, c'al
chi tzala dnima pax yetoj.

3

Ja' Naj Juan Bautista Jix
Alon El Sk'ane Dios Bey Cusil-
taj Tx'otx’

1 Jolaneb =xa jabil c'oli
yak'on yaawil naj Tiberio
bey Roma. Jaxa naj Poncio
Pilato ey oc gobernador bey
Judea. Jaxa naj Herodes ey
oc gobernador bey Galilea.
Ja' naj Felipe, yuXtaj naj
Herodes, ey oc gobernador
bey jun lugar chi yij Iturea
c'al bey Traconite. Jaxa naj
Lisanias ey oc gobernador
bey Abilinia.

2Ja' yet jun tiempoal tu', ja'
naj Anés yetoj naj Caifas ey oc
eb yaawil oj yak'omal xaam-
bal eb Israel tet Dios. Jaxa
Juan sc'aal naj Zacarias xin,
ja' bey cusiltaj tx'otx' ey ec'
0j. Ja' yet chi ec' naj titu',
jix yalon Dios tet naj tzet oj
yal tet eb &nima. 3 Yuxan jix
ec' naj bey masanil wan lu-
gar scawilal ja' Jordan. Jix
ec' yalon el xol-laj eb dnima,
tol sowalil chi yak' bautizar
sba eb yu xeclo el oj tol jix
sna' sha sc'ul eb yin spenail,
catu' jix ak'le miman c'ulal
yiban spenail eb yin junelne
yu Dios. 4Jix yun jaxca tzet
albil can yu jun Xejab Dios chi
yij sbi Isaias, jix yal naj Isaias
jaxcati:

* 3:6 Isaias40:3-5

Ey jun mac txequel bey jun
cusiltaj tx'otx'. Jaxca
ti' oj yute yalon yet oj
a yaw yin ipal. “Jaxca
che yute je wa'nen be
yet chi jul junoj yaaw,
jaxca tu' che yute je
wa'nen je beybal, yu-
tol oj jul naj Kaawil.
Je jichlonen el wan be
bey oj ec' naj yaaw tu'.

5 Masanil wan jolquiktaj,
oj ak'le no oj, catu'
0oj pananboj el oj.
Ja'c'ala’ jun jun tzalan
c'al jun jun wonan,
oj k'ule pananbo;j.
Masanil be cotxquiltaj,
0j jichlonele el o;j.
Yetoj wan jomquiXtaj,
oj mujle oj, catu' oj
pananboj.

6 Catu' oj yilon masanil eb,
tol ey jun colbanile chi
yak' Dios,” Xi bey jun
cusiltaj tx'otx' tu', Xi
yul An Juun Tz'ibebil
can tu'.”

7Ey eb dnima jix apni sc'atan

naj Juan, yu yak'on bautizar

sba eb, pero jix yal naj tet eb
jaxcati"

—Jaexti', caw jelan jex
jaxca no' laba. ¢Mac jix alon
e ex, tol chi ske' je colon el
je ba tet jun miman sya'tajil
0j jul je yiban yu sjowal sc'ul
Dios? 8Ta oj je na' je ba yin
je penail, sowalil watx' che
yute je beybal, yet watx' chi
txeclo el oj tol yel jix je na' je
ba. Manchej je yal jaxca ti":
“c'am tzet che na', yic'aal jon
tonaj Abraham,” man ojab je

chiojjaxcatu'. Yutolchiwale
ex an, ta chi yal sc'ul Dios, chi
ske' yoc wan ch'en ti' yic'aal
oj naj Abraham je q'uexel 0j.
97Ja' jun miman sya'tajil oj
jul 0j, laan jaxca junoj winaj
listo xa ye yetoj yeche yich
junoj te'. Masanil te' c'am
swatx'il sat chiyak'a, chitzoc'
a oj, catu' chi sk'ojontoj yiban
k'ak’, Xi naj Juan tet eb.

10 —sTzet ch'un cu beybal-
nen jon xin? Xi eb tet naj.

11 _Jaex, ta ey caab oj je
camiX, che yak'junoj tet junoj
mac c'am yet, yetoj ta ey tzet
che lo', che yak' nioj tet eb
c'am yet, Xi naj tet eb.

12 Ey pax jaywan eb tejom
el tolabal jix apni sc'atan naj
Juan tu', yu yak'on bautizar
sba eb. Yet jix apni eb jix
sk'anlen eb tet naj jaxca ti":

—Jaach cuywawom, gtzet
ch'un cu wanen cu beybal
jon xin? Xi eb tet naj.

13 _Ja' yet che tejon el tu-
min yin eb 4nima, ja'ta'c'ala’
jantaj yalonley che tej el 0j, Xi
naj tet eb.

14 Ey pax jaywan eb sol-
dado jix apni sk'anlen tet naj
jaxcati':

—Jal pax jaonti' jon, jtzet
ch'un cu beybalnen jon xin?
Xi eb tet naj.

—Manchej je <xibte eb
anima. Manchej je na' a k'ane
yiban eb, catu' che yi'on ec'
tzettaj yetal tet eb. AK' wej
tzalaboj je c'ul yetoj je tool
che yi' tu, Xi naj tet eb.

15Ja' eb dnima ey ec' titu', chi
yechbane yab eb, yutol chi
sna' eb, tejan ja' naj Juan tu’,

Cristo. 16 Pero jix yal naj tet
masanil eb jaxca ti":

—Jainti', yel chex wak' bau-
tizar yetojja', peroeyjunmac
txequel tol toj oj jul 0j. Ja' oj
jex ak'on bautizar yetoj Santo
Espiritu, ma yetoj k'ak'. Ja'jun
mac txequel oj jul tu’, yel xa
c'al miman yel oc apnoj win-
taj an. Yuxan man jin moo
oj woc yak'omal oj servil, cax
c'al yin jin xuyon el x'anil
xanab. 17]a' jun mac txequel
chi wal tu', laan jaxca junoj
mac txequel chi xeye strigo,
yu yi'on can el sk'ail ixim xol
sbak' ixim. Chi lawi xeyeni,
catu' chi yi'ontoj strigo bey
sc'uanbal, jal sk'ail ixim chi
el can tu' xin, chi slan can toj
yiban jun k'ak’' c'am chi tani,
Xinaj Juan tet eb.

18 Ec'al to c'al wan xa cuy-
banile jaxca wan ti' jix yal
naj Juan tet eb &nima tu', yu
yaben eb jun watx' k'ane ti'.
19 Yetoj pax oj jix ak'le ten-
chanele naj yaaw Herodes yu
naj Juan, yutol jix i'le el ix
Herodias, yistil yuXtaj chi yij
sbi Felipe yu naj Herodes.
Pero man asanne oj jun tu'
jiX yun naj, pero ey to c'al
wan xa spenail jix el yuneni.
Yuxan jix tenchanele naj yu
naj Juan. 20 Pero ja' naj
Herodes tu', c'am nioj jix sjije
naj tzet jix yal naj Juan tu/,
c'al jix yunen xa c'al spenail
yel miman, jix oc naj Juan tu'
preso yu naj.

Ja' Yet Jix Ak'le Bautizar
Jesus

(Mateo 3:13-17; Marcos
1:9-11)

21 Ja' yet junel, yet c'am
to chi oc naj Juan yul preso,
lalan yak'le bautizar eb dnima
jiX apni sc'atan naj, catu' jix
ak'le pax bautizar naj Jesus
yu naj. Ja' yet lalan xali
naj Jesus tu', catu' jix jajcha
spuertail satcan. 22 Catu' jix
eyol Santo Espiritu yiban naj,
laan yili jaxca junoj no' uch.
Jix able yoc k'ane jix al-le
eytej satcan, Xi jaxca ti":

—Jaach ton ti', jin c'aal
jaach an, chach jin cam
c'ulne an. Caw chin tzala ja
wetoj an, Xi.

Sbi Eb Yichmam Naj Jesu-
cristo

(Mateo 1:1-7)

23 Treinta jabil xam naj
Jesus, jix c'oli Xa'on el yich
smulna naj yin yet Dios.
Ja' naj Jesus tu', sc'aal naj
José chi sna' &nima. Ja' ton
eb yichmam naj Jesus ti,
Eli, 24 Matat, Levi, Melqui,
Jana, José, 25 Matatias, Amds,
Nahum, Esli, Nagai, 26 Maat,
Matatias, Seméi, José, Juda,
27 Joana, Resa, Zorobabel,
Saltiel, Neri, 28 Melqui,
Adi, Cosam, Elmodam, Er,
29 Josué, Eliezer, Jorim,
Matat, 30 Levi, Simeon,
Judd, José, Jonan, Eliaquim,
31 Melea, Mainan, Matata,
Natan, 32 David, Isai, Obed,
Booz, Salmon, Naazon,
33 Aminadab, [Admin,] Aram,
Esrom, Fares, Judd, 34 Jacob,
Isaac, Abraham, Taré, Nacot,
35Serug, Ragau, Peleg, Heber,
Sala, 36 Cainan, Arfaxad, Sem,
Noé, Lamec, 37 Matusalén,

%
4:4 Deuteronomio 8:3

Enoc, Jared, Mahalaleel,
Caindn, 38 Ends, Set, Adan.
Ja' naj Adan ti, ja' Dios jix
wa'neni.

4
Ja' Yet Jix Yak'len Naj Dia-
blo Yijban Jestis Yin Spenail
13)(Mateo 4:1-11; Marcos 1:2-

17a' naj Jesus, ey oc Santo
Espiritu yin naj sic'lebil. Jix
meltzotej bey miman ja'
Jordan. Jix i'letoj yu Santo
Espiritu tu' bey jun cusiltaj
tx'otx’. 2 Cawinaj c'u jix bet
ec'titu'. Jix yak'len naj diablo
yijban naj yin spenail. C'am
nioj tzet jix slo' yet ey ec'
titu'. Jix tit swail naj sic'lebil.
3 Yuxan jix yal naj diablo tu'
tet naj jaxca ti":

—Ta yel tol Sc'aal jaach
Dios, al tet jun ch'en ti', tol
chi oclo'beal, Xi naj tet Jesus.

4Jix yalon Jesus tet naj:

—Ja' yul An Juun Tz'ibebil
can oj chi alonjaxcati': “Man
asanne oj yu lo'be yuxan
iquis jon. Pero chi cu iquishi
pax ec' yu sk'ane Dios,” quey
tu' yalon yul An Juun,” Xi
Jesus tet naj diablo.

5 Jix lawi jun tu, catu' jix
i'letoj Jesus yu naj bey jun
miman wonan. Jix Xx'oxle
masanil wan mimej conob
yul yiban k'inal ti' tet Jesus
yin jun txolan yu naj. ¢ Catu'
jix yalon naj tet Jesus tu'jaxca
i

—0j jaach waoc yaawil oj
masanil wan mimej conob ti',
catu' oj wak' e ach masanil
sbe'omal. Ja' masanil wan ti',

ey oc yul jin k'ab an, yuxan
chiske'wak'ontetmacchiyal
jin c'ul. 7 Ta chach ey kaan
jin sattaj an, catu' cha walon
ja ba e in an, oj wak' masanil
wan ti' e ach, Xi naj diablo tet
naj Jesus.

8Catu'jix yalon najJesustu'
tet naj jaxca ti":

—Jaach Satands, elan jin
c'atan an. Yutol chi yal yul
An Juun Tz'ibebil can jaxca
ti": “Chex ey kaan sattaj Dios

Kaawil. Asan Dios che yak'
servil, %i yul An Juun,”™ X%i

Jesus tet naj diablo.
9Jixlawijuntu', catu'jixi'le
paxtojJesusyunajdiablo bey
conob Jerusalén. Jix yi'on atoj
naj bey Xumuc stemplo Dios.
Jixyalonnajtet Jesusjaxcati":
—Ta yel tol Sc'aal jaach
Dios, k'oj eytoj ja ba sat tx'otx’
tu'. 10Yutol chi yal can yul An
Juun Tz'ibebil can jaxca ti':
Oj Xejtej eb yangel Dios yu ja
steyneni.

110jjaach Xa' eb ja wey apnoj
yetoj sk'ab, yet watx'
man oj yasitoj ja wa-
jan yin ch'en, Xi yul An
Juun tu',* %i naj diablo
tu'.

12 Jix yalon pax Jesus tet
naj:

—Pero chi yal pax yul An
Juun Tz'ibebil can tu' jaxca
ti": “Manchej ja wak'len ja wi-
jban ja Dios, Kaawil,” Xi yul
An Juun tu',* %i Jesus tet naj.

13 Jix lawi jun tu', c'am xa
junoj xa porobal jix na'cha

%
4:8 Deuteronomio 6:13

yak'on naj diablo tu'. Yuxan
jix sbej can naj jun tiempoal.

Ja' Bey Galilea Jix Xa' El
Yich Yopiso Nqj Jests

(Mateo 2:12-17; Marcos
1:14-15)

147ix lawi jun tu', catu’ jix

paxtoj Jesus bey Galilea, Caw
ey c'al oc Santo Espiritu yetoj.
Eyman jix abcha sk'umal
Jesus bey wan lugar tu'. 15 Jix
ec' cuywal bey wan snail
sculto eb Israel. Masanil eb
dnima jix alon naj watx'il.

Yet Ey Ec' ]Jesus Bey
Nazaret

(Mateo 13:53-58; Marcos
6:1-6)

16 Jix lawi jun tu, jix to
Jesus. Jix apni bey Nazaret
bey jix ch'ibi. Jaxa yet sc'ual
xewilal eb Israel, jix oc yul
snail sculto eb, jaxca ta'
sbeybal. Jix a linan oj yu
yawten a An Juun Tz'ibebil
can 0j." 17Jix yak'on eb jun
An Juun Tz'ibebil can tet naj,
An Tz'ibebil yu jun Xejab Dios
chi yij sbi Isaias. Jix xuyontoj,
catu' jix seyon eltej bey chi
yal jaxca ti":

18 Ey oc Yespiritu Kaawil win
an, yutol ja' jix ak'on
wopiso yin walon el
watx' k'ane tet eb
meba'. Jain jix jin
chejletej yu wak'on
smimanil sc'ul eb ey

scus c'ulal. Chi walon
pax tet eb jaxca tol

preso yei, tzet utbil chi
yun scolcha eb. Chin
jajon sat eb c'am chi

®
4:12 Deuteronomio

6:16 * 4:16 Ja'sbeybal eb, tol chialinan eb yet chi awtele An Juun Tz'ibebil can

0j.

ske' yilwi. Ja' eb ey oc
yalan eb yaaw pena,
chinjajcaneleb an.

19 Yetoj pax 0j, yu walon can
el oj tol jix jul stiem-
poal jun colbanile chi
yak' Dios Kaawil, Xi yul
An Juun Tz'ibebil can
ti,* jix awtele yu naj
Jesus.

20 Jix lawi tu' xin, catu’ jix
xulun pax can ey An naj.
Catu' jix yaon pax toj tet jun
mac txequel ey yopiso bey
jun snail culto tu'. Jix ey
chotan naj Jesus, catu' jix
cuywa tet eb. Masanil jantaj
eb ey octoj yul snail culto tu',
jix oc t'anan yin naj. 21 ]Ja'
yet jix Xa'on el yich yaloni, jix
yalon tet eb jaxca ti':

—Ja' yet jun c'u ti', tol lalan
yunen el je sattaj tzet chi yal
An Juun Tz'ibebil can ti', Xi
Jesus tet eb.

22 Masanil eb yaman titu'
jix al-le naj watx'il yu eb. Jix
q'uey a sc'ul eb sic'lebil, yutol
caw watx' wan tzet jix yal tet
eb. Pero ey eb jix alon jaxca
ti':

—Ja' jun winaj ti', asan
sc'aal naj José ti', Xi eb yin
Jesus.

23 Yuxan jix yal Jesus tet eb
jaxcati':

—Wotaj tol oj je yal jun
q'uetxan k'ane ti' e in an,
“Jaach anwam, ante can jaba
yin sbhabelal kil on,” tejan je
chi. Tejan oj je yal pax jaxca
ti= “Chi kab miman tzet jix
el ja wunen bey Capernaum.

* 4:19 Isaias 61:1, 2
sk'ane cu Mam Dios eb.

Ute pax bey cu conob ti' kil
on,”jechieinan.

24 Caw yel chi wal e ex,
c'am junoj Xejab Dios ey yel
oc apnoj yul sat eb yet conob.
25 Che na'tej sk'aneal naj Elias
yet peyxa, tzet uthil jix yun
tu'. Nan scan jabil ma yak'
nab. Jix jul jun miman wail
yiban masanil 4nima. Ja'
yet jun tiempoal tu', ec'al
eb ix ket Israelal camnaj xa
yichamil. 26 Pero manaj teteb
ix jix chejletoj naj Elias colwa
0j. Asan tet jun ix man Israel
0j, jun ix a Sarepta scawilal
conob Siddn, ja' tet ix tu' jix
jul ec' colwa 0j. 27 Na' wej pax
tej sk'aneal jun xa Xejab Dios
chi yij shi Eliseo. Ec'al eb ket
Israelal jix mi'cha oc yu jun
ya'bil chi k'a'toj dnima yu, jun
chi yij shi lepra. Pero c'am
junoj eb jix wa'xi can sc'ul yu
naj Eliseo tu'. Asan jun naj
man Israel oj, Naaman sbi, a
Sirianaj, asanjuntu'jix wa'xi
can sc'ul yu naj Eliseo tu', Xi
Jesus tet eb.

28 Ja' yet jix yaben eb ey
octoj yul snail culto tu' wan
ti', caw jix tit sjowal eb yin
naj. 29 Yuxan jix a linan eb,
jix i'letoj naj yu eb bey sti'
conob tu'. Jix apni eb bey
sjolom jun wonan spac'anil
conob tu', catu' jix yochen
eb jix stentoj sat pac'an tu'.
30 Pero ja' naj Jesus jix el can
mocna xol eb, catu' jix toi.

Jun Wingj Jix El Can Jun
Pena Espiritu Yin Yu Jesus
(Marcos 1:21-28)

T 4:20 Ja' sheybal eb, tol chi ey chotan eb yet chi yalon el

31 Jix to Jesus bey conob
Capernaum, yul yet Galilea.
Jix c'oli scuyle eb anima yet
sc'ual xewilal eb Israel yunaj.
327ix q'uey a sc'ul eb yaben
wan cuybanile tu', yutol ja'
yet lalan sk'anabi, jix txeclo
el oj, tol ak'bil yopiso naj yu
Dios.

33 Ey jun winaj ey ec' bey
snail sculto eb tu'. Ey oc jun
pena espiritu yin. Jix a yaw
jun pena espiritu tu' yin ipal,
jix yalon jaxca ti":

34 _Jesus a Nazaret, elan cu
c'atan, ¢tzet ja walon ja wet
kin? ¢Jam yu jon ja wak'on
lawoj el oj yuxan chach juli?
Wotaj mac jaach txequel.
Jaachti', sic'bil jaach el yu
Dios, Xi jun pena espiritu tet
Jesus.

35 Jix tzuwa naj yin jun
pena espiritu tu'”:

—Tz'in ja chi. Elan yin jun
winaj ti', Xi Jesus tet jun pena
espiritu tu'.

Eyman jix k'ojle ey naj sat
tx'otx' yu jun pena espirituy,
catu' jix el yin naj. C'am nioj
tzet jix i'on naj. 36 Jix q'uey
a sc'ul masanil eb jix iloni.
Catu'jix yalon eb jaxca ti":

—¢Tzet la ye wan k'ane jix
yal ti'? Ja' jun winaj ti' caw ey
yopiso, ey yip Xejon el eb pena
espiritu. Ilala, tol chi el yu naj,
Xieb.

37 Eyman jix abcha a
sk'umal Jesus xol eb anima
bey wan lugar scawilal tu'.

Ja' Ix Sni' Simén Pedro Jix
Wa'xi Can Sc'ul Yu Jests

(Mateo 8:14-15; Marcos
1:29-31)

38 Catu' jix eltej Jesus yul
snail sculto eb tu', catu' jix to
bey snanaj Simdn. Cawya' ey
ix sni' naj Simoén tu' yu k'ak'al
ya'bil. Yuxan jix sk'an favor
eb tet Jesus yu ix. 39 Catu'
jix oc linan Jesus tu' sc'atan
ix. Jix stenon oc tucan jun
k'ak'al ya'bil tu'. Eyman jix
sicbi sc'ul ix. Catu'jix a linan
ixtu', jix ak'le servil eb yu ix.

Ec'al Eb Ya' Ey Jix Wa'xi
Can Sc'ul Yu Jestis

(Mateo 8:16-17; Marcos
1:32-34)

40 Jaxa yet yey c'ualil xin,
masanil eb mac txequel ey
sya' ey yu yal c'al tzet ya'bilal
jix yi'tej eb sc'atan Jesus. Jix
batxbatoj sk'ab naj yiban jun
jun eb. Catu' jix wa'xi can
sc'ul eb. 41 Ec'al mac jix
i'le can el pena espiritu yin
yu naj. Chi a yaw eb pena
espiritu tu', chi yalon eb jaxca
ti':

—Jaachti', Sc'aal jaach Dios,
Xi eb tet Jesus.

Pero jix tenchanele eb
yu Jesus. Ma cha'le k'anab
eb, yutol yotaj eb tol ja' ton
Cristo.

Jix Ec' Jesus Yal El Sk'ane
Dios Yul-laj Yet Galilea
(Marcos 1:35-39)

42 Jaxa yet jix sajbi el xin,
jix to Jesus tu' xamlaj conob
bey c'am anima. Pero jix to eb
anima seyon ec' 0j. Jix apni eb
bey ey ec' naj tu', jix c'oli yoc
tean eb yin naj tol c'am chi
to naj. 43Jix yalon naj tet eb
jaxcati"

—Sowalil chin ec' wal can
el watx' k'ane bey wan xa

conob, yet watx' chi yab can
ocebtzetutbil oj yun yoc Dios
yin Yaawil oj. Ja' ton yu jun ti'
yuxan chejbil jin tej an, Xi naj
tet eh.

44Yuxanjixec' c'alJesusyal
canelsk'anebeyjunjunsnail
sculto eb yet Israelal bey yul-
laj yet Galilea tu'.

)

Ja' No' Pescado Jix Mi'cha
Yin Milagroal

(Mateo 4:18-22; Marcos
1:16-20)
17a' yet junel jix to Jesus
sti' ja' mar Genesaret.” Ec'al
mac jix syamba sba yin naj
titu'. Caw chi switz'le oc sha
eb yin naj, yutol chi yoche
eb chi yab sk'ane Dios. 2]Jix
yilon Jesus, ey caab barco ey
ec' sti' ja' tu'. C'am yaaw
te' ey octoj yul, yutol lalan

X'a'on wan xim eb chimitx'on
pescado. 3 Yuxan jix octoj

naj yul jun te' yet naj Simon.
Catu' jix yalon tet naj, tol chi
sjitztoj sha ebnioj xa bey naat
yich ja'. Jix lawi tu' xin, jix
ey chotan Jesus tu'. Ja' titu'
jix cuywatej tet eb dnima tu'.
4 Jix lawi scuywa tet eb xin,
catu' jix yalon tet naj Simon
tu'jaxcati":

—Cu jitz wej toj cu ba bey
naat yich ja'. Ja' titu' oj
je yay eytoj je txim mitx'bal
pescado ti', Xi Jesus tet eb.

5 —Mamin, masanil c'al
ak'bal jix kak'le ma'i on, pero
ma ki' on. Pero yutol cha
wala, oj key eytoj cu txim
ti' junel xa, Xi naj Simon tet
Jesus.

6Ja' yet jix yaon eytoj xim
eb tu', man xa jantaj oj no' jix
mi'chai. Jix c'oli snic'chatoj
yul-laj sat xim eb tu' yu no'".
7Jix yak'on sk'ab eb tet wan
xa eb yetbi bey jun xa te'
barco, yet watx' chi tit eb
colwa stok'on atej eb, jix
yak'on no te' barco tu' eb
scaabil yu no'. Ian chi to te'
yich ja' yu yalil no'. 8]a' yet
jix yilon naj Simén Pedro jun
tu', jix ey kaan sattaj Jesus. Jix
yalon tet:

—Mamin, c'am mi chach el
jinc'atan an, yutol jainti', caw
penawom jin an, Xi naj tet
Jesus.

9 Quey tu' jix yute yalon
jaxca tu', yutol caw jix quey
a sc'ul naj sic'lebil. Ja'c'ala'
eb yetbi yul sbarco naj, caw
jix q'uey a sc'ul eb yilon no'
pescado tu'. 10 Yetoj pax naj
Jacobo c'al naj Juan, eb naj
sc'aal naj Zebedeo, eb yetbi
naj Simon tu', caw jix quey
paxasc'ul ebyiloni. Jix yalon
Jesus tet naj Simon jaxca ti':

—Manchej jaach xiwi.
Jaxca jix ja wute ja mitx'on
no' pescado ti', jaxca tu', 0j ja
wute ja wi'ontej eb dnima e in
an, Xi Jesus tet naj Simon.

117axa yet jix apni eb sti' ja’
yetoj te' barco tu' xin, jix sbhe-
jon can masanil settaj yetal
eb. Catu' jix oc tzajan eb yin-
taj Jesus tu'.

Ja' Naj Ya' Ey Yu Lepra Jix
Wa'xi Can Sc'ul
5)(Mateo 8:1-4; Marcos 1:40-

* 5:1 Ja' Genesaret, jun xa shi yu mar Galilea.

12 Ja' yet junel, yet ey ec'
Jesus bey jun conob, jix apni
jun winaj scawilal Jesus. Caw
ya' ey sic'lebil yu jun ya'bil
chi k'a'toj anima yu, lepra
shi. Ja' yet jix yilon yin Jesus
naj, jix ey kaan oj, catu' jix
ey noan naj sat tx'otx' sattaj
Jesus. Jix oc tean naj yin. Jix
yalon naj jaxca ti":

—Mamin, ta chi yal ja c'ul,
chi ske' chin ja wak'on wa'xoj
can an, Xi naj tet Jesus.

13 Catu'jix batxban oc sk'ab
Jesus yiban naj tu':

—Chi yal jin c'ul. Tol chach
wak' can wa'xoj, Xi Jesus tet
naj. Jix lawi c'al yalon jun
tu', catu' jix taj wan ya'bil tu'
yin naj. 14 Catu' jix cam yalon
Jesus tet naj jaxca ti":

—Manchej ja wal tet dnima.
Asi' tx'ox ja ba tet naj
yak'omal xaambal tet Dios,
catu' cha wak'on ja sa'beal tet
Dios, jaxca yalon can Moisés.
Jaxca tu' oj yun xeclo el oj tol
jixjaachwa'xi, XiJesus tet naj.

15 Pero tol jix el sk'umal
Jesus tu' xo0l &nima. Yuxan
ec'al eb jix syamba sba yin
Jesus. Chi yoche pax eb
chi wa'xi can sc'ul yin tzettaj
ya'bilal chi i'on eb. 16 Pero ja’'
naj Jesus, chibet c'al bey c'am
anima. Ja' titu' jix bet txaloj.

Jix Wa'xi Can Jun Naj Sicbi-
naj El Smimanil
12)(Mateo 9:1-8; Marcos 2:1-

177a'yetjun c'ual, jix cuywa
Jesus tet eb dnima. Ey wan
eb naj fariseo chotan ey titu'
yetoj wan eb cuywam yin
sley Moisés. Ja' bey jun jun

conob yul yet Galilea yetoj
yul yet Judea jix tit eb. Ey pax
eb jix tit bey Jerusalén. Caw
jix X'ox el yipal Dios yin Jesus
titu' yetjix yak'on wa'xoj sc'ul
eb ya' ey. 18 Ja' yet lalan
scuywa tu', jix apni jaywan
winaj, yetbi oc eb jun winaj
sichbinaj el smimanil. Batx-
bil oc yu eb sat batxbal. Chi
yoche eb chi octoj yetoj naj
yul na, catu' chi stelban ey
eb sattaj Jesus. 19 Pero ma
ske' yoctoj eb yetoj naj yutol
caw nonaj yul na tu' yu dnima.
Yuxan jix atoj eb yiban Xumuc
spananil na. Catu' jix sjolon-
toj eb. Catu' jix yaon eytoj
t'unon oj naj eb sat batxbal
xo0l eb dnima. Jix ey apnoj naj
sattaj Jesus. 20]a' yet jix yilon
Jesus tol jix yaoc sc'ul eb yin,
jix yalon Jesus tet naj sicbinaj
el smimanil tu' jaxca ti'":

—WuXtaj, tol chilawi can el
ja penail, Xi Jesus tet naj.

217Ja' eb cuywam yin sley
Moisés, c'al eb fariseo, jix
sna' eb jaxca ti': “¢Mac txe-
quel jun winaj ti', yuxan chi
xem c'ajtza sc'ul Dios? ¢Tumi
ey junoj mac chi ske' yak'on
miman c'ulal yin cu penail?
Asanne Dios,” Xi eb yul sc'ul.

22Pero yotajJesus tzetlalan
sna'on eb. Yuxan jix yal jaxca
i

—¢Tzet yuxan che na' wan
ti' jaxca ti'? 23 ;Beytet junoj
yel subo yali che na? Ta cu
chijaxca ti": “Tol jix lawi can
ja penail,” ma ja', “aan waan
0j, beyan”. 24Ja' tinani', oj jin
tx'ox el e ex, tol ja' jain Ak'bil

Wopiso yu Dios xol eb ket ani-
mail ti' an, ey wip wak'on can
lawoj spenail dnima yul yiban
k'inal ti' an, Xi Jesus tet eb.

Jix lawi tu' xin, catu' jix
yalon tet naj sicbinaj el smi-
manil tu' jaxca ti":

—Chi wal e ach an, aan
waan oj, I' a ja batxbanil ti,
paxantoj beyjana, XiJesus tet
naj.

25 Yet xa c'al jun txolan tu/,
jix a waan naj sattaj eb, jix
yi'on a sbatxbal naj bey telan
ey tu', catu' jix paxtoj naj bey
sna. Lalan yalon watx' k'ane
naj tet Dios yet lalan sbey naj
tu'. 26 Yuxan caw jix q'uey a
sc'ul masanil ebjixilon tu', jix
yalon pax watx' k'ane eb tet
Dios tu'. Caw chi xiw pax eb.
Yuxan jix yal eb jaxca ti":

—Ja' wan tzet yetal lalan
kilon wej yet jun c'u ti', c'am
to bey chi kil jaxca ti', Xi eb.

Yet Jix Awtele Oc Naj Levi
Yin Cuywomal

(Mateo 9:9-13;
2:13-17)

27]ix lawi tu' xin, catu'jix to
Jesus. Yetlalan sbeyi jix yilon
yin jun tejom el tolabal, Levi
sbinaj.t Chotan eynajbeychi
tejwi el tolabal tet dnima.

—Ocan jin cuywom oj an, Xi
Jesus tet naj.

28 Jix a linan naj, catu' jix
sbejon can masanil settaj
yetal. Catu' jix Xa'on el yich
yec' c'al cuywoj yintaj Jesus

Marcos

29 Ja' naj Levi tu', jix yak'
wa'xoj jun miman lo'be bey
sna, yet watx' chi low Jesus

yetoj. Ec'al eb tejom el to-
labal yetoj wan xa dnima jix
oc chotan yin smeXa naj yetoj
eb. 30 Pero ja' eb fariseo
Xin, yetoj eb cuywam yin sley
Moisés, pena tzet jix yal eb
yin eb scuywom Jesus tu'. Jix
yalon eb jaxca ti":

—¢Tzet yuxan chex low
yetoj eb tejom el tolabal c'al
yetoj wan xa eb pena sheybal
ti'? Xi eb tet eb cuywom.

317ix yalon Jesus jaxca ti":

—C'am yopiso junoj an-
wam yu eb watx' sc'ul, asan
eb ya' ey, ja' eb tu' ey yopiso
yu. 32Man yu oj wawten eb
watx' sheybal an, yuxan jix
jin jul an. Pero yu eb pena
sbeybal, yet watx' chisna'sha
eb yin spenail, Xi Jesus tet eb.

C'am _Chi Xa'le Sba Icham
Beybale Yetoj Ac' Beybale

(Mateo 9:14-17; Marcos
2:18-22)
337Jix lawi tu' xin, jix yalon
eb tet Jesus jaxca ti":
—Ja' eb scuywom naj Juan
Bautista yetoj eb scuywom
eb fariseo, ec'al el chi yijle

nocha sba eb catu' chi txali
eb. Pero ja' eb ja cuywom

jaachti', ¢tzet yuxan, tu' c'al
chi low eb catu' chi yuq'uen
eb? Xi eb tet Jesus.

34 Jix yalon Jesus tet eb
jaxca ti:

—K'inaloj ey junoj nupil chi
oc tinani'. Ja' eb awtebil bey
jun nupil tu', ;tumi oj ske' tol
man oj low eb yet ey ec' naj
lalan snupi tu' yetoj eb? 35]a’
yet man xa ey oj ec' naj, ja' tu'

 5:27 Ja' naj Levi chi yij pax naj Mateo bey Evangelio Mateo 9:9.

c'am xa chilow eb, Xi Jesus tet

eb.

36 Catu' jix yalontej jun xa
k'ane tet eb:

—C'am junoj jon chi cu lot'
el nioj yin junoj cu ac' pichil
catu' chi kaon oc snipil 0j
junoj xil pichile. Ta ey bey
quey tu' chi kute xin, chi
ketne el an ac' tu'. Yetoj pax
0j, man watx' oj yili an xil tu'
yu an ac' snipil tu'. 37 Yetoj
pax oj, c'am mac chi aon ey
vino tol to chi wa'xi yul junoj
icham net tz'um,# yutol ja'
yet chi ch'ib a jun vino tu/,
chi nic'chatoj no' net tz'um
tu' yu. Catu' tu' c'al chi etex
el vino tu', c'al no' tz'um tu'.
38 Yuxan, asan yul ac' tz'um
chi ey wan vino tol to chi
wa'xi tu', yet watx' c'am c'al
junoj tu' c'al chi etex el oj.
39Yetoj pax oj, ja' mac txequel
jiX uq'uen vino ey xa swa'xi,
c'am chi yoche jun tol to chi
wa'xi tu'. Catu' chi yalon

i": “Ja’wan peyxa tax a,

jaxcati":
yel watx',” Xi eb, Xi Jesus.

Jix Yaltej Jests Yu Sc'ual

Xewilal
(Mateo 12:1-8; Marcos
2:23-28)

17a' yet jun xewbal c'u yet
eb Israel, jix ec' Jesus bey jun
be xo0l wan ixim trigo yetoj
eb scuywom. Ja' eb scuy-
wom tu', jix yi' el jayeb sjolom
ixim eb, catu'jix shutxon eltej
ixim eb, catu' chi sc'uxun eb.
2 Catu' jix sk'anlen el wan eb
fariseo tet eb jaxca ti':

—¢Tzet yuxan che yun
jun tzet yetal chi yal cu
ley tol c'am chi ske' yet
sc'ual xewilal? Xi eb tet eb
scuywom.

3Catu'jix yalon Jesus tet eb:

—¢iTumi c'am to bey che
yil tzet chi yal yul An Juun
Tz'ibebil can oj, tzet jix yun
naj David junel yet peyxa, yet
jix tit swail yetoj eb yetbi naj?
4 Jix octoj eb yul Snail Sley
Dios, jixyi'on a ixim pan asan
Dios ey yet. Jix 1o'on naj yetoj
ebyetbi. Ja'wan pan tu', asan
eb yak'omal xaambal tet Dios
ey sleyal slo'oni, Xi Jesus tet
eb.

5 Catu' jix yalon pax oj:

—Jainti', chi ske' walon tzet
chi ske' el kunen yet sc'ual
xewilal, yutol Ak'bil Wopiso
yu Dios xol eb ket animail, Xi
Jesus tet eb fariseo tu':

Ja'Naj Sicbinaj El Jun Sk'ab
Jix Wa'xi Can Oj

(Mateo 12:9-14; Marcos
3:1-6)

6 Ja' yet jun xa sc'ual
xewilal, jix octoj Jesus yul jun
snail sculto eb yet Israelal. Jix
c'oli scuywa snan xol eb. Ey
jun winaj sicbinaj el swatx'
k'ab, ey ec' naj titu'. 7Ja’' eb
cuywam yin sley Moisés yetoj
eb fariseo, jix smaj eb yila ta
0j wa'xoj can sk'ab naj tu' yu
Jesus yet sc'ual xewilal tu'.
Yutol chi yoche eb chi ilcha
junoj tzet chi oc spenail oj
Jesus, catu' chi buchwa eb
yin. 8 Pero yotaj xa Jesus tzet
lalan sna'on oc eb yin. Yuxan

¥ 5:37 Jix s'is s'umal no' eb snetal oj svino. Ja' yet chi ch'ib a vino tu', catu’ chi
nic'cha wan icham net tu' yu yutol caw eb. Yuxan asanne ac' tz'umal chi sk'an eb

yetoj ac' vino.



LUCAS 6:9

jix yal tet naj sicbinaj el sk'ab
tu'jaxca ti":

—Titan jin c'atan an, catu'
chach oc linan cu nan on, Xi
Jesus tet naj.

Catu' jix a linan naj. 9Jix
lawi tu' xin, jix yalon Jesus tet
ebjaxcati"

—Ey jun tzet yetal oj jin
k'anle el e ex an. ¢Beytet junoj
ey sleyal kunen yet sc'ual
xewilal che na'? ¢ Jam tzet
watx' chi ske' el kuneni, ma
ja' tzet pena?  ¢Chim ske'
kak'on can wa'xoj sc'ul junoj
ya' ey, ma chi ske' kak'on can
cam junoj anima? Xi Jesus tet

10Jix lawi tu', jix ec' t'anan
ojJesusxolebjoyanocyintu'.
Jix yalon tet naj jaxca ti":

—Bi eltoj ja k'ab, Xi Jesus tet
naj. Jix sbion eltoj sk'ab naj,
catu' jix wa'xi can oj. 11 Pero
jix tit sjowal wan xa eb. Catu'
jix slatinen el sha eb yu tzet oj
yute Jesus eb.

Ja' Yet Jix Sic'on El La-
cawan Xejab Jestis

(Mateo 10:1-4;
3:13-19)

12 Ja' yet jun tiempoal tu/,
jix to Jesus txaloj bey jun wo-
nan. Jun ak'bal txa c'al jix
yun tet Dios titu'. 13 Jaxa yet
jix K'inibi a yet jun xa c'ual,
jiX yawtentej eb scuywom tu'
sc'atan. Catu' jix sic'on el la-
cawan xol eb. Catu' jix yaon
oc yopiso eb tu' yu yoc eb
Xejab 0j. 14Ja' shieb ti": Simon,
naj jix yij pax Pedro yu Jesus,
yetoj jun yuXtaj naj, Andrés

Marcos

sbi, yetoj Jacobo, Juan, Felipe,
Bartolomé, 15 Mateo, Tomas,
ey jun xa chi yij shi Jacobo,
sc'aal naj Alfeo. Ey jun xa
Simon sbhi, yetbi sbha yetoj eb
Cananista™ yet yalantoj. 16 Ey
jun chi yij shi Judas, yuXtaj
Jacobo, yetoj pax Judas Iscar-
iote, naj jix aon oc Jesus yul
sk'ab camich.

Jun Miman Bulan Anima Jix

Oc Joyan Yin Jestis
(Mateo 4:23-25)

17 Jix lawi tu' xin, catu'
jix eytej Jesus tu' yetoj eb
scuywom bey jun wonan tu'.
Palan yeyol eb bey jun ac'al.
Ec'al &nima jix tit bey wan
conoblaj yul yet Judea. Jix
apni eb sc'atan Jesus titu'. Ey
eb jix tit bey conob Jerusalén.
Ey pax eb jix tit bey sti'laj
ja' mar, ja' ton bey conob
Tiro yetoj bey conob Siddn.
Jix apni eb yab tzet chi yal
Jesus. Eyebxin, yuyi'lecanel
junoj sya'ilal yin eb yu Jesus,
yuxan jix apni eb. 18 Ey eb
ey oc pena espiritu yin, jix
wa'xi can sc'ul eb yu Jesus.
19Masanil eb chi yoche chi oc
mitx'an yin Jesus tu', yutol chi
wa'xi can sc'ul masanil eb yu
yipal Jesus.

Ey Eb Watx' Yet, Catu' Ey

Eb Pena Yet

20 Jix ec' t'anan oj Jesus
x0l eb scuywom tu', catu' jix
yalon tet eb jaxca ti":

—Ja'jaexmeba'jex ti', watx'
je yet, yutol ey oc Dios je
Yaawil oj.

* 6:15 Eb cananista, chi yal yel oc apnoj sbi jun bulan eb ac'ul oc yin naj yaaw
bey Roma. Chi yoche eb chi el yalan naj yaaw tu', catu' chi yaon oc jun yaawil eb

yul yet xojli.

21Ja'jaex ey je wail ti', watx'
je yet, yutol oj no can je c'ul.

Ja' jaex chex ok' tinani',
watx' je yet, yutol o0j jex tzee-
WOj.

22 Jin ya'il oj jain Ak'bil
Wopiso yu Dios xol eb ket an-
imail ti', oj chichon oc sc'ul eb
dnimaje yin, oj jex ujtele el xol
eb, catu' oj jex buchle yu eb.
Caw c'am swatx'il oj yal eb je
yin jin ya'il oj an. Pero ja' yet
quey tu' oj jex yute eb tu', caw
watx' je yet.

23Tzala jon nej yin sic'lebil,
yutol ey tzet oj je cha' sq'uexel
0j satcan. Jaxca chex utele ti'
tinani', quey pax tu' jix utele
eb Xejab Dios yu eb dnima yet
peyxa.

24 Pero ja' jaex be'om jex,
caw ok'bal jex c'ule, yutol xax
je yil swatx'ilal, c'am xa tzet
oj je cha' je sattajtoj.

25 Ja' jaex nonaj je c'ul
tinani', caw ok'bal jex c'ule,
yutol oj jul jun tiempoal 0j je
yab je yak'on wail.

Ja' jaex chex tzee tinani/,
caw ok'bal jex c'ule, yutol 0j
jex ok' yu cus c'ulal.

26Ja' yet watx' jex yalon eb
dnima, caw ok'bal jex c'ule,
yutol quey tu' jix utele eb jix
tz'aj yal oc sha Xejab oj Dios yu
eb dnima yet peyxa tu'.

Chi Cu Cam C'ulne Eb Cu

Cajat
(Mateo 5:38-48; 7:12)

27 Chi wal e ex mac jex
lalan je yaben tzet chi wal
an, cam c'ulne eb je cajat, ak’'
wej watx' c'ulal tet eb chi chi-
chon oc sc'ul je yin. 28 Ja'
eb chi k'anontej sjowal scul

Dios je yiban, ja' ojab swatx'
c'ulal Dios che k'antej yiban
eb. Chex txali yin eb chex
buchoni. 29 Ta ey mac chi
mak'ontoj jun pac' je ti', che
jacbatoj jun pac' xa. Ta ey
mac chi tok'on ec' ja chumpa,
jaj can toj je camiX pax yetoj.
30 Yal c'al mac chi k'anon
junoj tzet yetal e ex, ak' wej
tet. Ja' eb chi i'on ec' junoj
je tzet yetal, manchej je k'an
meltzo tet eb. 31 Watx' ojab
che yute je ba tet eb je yet
animail, yutol chex tzalai yet
watx' chi yute sha eb e ex.

32 Ta asanne eb chex cam
c'ulneni, ta ja' c'al ch'an eb
che cam c'ulne pax oj, ita
watx' jaxca tu' che na'? Quey
pax tu' chi yun eb penawom.
33 Yetoj pax oj, ta asan tet eb
watx' chi yute sba e ex, watx'
che yute je ba, ;ta watx' jaxca
tu' che na' xin? Quey pax tu'
chi yun eb penawom. 34 Ta

asan mac tet chi ak'on meltzo
je tzettaj yetal che na' yet

chi xew smaaneni, ta asan
tet che yak' maanil, ¢ta watx'
jaxca tu' che na? Chi yak'
pax eb penawom junoj settaj
yetal maanil tet eb yet pena-
womal, yutol chi sna' eb tol oj
Xa' eb junel xa. 35 Pero jaexti'
Xin, cam c'ulne wej eb je ca-
jat. AKk' wej c'al watx' c'ulal.
Ja' yet che yak'on junoj tzet
yetal maanil, c'am che na' tol
oj je cha'junel xa. Ta che yun
jaxcatu',cawmimantzet ojje
cha' sq'uexel oj satcan, catu'
chitxeclopax el oj tol yuninal
jex xa pax Dios miman yel oc
apnoj. Ilala, chi x'ox swatx'
c'ulal Dios tet eb penawom,



LUCAS 6:36

eb c'am chi yal nioj yu dios-
alil yu tzet chi Xa' eb tet Dios.
36 Ok’ ojab je c'ul yin eb je yet
animail, jaxca chi yun yok'
sc'ul cu Mam Dios je yin.

~ C'am Chi Ske' Cu Na'on Oc
Yin Junoj Xa Mac Txequel

(Mateo 7:1-5)

37 Manchej je na' oc yin
junoj xa mac txequel, yet
watx' man oj na'le oc je yin
yu Dios. Man comon oj che
yal tol ey spenail junoj mac
txequel, yet watx' c'am chi
yal Dios tol ey je penail pax
0j. Jo' wej q'uey sjowal je
c'ul yin je yet animail, catu' oj
sjo'on q'uey sjowal sc'ul Dios
je yiban. 38 Ak' wej tet je
yet animail. Ta quey tu' oj
je yute, oj yak' pax Dios e ex.
Jaxca junoj tzet yetal tz'ajan
chi yun yechelei, tequeq'ui
chi noi, bululi chi yune', c'am
xa chi ske' spixle sti' snetal,
quey tu' oj yute yak'on Dios
tzettaj yetal e ex. Jaxca che
yute je yak'on tet eb je yet an-
imail, quey tu' oj yute yak'on
pax Dios e ex.

39 K'inaloj ta ey junoj mac
c'am chi ske' yiloni, ta chi
quetz'letoj yu junoj xa c'am
chi ske' yiloni. Chi stok'letoj
sba eb scawanil sat pac'an.
40 C'am junoj cuywom ec'ban
yel oc apnoj yintaj scuywam.
Pero ja' yet chi lawi scuywi,
laan xa jaxca scuywam tu'.

41 K'inaloj ta junoj ja wet
animail chito sc'ail te' yul sat.
Cha woche cha wi' eltej jun

154

LUCAS 6:46

sc'ail te' tu', pero ey pax jun
miman te' ey octoj yul ja sat.t
42 Cha wal tet, “wuXtaj, chi
ske' wi'on eltej jun sc'ail te'
yul ja sat,” ja chi tet. ¢Pero
tumi c'am cha wil jun miman
te' yul ja sat? Ta quey tu' cha
wute ja walon xin, caw caab
sat jaach. Sowalil cha wi' can
eltej jun miman te' yul ja sat
babel, catu' chi ske' ja wi'on
eltejjunsc'ail te' yul satja wet
animail tu'.

Ja' Cu Beybal Chi Txeclo-
nen El Oj Tzetal Ey Yin Cu

Pixan
(Mateo 7:17-20; 12:34-35)

43K'inaloj ta ey te' te' watx/,
man pena oj sat chi yak'a.
Ja'c'ala’ pax te' pena, c'am
pax sat te' watx' chi yak'a.
44Yu sat jun jun te' chi yak'a,
yuxan chi kotajne el tzet
te'al te'. K'naloj junoj te'
q'uix tinani', man mansan
oj sat chi yak'a. K'inaloj pax
junoj ste'al tulus tinani', man
tzoyol oj sat chi yak'a.t 45]a’
mac watx' sna'bal, watx' tzet
chi yala, yutol asan tzet yetal
watx' ey bey spixan eb. Jal
pax eb penasna'bal xin, pena
tzet chiyal eb, yutol asan tzet
yetal pena ey bey spixan eb.
Yutol ja' tzet ey bey cu pixan,
ja' chi kala.

Sowalil Chi Cu Jije Tzet Chi
Yal Jests
(Mateo 7:24-27)
46 ;Tzet yuxan, “Mamin,
Mamin” je chi e in an, pero
c'am che jije pax tzet chi wal

 6:41 Ja'junsc'ail te' c'al jun miman te' chi yal eb Israel yu junoj spenail. Ta sc'ail

te', txenne cu penail. Ta miman te', miman cu penail.

¥ 6:44 Jix yal Jests, uva

c'al higo titi', pero yutol man otajbil oj wan sat te' ti', yuxan jix cu k'an sbi wan sat

te' tol otajbil ku.

an? 47 0j waltej e ex tzet oj
yun yel oc eb chi jijen tzet
chi wal an, yet chi yaben eb.
48 Laan oj yun yel oc eb jaxca
junoj winaj chi swa'ne sna.
Chi sculon tx'otx' masanta’'
c'al chi mitx'a ch'en ch'en,
catu' chi yaon ey xe' sna tu'.

Chilawi swa'xi yu naj xin, chi
c'oli yec' elom ja' yinlaj, chi
a sjowal ja', chi smak'on oc
sba ja' yin. Pero c'am c'al nioj
chi bilwi jun na tu' yutol caw
watx' ye xe' yiban ch'en tu'.
49 Pero ja' eb c'am chi jijen
pax tzet chi wal an, laan eb
jaxca junoj mac txequel, tu'
c'al chi ya a sna sat tx'otx'.
C'am xe' chi ey xol tx'otx". Chi
lawi swa'xi tu', chi c'oli yec'
elom ja' yinlaj jun na tu', chi
a sjowal ja', chi smak'on oc
sbha ja' yin. Eyman chi telc'o
jun na tu', catu' chi etextoj, Xi
Jesus tet eb.

17a' yet jix lawi sk'anab
Jesus tet eb dnima, jix to bey
Capernaum. 2 Ja' titu' ey
jun naj scapitan eb soldado,
a Roma naj. Ey jun smoso
naj caw xaan yu naj sic'lebil.
Pero ya' ey, tuxa chi cam naj.
3Ja' yet jix able sk'umal Jesus,
jiX Xejontoj jaywan eb winaj
ey yopiso xol eb Israel. Jix bet
sk'anon favor eb tet Jesus tu’,
tol chi to ak'le wa'xoj sc'ul naj
smoso naj tu'. 4Ja' yetjix apni
eb sc'atan Jesus, jix oc tean eb
yin Jesus, jix yalon eb tet naj
jaxca ti:

—Ja' jun naj capitan tu/,
smoo chach colwa tet naj.
5Yutol caw ey scam c'ulal naj

kin, jaon Israel jon ti'. Jix yak'
wa'xoj jun na naj bey chi kak'
culto, Xi eb tet Jesus.

6 Jix to Jesus yetoj eb.
Pero txenxane yapni eb bey
sna tu', jix Xejon jaywan eb
yamigo naj capitantu'sc'atan
Jesus tu'. Jix yalon eb jaxca ti'
tet Jesus:

—Xi naj e ach jaxca ti"
“Mamin, manchej ja wetne
jabajajuljin c'atan an, yutol
man jin moo oj chach octoj
yul jin na. 7 Yuxan ma jin toj
wal e ach yu naj jin moso ti'.
Asanne ojab tol cha waltej
tol chi wa'xi can naj, catu'
chi wa'xi naj. 8Ila jainti', ey
eb waawil chin chejon an.
Ja'c'ala’ ey pax eb soldado
chin cheja. Ta ey junoj mac
chin cheja, chi c'al sjije stoi.
Ta ey mac chi wawte, chi
c'al sjije sjuli. Yetoj pax oj,
ta ey tzet chin chej swa'ne
junoj jin moso an, chi c'al
sjije swaneni. Yuxan, wotaj
an, jaxca chi wute jin chejon
eb tu', quey pax tu' chi ske'
ja walon masanil tzet yetal
jaachti',” Xi naj capitan tu', Xi
eb tet Jesus.

9 Ja' yet jix yaben Jesus
jaxca tu', caw jix q'uey a sc'ul
yabeni. Catu'jix oc t'anan yin
eb dnima tzajan yintaj tu'. Jix
yalon tet eb jaxca ti":

—Cawyel chiwal e ex, c'am
to junoj a Israel chi wil yaon
oc sc'ul yin Dios jaxca jun
winaj ti', Xi Jesus.

10 Ja' yet jix apni eb Xejab
bey sna tu' xin, jix yilon eb tol
xax wa'xi sc'ul naj smoso naj
tu' yu Jesus.

Naj Ach'e Jix Pitzc'u A Yu
Jesus

11 Jix lawi tu' xin, jix to
Jesus tu' bey jun conob Nain
sbi yetoj eb scuywom. Ec'al
dnima jix oc tzajan yintaj eb.
127a' yet lalan yapni eb scaw-
ilal jun conob tu', jix yil eb
tol ey jun camom lalan sto
mujlei. Ec'al eb a conob titu'
tzajan oc yintaj. Ja' naj jix
cam tu', jun ch'an naj yu xutx,
camnaj xa yichamil ix txutxe
tu'. 137Ja' yet jix yilon oc naj
Kaawil yin ix txutxe tu', jix
ok' sc'ul naj yin ix.

—Manchej jaach ok'i, Xi
Jesus tet ix.

14 Catu' jix sjitzontoj sha
Jesus sc'atan sca'ail naj
camom tu'. Jix oc mitx'an yin
sbatxbanilnajtu'. Jixoclinan
eb batxnen oc tu'. Catu' jix
yalon Jesus tet naj camnaj xa
tu'jaxcati":

—Cha ach'e, chi wal e ach,
aan waan 0j, Xi Jesus tet naj
camnaj xa tu'.

15 Catu' jix a chotan naj
camnaj tu'. Jix c'oli sk'anab a
naj, catu'jix aletoj naj tet xutx
yu Jesus. 16Ja' yet jix yilon
eb dnima jun ti', caw jix xiw a
eb smasanil. Jix yalon watx'
K'ane tet Dios:

—Ja' jun Xejab Dios jix Xejtej
cu xol wej ti', caw miman yel
oc apnoj, Xi eb.

Jix yalon pax eb jaxca ti":

—Cawjixjul Dios colwaKkin,
jaon sconob Dios jon ti', Xi eb.

17Ja' jun tzet jix el yunen
Jesus, eyman jix abcha yul-laj
Judea tu', yetoj bey wan xa
conoblaj scawilal tu'.

Cawan Xejab Naj Juan
Bautista Jix Apni Sk'anle Tet
Jesus

(Mateo 11:2-19)

18 Ja' eb scuywom Juan
Bautista jix bet alon tet
naj, jantaj tzet jix el yunen
Jesus. 19 Yuxan jix yawtetej
cawan eb scuywom. Catu' jix
Xejontoj eb sc'atan Jesus tu/,
yu sk'anlen eb ta ja' Jesus tu/,
ja' jun lalan yechbanen sjul
eb ma eyjun xa chiyechbane
sjul eb xin. 20Yuxan, ja' yetjix
apnieb sc'atan Jesus jix yalon
eb jaxca ti' tet Jesus:

—Ja'naj Juan Bautista jix cu
chejontej e ach ti' on, yu cu
k'anle e ach ta jaach Cristo
jaach, ta jaach lalan jaach
kechbanen ja jul on, ma ey
junoj xa chi kechbane sjul on
xin, Xi eb tet Jesus.

217a' yet jix sk'anlen eb tu/,
caw ey eb ya' ey yu yal c'al
tzet sya'ilal, c'al eb ey oc pena
espiritu yin jix wa'xi can sc'ul
eb yu Jesus. Ec'al pax eb c'am
chi ske' yilwani jix wa'xi can
sat yu. 22 Yuxan jix yal naj
Jesus tet eb Xejab naj Juan tu'
jaxcati:

—Paxan nejtojbeynajjuan
tu'. Che yal tet naj tzetal jix
je yabe, c'al tzetal jix je yil
titi'. Che yal tet naj tol ey eb
c'am ta' chi ilwi, pero jix ilwi
can a eb tinani'. Yetoj pax eb
coxo' jix bey a eb. Ja' eb ey
oc lepra yin, jix wa'xi can eb,
c'al eb c'am chi yabe, jix yab
can a eb. Ey eb camnaj xa jix
pitzc'u can a oj. Lalan yaben
watx' k'ane yet colbanile eb
meba'. 23 Caw watx' yet eb

c'am chi somcha can el sc'ul

win an. Quey tu' che yute je

yalon tetnajJuan tu'yet ojjex
apnoj, Xi Jesus tet eb.

24 Ta' yet jix lawi spax can
toj eb chejabwom tu', jix
yalontej Jesus yu naj Juan tu'
tet dnima jaxca ti':

—Na' wej tej, tzet jix bet je
yil bey cusiltaj tx'otx' tu'. ¢Jam
junoj te'a chibilwiyu ka'e'jix
betjeyila? 25;Tzetjix betjeyil
xin? ¢(Maja'junoj winaj watx'
spichil jix bet je yila? Je yotaj
tol ja' eb watx' spichil tu', c'al
eb miman tzet yetal ey tet,
ja' bey sna eb yaaw ey ec'
eb. 26 Ta manaj wan tu' xin,
¢Tzet jix bet je yila? ¢Ma ja’
junoj yalomal el sk'ane Dios
jix bet je yila? Yalomal ton el
sk'ane Dios jun jix bet je yil
tu'. Yutol ja' naj Juan tu', yel
miman yel oc apnoj, 27 yutol
ja' ton sk'aneal naj Juan ti
yalnaj can Dios yul An Juun
Tz'ibebil can oj, bey chi yal
jaxcati:

Oj jin chejtej jun jin che-
jab, oj baboj to ja sattaj
jaxca chi yun swa'nen
junoj be, jaxca tu', 0j
yute swanen sheybal
eb dnima yu, yet c'am
to chach juli, Xi yul An
Juun.*

28Chiwal e ex tol ja' xol dnima

yul yiban k'inal ti', c'am junoj

mac txequel ec’ban yel oc ap-
noj yintaj Juan Bautista tu'.

Pero ja' eb ey oc Dios Yaawil

0j, yel ec’han swatx'il yet eb

yintaj naj Juan tu', cax c'al
c'am yel oc apnoj eb, Xi Jesus

* 7:27 Malaquias 3:1

tet eb. 29 Ja' yet jix yaben
eb dnima yetoj eb tejom el tu-
min tzet jix yala, jix yalon eb
tol caw watx' Dios, yutol jix
yak' ak'le bautizar sha eb yu
naj Juan tu'. 30 ]Jal pax eb
fariseo yetoj eb cuywam yin
sley Moisés, ma ak'le bautizar
ebyunajJuantu'. Jaxca ti'jix
yute x'oxon el oj tol ja' tzet chi
yoche Dios yin eb, c'am nioj
yel oc apnoj yul sat eb. 31Jix
yalon naj Kaawil tet eb dnima
ey ec'titu' jaxca ti":

—Ja' eb &nima yet jun tiem-
poal ti', oj waltej e ex tzet ut-
bil ye sna'bal eb. 32Laan eb
jaxca unin tu' c'al chi ec'ab
txombal. Ey la eb chi yal tet
wanoj xa yet uninal jaxca ti":
“na'ba c'al jix ketne cu ba cu
sonle je yu, pero ma c'al jex
canalwoj pax oj. Yetoj pax
oj na'ba c'al jix cu bit'ne wan
bit' caw cusiltaj xa c'al yoqui,
pero ma c'al jex ok' pax ke-
toj,” Xi eb. Jaxca eb unin
c'am chisajchitu’, quey tu'eb
dnima chi wal ti' an. 33 Yutol
beybalnebil yu naj Juan tol
c'am chi lowi, c'am chi yuc'
vino. Yuxan jaex che yala, tol
ey jun pena espiritu chi etnen
naj. 347Ja' yet jix jin jul xin,
jain Ak'bil Wopiso yu Dios xol
eb ket animail ti'. Jainti' chin
lowi, chi wuq'ue. Pero jaex
che yal jaxca ti' win an: “Ja’
naj Jesus tu', 1o’ c'al chi yoche
chi yune', chi uc'wi pax vino.
Yamigo sba naj yetoj eb tejom
el tolabal, c'al yetoj wan xa
eb pena sbeybal,” je chi win
an. 35Peroja’ eb ey oc sjelanil

Dios yin, chi txeclo el yin eb
yu tzet chi el yuneni, Xi Jesus
tet eb.

Jix Bet Ec’'Jesus Bey Snajun
Fariseo Simon Sbi

36 Ja' yet junel, ey jun naj
fariseo jix awten Jesus low
bey sna. Jix lawi yapni, catu'
jix ey chotan Jesus low yetoj
naj. 37 Pero ey jun ix a
conob titu' caw pena sbey-
bal. Jix yab sk'umal ix tol
jix apni Jesus low bey sna naj
fariseo tu'. Catu'jix to ix titu'.
Jix yi'toj jun alabastro limeta
nonaj yu jun ambal suk'uk'i
xa c'al yec' sab.” 38 Jix apni
kaan ix scawilal Jesus. Jix
c'oli yok' ix. Catu' jix x'a'on
el yajan Jesus tu' yetoj yal sat
ix.t Jix lawi c'al tu' xin, jix
sjo'on taj yajan naj yetoj xil
ya'ix, catu'jix tz'uble el yajan
Jesus yu ix. Jix stobon oc ix
jun ambal suk'uk'i sab tu' yin
yajan naj. 397Ja' yet jix yilon
naj fariseo jun tu, jix sna'on
naj jaxcati': “ta yel Xejab Dios
jun winaj ti', chim na'cha el
yu tzet ixal jun chi mitx'on
yajan ti'. Chim na'cha pax el
yu naj tzet utbil ye oc ix, tol
pena sbeybal ix ti',” Xi naj yul
sc'ul. 40 Catu' jix yalon Jesus
tu' tet naj jaxca ti"

—Simon, ey nioj tzet chi
woche chi wal e ach an, Xi
Jesus tet naj.

—Ala jaach cuywam tzet
chi yoche ja c'ul cha wal e in
an, Xi naj tet Jesus.

41 _K'inaloj ta ey cawanoj
winaj ey sjec' tet spatron
tinani'. Ta quinientos quetza-
les sjec’ junoj, jal junoj xa xin
cincuenta quetzalne sjec'.t
42 Pero Kk'inaloj ta c'am bey
chi ske' chiyi' ch'en eb. Catu’
tu' c'al chi jo'le quey sjec'
eb yiban yu naj. ¢Mac junoj
yel chi cam el sc'ul yin naj
spatrén tu' cha na? Xi Jesus
tet naj.

43 —Ja' chin na' jainti' an,
ja' naj yel miman sjec' chi
jo'le q'uey yiban yu naj tu/,
ja' naj tu' yel miman chi cam
c'ulnen naj, Xi naj Simon tu'
tet Jesus.

—Yel ton cha wala, ja' ton
naj, Xi Jesus tu'.

44 Jix lawi tu' xin, jix oc
t'anan]Jesdsyinixtu', catu'jix
yalon naj tet Simon tu' jaxca
i

—Ja' yet jix jin jul yul ja na
ti', ma ja wak' nioj wa' x'a'il
0j wajan an, pero jun ix ti',
jix x'a’ el wajan yetoj yal sat.
Catu' jix sjo'on taj wajan ix
yetoj xil ya'. 45 Ma ja tz'ub
el jin ti' yu ja tx'oxon el ja
cam c'ulal. Pero jun ix ti',
yechel taxjinjultiti', c'am c'al
chi shej tz'ubon el wajan an.
46 C'am nioj yanil jin jolom jix
atoj. Pero jun ix ti', jix stob oc

* 7:37 Ja' ch'en alabastro, ja' ton jun ch'en watx' yili, c'uun pax oj. Catu' chi
k'anbalnele ch'en yet chi wa'xi snetal xumac te' c'al wan limetawatx'yili. T 7:38
Ja' yet chi low eb yin meXa, tz'eyan ey eb, catu' chi low eb, yuxan chi ske' x'a'li el
yajan naj yujunixtu. ¥ 7:41 Ja' yin griego chi yal denario titi". Jun denario
stool sc'u eb yet peyxa tu'. § 7:46 Ja' yet chi apni eb bey junoj na, chi tx'a'li el
yajan eb, catu' chitz'uble el sti' eb, c'al chibonle eb yetoj aceite olivo yet chi x'oxon
elscam c'ulaleb anatu'.

jun ambal suk'uk'i xa c'al sab
yin wajan ti' an.8 47 Yuxan
chi wal e ach, caw miman
scam c'ulal jun ix ti', yutol
caw miman spenail jix jo'le
q'uey yiban ix. Jal pax mac
nian ch'an spenail chi jo'le
q'uey yiban xin, nian ch'an
scam c'ulal chi x'oxo, Xi Jesus
tet naj Simon tu'.

48 Jix lawi tu' xin, jix yalon
Jesus tetix jaxca ti":

—Tol chi lawi can ja penail
wu an, Xi Jesus tet ix. 49 Catu'
jix c'oli yalon jaywan xa eb
chotan ey yetoj Jesus tu' jaxca
ti"

—¢Bey jix tit oc yip jun
winaj ti'? Ilala, chi ske' sjo'on
can q'uey cu penail, Xi eb.

50 Catu' jix yalon tet ix tu'
jaxcati':

—Jix jaach colchali, yutol jix
jawaocja c'ul win an. Yuxan,
paxan yin tzala c'ulal, Xi Jesus
tet ix.

8

Ja'Eb Ix Jix Colwa Yin Tzet
Sowalil Yu Jestis

1Jix lawi tu' xin, ec'al wan
conoblaj c'al wan aldealaj
bey jix ec'ab Jesus. Yet jix
ec' yalon can el sk'ane Dios
xo0l-laj dnima, jix ec' yal can
el watx' k'ane xol-laj eb, tzet
utbil chi yun yoc Dios yin
Yaawil oj eb. Ja' eb lacawan
Xejab jix ec' yetoj Jesus. 2 Ey
wan eb ixi'bil el pena espiritu
yin eb ix yu Jesus, c'al wan
xa eb ix jix wa'xi can sc'ul
yu. Ja' eb ix jix to yetoj naj.
Ey oc Maria, chi yij pax sbi
Magdalena xol eb. Ja'ix bey

jixel canjujwan pena espiritu
yin yu Jests. 3 Ey jun ix chi
yij sbi Juana, ix yistil naj
scaporal Herodes, chi yij shi
naj yin Chuza. Ey pax jun
ix chi yij shi Susana, yetoj
jaywan xa eb ix chi colwa eb
yin Jesus yetoj set yetal eb.

Sk'aneal Jun Naj Txi'om
Trigo
9 (Mateo 13:1-9; Marcos 4:1-

4 Caw ey anima jix tit bey
jun jun conob yu yilon Jesus.
Ja' yet jix syamban sha eb, jix
yalontej Jesus jun k'aneal ti'
tet eb, jix yalon jaxca ti":

5 —Ey jun winaj jix to txi'o
trigo. Ja' yet lalan txi'on ey
ixim tu', catu' ey wan chi ey
q'uey can yul be. Ja' ixim
tu', tu' c'al jix tec'letoj ixim.
Catu' jix ec' sic'le a ixim yu
no' tz'quin. ¢ Ey ixim xin,
yibanlaj saam ch'en jix apni
can ixim. Ja' yet jix aol ixim,
eyman jix taj el oj, yutol man
ch'acan 0j tx'otx' tx'otx' yiban
ch'en saam ch'en tu'. 7 Ey
ixim jix apni can xol q'uix.
Tu' c'al jix q'uey a ixim xol an
yet jix ch'ib a an q'uix. 8 Ey
pax ixim jix apni can bey yax
tx'otx'. Ja' yet jix ch'ib a ixim,
jix ch'ib a masanta' c'al ey
sjolom ixim ciento sbak' jun
jun, Xi Jesus tet eb. Ja' yet jix
lawi yalontej jun sk'aneal ti/,
catu' jix yalon yin ipal jaxca
ti":

—Ja'wan tzet cheyab ti',na'
wej tej sic'lebil, Xi Jesus tet eb.

Ja' Yopiso Wan Sk'aneal

Chi Yak' Na'cha EL Ti'
(Mateo 13:10-17; Marcos
4:10-12)

9 Jix sk'anlen el eb scuy-
wom tu' tet Jesus, tzet yel oc
apnoj jun k'aneal tu'. 10 Jix
yalon tet eb jaxca ti'":

—Lalan x'oxon Dios e ex
wan tzet c'am mac otajnen
ti', yet watx' chi na'cha el je
yu tzet uthil ye oc Dios yin
Yaawil oj. Jal tet wan xa dnima
Xin, asan wan sk'aneal yet
tx'oxbanile chi waltoj tet eb.
Yuxan, caxc'al chiyil ebjunoj
tzet yetal, pero chi can can eb
jaxca tol c'am tzet chi yil eb.
Yetoj pax 0j, cax c'al chi yab
eb, pero c'am nioj chi na'cha
el yueb.”

Tzet Chi Yal Yel Oc Apnoj
Jun Sk'aneal Naj Txi'om Trigo
Ti'

(Mateo 13:18-23; Marcos
4:13-20)

11 0j wal e ex tzet chi yal
yel oc apnoj jun k'aneal jix
wal ti' an. Ja' ixim jinat tu',
yechel sk'ane Dios. 12 Ja'
ixim jinat jix apni can oc yul
be, yechel eb dnima chi xew
yaben sk'ane Dios catu' chi
jul naj diablo yin. Chi jul
yi'on el sk'ane Dios naj yin
spixan, yet watx' c'am chi
yaoc sc'ul eb yin, catu' c'am
chi colcha eb yu. 13Ja' ixim
jinat jix apni can oc yiban
ch'en saam ch'en, yechel eb

dnima chi cha'on aben sk'ane
Dios yin tzala c'ulalil. Pero
c'am stec'anil eb, txenne
tiempo chi yaoc sc'ul eb yin.
Yutol ja' yet chi jul junoj

* ;
8:10 Isaias 6:9

porobal yiban eb, yin jun
txolan chi meltzo eb yintaj
junel xa. 4]Ja' ixim jix apni
can oc xol q'uix, yechel eb
chi aben sk'ane Dios, pero
ja' yet chi bey c'al toj tiempo,
miman tzet chi sna' eb. Chi

sna' eb sbe'omal. Chisna' eb
yet smimanil. Yu wan tu/,

chi etex el snabal eb. Laan
chi yun yel oc eb jaxca ixim

trigo c'am chi wa'xi sjolom.
15 Jal pax ixim jix ey q'uey
bey yax tx'otx’ xin, yechel eb

chi cha'on _aben sk'ane Dios
yin masanil sc'ul. Junelne chi

yaoc eb yin sc'ul. Tec'an chi
yute sba eb. Yuxan laan eb
jaxcaixim trigo ec'al shak'chi
yak'a.

Sk'aneal Jun Cantin
(Marcos 4:21-25)

16 Ja' yet chi kaon oc cu
cantin, c'am chi cu noba oc
junoj tzet yetal yiban, catu'
c'am chi ka pax octoj yalan
tx'at. Pero ja' yiban junoj
tzet yetal naat ey a 0j, ja' titu'
chi cu batxba atoj, yet watx'
chi yil yajan eb jantaj eb chi
octoj yul na. 17 Jantaj tzet
ewan c'uan ye tinani', 0j tx-
eclo c'al ta' a 0j. Yetoj jan-
taj tzet c'ubabil el tinani', oj
ak'le otajnele el 0j, masanil oj
abcha oj.

18 Yuxan chi cam je yaben
tzet chi wal an. Yutol ja' mac
chi yoche chi na'cha el yu, 0j
ak'le na'cha el yu eb. Jal eb
c'am chi yoche chi na'cha el
wan ti' yu xin, ja' nioj tzet ian
chi na'cha el yu eb, oj i'le xa
c'al ec' tet eb, Xi Jesus.

Xutx Jesus Yetoj Eb YuXtaj
Naj

(Mateo 12:45-50; Marcos
3:31-35)

197a' ix xutx Jesus yetoj c'al
eb yuXtaj, jix apni eb bey ey
ec' 0j. Pero ma ske' yoctoj
eb bey ey ec' naj tu', yutol
witz'an yu dnima. 20Yuxan, ey
jun jix alon tet Jesus jaxca ti':

—Jix jul ja txutx yetoj eb
ja wuXtaj sti' na. Tol ab chi
yoche eb chi k'anab ja wetoj,
Xi eb, Xi jun tet Jesus.

217ix yalon Jesus tet eb ey
ec' titu' jaxca ti'":

—Yal c'al mac chi aben
sk'ane Dios, ta chi sjije, ja' ton
eb tu' jaxca tol jin txutx ye,
jaxca tol wuXtaj ye, Xi Jesus
tet eb.

Jun Miman Ka'e' C'al Ja'

Mar Jix Oc Tucna Yu Jesus
(Mateo 8:23-27; Marcos
4:35-41)

2273’ yet junel, jix oc Jesus
yul jun barco yetoj eb scuy-
wom. Catu' jix yalon tet eb
jaxcati':

—Toon nej bey jun xa
sk'axepal ja', Xi Jesus tet eb.

Catu' jix to eb. 23 ]Ja' yet
lalan sto eb tu, jix wey a
Jesus. Pero eyman jix jul jun
ka'e' caw jow sic'lebil. Jix c'oli
yak' pululoj ja'. Jix oc ja' yul
te' yu. Ian jix pax ey te' yich
ja'. 24Jix stenon el sweyan
Jesus eb:

—Mamin, Mamin, tol chi cu
pax ey yich ja', Xi eb tet Jesus.
Jix a linan naj tu'. Jix stenon
oc tucan jun ka'e' tu', c'al ja'
mar tu'. Catu' jix sjijen yoc
tucan oj, tz'inini xa c'al. 23 Jix

LUCAS 8:28-29

lawi tu'xin, jix yalon Jesus tet
eb scuywom tu' jaxca ti":

—¢iTzet yuxan c'am che
yaoc je c'ul yin Dios? Xi Jesus
tet eb.

Perotu'c'aljix q'uey asc'ul
eb yu sic'lebil. Catu'jix yalon
ebjaxcati"

—¢Tzet la ye jun winaj ti'?
Ila chiyak' mandar ka'e' yetoj
ja' mar, catu' chi sjijen tet, Xi
eb.

Jun Winaj A Gadara Ey Oc
Pena Espiritu Yin

(Mateo 8:28-34; Marcos
5:1-20)

26 Jix lawi jun tu', jix ec'
apnoj eb sk'axepal ja' bey
yul yet Gadara, bey spac'anil
Galilea. 27 Ja' yet jix apni
Jesus sti' ja', ey jun winaj a
conob titu' jix apni sc'atan
Jesus, ey xa tiempo yoc wan
pena espiritu yin. C'am xa chi
yaoc spichil naj. C'am xa chi
yal sc'ul chi ey ec' bey junoj
na. Asan bey camposanto ey
ec' 0j. 2829 Ja' yet jix yilon
yin Jesus naj, jix ey kaan naj
yajantaj naj. Catu' jix yalon
Jesus tu' tet wan pena espiritu
yin naj tu' tol chi el eb yin naj.
Catu' jix a yaw naj, jix yalon
naj jaxca ti'":

—Jaach Jesus, Sc'aal jaach
Dios, yel xa c'al miman yel oc
apnoj. ¢Tzet ja walon ja wet
win an? Chin k'anon e ach,
man chin ja wetne, Xi naj tet
Jesus tu'.

Ec'al el chi mitx'a naj yu
pena espiritu tu'. Yuxan chi
pixle ey naj yetoj cadena yu
anima, chi oc ch'en yin ya-
jan c'al yin sk'ab. Chi pix ey
eb yet watx' c'am chi mak'

cam sba naj. Pero chi c'al
nic'chatoj wan cadena tu' yu
naj. Chi i'le bey naj yu wan
pena espiritu tu' bey cusiltaj
tx'otx'laj. 30Jix sk'anle Jesus
tet naj jaxca ti":

—¢Tzetjabi? XiJesus tet naj.

—Legi6n™ jin bi, Xi naj.

Quey tu' jix yute yalon
naj jaxca ti', yutol ec'al pena
espiritu ey oc yin naj. 31 Catu'
jix sk'anon favor eb pena
espiritu tet Jesus tol manchej
aletoj eb bey xab c'am yich.
32 Ja' bey spac'anil jun witz'
bey ey ec' eb titu', ey wan no'
txitam lalan slowi. Yuxan jix
sk'anon eb pena espiritu tu'
tet Jesus, tol chi jajle can to
eb yin no' txitam tu'. Jix jajle
can toj eb yin no' yu Jesus.
33Yuxan jix el can eb yin jun
naj tu'. Ja'yin no' txitam jix
to can eb. Yuxan jix el no' sat
pac'an tu', catu' jix ey apnoj
no' xol ja' mar. Jix jik'wi eytoj
masanil no' xol ja' tu', catu'
jix cam no'.

34]Ja'yetjix yilon eb yilomal
no' tu' tzet jix yun no', caw
jix Xiw can a eb sic'lebil. Jix
to eb yalon el xol conob, c'al
bey yinlaj conob tu'. 35 Yuxan
jix tit dnima yilon jun tzet jix
yun tu'. Ja' yet jix apni eb
bey ey ec' Jesus tu', jix yilon
eb, tol chotan ey naj bey jix
el eb pena espiritu tu'. Ey xa
oc spichil naj. Watx' xa sc'ul
naj ey oc pena espiritu yin tu'.
Yuxan jix xiw a eb sic'lebil.
36]Ja' eb jix ilon jun tzet jix el
yunen Jesus tu', ja' eb jix alon

tet wan xa eb jix apniilon tu/,
tzet jix yun swa'xi sc'ul naj
bey jix el eb pena espiritu tu'.
37 Yuxan, ja' masanil dnima
yul yet Gadara tu', jix sk'anle
eb tet Jesus, tol chi sbos el sha
naj yul slugar eb, yutol caw
chi xiw eb. Catu' jix octoj naj
yul te' barco tu' yu spaxtoj.
38Ja'najbeyjix el can eb pena
espiritu tu', jix sk'an oc tzajan
sba naj yintaj Jesus. Pero ma
cha'le toj naj. Jix yal Jesus tet
naj jaxca ti', tol chi can naj
beyjun lugar tu":

39 —Paxan bey ja na. Cha
wala jantaj tzet jix el yunen
Dios ja win, Xi Jesus tet naj.

Jix to can naj tu' xin. Jix
yal naj tet masanil eb yul jun
conob tu' tzet jix el yunen
Jesus yin naj.

Ix Scutz'in Naj Jairo Yetoj
Jun Ix Ix Jix Mitx'on Sti' Spichil
Jesus

(Mateo 9:18-26; Marcos
5:21-43)

40 Yet jix pax ec' Jesus bey
jun xa sk'axepal ja' bey jix
tita. Ja' yetjix ec' apnoj tu', jix
tzala masanil eb anjma titu’
yutol caw echbanebil xa c'al
Jesus yu eb. 41 Ey jun naj
yaawil snail sculto eb Israel
titu', Jairo sbi naj. Jix apni
sc'atan Jesus, catu'jix ey kaan
yajantaj. Jix sk'anon favor tet
Jesus tu', tol chi to yetoj bey
sna. 42Yutol ja' jun q'uetxan
scutz'in, tuxa chi cam ix. Ey
mi lacaweb oj jabil sk'inal ix
scutz'in naj tu'. Ja' yet jix
to Jesus yetoj naj bey sna tu/,

* 8:30 Legidn chi yal yel oc apnoj tol ec'al. Legidn shi jun jun bulan soldado
Romano, shisil jun jun bulan tu' oxeb mil ma wajeb mil soldado.

ec'al dnima jix to yetoj. Chi
switz'le xa c'al sha eb stobul-
uloj yetoj.

43Ja' xol eb &nima tu', ey jun
ix ix ey xam lacaweb oj jabil
ian c'al chi cam ix yu s'ilal ix
chi eyi. Jix lawi el masanil
settaj yetal ix tet eb anwam,
pero c'am nioj jix wa'xi sc'ul
ix yu eb. 44 Yuxan jix apni
iX yintaj Jesus, jix oc mitx'an
iX yin sti' spichil Jesus. Ja'
yet jix oc mitx'an ix yin sti'
spichil naj, catu' jix oc tucan
yey s'ilalix tu'.

45 Jix sk'anlen Jesus tet eb
dnima tu' jaxca ti':

—iMac txequel jun jix oc
mitx'an sk'ab win an? Xi
Jesus.

Pero jix yal masanil eb, tol
c'am mac jix oc mitx'an sk'ab
yin. Catu' jix yalon naj Pe-
dro yetoj wan xa eb yet cuy-
womal tu' tet Jesus jaxca ti'":

—WuXtaj caw chi switz' sha
anima ja win yet chi cu beyi.
Ec'al eb chi sten oc sbha ja
win, pero cha k'anlen pax oj:
“¢Macjix oc mitx'an sk'ab win
an?” ja chi pax oj, Xi eb tet
Jesus.

46 Catu' jix yalon Jesus tu':

—Ey jun mac jix oc mitx'an
win an. Wotaj an, jix wa'xi
can sc'ul yu wip an, Xi Jesus.

477a'yetjixyilonixix tu', tol
ma ske' yewban el sha ix xol
anima tu', caw jix bilwi a ix yu
xiw c'ulal, jix apni ix sc'atan
Jesus. Jix ey kaan ix yajantaj.
Jix yalon el ix sattaj masanil
eb anima tu', tzet yuxan jix oc
mitx'an ix yin Jesus. Jix yalon
ix tzet jix yun swa'xi sc'ul ix.

48 Yuxan jix yal Jesus tet ix
jaxcati"

—Txoix, jixwa'xicanjac'ul
wu an, yutol jix ja waoc ja
c'ul win an. Yuxan, paxanyin
tzala c'ulal, Xi Jesus tet ix.

49Lalan to yalon Jesus tet ix
jaxca tu', ey jun mac txequel
speto bey sna naj Jairo tu', jix
yalon tet naj jaxca ti":

—Ja'ix ja cutz'in tu', jix cam
ix. Tuxa c'al chi yetne sba naj
cuywarm ti' sto yiloni, Xi eb tet
naj Jairo tu'.

50 Pero ja' yet jix yaben
Jesus jun tu', jix yalon tet naj
jaxca ti:

—Manchej jaach ok'i. Asan
tol cha waoc ja c'ul yin Dios,
oj wa'xoj can sc'ul ix ja cutz'in
tu', Xi Jesus tet naj.

517a'yet jix apni eb bey sna
naj, ma cha'le octoj eb dnima
yu Jesus yul na tu'. Asanne
Pedro, Jacobo c'al Juan yetoj
smam Xutx ix unin tu' jix Xa'
octoj Jesus tu' yetoj. 52 Tuxa
c'al chi nilili dnima yok' yu ix.
Catu' jix yalon Jesus tu' jaxca
ti':

—Manchej jex ok'i. Ja'ix
unin ti', man camnaj oj ix,
asan chi weyi, Xi Jesus tet eb.

53 Pero tu' c'al jix tzeewi a
eb, yutol yotaj xa eb tol cam-
naj xa ix. 34 Jix lawi tu' xin,
jiX oc mitx'an Jesus yin sk'ab
ix tu'. Catu' jix yalon naj yin
ipal jaxca ti':

—Txo k'opo, aan linan oj, Xi
Jesus.

55Eyman jix pitzc'u a ix. Jix
a linan ix tu'. Catu'jix yalon
Jesus tol chi ak'le slo'be ix.
56 Caw jix q'uey a sc'ul smam

Xutx ix yet jix yilon eb. Jix
yalon Jesus tet eb tu', tol c'am
ojab junoj mac txequel bey
chiyal eb tzet jix yun spitzc'u
aix.

9

Ja' Yet Jix Xejontoj Lacawan
Scuywom Jesus

(Mateo 10:5-15; Marcos
6:7-13)

17a’ yet junel, jix yawte oc
joyan eb lacawan scuywom
sc'atan Jesus. Jix ak'le yip
eb. Catu'jix ak'le pax yopiso
eb i'o can el pena espiritu yin
dnima, c'al yak'on can wa'xoj
sc'ul eb dnima ya' ey. 2 Jix
Xejontoj eb, yu ec' yalon can
el eb tzet uthil chi yun yoc
Dios Yaawil oj eb dnima, c'al
ec' yak'le can wa'xoj sc'ul eb
ya' ey yu eb. 3]a' yet c'am to
chito eb, catu'jix yalon tet eb
jaxcati:

—Manchej je yi' nioj yet je
be. Manchej je yi' je k'ojoch,
je pa, je lo'be, ma je tumin.
Catu'je pichil asan jun jun ey
ocje yu ti' che yi'toj. 4Yal c'al
tzet nail bey chex apni, ja' c'al
titu' che yak' je posada mas-
anta' c'al chex to bey junoj xa
lugar. 5 Ta ey mac c'am chex
cha'oni, chex el yul sconob eb
tu'. Che tzic' can el spojojal
je yajan yu je tx'oxon el oj tol
c'am xa je yalon je yet yin eb,
catu' chex toi, Xi Jesus tet eb.

6 Jix lawi tu' xin, catu' jix
to eb. Jix ec' eb bey jun jun
aldea. Jix yal can el watx'
k'ane yet colbanile eb. Jix
wa'xi pax can sc'ul eb ya' ey
bey jun jun lugar yu eb.

Jix Quey A Scul Ngj

Herodes Yu Jesus
(Mateo 14:1-12; Marcos
6:14-29)

7]a' naj Herodes, naj yaaw
bey Galilea, jix yab sk'umal
naj tzettaj yetal jix el yunen
Jesus. Tu' c'al chi q'uey a
sc'ul naj, yutol ey eb jix alon
jaxca ti: “Ja' jun tu' chi el
yunen wan tzet yetal tu', ja'
naj Juan, jix pitzc'u a naj xol
eb camnaj,” Xi eb. 8 Ey pax
eb chi aloni: “Ja’ naj Elias chi
jul x'ox ec' sha,” Xi eb. Pero
ey pax wan xa chi aloni tol ja'
junoj xa eb Xejab Dios peyxa
jix pitzc'u a oj catu' chi jul
x'ox ec' sha. 9 Jix yalon naj
Herodes tu' jaxca ti":

—Pero jainti', jix wak' or-
den, catu'jix i'le el sjolom naj
Juan tu'. Yuxan, ¢mac mi tx-
equel jun caw chi yal el eb
tu'? Xi naj. Caw chi yoche naj
H(irodes tu' chi yil Jesus yetoj
sat.

Ja' Eb Joeb Mil Wingj Jix
Ak'le Low Yu Jesus

(Mateo 14:13-21; Marcos
6:30-44; Juan 6:1-14)

10 Ja' yet jix jul eb Xejab
Jesus yin Xejbanil tu', jix c'oli
yalon eb tet, tzettaj c'al jix el
yunen jun jun eb. Catu' jix
i'letoj eb yu Jesus. Jix apni
eb xojli yetoj Jesus bey jun lu-
gar scawilal conob Betsaida.
11 Pero jix yab eb &nima tol
chi to eb titu'. Yuxan, tzajan
sto eb yintaj Jesus. Jix cha'le
apnoj eb yu Jesus bey jix apni
tu', catu' jix yalon xol eb tu'
tzet oj yun yel oc eb chi oc
Dios Yaawil oj. Jix yak'on pax
can wa'xoj sc'ul eb ya' ey.

12 Ja' yet lalan xa yey c'u,
jix apnieblacawan scuywom
sc'atan Jesus. Jix yalon eb tet
Jesus jaxca ti":

—Tejan watx' ta cha chejtoj
eb 4nima ti' bey wan aldea
yetoj bey wan lugar cawil ti,
yet watx' chi sman slow sha
eb, catu' chi wey eb titu'. Yu-
tolja'beyeyjonec'ti', cusiltaj
tx'otx', Xi eb tet Jesus.

13 Jix yalon Jesus tet eb
jaxcati:

—AK' wej low eb jaexti', Xi
Jesus tet eb.

—Pero asan ch'an joeb
cu pan on i'bil yetoj cac'on
pescado on. ¢Tumi chi to cu
man yet eb dnima ti' on? Xi eb
tet Jesus.

14 Ey mi joeb oj mil sbisil
eb winaj ey ec' titu'. Jix
yalon Jesus tet eb scuywom
tu'jaxca ti":

—Al wej tet eb, ey ojab
chotan eb yin bulquiltajil.
Cincuentataj ojab shisil jun
jun bulan, Xi Jesus tet eb.

15 Jaxca tu' jix yute eb. Ja'
yet jix ey chotan masanil eb
dnima tu', 16 jix yi'on a joeb
ixim pan tu' naj Jesus, c'al
cac'on no' pescado tu'. Jix a
t'anan satcan, catu' jix yalon
yu diosalil tet Dios yu, catu'
jix spo'on ey oj. Catu' jix
yak'on tet eb scuywom tu' yet
chi spo'on ec' eb xol anima
tu'. 17Jix low masanil eb, jix
cam sno sc'ul smasanil eb. Ja'
yet jix lawi slow eb, lacaweb
to Xuc jix no can yu sobrail
lo'be.

Jix Yal Naj Pedro, Tol Ja'

Jestis, Cristo Toni

(Mateo 16:13-19; Marcos
8:27-29)

18Ta' junel, ey ec' Jesus tx-
aloj xojli yetoj eb scuywom.
Jix sk'anlen tet eb jaxca ti':

—iMac jin txequel yal eb
anima che yabe? Xi Jesus tet
eb.

19 —Ey eb chi aloni tol ja'
naj Juan Bautista jaach, yal
eb. Ey pax eb chi aloni tol ja'
naj Elias jaach, yal eb. Ey eb
Xin, tol ja' junoj xa eb Xejab
Dios peyxa, jix pitzc'uaxoleb
camom, Xi eb, Xi eb cuywom
tu' tet Jesus.

20 Jal jaex pax 0j, ¢mac jin
txequel je yaloni? Xi Jesus tet
eb.

Jix tak'wi naj Pedro tet
Jesus jaxca ti':

—Jaachti', Cu Cristoal
jaach, Ak'bil ja Wopiso yu
Dios, Xi naj Pedro tet Jesus.

Jix  Yaltej
Scamichal

(Mateo 16:20-28; Marcos
8:30-9:1)

21 Pero jix cam yalon Jesus
tet eb, tol c'am junoj mac txe-
quel bey chi yal eb jun jix yal
Pedro tu'. 22Jix yalon pax tet
ebjaxcati

—Jainti', Ak'bil Wopiso yu
Dios xol eb ket animail an,
pero sowalil oj wil sya'ilal.
Oj jin intajnele can el yu eb
ichamtaj winaj ey yopiso, c'al
yu eb yak'omal xaambal tet
Dios yetoj yu eb cuywam yin
sley Moisés. Oj jin yak' cam
eb an, pero yoxial tu', 0j jin
pitzc'u pax a 0j, Xi Jesus tet eb.

Jesus  Yu

23 Catu' jix vyalon
masanil eb jaxca ti":

—Ta ey mac txequel chi
yoche chi ec' c'al cuywoj win-
taj an, sowalil man xa ojab
yetoj sba xojli. Yab ojab sya'il
eb jin ya'il oj jainti' jun jun
c'u an, jaxca tol chi lochale a
eb yin culus. Ta bejan sc'ul
eb jaxca tu', ec' ojab eb cuy-
woj wintaj an. 24 Yutol ja' eb
c'am chi yoche chi cam bey
yul yiban k'inal ti', chi sbej
el eb jun k'inale tol ey c'al
yin tobal k'inal. Jal pax eb
bejan sc'ul scam jin ya'il oj
an xin, ja' ton eb tu' oj cha'on
k'inale tol ey c'al yin tobal
k'inal. 25 K'inaloj ta chi kak'
ganar ki'on masanil tzet ey
yul yiban k'inal ti', pero ta
c'am pax scolbanil cu pixan,
chi cu to can bey sya'tajilal
yin junelne. ¢Tzet cu ganar
jaxca tu' xin? 26 Ta ey mac chi
q'uixwi a jin ya'il oj an, c'al
yujink'ane an, oj jin q'uixwoj
paxwaloneleban,jain Ak'bil
Wopiso xol eb ket animail
ti' an, yet oj jin jul wak'on
Yaawil. Ja' yet tu' oj jin jul
yetoj yipalil jin Mam an, c'al
yetoj yipalil eb angel. 27 Caw
yel chi wal e ex, ey wan jex
titi', c'am to chex cami catu'
0j je yiloni, tol ey oc Dios yin
Yaawil 0j, Xi Jesus tet eb.

tet

Jix Q'uexmo Yili Jesus
) (Mateo 17:1-8; Marcos 9:2-

28 Jujubixi mi yal Jesus wan
tu', jix to txaloj bey jun wo-
nan. Jix yi'ontoj Pedro yetoj
Jacobo c'al Juan yetoj. 29 ]Ja’'
yet lalan xali tu', jix q'uexmo

yili Jesus, tx'0j xa jix yun yili
sat. Ja' spichil, caw saj jix
yun yili, tuxa c'al chi tze-
jeji. 30 Eyman jix x'ox a
sba cawan winaj, naj Moisés
yetoj naj Elias. 31 Ey jun mi-
man tzejejial jix majchen ey
eb. Jix k'anab eb yetoj Jesus
yu tzet oj yun scam naj bey
Jerusalén. 32 Ja' naj Pedro
yetoj eb yet cuywomal, cax
c'al caw chi yal weyan sat eb,
pero jix yilon pax sejejial a
Jesus eb. Jix yilon pax eb
cawan winaj ey ec' yetoj naj
tu'. 33]a' yet lalan xa yel eb
cawan tu' sc'atan Jesus, jix
yalon Pedro tet Jesus tu' jaxca
ti'' “WuXtaj, caw watx' Ket,
yutol ey jon ec' titi'. Tejan
watx' chi cu wane oxeb 0j
pat, junoj ja wet, junoj yet
Moisés, yetoj junoj yet Elias,”
Xi Pedro tet Jesus.

Pero man yotaj oj tzet lalan
yaloni. 34 Lalan to sk'anab
Pedro tu', jix ey jotna jun
asun yiban eb. Caw jix xiw
a eb scuywom Jesus tu' xol
asun. 35Jix lawi tu' xin, catu'
ey junoj mac jix alon xol jun
asun tu'jaxca ti":

—Ja' ton jun jin C'aal ti|,
sic'hilelwu an. Abtzet chiyal
naj, Xi.

36Jix lawi c'al yaben jun tu’,
catu'jix yilontej eb tol xojli xa
Jesus ey ec' 0j. Ja' eb cuywom
tu', c'am junoj mac bey jix yal
eb tzetjixyil eb tu'.

Jun Unin Jix El Can Pena
Espiritu Yin Yu Jestls

(Mateo 17:14-21; Marcos
9:14-29)

37 Ja' yet jun xa c'ual, yet
jix eytej eb bey jun wonan
tu', ec'al dnimajix apnisc'atan
Jesus. 387Ja' xol &nima tu', ey
junwinajjixayaw yinipal tet
najjaxcati"

—Mamin, chin k'an favor e
ach, c'am mi cha wil jun jin
c'aal jin k'an an, yutol asan
ch'anjun q'uetxanjinc'aal ti'.
39 Ey xa tiempo sc'oli yetnele
yu jun pena espiritu ey oc yin.
Chi swek' el yaw, chi tit snum
sat. Chiel somsti'yu. Caw chi
etnele yu sic'lebil. C'am chi
jajle el yu. 40Jix wak'le walon
tet eb ja cuywom, tol chi yi' el
jun pena espiritu ti' eb yin naj,
pero ma ske' yu eb, Xi naj tet
Jesus.

41TJix yalon Jesus tu' tet eb
jaxcati':

—Jaexti', caw c'am che yaoc
je c'ul yin Dios, caw caw je
na'bal. Ilala ey xa tiempo
c'al we ec' je yetoj. ¢Bak'in 0j
na'cha el je yu xin? ¢Jayel ta'
xam el chin awtele ec' je yu?
Catu' jix yalon tet naj: “Asi',
i'tej najjac'aaltu' e in an,” Xi
Jesus tet naj.

42 Pero ja' yet jix apni jun
unin tu', jixk'ojle ey sat tx'otx’
yu jun pena espiritu tu'. Caw
jow jix yun stit sya'ilal naj
tu'. Pero ja' naj Jesus, jix
tzuwa yin jun pena espiritu
tu', jix wa'xi can sc'ul naj unin
tu', catu' jix ak'le can naj tet
smam yu Jesus. 43 Masanil
eb dnima titu', jix q'uey a sc'ul
eb yiloni tol caw miman yip
Dios.

Chi Yaltej Jesus Yu
Scamichal Junel Xa

(Mateo 17:22-23; Marcos
9:30-32)

Ja' yet jix q'uey a sc'ul eb
dnima tu' yilon tzet jix el
yunen Jesus tu', jix yalon naj
tet eb scuywom tu' jaxca ti":

44 _Chi cam wal je yaben
sic'lebil tzet oj wal e ex.
Manchej q'ueytoj yul je c'ul.
Yutol cax c'al Ak'bil Wopiso
yu Dios xol eb ket animail
an, pero oj jin ale oc yul sk'ab
wan winaj, Xi tet eb.

45 Pero ja' eb scuywom tu',
ma na'cha el yu eb, tzet jix
yal tet eb tu', yutol ma ak'le
na'cha el yu eb. Jix xiw eb
sk'anlen pax tet Jesus tzet chi
yal yel oc apnoj.

¢Mac Junoj Yel Miman Yel
Oc Apnoj?

(Mateo 18:1-5; Marcos
9:33-37)
46 Jix c'oli steelen sba eb
cuywom tu' yu macjunojmac
txequel yel miman yel oc ap-
noj xol eb, yutol jun jun c'al
eb, chisna'ebtolja'eb yel mi-
man yel oc apnoj xol yet cuy-
womal. 47 Pero yotaj Jesus,
tzet lalan sna'on eb. Yuxan
jix yi'ontej jun unin sc'atan.
48 Jix yalon tet eb scuywom
tu'jaxca ti':
~ —Yal c'al mac chi cha'on
junoj unin jaxca jun unin ti'
yutol wet an, jaxca tol jain
chin Xa' eb an. Man asanne
0j jin, chin Xa' eb an. Chi Xa'
pax ebjun mac txequel jix jin
chejontej an. Ja' mac yel xa
c'al chiyi' ey sbaje xol, ja' ton
jun tu' yel xa c'al miman yel
0C apnoj, Xi Jesus tet eb.

Ja' Mac Man Ac'ul Oj Oc

Kin, Ja' Ketoj Ey Oc Oj
(Marcos 9:38-40)

49 Jix yalon naj Juan tet
Jesus jaxca ti":

—WukXtaj, ey jun winaj jix
kil on. Lalan yi'on el pena
espiritu yin dnima yu ja wip.
Pero jix cu ten oc tucan on,
yutol man junne oj chi ec' ke-
toj, Xi Juan tet Jesus.

50 Jix yalon Jesus tu' jaxca
ti':

—C'am ojab che ten oc tu-
can naj, yutol ja' eb man ac'ul
0j oc kin, ja' ketoj ey oc eb, Xi
Jesus tet eb.

Tenbil Oc Tucan Jacobo
Yetoj Juan Yu Jestis

51 Ja' yet tuxa chi apni
stiempoal spax a Jesus sat-
can, jix tec'ba sha sto bey
Jerusalén. 52 Ey wan eb Xejab
jix babi Xejtoj. Jix apni eb bey
jun aldea yul yet Samaria,
yutol chi yoche eb chi swa'ne
sposada yet chi apni, yuxan
jix babi toj eb. 33Peroja'eb a
Samaria tu', ma ak'le sposada
yu eb, yutol yotaj eb tol lalan
sto naj bey Jerusalén. 34Ja’' eb
cawan scuywom tu', ja' ton
Jacobo yetoj Juan, ja' yet jix
yilon eb jaxca tu', jix yalon eb
tet Jesus:

—Wuitaj, ¢chim yal ja c'ul
chi cu k'antej k'ak' bey satcan
yiban eb, catu' chilawi el eb?
[Quey tu' jix yun naj Elias yet
peyxa,] Xi eb tet Jesus.

55Jix oc t'anan Jesus yin eb.
Jix tenchanele eb yu Jesus.
[Jix yalon jaxca ti":

—Jaexti', c'am chi na'cha
el je yu tzet na'baleal che

k'anbalne yet che yalon jaxca
tu'. 56]Ja' jain Ak'bil Wopiso
yu Dios xol eb ket animail ti'
an, man yu oj wak'on lawoj el
dnima an, yuxan jix jin jul an,
pero yu jin colon el eb an, Xi
Jesus tet eb.] Catu' jix to eb
bey jun xa aldea.

EDb Chi Yoche Chi Oc Scuy-
wom Oj Jesus
(Mateo 8:19-22)

577a' yet lalan sto eb yul be,
ey jun winaj jix alon tet Jesus
jaxcati"

—Mamin, yal c'al bey oj
jaach toj, oj jin toj ja wetoj an,
Xinaj tet Jesus.

58]ix yalon Jesus tu' tet naj
jaxcati"

—Ja' no' wax, ey sna ch'en
no', c'al no' tz'iquin, ey
sweyub no'. Pero jainti', cax
c'al Ak'bil Wopiso yu Dios xol
eb ket animail an, c'am nioj
jin na bey chin weyi, Xi Jesus
tet naj.

59 Catu' jix yalon tet jun xa
jaxcati"

—Ec'an c'al cuywoj wintaj
an, Xi Jesus tet.

Pero Xi naj tet Jesus jaxca
"

—Mamin, ak' nioj xa jin
permiso an, chi woche chin
muj can toj jin mam an, Xi naj
tet Jesus.

60 —Ja' eb camnaj to el yul
sat Dios, ja' eb chi ske'smujon
can eb yet camnajil tu'. Pero
jaachti', asi' al el tzet utbil ye
oc Dios yin Yaawilal, Xi Jesus
tet naj.

61 Ey jun xa naj jix alon tet
Jesus jaxca ti":

—Mamin, chi woche chin
ec' c'al cuywoj ja wintaj an,
pero chi woche cha wak' jin
permiso an, chin to wal to jin
ba tet eb ey bey jin na yin
sbabelal an, catu' oj jin toj ja
wetoj an, Xi naj tet Jesus.

62 Pero jix yal Jesus tet naj

jaxcati':
—K'inaloj ta ey junoj winaj
chi mulna yetoj wacax

tinani', chi oc mitx'an yin
smitx'banil  ch'en k'ubal
tx'otx' tochil oc yu no', pero
chi to pax t'anan naj yintaj.
Ta ey mac quey tu' yak'on
sna'bal, c'am nioj yopiso eb
yin yoc Xejab 0j Dios, Xi Jesus.

10

EDb Setenta Scuywom Jestis
Jix Xetoj Yet Junel

17Jix lawi wan tu' xin, jix
sic'on el jun xa setenta scuy-
wom naj Kaawil. Jix Xejon
babojtoj eb. Catawan jix yun
sto eb bey jun jun conob. Bey
jun jun lugar bey oj ec' pax
najKaawil tu'. 2Ja'yet c'amto
chitoeb,jixyalontetebjaxca
ti":

—Ja' eb &nima laan eb
jaxca ixim trigo stiempoal
xa sc'uplei. Caw yel, ec'al
ton eb, pero jaywanne mac
chi mulna xol eb. Yuxan,
txalan nej tet naj a mulnail
tu', yet watx' chi Xejontej
smulnawom yu yi'on a eb.
3 Asi' wej xin, jaxca no' me'
chi to xol no' 0j, quey tu' chex
wute waontoj an. 4 Manchej
je yi' je pa, je tumin, yetoj
je xanab. Manchej jex oc
linan k'anab yetoj junoj mac
txequel yul-laj be. 3 ]a' yet

chex apni bey jun jun na,
ja' scawil sc'ul eb chi babi je
yak'a. Che yalon tet eb jaxca
ti": “Ey ojab watx' c'ulal snan
xo0l eb yul jun na ti',” je chi.
6 Ta ey eb chi ochen watx'
c'ulal titu', oj ak'le tet eb jaxca
0j je yute je yalon tu'. Ta ey
mac c'am chi ocheni, man oj
ak'le tet eb jaxca che yute je
yalon tu'. 7 Asan bey junoj
na che yak' je posada. Ja'
tzet chi slo' eb, che lo' yetoj
eb, yutol ja' mac chi mulnai,
smoo Xa'on stool. Manchejjex
ec' txolol oj xol-laj na. 8]a' yet
chex apni bey jun jun conob
bey chex cha'lei, yal c'al tzet
chi echbale eltej e ex, 10' wej.
9 Che yak' can wa'xoj sc'ul eb
ya' ey bey chex ec' c'al tu'.
Catu' che yal tet eb, “Tuxa
0j oc Dios yin Yaawil 0j,” je
chi tet eb. 10 Pero ta ey junoj
conob bey c'am jex cha'le
Xin, che yal yul scalleal jun
conobtu'tetebjaxcati': 11“Ja’
spojojal jun je conob chi oc
can yin kajan ti' on, chi cu
tzic'canel on, yu cu tx'oxon el
on, tol c'am xa kalon ket je yin
on. Pero na'cha ojab el je yu,
tuxa oj oc Dios yin Yaawilal,”
je chi tet eb. 12 Chi wal e ex,
tol ja' yet oj jul jun c'ual yet
chi sna' oc Dios yin &nima, yel
xac'almiman castigo oj Xa'eb
tu' yintaj eb a conob Sodoma.

Wan Conoblaj Man Jijyom
0j
(Mateo 11:20-24)

13 Chi wal e ex an, jex a
Corazin, caw ok'bal jex c'ule.
C'al jex a Betsaida, ok'bal jex
pax c'ule. K'inaloj ta ja' bey

Tiro yetoj bey Sidon jix yun
wan milagro jix yun je xol ti'.
Xax yaoc eb wan eel coXtal
spichil o0j. Yetoj sti'k'ak'il taan
xXax yatoj eb yin sjolom, yu
xeclonen el eb tol caw chi cus
sc'ul eb yu spenail. 14]a' yet
0j jul jun c'ual yet chi sna'
oc Dios yin anima, yel xa c'al
miman sya'tajilal oj je cha'
yintajebaTiroc'aleb a Sidon.
15Yetoj pax jex a Capernaum,
che na' tol je moo je ya apnoj
satcan, pero tol oj jex toj bey
sya'tajilal, Xi Jesus.

16Jix yalon tet eb scuywom
jaxcati':

—Ja' mac chi cha'on aben e
ex, chiyalyelocapnojtolja'e
inchiXa'yabeban. Jalpaxeb
chexintajnen el 0j, chi yal yel
oc apnoj toljain chin yintajne
el eb an. Ja' eb chin intajnen
can el tu', chi yal yel oc apnoj
tol ja' jun mac txequel jix jin
chejontej, ja' lalan pax yintaj-
nen el eb, Xi Jesus tet eb.

Ja' Eb Setenta Chejabwom
Jix Paxtej Yet Jix Lawi Xejbanil

17 Jix apni eb setenta
chejabwom sc'atan Jesus yin
tzala c'ulal junel xa. Jix yalon
eb tet Jesus jaxca ti":

—WuXtaj, ja' eb pena
espiritu, jix sjije eb tzet jix
kalon yet jix kawten ja bi, Xi
eb.

187ix yalon Jesus tet eb tu':

—Jainti', jix wil tzet jix yun
yeytej Satands satcan, jix ey
can jul yul yiban K'inal ti'
jaxca chi yun ya letz'na yich-
can. 19TJainti', jix wak' je yip,
catu' chi ske' chex oc linan
yiban no' laba, c'al yiban no'

sinam. Wu an, yuxan che
yak' ganar scan yipalil naj
ac'ul oc je yin yalan, catu'
c'am junoj tzet chex etneni.
20 Manchej jex tzala yutol
chi sjije eb pena espiritu e
ex. Pero tzalaan nej, yutol
tz'ibebil je bi bey Dios, mac
jex che yaoc je cul yin, Xi
Jesus tet eb.

Ja'Sala C'ulal Jestis
(Mateo 11:25-27;13:16-17)
21 Ja' yet jun tiempo tu/,
caw jix tzala a Jesus yu Santo
Espiritu. Jix yalon jaxca ti":
—Mamin, Yaaw jaach bey
satcan yetoj bey yul yiban

k'inal ti'. Chi wal watx' k'ane
e ach an, yutol jix ja wewba

el wan ti' tet eb jelan, c'al tet
eb caw jelan yul sat yet ani-
mail. Jal eb c'am yel oc apnoj
yul sat dnima Xin, jix ja wak'
yotajne el 0j. Quey tu' jix ja
wute jaxca tu', Mamin, yutol
quey tu'jix Xa' ja c'ul, Xi Jesus
tet Dios.

22 Jix yalon Jesus tet eb
anima ey ec' titu' jaxca ti":

—Ja' jin Mam an, jix yak'
masanil tzettaj yetal yul jin
k'ab. C'am junoj mac txequel
otajnen jin, jain C'aale jin ti'.
Asan jin Mam tu' otajnen jin
an. Yetoj pax 0j, c'am mac
comon c'al chi otajnen el jin
Mam an. Asan jin Jain Sc'aal
jin ti', wotaj an, yetoj pax eb
mac tet chi yal jin c'ul chi
wak' otajnele el o0j, Xi Jesus tet

23 Jix lawi jun tu', jix ec'
t'anan oj xol-laj eb scuywom,
jix yalon tet eb xojli jaxca ti':

—Caw watx'je yet yutol che
yil jun tzet lalan je yilon ti'.

24Yutol chi wal e ex, ec'al eb
Xejab Dios c'al eb yaaw yet
peyxa, jix ochen jix ilon wan
tzet che yil ti', pero ma yil
eb. Yetoj pax 0j, jix yoche eb
jix yab wan lalan je yaben ti,
pero ma yab eb, Xi Jesus tet
eb.

Naj A Samaria, Watx' Sc'ul
Naj

25Jixlawi c'aljun tu’, ey jun
naj cuywam yin sley Moisés
jix alinan oj. Jix yoche naj jix
yak' porobal naj Jesus. Yuxan
jix sk'anle naj tet Jesus jaxca
ti':

—Jaach cuywam, ¢;tzet yetal
sowalil chi wun an catu' 0j jin
cha'on jin k'inal tol ey c'al yin
tobal k'inal? Xi naj tet Jesus.

26 —;Tzetal tz'ibebil can yul
sley Moisés? ;Tzet Xi? Xi Jesus
tet naj.

27 —Chi yal jaxca ti": “C'am
c'ulne wej Kaawil cu Diosal
yin masanil je c'ul, yin
masanil je pixan, yetoj
masanil je yip, yin masanil je
na'bal. Catu' che cam c'ulnen
pax je yet animail jaxca che
yute je cam c'ulnen je ba jun
jun ex,” Xiley, Xi naj tet Jests.”

28 _Watx' ton jix ja wute ja
waloni, ta cha wun wan ti', 0j
ja cha' ja k'inal tol ey c'al yin
tobal k'inal, Xi Jesus tet naj.

29 Ja' naj tu', jix yoche naj
jixx'oxo tol watx' sheybal naj,
yuxan jix yal pax naj tet Jesus
jaxcati':

* 10:27 Deuteronomio 6:5; Levitico 19:18

—¢Mac txequel eb wet ani-
mail chi al-le tu'? Xi naj tet
Jesus.

30 Jix yalon Jesus tu' jaxca
ti"

—Ja' yet junel, ey jun winaj
lalan sto yul be chi tit bey
Jerusalén catu' chi ey apnoj
bey Jeric6. Lalan sbey naj
catu' jix eltej wan elk'om yin
naj. Tz'ajan jix tok'le can ec’
tet naj masanil settaj yetal
naj, ja' spichil naj jix yi' el
eb. Xew c'al smak'le naj yu
eb, catu’ jix to eb. Nianxane
ma cam naj yu eb. 31 Catu'
ey jun naj yak'omal xaambal
tet Dios jix ec' yul jun be tu/,
tu' c'al jix oc t'anan naj yin
naj, catu' jix to naj. 32 Jix lawi
tu' xin, ey jun xa naj yic'aal
Levijix ec' pax yul jun be tu'.
Tu' c'al jix oc pax t'anan jun
Xa tu' yin naj catu' jix toi.*
33 Pero ey jun naj a Samaria
lalan pax sbey yul jun be. Jix
yilon naj tol telan ey naj yul
be. Jix ok' sc'ul naj yin naj
tu'. 34 Jix apni sc'atan naj,
catu' jix yaon oc aceite olivo
yetoj vino yanil oj bey jix ya-
sitoj naj tu'.t Catu'jix spichon
naj yetoj k'ap. Jix lawi tu'
Xin, catu' jix slacon atoj naj
yiban Xe. Jix yi'on can toj
bey jun posada. Caw jix scam
c'ulnele naj sic'lebil. 35 Ja'
yet jun xa c'u, yet jix to naj
a Samaria tu', jix yi' atej naj
caab tumin, catu' jix yak'on
can naj tet naj a posada tu'.
Catu' jix yalon can naj tet naj

* 10:32 Ja' jun Levita c'al jun

yak'omal xaambal tet Dios ey yopiso eb yak'on servil Dios, yuxan smoo ton chi

ok’ sc'ul eb yin naj yasinajtoj tu'.
eb yu yanil oj yasil.

T 10:34 Chi sk'anbalne vino c'al aceite olivo

jaxca ti': “Watx' cha wute ja
teynen naj yasinajtoj ti' jin
k'an an. Ta c'am chi yab nian
tumin ti', oj ja wal e in an
jantajtojixja q'uey el oj, catu'
oj wak'on sq'uexel ja tumin
yet 0j jin jul paxjun el xa an,”
Xi naj tet naj a posada tu', Xi
Jesus yul jun sk'aneal ti'.

36 _Ja' tinani' xin, ey jun
chin k'anle e ach. Ja' naj jix
mak'le yu eb elk'om tu', “¢mac
junoj eb oxwan tu' caw yel
yet animail naj cha na?” Xi
Jesus tet naj cuywam yin sley
Moisés tu'.

37 —Ja' ton naj jix ok' sc'ul
yin naj tu', Xi naj tet Jesus.

—Ja' toni, yuxan, asi' catu'
cha wun jaxca jix yun jun naj
tu', Xi Jesus tet naj.

Ja' Yet Ey Ec' Jesus Bey Sna
Ix Marta Yetoj Ix Maria

38 Jix to c'al Jesus yul be
tu'. Jix apni bey jun aldea
tu'. Bey ey jun ix ix, Marta
shi. Jix cha'le apnoj Jesus yu
ix bey sna. 39 Ey jun ix sno
ix Marta tu', Maria shi. Jix
ey chotan ix yin sc'ul yajan
Jesus, yu yaben ix tzet chi
yala. 40 Pero ja' ix Marta tu',
caw c'am scolanil ix yu smul-
nail. Yuxan jix apni ix bey
Jesus, catu' jix yalon ix tet
Jesus jaxca ti":

—Mamin, ¢tumi c'am cha
wil nioj tol chi sbej can bulan
mulnail ix jin no ti' e in jin
txojli an? Al tetix jin k'an an,
tol chi colwa ix wetoj an, Xi ix
Marta tet Jesus.

417ix yalon Jesus tu'":

—Marta, caw miman chach
oc il. Catu' cha wak'on q'uey

ja na'bal yu ec'al tzet cha
wun tu'. 42 Pero junne tzet
caw sowalil chi wa'xi ja wu.
Ja' ton jun swatx'ilal tu' chi
yoche Maria ti'. Yuxan, c'am
junoj mac txequel oj ske'
yi'on ec'jun tu' tet ix, Xi Jesus
tet ix Marta.

11

Albiltej Jun Txa Yu Jests
(Mateo 6:9-15; 7:7-11)

17a' yet junel, jix txali Jesus
bey jun lugar. Ja' yet jix lawi
xali, ey jun scuywom jix alon
tet jaxca ti":

—WuXtaj, ¢c'am mi cha
cuyon yin txa, jaxca jix yute
scuyon eb scuywom Juan? Xi
naj tet Jesus.

2Jix yalon Jesus tet eb jaxca
i
—Ja' yet chex txali, quey ti'
che yute je yalon jaxca ti":
Mamin, [tol ey jaach ec' bey
satcanl].

Miman ojab yel oc apnoj ja bi.

Titan ja wak' Yaawilal titi'.
[Jaxca ojab yunen
tzet cha woche bey
satcan tu', quey ojab
tu'yunen sat tx'otx' ti'.]

3 AK' cu lo'be cu lo'on yet jun
jun c'u on.

4 AK' miman c'ulal kiban yu
cu penail, jaxca chi

kute kak'on miman
c'ulal yiban eb ey tzet

chi cu uteni.

Manchej jon ja wak' ak'le
porobal.

[Catu' chonja colon pax el yul
sk'ab spenail.]

5Jix lawi yalon Jesus wan ti'

xin, jix yalon pax jaxca ti":

—K'inaloj ta ey junoj jex
chi jul junoj je yamigo je
c'atan yet chuman ak'bal.
Chi jul yalon e ex jaxca ti":
“Jaach wamigo, ak' nioj lo'be
jin q'uexa. 6 Yutol ey jun
wamigo lalan to sjul ti', naat
ta' speto. C'uxan c'am pax
nioj tzet watx' wak'on tet,” ta
Xi chi jul je c'atan. 7 K'inaloj
tu' c'al chex tak'wi pax eltoj
tet naj jaxca ti: “Manchej
jin ja wetne. Jix jin majche
jin na an. Lalan xa jin wey
yetoj eb wuninal sat tx'at.
Yuxan c'am chi ske' chin a
waan an wak'on tzet cha k'an
e in ti' an,” k'inaloj je chi
eltoj tet. 8Jain chi wal e ex,
cax c'al je yamigo, pero c'am
chex a waan je yak'on tet yin
eymanil. Pero ta ja'c'ala’ c'al
sk'anon e ex, tejan chex a
waan je yak'on tet, yet watx'
chi shej yawi octoj e ex. Catu'
che yak'on ja'ta'c'ala’ jantaj
tzet chi sk'an tu'. 9 Yuxan
chi wal pax e ex: K'an wej,
oj yak' Dios e ex. Sey wej, 0j
ilcha je yu. Awan nej octoj sti'
puerta, oj jajle e ex. 10 Yutol
ja' eb chi k'anoni, chi Xa' eb.
Ja' eb chi seyoni, chi ilcha yu
eb. Yetoj pax eb chi awi octoj
sti' puerta, chijajle tet eb.

11 Ja' jaex mame jex ti,
ta chi sk'an je yuninal junoj
lobe e ex, [¢tumi ja' junoj
ch'en che yak' tet?] Ta ja'
junoj pescado chi sk'an e ex,
¢tumi ja' junoj laba che yak'
tet? 12Taja' junojjos chisk'an
e ex, Jtumi ja' jJunoj no' sinam
che yak' tet? 13Ja' jaexti', cax
c'al pena jex, pero je yotaj
che yak' tzet yetal watx' tet je

yuninal. Yel c'al chi yak' pax
cu Mam ey ec' bey satcan, chi
yak' Santo Espiritu tet eb chi
k'anon tet, Xi Jesus tet eb.

Ja' Eb Jix Aloni Tol Ja' Naj
Diablo Ey Oc Yin Jestus

(Mateo 12:22-30; Marcos
3:19-27)

14Ja' yet junel, ey jun naj
ey oc pena espiritu yin. C'am
nioj chi ske' sk'anab naj yu.
Ja' Jesus, jix i'on el jun pena
espiritu tu' yin naj. Ja' yet jix
el yin naj, chi xa ske' sk'anab
naj. Yuxan, ec'al eb dnima jix
q'uey a sc'ul yu. 15Pero ey eb
jix alon jaxca ti":

—Ja' jun winaj ti', chi ton
ske' yi'on el pena espiritu yin
anima yutol ja' naj Beelzebu,
ja' ton naj yaawil eb pena
espiritu tu' ey oc yetoj, Xi eb.

16 Ey wan eb xin, tol jix
yoche eb jix yak' porobal
Jesus. Yuxan jix sk'an eb
yil junoj satcanil milagro tet
Jesus yu x'oxon naj yil eb ta
tol yel jix tit naj bey Dios.
17 Pero yotaj xa Jesus tzet
lalan sna'on eb. Yuxan jix yal
teteb jaxcati"

—K'inaloj ta ey junoj mi-
man conob bey chi po'cha
eb yaaw, catu' chi yak'len
a jowal eb, chi lawi el jun
conob tu'. K'inaloj ta ey junoj
nail eb &nima chi po'cha yu
jowal. Chi sajlemtoj jun nail
eb &nima tu'. 18 Quey ton pax
tu' Satands, ta chi po'chatoj
naj yetoj eb yet pena espiritu
tu', ¢tumi chi can can naj yin
yopiso? Chi wal wan ti' e ex,
yutol ja' naj Beelzebu ey oc
wetoj an je yaloni, catu' chi

wi'on el eb yet pena espiritu.
19 Pero ta yel che yala, ¢Mac
pax ey oc yetoj eb je cuywom
yet chi i'le el eb pena espiritu
yin dnima yu eb? Ila xin,
man jichan oj je na'oni, yutol
ja'c'al oc eb je cuywom tu' chi
tx'oxon el oj tol man jichan oj
je na'oni. 20 Jainti', asan yipal
Dios chi wak'balne catu' chi
wi'on el eb pena espiritu tu'.
Yuxan, miman txequel tol jix
Xa' el yich yak'on Yaawil Dios
je xol.

21K'inaloj ta ey junoj winaj
caw ey yip. Ey smitx'k'ab
yet jowal, yet watx' chi ske'
scolon sna. C'am tzet chi oqui
yin settaj yetal tu'. 22 Pero
k'inaloj ta chi jul junoj xa
max txequel yel ec'ban yip
yintaj naj. Ta chi ak'cha ga-
nar naj a na yu, chi yi' ec'
masanil smitx'k'ab naj ey oc
yip 0j sc'ul tu'. Chi lawi
jun tu', chi spo'on ec' masanil
wan chi stok' ec' tet naj tu'.
23 Ja' eb man ey oj oc wetoj
an, cajat oc eb win an. Ja'eb
c'am chi yamban oc wetoj an,
ja'ton eb chi ak'on sajlem can
toj eb.

Sk'aneal Jun Pena Espiritu
Chi Meltzotoj Bey Ey Ta' A
(Mateo 12:43-45)

24 K'inaloj ta ey junoj pena
espiritu chi el yin junoj dnima
tinani'. Chi lawi tu' xin, chi
ec' bey masanil tajin lugarlaj.
Chi seyon ec' bey watx' chi
xew nioj. Pero c'am chi ilcha
bey watx' chi eyi. Yuxan chi
sna' jaxca ti': “0Oj jin meltzo
bey ey jin ta' a bey jix jin
tita,” Xi. 25]a' yet chi apni,

chi yilon oc spixan naj tu',
laan jaxca junoj na q'uishil,
caw watx' yili. 26 Yuxan chi
to yi'tej jujwanoj xa yet pena
espiritu ec'ban xa spenail yin-
taj. Catu' chi swanen xa
c'al ey sha eb yin spixan naj.
Yuxan, yel xa c'al pena chi
yun yel oc naj yintaj yet sba-
belal, Xi Jesus.

Eb Watx' Yet

27Ja' yet lalan yalon Jesus
wan tu', ey jun ix ix jix awi a
x0l eb dnima tu':

—Caw watx' yet ix ix ey
jaach yune', ix bey jix jaach
txutxwi, Xi ix tet Jesus.

287ix yalon Jesus jaxca ti":

—Yel xa c'al ec'ban swatx'il
yet eb chi aben sk'ane Dios
catu' chi sjijen eb, Xi Jesus.

Eb Jix K'anon Junoj Mila-
gro Yila

(Mateo 12:38-42; Marcos
8:12)

29 Caw ec'al 4nima jix oc
joyan yin Jesus. Jix yalon tet
ebjaxcati

—Ja' eb &nima yet jun tiem-
poalti',caw pena eb. Yutol tu'
c'al chisk'anjunojmilagro eb
yila, junoj chi tx'oxon yipal
Dios. Pero asan jun milagro
0j jin tx'ox yil eb. Ja' ton junoj
jaxca jun jix x'oxon Dios yin
jun Xejab chiyij shiJonas. 30]a’
naj Jonds tu', x'oxbanil el yi-
pal Dios tet eb dnima a conob
Ninive yet peyxa. Jaxca naj
Jonas tu' quey jin ton tu', jain,
Ak'bil Wopiso yu Dios xol eb
ket animail ti' an. X'oxbanil
el yipal Dios 0j jin utele sattaj
eb dnima yet jun tiempoal ti'.
317Ja' yet oj jul sc'ual yet oj

sna'on oc Dios yin eb dnima
ti', ja' ix yaaw bey sur yet
peyxa, oj a linan ix, catu' oj
yalon a ix spenail eb dnima ti'.
Yutol caw naat jix tit ix, jix
jul ix yaben tet naj Salomoén
jantaj sjelanil. Jaxa tinani',
ey jun mac txequel ec’ban yel
oc apnoj yintaj Salomon tu',
pero c'am chi jul eb dnima yab
tzet chi yala. 32Ja' eb dnima
a Ninive yet peyxa tu' ja' yet
jix ec' yalon el sk'ane Dios naj
Jonas xol eb, caw jix sna' sha
sc'ul eb. Jal tinani, ey jun
mac txequel ec'ban yel oc ap-
noj yintaj naj Jonds tu', pero
c'am chisna'pax sbha eb dnima
ti' yin spenail. Yuxan, ja' yet
0j jul sc'ual yet oj sna'on oc
Diosyineb animati',0ojawaan
eb a Ninive, catu' oj yalon a
spenail eb tinani'.

Sk'aneal Tzejtebal
(Mateo 5:15; 6:22-23)

337a' yet chi kaon oc cu tze-
jtebal, c'am bey chi katoj bey
man txequel oj. C'am bey chi
ka octoj yalan junoj caan te'.
Pero ja' yiban junoj tzet yetal
naat ey a oj, ja' tu' chi katoj,
yet watx' chi tzejtenele eb ey
octoj yul na yu. 34Ja' sbak'
cu sat, laan jaxca junoj tze-
jtebal yu cu mimanil. Yuxan,
ta watx' tzet bey ey oc cu sat,
saj K'inal jon toni, watx' chi
el kunen yetoj cu mimanil
Pero ta jaex pena bey che
yaoc je sat, chex can xol k'ej
K'inal yu. 35 Che yil c'al je ba
Xin, yet watx' ja' je tzejtebal
manchej je q'uextoj yin k'ej
K'inalil. 36 Ta saj k'inal ye
masanil je mimanil, ta c'am

nioj k'ejk'inalje yin, saj k'inal
jex toni. Jaxca junoj tzejtebal

chex tzejteneni, jaxca tu' chi
yun sajbi el je na'bal, Xi Jesus.

Chi Yaltej Jestis Spenail Eb
Fariseo C'al Eb Cuywam Yin
Sley Moisés

(Mateo 23:1-36; Marcos
12:38-40; Lucas 20:45-47)

37]a' yetjix lawiyalon Jesus
wan tu', ey jun naj fariseo
jix i'ontoj naj low bey sna.
Yuxan jix to Jesus bey sna naj
tu'. Jix ey chotan low yetoj
naj. 38]Ja' naj fariseo tu', jix
q'uey asc'ul yutol ma sajbane
sk'ab Jesus jaxca sbeybal eb.
397]ix yalon naj Kaawil tu' tet
naj jaxca ti'":

—Jaex fariseo jex ti', caw
saj che yute yinlaj je vaso
c'al je plato. Pero ja' yin je
na'bal, asan chichon c'ulal,
yetoj wan xa tzet yetal man
watx' oj ey oc 0j. 40 Caw c'am
je na'bal, ¢tumi man je yotaj
0j tol ja' jun mac txequel jix
wa'nen wan tzet yetal chi kil
yinlaj, ja' pax jix wa'nen wan
tzet yetal c'am chi kil yul-laj?
41 Ta watx' che yun tet je yet
animail, ta quey tu' che yute
jaxca tu', oj sajboj el je pixan
c'al je na'bal. Chi yal yel oc
apnoj c'am xa tzet pena ey oc
je yin.

42 Ok'bal jex c'ule jaex
fariseo jex ti'.  Che yak'
sdiezmoal an alawen, yetoj
an ruda. Tz'ajan xa c'al che

yak' sdiezmoal masanil ita.”
Pero ja' je na'oni tol man
sowalil oj watx' che yute je
na'bal. Man sowalil oj che
cam c'ulne Dios. Tolja'wan ti'
sowalil che yune’, catu' c'am
che bej can je yunen c'al ta'
wan jix je yun tu'. 43 Ok'bal
jex c'ule jaex fariseo jex ti'.
Ja' bey snail culto, asan bey
chi ey chotan eb mimej winaj
che yoche chex ey chotan oj.
Yetoj pax yet chex ec' yul-laj
calle, che yoche xa c'al chi yi'
ey sba eb dnima e ex. 44 Caw
ok'bal jex c'ule. Caw caab sat
jex. Laanjexjaxcabey mujan
junoj camnaj man xa txequel
0j bey mujan. Chi ec' dnima
yiban, pero man yotaj oj eb
ta ey mac k'aXnaj xa eytoj bey
linan oc eb tu’, Xi Jesus. 45 Jix
lawi yalon jun tu', ey jun naj
cuywam yin sley Moisés jix
alon tet Jesus jaxca ti':

—Jaach cuywam, ja' yet jix
ja walon wan ti', jaonti', man
watx' o0j jix kabe, Xi naj tet
Jesus.

467ix yalon Jesus tu":

—Ok'bal jex pax c'ule jaex
cuywam jex yin sley Moisés
ti'. Ja' wan je chejbanil, laan
jaxca junoj ijatz c'am chi lac-
cha a yu dnima. Tu' c'al che
bulba a ijatz che yak'on yij
eb dnima. Pero c'am chex oc
mitx'an je t'unon a nioj yijatz
eb tu'. 47 Caw ok'bal jex c'ule,
yutol chi bet cam je wane

spantion eb Xejab Dios bey
camposanto, eb mak'bil cam
yu eb je yichmam yet peyxa.
48 Yuxan, ja' yet che yunen
wan tu', lalan je tx'oxon el oj
tol watx' jix yute sbha eb je
yichmam je na'oni. Yutol ja'
ton eb mak'nen cam eb Xejab
Dios tu'. Jaex xa chex bet je
tz'aj je wa'ne a pantion yiban
eb.

49 Yuxan jix yal can Dios
yetoj sjelanil jaxca ti': “Oj
jin chejtoj wan eb oj alon el
jin K'ane je nan je xol, yetoj
wan xa eb jin chejab. Ey
eb oj je mak' cam oj. Ey
eb tu' c'al oj je yetne yetoj
sya'tajilal,” Xi Dios. 50 Yuxan,
masanil eb Xejab Dios mak'bil
cam yet tax c'al jix el yich
yul yiban k'inal ti', oj ak'le
oc eb smul oj eb dnima yet
jun tiempoal ti'. 51 Masanil
eb Xejab Dios mak'bil xa cam
0j, yet c'al jix mak'le cam
naj Abel, masanta' c'al yet jix
cam naj Zacarfas.! Jun jix
cam snan xol smeXail xaam-
bal yetoj stemplo Dios. Pero
jain chi wal e ex, masanil eb
mak'bil cam tu', oj ak'le oc
eb smul oj eb dnima yet jun
tiempoal ti'.

52 Ok'bal jex c'ule jex cuy-
wam yin sley Moisés, yutol
yin junelne che yal tol je
yopiso je cuyon eb &nima yin
sk'ane Dios. Pero ilala, c'am
pax che yaoc je nabal yin

*®

11:42 Ja' diezmo chiyal yel oc apnoj, jun chi el xollaoneb catu' chi ak'le tet Dios
ja'ta'c'ala’ tzet Xi sley Moisés. Ja' eb fariseo chi yak' sdiezmoal eb yin masanil tzet
yetal, cax c'al comon ita, yet watx' chi x'ox el eb tol caw miman yel oc apnoj Dios

yul sat eb.

T 11:51 Ja' naj babel winaj mak'bil cam yu yet animail, ja' ton naj

Abel. Chikil sk'aneal bey Génesis 4:1-8. Jaxa naj Zacarias, slawub Xejab Dios mak'bil
cam naj yu yet animail. Chi kil sk'aneal bey 2 Crénicas 24:21.

sk'ane Dios tu'. Catu' eb chi
yoche chi yaoc sc'ul yin, c'am
che cha' paxyaocsc'ul ebyin,
XiJesus tet eb.

53 Yet jix lawi yalon Jesus
wan tu', jix tit sjowal eb cuy-
wam yin sley Moisés yetoj eb
fariseo tu'yinnaj. Caw ey tzet
yetal jix sk'anle eb tet Jesus.
54Jix yechbane eb yabeni, ta
ey tzet pena oj yute yaloni,
catu' chi buchwa eb yin.

12

Jix Yaltej Jestis Yin Eb Anima
Caab Sat

17a' yet junel, ec'al shisil
smilal eb dnima jix yamcha oc
sc'atan Jesus. Chi stec'le xa
c'al toj sba anima yutol tuxa
c'al chi nilili ec' eb. Jix yalon
Jesus shabelal tet eb scuy-
wom jaxca ti'":

—Che yil c'al je ba yu yich
span eb fariseo, ja' ton scaab
satil eb. 2Yutol masanil jan-
taj tzet majan ey tinani', oj
txeclo a 0j. Yetoj jantaj tzet
ewan c'uan yei, oj ak'le ota-
jnele el 0j. 3 Yuxan, masanil
tzet jix je yal yin ewantajil, oj
yab masanil eb dnima. Yetoj
masanil tzet jix je ewan alne
yul je txiquin, oj al-le el xol
anima yul-laj calle.

Asanne Ojab Tet Dios Chi

Cu Xiwi
(Mateo 10:28-31)

47Ja' jaex jex wamigo, chi
wal e ex, manchej jex xiw
tet eb chi ske' yak'on cam je
mimanil ti', yutol ja' yet chi
Xew je cam yu eb, c'am junoj
xa tzet chi ske' yunen eb je
yin. 3 Pero oj wal e ex, mac

tet smoo chex xiwi. Ja' tet
Dios ja' tu' chex xiwi, ja' yet
chi xew slawi je yak'le cam
yu, ey pax yipal jex yaontoj
bey sya'tajilal. Ja' ton tet Dios
smoo chex xiwi.

6 Ila no' ni'tej tz'iquin
tinani', c'am yel oc apnoj no'.
Joc'on no' chi ske' ki'on yin
caab centavo mi. Pero ja'
Dios, ilbil c'al no' masanil
yu. 7Jaexti', yel miman je yel
oc apnoj yintaj no'. Ja' xil je
jolom bisbil yu Dios. Yuxan,
manchej jex xiwi.

Ja' Eb Chi Alon Tol Yet
Cristo Eb

(Mateo 10:32-33;
10:19-20)

8 Chi wal e ex, yal c'al mac
c'am chi q'uixwi yalon sattaj
dnima tol wet an, jain Ak'bil
Wopiso yu Dios xol eb ket an-
imail ti' an, oj wal oc eb we-
toj an sattaj eb yangel Dios.
9 Pero ja' eb chi alon sat-
taj dnima tol man wetoj an,
0j wal pax sattaj eb yangel
Dios tol man wetoj pax eb an.
10'Yal c'al mac chi alon junoj
tzet yetal win an, jain Ak'bil
Wopiso yu Dios xol eb ket ani-
mail ti' an, ey to miman c'ulal
yin. Pero ja' mac chi buchon
naj Santo Espiritu, ja' jun tu'
Xin, ¢c'am xa miman c'ulal yin.

11 Ja' yet oj jex i'letoj bey
snail sculto eb ket Israelal,
ma yet 0j jex i'letoj sattaj eb
yaaw, manchej je yi' bis c'ulal
yu tzet 0j je yute je pajtzen tet
eb. Manchejjeyi'bis c'ulal yu
tzet oj je yala. 12 Yutol ja' yet
0j jul stiempoal je yalon tu',
ja' Santo Espiritu 0j ak'on tzet
watx' oj je yala, Xi Jesus tet eb.

12:32;

Caw Ey Smey Yu Eb Ey
Sbe'omal

137a' xol eb dnima tu', ey jun
mac txequel jix alon tet Jesus
jaxcati:

—Jaach cuywam, al tet jun
wuXtaj an, tol chi yak' nioj
wet yin jantaj tzet jix can yu
cu mam, Xi naj tet Jesus.

14 Pero jix yal Jesus tet naj
jaxcati:

—WuXtaj, ¢mac jix ak'on
wopiso woc je yilomal oj,
catu' chex jin wanen el 0j?
XiJesus tet naj.

15 Catu' jix yalon Jesus tet
eb dnima tu' jaxca ti":

—Chi cam je yabeni, catu'
che teynen c'al je ba. Yet
watx' c'am junoj tzet yetal
comon c'al che yoche oc 0j.
Man yu oj tol miman tzet ey
jon, yuxan tzala c'ulal ket yul
yiban k'inal ti', Xi Jesus.

16 Catu' jix yalontej jun
sk'aneal ti' tet eb:

—Ja' yet junel, ey jun winaj
caw be'om naj. Miman tzet
awbil yu jix el sat xX'otx'.
17Yuxan, jix sna' naj jaxca ti":
“cTzet la 0j wute an? ¢Yutol
c'am xa bey watx' 0j jin c'uba
tzet awbil wu oj wi' ti' an?”
Xi naj. 18 Catu' jix sna'on
pax naj jaxca ti': “A... tol oj
wute jun ti' an. Oj jin xuy
ey wan jin c'una ti' an, catu'
0j jin wanen wanoj xa yel
mimej oj wute an. Ja' tu' oj
jin yamba tzet awbil wu ti'
an, c'al masanil tzet yetaley e
in an. 19 0j lawoj tu', oj walon
yetoj jin pixan jaxca ti' an: Ja'
tinani' xin, miman tzet jix jin
yamba, caw miman tiempo
0j jin k'anbalne. Yuxan, chi

ske' chin xew tinani', chi
ske' chin lowi, chi wuq'ue
jantaj c'al chi woche. Chi
ske' wak'on tzalaboj jin c'ul
an, jin chi catu' oj waloni,”
Xi naj. 20 Pero jix yal Dios tet
naj jaxca ti': “Jaachti’, Caw
c'am nioj ja na'bal. Ja' yet jun
ak'bal ti', oj jaach cam oj. Jal
pax jantaj tzet oj ja yamba a
tu', ¢mac 0j i'on can cha na'?”
Xi Dios tet naj. 21 Jaxca ton
jun winaj tu', quey ton tu' oj
yun yel oc eb lalan syamban
sbe'omal yu yoc yetoj xojli, ta
c'am pax tzet lalan syamban
eb yin yet Dios, XiJesus tet eb.

Ja' Dios Chi Steyne Eb Yun-

inal Xa
(Mateo 6:25-34)

22]ix lawi jun tu’, jix yalon
Jesus tet eb scuywom jaxca
ti":

—Chi wal e ex xin, manchej
je yak' bis c'ulal yu tzet chi
yun yec' tiempo je yu titi', yu
tzet che lo'. Manchej je yak'
bis c'ulal yu je pichil. 23]a'
Dios chi ak'on cu cawil. Oj
yak' pax tzet oj cu lo'. ]Ja'
jix ak'on cu mimanil ti'. Oj
yak' pax cu pichil, ;ta man oj
yak' che na'? 24 Pero ila tax
no' jo tinani', c'am tzet aw-
bil yu no', c'am nioj tzet chi
sjatx'a no', catu' chi syamba
no'. Cam sc'una no', c'am
bey watx' chi sc'uban no' nioj
tzet yetal. Pero ja' Dios chi
ak'on masanil tzet chislo'no'.
Jaexti', yel miman je yel oc
apnoj yintaj no' yul sat Dios.
25 ;Ma ey junoj jex chi ske' je
yaon oc junoj xa c'u yak'il oj
je k'inal yu che yak' bis c'ulal
yin? 26 Yuxan, ta c'am chi ske'

je wa'nen wan ti', jtzet yuxan
che yak' bis c'ulal yu wanoj
xa tzet yetal xin?

27 Tla tzet chi yun X'ib an
xumac cultaj tinani'. Ja' an
xumactu', c'am chi mulna an,
c'am chi ske' x'alwi an, pero
chi wal e ex, ja' naj rey Sa-
lomon, cax c'al caw watx' yili
naj yetoj spichil, pero ma ap-
noj yili jaxca an xumac te' tu'.
28Ja' an xumac te' tu', watx'
yili an tinani', pero yecal, chi
tz'a' an yul horno. Cax c'al
jaxca tu' chi lawi el an yu
naj, pero ja' Dios chi ak'on
swatx'il yili an tu'. Jaexti,
yel xa c'al oj yak' je pichil
Peroian c'am pax che yaoc je
c'ul yin Dios. 29 Manchej je
na' caw miman xin. Manchej
je yak' bis c'ulal yu tzet che
lo', c'al yu tzet che yuq'ue.
30Yutol ja' eb man otajnen oj
Dios, asan yin wan tu', bey ey
oc sna'bal eb. Pero cu Mam
Dios yotaj xa tol chi oc pax
yopiso wan tu' ku. 3! Yuxan
ak'wejje yip je cha'on Dios je
Yaawil o0j. Ta che yun jaxca

tu', oj ak'le masanil wan ti' e
ex.

Ja' Tzet Yetal Chi Cu Yamba
Satcan Jaxca Cu Be'omal Yin
Yet Dios

32Jaexti', jaxca toljin me'je
yei. Manchej jex xiwi. Jay-
wanne jex toni, pero ja' cu
Mam Dios chi yoche chi oc
je Yaawil oj, yutol jaxca tu'
jix el yin sc'ul. 33 Txon wej
can el masanil je tzettaj yetal,
catu' che sa'ontoj stool tet eb
meba'. Jaxca ton tu' oj je
yute je wa'nen sca'ail je tu-
min c'am bak'in chi xilbi el

0j. Ja' bey satcan oj je yamba
wan jaxca je be'omal tu'. Ja'
wan tu', c'am bak'in oj la-
woj. C'am junoj elk'om oj ske'
yapni yelk'anen titu'. Yetoj
pax o0j, c'am pax no'ioj oc yin
titu'. 34 Yutol, ja' bey chi cu
yamba cu be'omal, ja' tu' chi
ka pax toj cu na'bal.

Sowalil Listo Chi Kute Cu

a

35 Caw listo che yute je
ba, jaxca junoj mac txequel
ey oc spichil, tzejbil pax se-
jtebal catu' chi smajon sjul
spatron. 36 K'inaloj ey wan
moso lalan yechbanen sjul
spatron jix bet bey junoj kK'in
nupil. Ja' yet chi apni naj
bey sna, chi awi octoj yul
sna, catu' listo ye eb sjajon
yin eymanil. Jaxca chi yute
yechbanen spatrén eb moso
tu', quey tu' che yute je ba
jaexti'. 37]Ja' eb smoso iquis to
yet chi apni spatron tu', caw
watx' yet eb. Caw yel chi
wal e ex, ja' naj patréon tu/,
eyman oj sq'uexel sba, jaxa
yak'le low yu eb smoso tu'.
Catu' oj yak'on servil eb naj
tu'. 38 Cax c'al chuman ak'bal,
ma yet tuxa chi sajbi, yet chi
apni, ta iquis to eb smoso tu'
yet chi apni, caw watx' yet eb.
39 Na'cha ojab el jun k'aneal
ti' je yu. K'inaloj ey junoj
elk'om chi oc elk'an yul sna
junoj dnima. K'inaloj ta yotaj
jantaj hora chi jul jun elk'om
tu', listo c'al ye naj steyneni,
catu' c'am chi Xa' oc elk'om
bey sna tu'. 40 Yuxan, quey
jex ojab tu'. Listo che yute je
ba je majoni. Yutol ja' yet jun
tiempoal che na' tol c'am chin

jul an, ja' tu' oj jin jul an, jain
Ak'bil Wopiso yu Dios xol eb
ket animail ti' an, Xi Jesus tet
eb scuywom tu'.

Eb Moso Jijyom, C'al Eb Pe-
nawom

41 Jix sk'anle naj Pedro tet
Jesus jaxca ti":

—WukXtaj, ¢Asanne mi e on
jix ja wal jun sk'aneal ti', ma
yu masanil dnima ti', yuxan
jix ja wala? Xi naj Pedro.

42 Jix yalon Jesus tet eb
jaxcati':

—K'inaloj ta ey junoj pa-
trén tinani'. Ta ey junoj
smoso jijyom catu' jelan pax
0j, ja' ton jun tu' chi yaoc
yopiso naj yiban masanil eb
yu steynele eb masanil, c'al
yu yak'le slo'be eb jun jun ta'
el. ¢Pero mac txequel junoj eb
moso tu' jijyom che na? 43]a’
ton naj lalan smulna jaxca
chi yoche sc'ul spatrén tu' yet
0j jul 0j. Caw watx' yet jun
moso tu'. 44 Caw yel chi wal
e ex, 0j ale oc naj moso tu'
yaawil oj yiban jantaj tzet ey
yul sk'ab yu naj patrén tu'.
45 Pero k'inaloj ta jaxca ti' chi
yun sna'on jun smoso tu' tol
man to c'al oj jul spatron tu'.
Catu' chi c'oli smak'on eb yet
mosoal, c'al eb ix criadaeal.
Catu' asan c'al low chi yune’,
c'al uq'ue an. 46 Ja' yet jun
c'ual man echbanebil oj sjul
spatrén naj moso tu', ja' ton
yet tu' oj jul naj. Junelne
man yotaj oj naj ta ja' yet jun
txolan tu' chi juli. Oj ak'le
sya'ilal naj sic'lebil yu naj pa-
trén tu'. Catu' oj ale can toj
najbeyeyec'wan eb mayaoc

sc'ul yin Dios yu naj patrén

47 K'inaloj ta ey junoj moso
yotaj tzet chi yoche sc'ul spa-

trén chi swane. Pero man
listo oj chi yute sba, catu'

c'am chi sjije tzet chi yal spa-
tron tu'. Ja' jun moso tu,
caw miman sya'ilal oj Xa'.
48 Pero k'inaloj ta ey junoj
Xa moso man yotaj oj, catu'
chi swa'nen wan tzet yetal tol
smoo chi yij tzum yu. Ja'
jun tu', txenne tz'um oj yija.
Ja' eb miman tzet ak'bil tet,
miman tzet oj k'anle el tet eb.
Yetoj eb miman tzet ak'bil yul
sk'ab, sowalil miman pax tzet
oj yak' eb.

Eb Oj Yak'le A Jowal Sya'il

Oj C'al Jesus
49Jainti', jix jin jul yu waon
oc jun tzet yetal jaxca junoj
k'ak' bey yul yiban k'inal ti'.
Caw chi woche tol lalan xa
snusle jun tzet yetal jaxca
k'ak' tu' tinani'. 50 Ey jun
miman sya'ilal oj jul wiban
an, jaxca tol oj jin ak'le ba-
utizar yetoj an. Caw ey jun
jin miman cus c'ulal tinani/,
masanta' c'al oj yun jun tu'.
51 ;Ma yu wak'on watx' c'ulal
yul yiban k'inal ti', yuxan jix
jin jul an je na'oni? Caw yel
c'amaj. Pero yu yoc po'lebail
yu eb dnima, yuxan jix jin jul
an. 32 K'inaloj ey jowanoj
dnima bey jun na. Oxwan eb
chiocscajatwan cawan. Jaxa
eb cawan chi oc scajat wan
oxwan. Quey tu' oj yun eb
anima yet jun tiempoal lalan
sjulti'. 33Ey mame oj oc scajat
0j yuninal. Ey uninale oj oc
scajat oj smam. Yetoj pax oj,

ey eb txutxe oj oc scajat 0j
yune'. Ey yune' oj oc scajat
oj xutx. Ey eb ix alibe 0j oc
scajat oj yalib, Xi Jesus tet eb.

Wan Yechel Chi Tx'oxon EIl
Tzet Oj Jul Oj

54Jix yalon pax Jesus wan
xa ti' tet dnima tu":

—]Ja'yet che yiloni, tol chi tit
asun bey jun pac', che yala:
“Tol oj yak' nab,” je chi. Yel
ton che yala, chi yak' nab.
55Yetoj pax yet chititka'e' bey
sur, che yal pax jaxca ti': “Ja’
tinani', oj k'axna a 0j,” je chi.
Yel c'al che yala, tol oj k'axna
a 0j. 56 Pero jaexti', caw caab
sat jex. Jelan jex ton je na'on
el tzet oj jul yu wan che yil
satcan tu', c'al sat tx'otx' ti'.
Pero, stzetyuxan c'am pax chi
na'cha el je yu tzet uthil ye
oc jun tiempoal ti' tinani'? Xi
Jesus tet eb.

Wa'ne Ye Yetoj Ja Cajat

57 ¢Tzet yuxan c'am che na'
tzet yetal watx' yul sat Dios?
58 K'inaloj ta ey junoj mac
txequel chach awten sattaj
yaaw. Ja' ojab yet lalan ja
to yul be yetoj, cha wak'on
ja wip ja wanen ey yetoj,
yet watx' c'am xa chach yi'toj
sattaj yaaw tu'. Yutol ta
chach apnoj sattaj yaaw tu',
catu' chach yaon oc naj yul
sk'ab eb policia. Catu' chach
yi'ontoj eb preso. 39 Chi wal
e ex, ma jex jajle el oj mas-
anta' c'al tz'ajan che yak' can
masanil je multa.

13

Sowalil Chi Cu Na' Cu Ba
Yin Cu Penail

17a' yet jun tiempoal tu', ey
wan eb jix apni sc'atan Jesus.
Jix yalontej eb sk'aneal tzet
utbil jix yun yak'le cam wan
eb a Galilea yu naj Pilato, yet
lalan yak'on wan xaambal eb
tet Dios. 2Jix yalon Jesus tet
eb tu'jaxca ti":

—¢Tzet yuxan quey tu' jix
utele eb a Galilea tu' che na'?
¢Yu mi tol yel xa c'al pena
sbeybal eb yintaj yet conob
tu'? 3Jain chi wal e ex, c'amaj.
Pero jaexti', ta c'am che na' je
ba yin je penalil, oj jex cam je
masanil jaxca eb tu'. 4Na' wej
tej eb waxajlaonwan jix cam
bey Siloé tu', yet jix ey q'uey
jun na miman stel yiban eb.
¢Tzet yuxan quey tu' jix yun
eb che na'? ¢ Yu mi tol caw
pena sbeybal eb yintaj eb yet
a Jerusalén eb tu'? 5Jain chi
wal e ex, c'amaj. Pero jaexti,
ta c'am che na' je ba yin je
penail, o0j jex cam je masanil
jaxca eb tu', Xi Jesus tet eb.

Sk'aneal Jun Te' Higo C'am
Sat

6 Catu' jix yalontej Jesus tu'
jun K'ane ti' tet eb:

—Ja' junel ey jun winaj, ey
jun ste'al higo awbil yu sat
x'otx'. Jix to yiloni ta ey sat
te'. Pero ja' yet jix apni tu/,
c'am junoj sat te' jix ilcha yu.
7Jix yalon tet naj chi mulna
sat X'otx' tu' jaxca ti": “Ilala,
oxeb xa jabil c'al c'oli wilon
jun te' ti' an. C'am c'al junoj
satchiwi'el an. Yuxan tzoc'a
0j. Na'ba c'al majbil el tx'otx'
ti' yu,” Xi naj. 8 Pero jix yalon
naj ilom mulnail tu' tet naj
jaxca ti': “Patron, c'am to chi
cu tzoc' a te' yet jun jabil ti'.

0j wak'le jin k'uon c'uumboj
tx'otx' yich, catu' oj waon oc
yabonoal. 9Ta oj satnoj, watx'
ch'altu'. Tac'am chisatnixin,
0j cu tzoc'on a jaxca cha wal
tu',” %i naj tet spatrén.”

Ix Ix Jix Wa'xi Can Yu Jests
Yet Sc'ual Xewilal

10Ja' yet jun sc'ual xewilal
eb Israel jix octoj Jesus yul
snail sculto eb yetIsraelal. Jix
c'oliscuywa snan xol eb. 11Ey
jun ix ix ey ec' titu', waxa-
jlaoneb xa jabil ya' c'al ey yu
jun pena espiritu. Eynaj can
locan snan ix yu. C'am xa
chi jichlo a linan ix. 12Ja' yet
jix yilon Jesus tol ey ec' ix, jix
awteletejix yunaj sc'atan. Jix
yalon naj tet ix jaxca ti':

—Txo01ix, tol chach wa'xi yin
junjaya'ilal ti'wu an, Xi Jesus
tet ix.

13 Catu' jix sbatxban oc
sk'ab Jesus yiban ix. Yet jun
txolan tu/, jix jichlo can snan
ix. Jix c'oli yalon watx' k'ane
ix tet Dios tu'. 14Ja' naj yaawil
snail culto tu', jix tit sjowal
naj, yutolja' yet sc'ual xewilal
jix wa'xi can sc'ul ix yu Jesus
tu'. Yuxan jix yal tet eb dnima
yaman ec' tu' jaxca ti":

—Wajebne c'u smoo cu
mulna yul semana. Ja' yin
wajeb c'ual tu', yal c'al tzet
c'ualil chi ske'je yul je yak'on
wa'xoj can je cul. Pero man
smoo oj chi ak'le can wa'xoj
je c'ul yet sc'ual xewilal ti', Xi
naj tet eb masanil.

15 Jix yalon naj Kaawil tu'
tet naj jaxca ti":

—Ja' jaachti', caw caab sat
jaach. Ta ey junoj je wacax,
ma junoj je burro pixbil oj
yet sc'ual xewilal, stumi c'am
che jaj el oj catu' chi to je
yak'on yuc' ja'? 16 ]Jal jun ix
ix ti', yic'aal naj Abraham ix.
Wazxajlaoneb xa jabil smitx' a
iX yu Satands, jaxca tol pixbil
iX yu. ¢Tumi man smoo 0j
scolcha can el ix yin sya'ilal
yet sc'ual xewilal ti' che na'?
Xi Jesus tet naj.

17 Ja' yet jix yalon Jesus
jaxca tu', jix quixwi a
masanil eb ac'ul oc yin naj.
Pero masanil eb dnima Xin,
caw chi tzala eb yilon wan
tzet jix el yunen Jesus tu/,
yutol caw miman yel oc
apnoj naj yul sat dnima tu'.

Sk'aneal An Sbak' Mostaza
(Mateo 13:31-32; Marcos
4:30-32)

187Jix yalon pax Jesus jaxca
ti':

—¢Tzet uthil chi yun X'ib
shisil eb &nima chi oc Dios
Yaawil oj che na'? Oj waltej
jun K'ane ti' je yabe. 19]a' eb
anima tu', laan eb jaxca junoj
jinat mostaza chi yaw junoj
anima sat X'otx'. Ja'jun jinat
tu', chi aol oj, chi ch'ibi. Laan
chi yun jaxca te' te' mimej-
taj. Chi ch'ib te' masanta’ c'al
chi ske' swey no' tz'iquin xol
sk'ablaj, Xi Jesus.

Sk'anel Yich Pan
(Mateo 13:33)

20Jix yalon pax Jesus jun xa
ti':
—0j waltej jun xa k'aneal
ti' e ex, tzet uthil chi yun X'ib

* 139 Ey bey chi oc te' higo yin tx'oxbanil oj sconobal eb Israel.

shisil eb dnima chi oc Dios
Yaawil 0j. 21Ja'jun tu’, laan
jaxca nioj yich pan chi yatoj
ix ix X0l junoj arroba harina.
Yu nioj yich pan tu', chi ch'ib
a masanil ixim, Xi Jesus.

Jun Yali' Puerta
(Mateo 7:13-14, 21-23)

22 Ja' Jesus ja'c'ala’ sbey to
yul sbeal Jerusalén. Ey wan
conoblaj c'al wan aldealaj
bey jix ec' naj cuywal. 23 ]a'
yet junel, ey jun mac txequel
jix sk'anlen tet Jesus jaxca ti":

—Mamin, ¢jaywanne mi eb
0j colcha 0j? Xi naj tet Jesus.

Jix yalon Jesus tet naj tu":

24 _AKk'wej je yip je yoc bey
jun jaxca yali' puerta. Yutol
chiwaleex, ec'alebchiyak'le
yoqui, pero ma ske' yoc eb.
25 Yutol ja' Dios, laan jaxca
junoj a na. Chi a waan o0j,
chi smajchen sna. Oj lawoj
tu', jaxa jaex chex can linan
sti' na tu', oj to je yak'le je
yawi octoj jaxca ti': “Mamin,
jajon octoj ja wetoj,” je chi
tole. “Man wotaj 0j jex, catu'
man wotaj ojbeyeyjexocoj,”
Xi eltej oj tak'woj. 26 “Pero ila
jix cu low ja wetoj. Jix jon ja
cuy yul calle bey cu conob,” je
chi oj je yalon tet. 27 Pero 0j
tak'woj Dios e exjaxcati': “Jix
wal e ex, tol man wotaj oj jex,
catu' man wotaj oj bey ey ex
oc 0j. Elan nej je masanil jex
che yun penail,” Xi Dios e ex.
28 Ja' titu' caw oj mi'chcha je
c'uljeyok'i. Yu ojjeyilatol ey
ec' Abraham, Isaac, yetoj Ja-
cob c'al masanil eb Xejab Dios
ey ec' eb bey ey oc Dios yin
Yaawil oj. Jal jex pax xin,

sti'laj ey jex can el 0j. 29 Ey eb
o0j tit bey jun jun lugar. Ey eb
0j tit bey chi aol c'u, c'al bey
chi to can c'u. Ey eb 0j tit bey
norte, c'al bey sur, catu' oj ey
chotan eb low yin meXa bey
ey oc Dios Yaawil. 30 Ey mac
c'am xa c'al nioj yel oc apnoj
cu xol tinani'. Pero ja' yet
jun tiempoal tu', oj oc eb yin
yel miman yel oc apnoj titu'.
Ey pax mac caw miman yel
oc apnoj cu xol tinani'. Pero
ja' yet jun tiempoal tu', oj oc
pax eb yin c'am xa nioj yel oc
apnoj titu', Xi Jesus.

Scus C'ulal Jesus Yu Eb A
Jerusalén
(Mateo 23:37-39)

317Ja' yet jun c'ual tu', jix
apniwan eb fariseo. Jix yalon
eb tet Jesus jaxca ti":

—Asi', elan bey junlugar ti',
yutol chi yoche naj Herodes
chach yak' cam oj, Xi eb tet
Jesus.

32 Jix yalon Jesus tet eb
jaxcati:

—Ja' jun winaj tu', caw je-
lan ton jaxca junoj no' wax.
Asi', al tet naj jaxca ti": “Ilala,
tinani' c'al yecal, chi wi' el
eb pena espiritu yin eb dnima,
catu' chi wak'on pax wa'xoj
sc'ul eb ya' ey. Ja' yet caabe,
chi lawi c'al can jin mulnail
ti', je chi tet naj,” Xi Jesus.
33 Pero jainti', oj jin bey c'al
tinani', yecal c'al caabe. Yu-
tol sowalil asan bey Jerusalén
chi ak'le cam eb Xejab Dios.

34 Chi wal e ex ti' jex a
Jerusalén, che mak' cam eb
Xejab Dios. Ja' wan xa eb
chejbiltej yu Dios je xol, che

k'ojch'enne eb. Ec'al el jix
woche jix jex wawtetej jin
c'atan an, jaxca junoj no'
caXlan chi sk'uttetej yune'
catu' chi smooni, pero ma yal
je cul. 35 Ab wej, ja' jun je
conob tu', tz'inini oj yun can
0j. Chi wal e ex, c'am xa bey
0j je yil win an, masanta' yet
0j je yalon jaxca ti': “Kal wej
watx' k'ane tet jun chejbiltej
yu naj Kaawil ti',”™ je chi, Xi
Jesus tet eb.

14

Jun Wingj Jix Mal A Oj, Jix
Wa'xi Can Yu Jesus

17a' yet jun sc'ual xewilal
eb Israel jix bet ec' Jesus low
bey sna jun yaaw fariseo.
C'uxan ey pax wan xa eb yet
fariseoal chi majon yila. 2Ey
jun winaj jix mal a yu jun
ya'bil, ey ec' naj sattaj Jesus
titu'. 3Jix yalon Jesus tet eb
cuywam yin sley Moisés tu',
c'al tet eb fariseo jaxca ti"

—¢Ey mi sleyal chi kak'
wa'xoj sc'ul junoj ya' ey yet
sc'ual xewilal, ma c'amaj? Xi
Jesus tet eb.

4Pero tz'in xa c'al Xi eb. Jix
oc mitx'an Jesus yin naj ya' ey
tu'. Jix yak'on can wa'xoj sc'ul
naj. Jix yalon tet naj tol chi
paxtoj naj. 3Jix c'al lawi jun
tu', jix yalon tet eb fariseo tu'
jaxcati:

—K'inaloj ta ey junoj je
burro, ma junoj je wacax chi
to yul junoj jolan. Cax c'al
sc'ual xewilal, ¢tumi c'am chi

to je yi' atej yin eymanil? Xi
Jesus tet eb.

6 Pero ma xa na'cha spa-
jtzen nioj eb tet Jesus.

Sk'aneal Anima Chi Awtele
Bey Junoj K'in Nupil

7]a' yet jix yilon Jesus, tzet
jix yute sba eb awtebil low
yetoj bey jun low tu', tzet ut-
bil tol ja' bey chi ey chotan
eb mimej winaj, ja' tu' chi ey
chotan eb.” Yuxan jix yal tet
ebjaxcati"

8 —Ta ey bey chex awtele
bey junoj k'in nupil, manche;j
jex ey chotan bey chi ey
chotan eb mimej winaj. Tala
c'uxan ey junoj xa awtebil yel
miman yel oc apnoj je yintaj
chi apni. 9Jaxa tala yalon naj
awtene jex tu' e ex jaxca ti"
“Elan yul jun Xila ti', catu' cha
wak'on tet naj ti',” Xi tala jex
utelei. Yuxan, sowalil ja' xol
eb c'am nioj yel oc apnoj chex
apni. Caw che yak'je q'uixwil
0j. 10]a' yet chex awtele tu'
xin, yel watx' ja' xol eb c'am
yel oc apnoj chex apni chotan
0j, yet watx' ja' yet chi jul ec'
naj awtene jex tu', chi yal e
ex jaxca ti: “Jaach wamigo,
asi' eyan chotan bey chi ey
chotan eb mimej winaj tu',”
Xiojab e ex. Jaxca tu' xin, caw
miman je yel oc apnoj yul sat
eb ey oc je yetoj yin meXa tu'.
11 Yal c'al mac chi yi' can a
sba, oj i'le ey 0j, c'am xa nioj
yel oc apnoj yet tu'. Pero eb
chiyi' ey sha, ja' eb oji'le can
a 0j, ja' ton eb miman oj yun
yel oc apnoj, Xi Jesus.

* 3k
13:35 Salmos 118:26 14:7 Ja' wan Xila bey scawilal Xila naj a na tu', ja' tu'

chi ey chotan eb yel miman yel oc apnoj.

12 Catu' jix yalon tet naj
awtenen tu' jaxca ti":

—Ja'yet cha wa'nen miman
0j lo'be, manchej ja wawte
eb ja wamigo. Manchej ja
wawte pax ja mam, c'al ja
wuXtaj, eb ja wican, yetoj eb
ja vecino be'om. Yutol ja'
eb tu', oj jaach yawte pax eb
low yetoj. Jaxa ja cha'on pax
sq'uexel ja wet tu'. 13 Pero ja'
yet cha cha'on junoj ja k'in,
asan eb meba' cha wawte
low ja wetoj, eb man tz'ajan
0j smimanil, jaxca eb coxo',
c'al eb c'am chi ske' yilwi.
14 Ta quey tu' oj ja wute jaxca
tu', caw watx' ja wet ch'al
tu', yutol ja' eb tu', c'am nioj
sq'uexel oj ske' yak'on eb e
ach. Peroja'yetoj pitzcuaeb
watx' sbeybal, ja' yet tu' oj ja
cha' spajja wet tu', Xi Jesus tet
naj.

Sk'aneal Jun Miman Lo'be
15Ja' yet jix yaben jun naj
ey oc yin te' meXa tu' wan tu',
jixyalon naj tet Jesusjaxcati":

—Caw watx' yet eb oj lo'on
pan bey ey oc Dios yin Yaawil
0j, Xi naj tet Jesus.

16 Jix yalon Jesus jun xa
K'ane ti":

—Ja' junel, ey jun winaj
ec'al dnima jix bet yawtetej
low yetoj. 17]Ja’ yet jix a apnoj
stiempoal yoc junlowo tu', jix
Xejontoj jun smoso sto yalon
tet eb awtebil yu tu' jaxca ti":
“Titan nej, jix apni stiempoal
yoc lowo, jix swa'xi,” Xi naj
moso tet eb. 18 Pero jun jun
c'al eb, jix yal eb tol ma ske'
sto eb. Jix yalon naj babel
jaxcati': “Tol ey jun jin tx'otx’

tol to jix jin mana, sowalil
chintowila. Chawak' miman
c'ulal win an, man 0oj jin toj
an,” Xi naj. 19Jix yalon jun xa
jaxca ti: “Tol ey joeb moan
jin mulnawom wacax jix jin
mana. Sowalil oj jin toj wak'
porobal eb, tzet utbil smulna
eb. Cha wak' miman c'ulal
win an,” Xi naj. 20 Jix yalon
paxjun xajaxcati': “Tol to jix
oc wethi an. Yuxan ma ske'
jin toi,” Xi naj. 21Ja' yet jix
jul naj moso tu', jix yalon naj
tzet c'al jix yute tak'woj sbha
masanil eb tet. Yuxan caw
jix tit sjowal naj patrén tu'.
Jix yalon naj tet jun smoso
tu' jaxca ti": “Asi' eyman yul-
laj calle, c'al yul-laj sheal jun
conob ti'. Cha wi'tej eb meba',
eb man tz'ajan oj smimanil,
eb coxo', c'al eb c'am chi ske'
yilwi,” Xi naj tet smoso. 22 Jix
lawi sbet ec' jun moso tu', jix
yalon tet spatron tu' jaxca ti":
“Mamin, jix jin bet wi' eb jix
ja wal tu', pero colan to c'al,”
Xi smoso naj tu' tet naj. 23Jix
yalon naj patrén tu' tet naj
jaxca ti' junel xa: “Ja’ tinani',
asi' bey wanoj xa calle sti'laj
conob, c'al bey wanoj xa be
titu'. Chach to ja wal tet eb
anima sowalil chi tit eb yet
watx' oj no jin na ti' yu eb.
24 Chi wal e ach, c'am junoj
eb babel awtebil wu tu' an, 0j
ske'slowbeyjun mimanlo'be
ti',” Xi naj patron, Xi Jesus.
Sowalil Bejan Sc'ul Yaben
Sya'il Mac Chi Ec' C'al Cuywoj
Yintaj Jestis
25 Ja' yet junel, ec'al dnima
jix oc tzajan yintaj Jesus.
Yuxan jix meltzotoj jacan yin

eb catu' jix yalon tet eb jaxca
ti':

26 _Ta ey mac chi yoche
chi oc cuywoj wintaj an, pero
yelmiman yel oc apnoj smam
Xutx wintaj sna'oni, ma yetbi,
ma yuninal, yuXtaj, yanab,
ma sk'inal, ta quey tu' sna'on
jaxca tu', tol yel miman yel
oc apnoj wan ti' wintaj an.
Ma ske' yec' c'al cuywoj win-
taj an. 27Ja' eb c'am chi yal
sc'ul chi yil sya'ilal jin ya'il oj
an, eb man bejan oj sc'ul yoc
yin culus jin ya'il oj an, ma
ske'yec' c'al cuywoj eb wintaj
an. 28 K'inaloj ey junoj jex
che yoche che wa'ne junoj je
na mimantaj che yoche che
yute. Ja' yet c'am to che
mitx' oc je wa'neni, ;tumi ta
c'am che yi' je cuenta yin sha-
belal jantaj tumin chi lawi
yin, catu' che yiloni ta chiyab
je tumin yu swa'xi jun na tu'?
29 Ta c'am che yi' je cuenta
sbabelal, asanne mi yich chi
ey can 0j, catu' chi lawi je
tumin je yu. Ja' eb chi iloni
tol c'am chi lawi je yu, chex
tzeele yu eb. 30 Chi yalon eb
je yin jaxca ti": “Ja' jun winaj
ti', jix tz'aj Xa' oc swa'nen jun
na ti', pero ma wa'xoj yu,” Xi
eb. 31 ;K'inaloj ey junoj rey,
chi to yak'le jowal yetoj junoj
Xa yet reyal, pero asan pax
ch'an laoneb oj mil soldado
chi yi'toj yetoj. Jal jun xa tu',
ey paxjunc'al ojmilebi'bil oc
yu. Ja' yet c'am to chi to jun
txenne yet tu', tumi ta c'am
chi cam sna'on sic'lebil ta oj
yak' ganar yetoj eb soldado
chi yi'toj tu'? 32 Ta c'am chi
yak' ganar chi yabe, chi yatoj

Xejab bey jun xa rey tu' yet
naat to ey. Tol chi sk'anle tzet
utbil chi yun stan jun jowal
tu'. 33 Yetoj pax oj, yal c'al
mac txequel jex c'am chi yal
je c'ul che bej can masanil
tzettaj yetal ey e ex, ma ske'je
yec' c'al cuywoj wintaj an, Xi
Jesus.

Ey Smey Ta Jaxca Nioj
Atz'am Q'ueynaj Xa Sc'a’chi'al
Ta Jaxca Tu' Chi Kun Can E1 Oj

(Mateo 5:13; Marcos 9:50)

34Ja' atz'am atz'am, watx'
atz'am, ey yopiso atz'am.
Pero Kk'inaloj ta chi q'uey
sc'a'chi'al atz'am tu', stzet to 0j
yun sc'a'chi'bi pax 0j? 35 C'am
xa yopiso. Cax c'al chi ale
ey sat tx'otx', cax c'al chi to
sc'alil oj abono, tutun c'am xa
yopiso. Tuxa c'al chi k'ojle el
0j. Ja' wan jix je yab ti, na'
wej tej sic'lebil, yutol jaexti,
laan jex jaxca atz'am, Xi Jesus
tet eb.

15

Sk'aneal Jun No' Me' Jix

Q'ueytoj

1 Masanil eb tejom el to-
labal c'al wan xa eb pena
chi el yuneni, jix apni eb
yaben sk'ane Jesus. 2Yuxan
jix al-le sk'umal Jesus yu eb
fariseo c'al eb cuywam yin
sley Moisés, jix yalon eb jaxca
i

—Ja'jun winaj ti', chi c'al Xa'
eb pena chi el yunen sc'atan,
catu' chilow pax yetoj eb.

3Catu'jix yalontej Jesus jun
k'ane ti', yet watx' chi na'cha
el yu eb. Jix yalon jaxca ti":

4 —K'inaloj ta ey junoj
winaj ey junoj ciento sme'
catu' chi q'ueytoj junoj no'.
C'am mi chi sbej can wan
noventa y nueve no' naj bey
ac'al tu' catu' chi to naj seyon
ec' jun no' jix q'ueytoj tu',
masanta' c'al chi ilcha no' yu
naj. 5Ja' yet chi txax no' tu'
yu naj, chi yi'ontej naj yin
tzala c'ulal. 6Ja' yet chi apni
bey sna xin, chi syamban oc
jantaj eb swatx'il dnima naj
c'al jantaj eb ey scawilal naj
tu', catu' chi yalon naj tet
eb jaxca ti": “Ja' no' jin me'
jix q'ueytoj an, ja' tinani',
jiX txax no' wu an, yuxan,
tzalan nej wetoj an,” Xi naj.
7 Quey tu', Kk'inaloj ta ey
noventa y nueve dnima watx'
chi yute sba, man sowalil
0j chi sna' sha sc'ul eb yin
spenail sna'oni. C'am mac chi
tzala sc'ul yu eb bey satcan
tu'. Pero chiwal e ex an, ta ey
junoj penawom chi sna' sha
sc'ul catu' chi sq'uexponen
sna'bal, ja' yu jun anima tu'
Xin, tx'oj xa wal tzala c'ulal
chi oc bey satcan yu eb angel.

Jun Tujan Tumin Jix
Q'ueytoj

8 Ma k'naloj tinani' ta
ey junoj ix ix, ey laoneboj
stumin, pero ta chi q'ueytoj
junoj ch'en. Tumi c'am chi
sejtene ix yul sna tu', chi c'oli
sq'uison sna ix tu' yin c'uan
c'ulal, catu' chi c'oli seyon ec'
ch'enjix q'ueytoj tu' masanta'
c'al chiilcha ch'en yu ix. 9]a’
yet chi txax ch'en tu' yu ix,

chi syamban oc eb swatx'il
ixal ix, c'al jantaj eb ix ey
scawilal ix tu', catu' chi yalon
ix tet eb jaxca ti': “Ja' ch'en
jin tumin jix q'ueytoj an, ja'
tinani' jix txax ch'en wu an,
yuxan tzalan nej wetoj an.”
10 Quey ton tu' chi yun yoc
mimej tzala c'ulal bey satcan
yu eb dangel, yet chi yilon eb
sna'on sha junoj penawom
yin spenail catu' chi sq'uexon
sna'bal, Xi Jesus tet eb.

Jun Naj C'aale Jix Yetne El
Settaj Yetal

117ix yalon pax Jesus tet eb
jaxcati"

—Ey jun winaj ey cawan
sc'aal. 12Ja' naj tzunan unin
jix yal tet smam: “Mamin, ak'
jin tzetal beytet ta' oj wi' tu'
an.” Ja' yet jix yak'on naj
mame tu' set yetal tu' xin,
13jix c'oli syamban a set yetal
naj tu', catu' jix xonon el naj.
Jix to naj bey jun conob caw
naat. Ja' titu' jix sq'uey el stu-
min naj yin spenail. 14Ja' yet
Xax q'uey el smasanil stumin
naj tu', jix apni jun miman
wail bey jun conob tu', catu'
jix c'oli yoc naj yin cus c'ulal.
15 Quey ton tu' jix yun sto
seyon smulnail naj yintaj jun
winaj yul conob tu', catu' jix
chejletoj naj bey jun ac'al ilo
txitam yu naj.* 16 Jix yochen
xa c'al naj slo'on sat te' te'
naj chi slo' no' txitam tu', yu-
tol caw chi nocha naj, pero
c'am mac chi ak'on nioj slo'be
naj. 17 Quey to tu' jix yun

*
15:15 Ja' yul sley Moisés chi yaloni, tol c'am chi ske' Xi'on Xi'beal txitam yu eb
Israel, yuxan caw q'uixwiltaj steynele txitam yu junoj eb.

sna'oni: “;Tzet yuxan, quey
tu' chi wute jin ba an? ¢Tumi
jantaj eb naj smoso naj jin
mam an, catu' chi yak' pax
sobra lo'be tet eb naj? Jal
jin pax an xin, chi wak' cam
jin ba yu wail titi' an,” Xi naj.
18 0j jin paxtoj bey sna naj jin
mam tu' an, catu' oj walon tet
naj: “Mamin, jix oc jin mul
tet Dios an, catu'jix oc pax jin
mul e ach an. 19 Man xa jin
moo oj chin ja wal oc ja c'aal
0j an, jaxca junoj ja moso chi
wun oc an,” Xi naj yin sna'bal.
20 Catu' jix a linan naj, jix to
bey smam tu' xin.

Ey to wal yapni naj sc'atan
smam tu', catu' jix yilontoj
naj mame tol ja' sc'aal naj chi
apni, eyman jix to naj Xa'on
sc'aal tu'. Jix oc lacan naj yin
naj, catu' jix oc pax tz'uban
naj yin sti' naj yu tzala c'ulal.
21Ja' naj c'aale tu', jix yal naj
tet smam jaxca ti": “Mamin,
jix ocjin mul tet Dios an, catu'
jix oc jin mul e ach an, catu'
man xa jin moo oj chin ja wal
oc ja c'aal oj an,” Xi naj tet
smam. 22 Pero ja' naj mame
tu', jix yal naj tet eb moso
ye yintaj jaxca ti": “Eyman, i'
wej tej an pichile caw watx'
yili, catu' che yaon oc an yin
naj, catu' che yaonocscolk'ab
naj, catu' che yaon pax oc
xanab naj. 23T wej pax tej
no' wacax lo'tzebil, catu' che
potx'on cam no', tol oj culow
wej, catu' oj oc sk'inal naj.
24 Yutol ja' jun jin c'aal ti
quichan tol camnaj xa ye naj,
ja' tinani', jix pitzc'u a naj.
Q'ueynaj ta' toj naj, pero ja'

tinani', jix yak' jul sba naj,”
Xi naj mame tu'. Catu'jix oc
sk'inal naj tu' xin.

25]a' yet jix apni naj tzunan
unin tu' xin, c'am naj babel
c'aale ey ec' 0j yutol ey to naj
mulnail. Ja' yet jix apni naj
babel] c'aale tu' scawilal na
xin, jix yaben naj tollalan yoc
bit' c'al canal. 26 Jix yawtentej
jun smoso smam naj tu', jix
sk'anlen naj tet: “;Tzet yuxan
ey jun K'in ti'?” Xi naj. 27Jix
tak'wi naj moso tu' tet naj, jix
yalon naj jaxca ti": “Yu naj ja
wuXtaj jix juli, yuxan ey oc
K'inti'. Jix mak'le camno' wa-
cax lo'tzebil yu ja mam, yutol
jix jul naj ja wuXtaj tu' yin
tzala c'ulal,” Xi naj moso tu'.
28 Ja' naj babel c'aale tu' xin,
jix tit sjowal naj sic'lebil. Ma
Xa' sc'ul naj yoctoj naj yul na
yu sjowal sc'ul tu' xin, mas-
anta' c'al jix eltej naj mame,
jix jul smonten naj, yet watx'
chi octoj yul na tu'. 29 Catu'
jix tak'wi naj tet smam jaxca
ti": “Ilala, ey xa tiempo jaach
c'oli wak'on servil an, catu'
c'am bey pena chi wute jin
ba e ach an. Jainti', caw ji-
jyom jin c'al e ach an. Pero
c'am junel oj cha wak' pax
junoj yune' jin chiw jin chi'
yetoj eb naj jin watx'il anima
an. 307Jal yet chi jul jun naj
ja c'aal jix bet q'ueyon can
el ja tumin yin spenail yetoj
eb ix xec' ix iX, cha mak'on
pax cam no' wacax lo'tzebil,”
Xi naj tet smam. 3! Catu' jix
yalon naj mame tu' tet naj
jaxca ti": “Cha c'aal, jaachti,
ey jaach c'al ta' ec' wetoj an.
Ja' masanil jin tzet yetal an,

ja wet c'al ta' ye wetoj an.
32]a' tinani' xin, smoo ton cu
cha'on sk'inal naj ja wuXtaj
ti', c'al cu tzala yu naj, yutol
ja' jun ja wuXtaj ti', quichan
tol camnaj xa ta' ye naj, ja'
tinani', jaxca tol jix pitzc'u a
naj. Q'ueynaj ta' toj naj pero
ja'tinani', jix yak' jul sha naj,”
Xinaj mame tu'.

16

JunNaj Maromo Caw Jelan

17ix yalon pax Jesus tet eb
scuywom jaxca ti";

—Ey jun naj be'om ey jun
smaromo naj. Jix yabtej naj
be'om, tol lalan sq'ueyle el
stumin naj yu naj maromo
tu'. 2]Ja' naj patron tu', jix
awteletej naj, catu' jix yalon
tet naj jaxca ti: “Ey jun chi
wab ja win an. Ja' tinani,
sowalil cha wak' cuenta yu
ja wopiso ti', c'am xa chi ske'
chach mulna wintaj an. Man
xa chach oc jin maromo oj
an,” Xi naj tet smaromo tu'.
3 Catu'jix sna'on naj maromo
tu' jaxca ti: “¢Tzet 0j wun
an? C'am xa jin mulnail an,
pero c'am wip an jin k'uo
tx'otx' an, catu' chin q'uixwi
jin K'anon tumin an,” Xi naj
yul sc'ul. 4Catu' jix sna'on naj
jaxca ti": “Wotaj tinani', tzet
0j wun an, yu yet chi tan el
WOpiso an ey xa eb wamigo
chin cha'on an,” Xi naj yul
sc'ul. 5Jix c'oli yawten eb ey
sjec'tet spatrdntu'yinjunjun
tajil. Jix sk'anlen tet naj ba-
bel jix jul jaxca ti": “¢Jantaj ja
jec' tet jin patrén?” Xi naj tet.
6“Cien barril aceite comer jin

jec' tet naj,” Xi naj. “Ta quey
tu' ja jec' aceite tu' xin, ja'
jun yuunal ja jec' ti'. Eyan
chotan oj, wa'ne junoj xa, cin-
cuentane cha wute ja tz'iben
can ocyin,” Xi naj maromo tu'
tet. 7Jix lawi c'al tu', catu' jix
sk'anlen tet jun xa. “Jal jaach,
jaachti', ¢jantaj ja jec'?” Xinaj
tet. “Jainti', cien quintal trigo
jin jec' tet naj,” Xi jun xa tu'.
“Ta quey tu' xin, ja' yuunal
jajec' tu'. Ochenta quintalne
chi yun ja tz'iben can oc yin,”
Xi naj tet. 8Jix yalon naj pa-
trén tu', tol jelan jun maromo
tu' yin elk'an, yuxan ja' eb
yul yiban k'inal ti', yel xa c'al
jelan chi yute sbha eb yin yul
yet yintaj eb ey xa saj K'inalil
Dios yin spixan.

9 Chi wal e ex, ja' ch'en tu-
min, comon c'al chi to ch'en
yin spenail. Pero ja' je yet
jaexti' xin, yin ojab swatx'ilal
che k'anbalne, yet watx' ey
eb oj je yamigone je ba yetoj.
Ta quey tu' che yute jaxca tu',
ja' yet oj lawoj yoc yopiso jun
ch'en tumin tu' je yu, Dios 0j
cha'on je yapni bey ey jun je
nayin junelne.

107a' eb watx' c'al chi yute
sba yetoj nioj tzet yetal chi
ak'le yul sk'ab, ta tol miman
pax tzet chi ak'le yul sk'ab eb
tu', watx' c'al chi yute pax sha
eb yetoj. Jal eb pena chi yute
sba yetoj nioj tzet yetal chi
ak'le yul sk'ab eb tu' xin, yetoj
pax oj, cax c'al miman tzet
chi ak'le yul sk'ab eb, man
c'al ta' watx' oj chi yute sba
eb yetoj. 11 Yuxan, ta man
watx' oj che yute je ba yetoj



LUCAS 16:12

sbe'omal bey yul yiban k'inal
ti', ¢tumi oj ak'le yul je k'ab
ja'caw be'omal ey bey satcan,
che na'? 12 Yetoj pax oj, ta
man watx' oj che yute je ba
yetoj tzet man je yetoj, ¢tumi
ta chi ak'le yul je k'ab wan
tzet yetal caw je yet ey bey
satcan? 13 C'am junoj mac
txequel chi ske' jun laan c'al
yak'on servil cawan o0j spa-
trén. Yutol ja' naj chi scajle
sba yetoj junoj, catu' chiscam
c'ulne sba pax yetoj junoj xa.
Ey jun chi sjije naj tzet chi
yala, catu' jun xa c'am yel
oc apnoj yul sat naj. Yuxan
c'am chi ske' jun laan je cam
c'ulnen je yak'on servil Dios
c'al je cam c'ulnen ch'en tu-
min, Xi Jesus tet eb.

14 Ja' yet jix yaben eb
fariseo tzettaj jix yal Jesus tu’,
tutun asan yin stumin eb ey
oc sna'bal. Yuxan jix buchwa
eb yin Jesus. 15]Jix yalon naj
tet ebjaxcati"

—Jaexti’, asan sattaj eb
anima watx' che yute je ba.
Pero yotaj Dios tzet utbil yili
je pixan. Ja' wan tzet miman
yel oc apnoj yul sat &nima,
c'am chi Xa' sc'ul Dios.

Ja' Sley Moisés

16 Ja' sley Moisés c'al tzet
tz'ibebil can yu eb Xejab Dios
peyxa, jix oc yopiso masanta'
c'al jix jul naj Juan Bautista.
Jal tinani' xin, yet tax c'al jix
jul naj Juan tu', jix el yich
yal-le watx' k'ane tzet uthbil
chi yun yoc Dios yin Yaawil
0j eh, catu' ec'al eb chi yak'
yip yoc yin jun ey oc Yaawil
tu'. 17 Pero yel xa c'al ya'taj

stan el jun sletrail jun ley tu'
yintaj tet stan el satcan c'al
sat tx'otx' ti'.

Jix Yaltej Jesus Yu Eb Chi
Spo'le Sba Yetoj Yetbi

18 Ta ey junoj winaj chi
spo'le sba yetoj yethi, catu'
chi yi'on junoj xa ix, mul chi
yun jun winaj tu' jaxca tu'.
Ja'c'ala’ junoj winaj chi i'on
junoj ix ix chi spo'le sha yetoj
yichamil, mul chi yun pax oj,
Xi Jesus.

Sk'aneal Jun Be'om Yetoj
Naj ChiYij Ldzaro

19 Catu’ jix yalon Jesus jun
xa K'aneal ti': —Ja' junel, ey
jun winaj caw be'om. Ja' an
pichile caw ey stool chi yaoc
naj. Watx' c'al tzet chi slo' jun
jun c'u. 20 Ey pax jun winaj
chi yij Lazaro, caw meba' naj.
Ey wan mimej yabil ey oc
yin naj. Asan c'al sti' sna jun
be'om tu' chi bet ey chotan
naj. 21 Chi yochen naj chi slo'
sc'ail slo'be jun be'om tu' chi
ey c'otlaboj yalan smeXa. Ja'
wan no' tx'i' chi jul ec' oj, ja'
no' chi lek'on sat wan ya'bil
ey oc yin naj tu'. 22 Jix jul
sc'ual scam naj xin, jix i'letoj
spixan naj yu eb dangel. Jix
apninaj sc'atan naj Abraham
beyjunlugar chiyij Watx'ilal.
Ja'c'ala'jix jul pax sc'ual scam
jun be'om tu'. Jix muji naj tu'.
23 Pero ja' spixan, ja' jix apni
bey ey spixan eb camnaj. Ja'
yet lalan yaben sya'il bey jix
apni tu', jix a t'anan oj. Jix
yilontoj cawan dnima naat. Ja'
naj Abraham yetoj naj Lazaro
ey ec' eb scawanil. 24 Jix a
yaw naj tu', catu' jix yalon

jaxca ti': “Mamin Abraham,
c'am mi chi ok’ ja c'ul win
an. Cha chejtej naj Lazaro jin
c'atan jin k'an an. Ya ojab
eytoj yiximal sk'ab naj xol ja'
chijulyaon octojnajyuljin ti'
an, yutol ey jin ec' xol sya'tajil
xol k'ak' ti' an,” Xi naj be'om.
25 Jix yalontej naj Abraham
tu' tet naj jaxca ti: “Jaach
wuXtaj, na'tej caw watx' jix
yun ja wec' yul yiban k'inal
tu'. Jal pax naj Lazaro ti' xin,
caw c'am nioj swatx'ilal jix yil
naj. Jal tinani' Xin, lalan Xa'on
smimanil sc'ul titi'. Jal jaach
lalan ja waben sya'il tinani'.
26 Yetoj pax 0j, ey jun miman
jo'be naat yich snan cu xol
wej. Yuxan, cax c'al ey eb
ey ec' titi' chi yoche chi to e
ex tu', c'am chi ske' sk'axpon
eb. Yetoj jex pax o0j, c'am
chi ske' je K'axpon ec'tej titi',”
Xi naj Abraham tu'. 27 “Ta
quey tu' xin, Mamin Abra-
ham, c'am mi cha chejtoj naj
Lézarotu'bey snanajjin mam
an, 28bey ey ec' jowan wuXtaj
an. Chi to yalon yab eb, yet
watx' c'am chijul eb wetoj xol
sya'ilal bey eyjin ec' ti" an,” Xi
naj. 29 “Pero ja' eb ja wuXtaj
tu', ey ec' tzet jix s'ibe can
Moisés c'al tzetjix s'ibe caneb
Xejab Dios tet eb. Yab ojab eb
wan k'ane tz'ibebil can tu',”
Xi naj Abraham tu'. 30 “Yel
ton Mamin Abraham, pero ta
chi yil eb junoj mac txequel
jiX pitzc'u a xol eb camnaj, 0j
sna' sha sc'ul eb yin spenail,”
Xi naj. 3! “Ta c'am chi yab
eb wan tzet tz'ibebil can yu
Moisés tu', c'al wan tz'ibebil

can yu eb Xejab Dios tu', cax
c'al ey junoj mac txequel chi
pitzc'u a xol eb camnaj tu/,
ma c'al ta' yaoc eb yin sc'ul,”
Xi naj Abraham tu' tet naj, Xi
Jesus.

17

Caw Ey Smey Ta Chi Kak'
Ey Q'uey Junoj Xa Mac Txequel
(Mateo 18:6-7, 21-22; Mar-
€08 9:42)
17ix yal Jesus tet eb scuy-
wom jaxca ti":
—Sowalil chi jul wan tzet
yetal chii'on etex el cuna'bal.

Pero ok'bal c'ule eb chi ak'on
etex el sna'bal yet animail.

2 Ta ey mac chi ak'on etex el
sna'bal junoj unin, yel watx'
yet ta chipixle oct'unan junoj
miman ch'en yin snuk’, catu'
chi k'ojle eytoj xol ja' mar, yet
watx' c'am to chi ak'le etex el
sna'bal jun unin tu' yu, catu'
0j Xa'on spaj yu jun tu'. 3Yu
tu' xin, il wej c'al je ba. Ta
ey junoj je yet animail chi
oc spenail e ex, che tenchane
yin spenail tu'. Ta chisna'sha
sc'ul, che yak' miman c'ulal
yin junelne. 4 Cax c'al chi oc
spenail e ach jujeloj chi ec'
c'u, ta chi bet sk'an miman
c'ulal jujeloj e ach jaxca ti":
“Man xa oj wun junel xa,” ta
Xi, sowalil che yak' miman
c'ulal yin, Xi Jesus.

Ey Tzet Chi Ske' Ku Ta Chi
Kaoc Dios Yin Cu C'ul

5Jix yal eb Xejab naj Kaawil
tet jaxca ti":

—Chi cu k'an e ach, cha
wak' kaoc cu c'ul yin Dios, Xi
eb. € Jix yalon Jesus tet eb
jaxcati":



LUCAS 17:7 192

—Ta yel che yaoc Dios yin
je c'ul, cax c'al nian ch'an che
yute je yaon oc yin je c'ul
jaxca junoj shak' mostaza, oj
ske' je yalon tet junoj mimej
te' ti' jaxca ti': “I' atej ja ba
yetoj c'al ja xe'. Asi' xol ja'
mar, ja' ta' tu' chi to ja waw
eytoj ja ba,” ta je chi tet, oj
sjije tzet oj je yala.

Ja' Tzet Smoo Kunen Tet
Mac Chi CuAk'on Servil

7K'inaloj ey junoj cu moso
chicuak'onservil. K'inaloj ey
ec' mulna yin ket, ma ilo no'
me' ey ec' 0j. Ja' yet chi jul
pax naj, “Ocan, eyan chotan
0j, lowan,” ¢tumi ta cu chi tet?
8 C'amaj, “Wa'ne tzet oj jin
lo' an. Cha balon a sk'ab ja
camiX, yajban chin lowi cha
batxontej wan xa tzet chin lo’
an. Oj to lawoj tu' catu' oj
jaach low 0j,” tejan cu chi tet
naj. 9 ¢Tumi ta chi kal pax yu
diosalil tet jun cu moso tu' yu
jiX sjije yunen tzet jix kal tet
tu'? C'amaj. 19Jaxca ton junoj
moso tu', quey jex ton tu'
jaexti'. Ja' yet jix lawi je jijen
masanil tzet chi chejle je jije
yu Dios, smoo che yal jaxca
ti": “Jaonti', cax c'al yak'omal
jon servil Dios, caw c'am kel
0C apnoj nioj, yutol asan tzet
cu cuenta kunen jix kune,” je
chi, Xi Jesus tet eb.

Ey Laonwan Wingj Jix
Wa'xi Can Sc'ul Yu Jestis

117a' yet lalan c'al sto Jesus

yul sbeal Jerusalén, jix ec'toj

naj bey smoon Samaria yetoj
Galilea. 12 Ja' yet jix apni
scawilal jun aldea, ey laon-
wan winaj ey ec' sti' be. Ya'
ey eb yu jun ya'bil chi k'a'toj
dnima yu, chi yij lepra. Yuxan
jix apni eb scawilal Jesus.
13Jix a yaw eb yin ipal jaxca
ti"

—Jesus, c'am mi chi ok’ ja
c'ul kin, Xi eb.

147a' yet jix yilon Jesus yin
eb naj, jix yalon jaxca ti":

—Asi', tx'ox wej je ba tet eb
yak'omal xaambal tet Dios, Xi
Jests tet eb naj.”

Ja' yetlalan sto eb tu', jix el
jun ya'bil yin eb slaonwanil.
15 Ey jun xol eb jix yila, tol
jix el ya'bil yin, jix meltzo
yin eymanil. Jix yalon watx'
k'ane tet Dios yin ipal. 16]Jix
apni sc'atan Jesus, jix ey kaan
yajantaj. Jix ey noan oj, mas-
anta' jix ey xa c'al pitxan sat
tx'otx'. Jix yalon yu diosal tet
Jesus. Ja' naj jix meltzo tu', a
Samarianaj. 17Jix yalon Jesus
tet eb ey ec' titu' jaxca ti":

—¢Tumi man laonwanoj eb
jix wa'xi sc'ul? Jal pax balon-
wan xa eb tu', ¢beytu' ey oc
eb? 18 Tol asan ch'an jun naj
ti'jix meltzo yu yalon yu dios-
alil tet Dios. Pero ilala, man
pax ket conob 0j naj, Xi Jesus
tet eb.

19 Catu' jix yalon Jesus tet
naj jaxca ti':

—Aan linan o0j, paxantoj.
Tol jix wa'xi ja c'ul yutol jix ja

* 17:14 Jix yalon Jesus tet eb naj tol chi to x'ox sba tet eb yak'omal xaambal tet
Dios, yutol jaxca tu' yalon yul sley Moisés, tol chi yun eb yet chi el jun ya'bil tu' yin
eb, yet watx' chi yal eb yak'omal xaambal tu', tol chi ske' yec' eb xol-laj dnima junel

xa. Levitico 13:1-46.

waoc ja c'ul yin Dios, Xi Jesus
tet naj.

Ja' Tzet Oj Yun Yet Oj Oc
Dios Kaawil Oj

20 Ey wan eb fariseo jix
sk'anlen tet Jesus jaxca ti":

—¢Bak'in 0j jul stiempoal oj
swa'xi oc Dios Kaawil 0j? Xi
eb tet Jesus.

—Ja' yet oj oc Dios Kaawil
0j, c'am chi ske'kilon yetoj cu
sat. 21 Ma ske' kalon jaxca ti":
“Tol ja' titi', ma tol ja' titu',”
man cu chi 0j. Yutol ja' yin cu
pixan jun jun jon ey oc Dios
Kaawil 0j,7 Xi Jesus tet eb.

22 Catu' jix yalon tet eb
scuywom jaxca ti":

—Ey jun tiempoal oj jul oj,
catu' oj je yalon jaxca ti":
“Tol oj wal chi jul jun Ak'bil
Yopiso yu Dios xol eb ket an-
imail junel xa, cax c'al jun
ojab ch'an c'u,” je chi oj je
yaloni. Pero man oj jul oj.
23 Ey eb oj alon e ex jaxca
ti: “Tol ja' titi',” ma, “Tol ey
ec' titu',” Xi eb oj yalon eb.
Pero manchej jex oc tzajan
yintaj eb. 24 Yutol jaxca yet
chi letz'lon c'u caw miman
txequel, quey tu' oj yun jin
jul yet jun c'ual jain Ak'bil
Wopiso yu Dios xol eb ket an-
imail ti' an. 25 Pero ja' tinani',
sowalil oj wab sya'il sic'lebil.
0j jin intajnele el yu eb anima
yet jun tiempoal ti' an. 26 Ja’'
yet 0j jin jul pax 0j, jaxca tzet
jix yun yul stiempoal naj Noé,
quey tu' tzet oj yun eb yet 0j
jinjul tu' an. 27 Yutol ja' 4nima

yet jun tiempoal tu', tol chi
low eb, chi yuc' ja' eb. Ey
eb tol chi oc yethi. Ey eb
chi yatoj scutz'in alibeal. Toj
chi sna' eb ta ey tzet oj jul
yiban eb. Quey c'al tu' chi
yun eb, masanta' c'al yet jix
jul sc'ual yoctoj Noé yul te'
arca. Jix jul jun miman nab
tu', catu' jix cam masanil eb.
28 Ja'c'ala’ pax yul stiempoal
naj Lot. Toj ey pax tzet chi
sna' dnima. Tol chi low pax
eb c'al yuq'uen ja' eb. Chi
manwi eb, chi txonwi eb. Chi
awalwi eb. Chi swa'nen sna
eb. 29 Pero ja' yet jix eltej naj
Lot bey conob Sodoma tu', jix
eyol k'ak' yetoj wan ch'en coc'
ch'en caj xininaj yili yu s'a'toj.
Jaxca xa c'al yey nab, quey
xa c'al tu' stit ch'en satcan tu'.
Yuxan jix cam masanil dnima
yu. 30TJaxca jix yun yet jun
tiempoal tu', quey tu' oj yun
yet jun c'ual yet 0j jin jul an,
jain, Ak'bil Wopiso yu Dios
xo0l eb ket animail an.

31 Ja' yet jun c'ual tu', ja'
mac ey atoj Xumuc spananil
sna,* cax c'al ey settaj yetal
ey can yul na tu', manchej ec'
je yi'toj. Yetoj eb eytoj bey
smulnail, manchej jex to bey
je na. 32Na' wej tej tzet jix tit
yiban ix yistilnaj Lot. 33Ja'eb
c'am chi yoche chi cami, chi
sbej can jun k'inale eb tol ey
c'alyintobalk'inal. Jal pax eb
bejan sc'ul scam jin ya'il oj an
xin,ja'tonebtu'oji'onk'inale
tol ey c'al yin tobal k'inal.

34 Chi wal e ex, k'inaloj

T 17:21 Yin griego chi yal jaxca tu’, ma jaxca ti': “Yutol ja' cu xol ti' ey oc Dios

Kaawil 0j”.
eb dnima xew bey yiban eb tu'.

¥ 17:31 Ja' wan na yet tiempo tu’, panan %umuc eb. Ey bey chi atoj

ey cawanoj mac txequel chi
wey sat x'at yet jun ak'bal
tu', jun oj i'letoj, jun oj can
0j. 35 K'inaloj ey cawanoj ix
lalan scawni, jun oji'letoj, jun
0j can oj. 3¢ [K'inaloj ta ey
pax cawanoj winaj junne chi
mulnai, jun oj i'letoj, jun oj
can o0j. Ja' wan oj i'letoj ja'
ton eb ey oc sc'ul yin Dios,] Xi
Jesus tet eb scuywom tu'.
377a’ yet jix yaben eb wan
tu',jix sk'anlen eb tetjaxcati':

—WuXtaj, ¢Beytu' 0j yun oc
jaxca tu'? Xi eb.

—Yal c'al bey telan can
junoj mimanile camnaj xa,
ja' tu' chi syamba sba no' mij.
Quey tu' 0j yun je yotajne el
0j yet oj je yilon jun lugar tu',
XiJesus tet eb.

18

Sk'aneal Jun Ix Camnaj Xa
Yichamil Yetoj Jun Naj Yaaw
17ix yaltej Jesus jun k'aneal
ti' tet eb scuywom, yu yalon
yab eb, tol watx' chi txali c'al
eb tobal k'inal, catu' c'am chi
isabi a eb. 2]Jix yalon tet eb
jaxcati':

—Ja' junel, ey jun naj yaaw
bey jun conob. C'am yel oc
apnoj Dios yul sat naj. C'am
pax yel oc apnoj eb yet ani-
mail naj yul sat. 3Ja' bey jun
conob tu, ey jun ix ix camnaj
xa yichamil. Jun jun c'al c'u
chi apni ix sattaj naj yaaw
tu'. Chi apni yalon ix jaxca
ti": “Ey jun nima ac'ul oc win
an. ¢C'am mi chin ja wa'ne el
yetoj?” Xiix. 4Pero c'am c'al
chi yal sc'ul naj chi swa'ne
jun jowal tu'. Yuxan, ja'c'ala’

sjul ec' ix yalon sha. Pero
niXtejal jix sna'on naj jaxca
ti": “Jainti', c'am yel oc apnoj
Dios yul jin sat an. C'am pax
yel oc apnoj junoj dnima yul
jin sat an. 3 Pero ja' jun ix ix
ti', jun jun c'al c'ujaxca ti' yul
ec'ix jin c'atan an. Yuxan, oj
jinwa'ne ye jun jowal ti' tet ix
an. Ta c'amaj, ma xa techa ix
wu an, taja'c'ala' sjul ec'ixjin
c'atan an,” Xi naj.

6 Quey tu' jix yute sna'on
naj yaaw pena snabal tu'
7 Jal pax Dios, ¢ma yal sc'ul
swa'ne el tzet chi jul yal eb
sichil el yu tet yet c'ualil
c'al ak'balil? ¢tumi miman
tiempo o0j ec' oj, catu' oj
swa'ne el Dios tzet chi yoche
eb tu'? 8 Chi wal e ex, 0j
wanele el eb yu Dios yin
eymanil. Pero ja' yet oj jin jul
junel xa, jain, Ak'bil Wopiso
yu Dios xol eb ket animail an,
¢ey mi c'al eb chi yaoc sc'ul
yin Dios yul yiban Kk'inal ti'?
Xi Jesus tet eb.

Sk'aneal Jun Naj Fariseo
Yetoj Jun Naj Tejom El Tolabal
97a' jun xa sk'aneal ti', jix
yaltej Jesus tet wan eb watx'
sbeybal yaloni. Ja' eb tu',
c'am swatx'il wanoj xa dnima
yul sat eb. Yuxan jix yal Jesus
tu' tet eb jaxca ti":

10 —_Ey cawan winaj jix bet
ec' txaloj bey stemplo Dios,
fariseo jun, tejom el tolabal
jun xa. 11 Ja' jun fariseo
tu', linan a oj, catu' jix txali
jaxca ti: “Jaach jin Diosal,
chi wal yu diosal e ach an,
yutol jainti', man laan oj jin
jaxca wanoj xa dnima an. Ja'

eb 4nima tu', caw elk'om eb,
man watx' oj sbeybal eb, chi
mulwi eb. Yetoj pax jun naj
tejom el tumin ti', yu wal dios
yutol man laan oj jin yetoj
naj an. 12 Yutol jainti', cael
chi wijle nocha jin ba jun jun
semana. Yetoj pax oj, chi
wak' sdiezmoal masanil tzet
chi wak' ganar,” Xi naj chi
tz'aj yalon naj tet Dios. 13]a’
jun tejom el tumin tu’', naat
ta'linantej. Caw chi xiw sc'ul,
ma a t'anan nioj satcan, tu'
c'aljix mak' xam sc'ul yu scus
c'ulal. Jix yaloni: “Jaach jin
Diosal, c'am mi chi ok' nioj ja
c'ul win an, caw penawom jin
sic'lebil an,” Xi naj tet Dios.
14 Chi wal e ex, ja' naj tejom
el tumin tu', yet xa c'al jun
txolan tu', jix al-le naj watx'il
yu Dios, yet c'am to chi paxtoj
naj bey sna. Jal naj fariseo tu'
Xin, ma yal Dios tol watx' naj
yul sat. Yutol ja' mac chiyi'a
can sbha, chii'le eytej. Jal mac
chi yi' ey sha, chi i'le a oj, Xi
Jesus.

Jix X'ox El Swatx' C'ulal

Jesus Yin Eb
(Mateo 19:13-15; Marcos
10:13-16)

15 Ey mac jix i'ontej wan
unin sc'atan Jesus, yu yaon
atoj sk'ab naj yiban sjolom
eb. Pero ja' yet jix yilon eb
scuywom jaxca tu', jix tenon
octucaneb chii'ontejeb unin
tu'. 16 Jix yalon naj tet eb
jaxcati:

—I' wej tej eb unin e in an.
Manchej je tenoc tucan eb chi
i'ontej eb unin. Yutol asan eb

195

LUCAS 18:22

eyocsna'balyin Dios jaxca eb
unin ey oc sna'bal yin smam
xXutx, asan eb ey yalon yet yoc
Dios Yaawil oj. 17 Caw yel
chi wal e ex, ja' eb c'am chi
cha'on Dios Yaawil oj jaxca
chi yun sjijen eb unin tzet chi
al-lei, c'am bak'in oj oc eb yul
sk'ab Dios, Xi Jesus tet eb.

Jun Be'om Jix K'anab Yetoj
Jesus

(Mateo 19:16-30; Marcos
10:17-31)

18 Ey jun naj yaaw jix
k'anlen tet Jesus jaxca ti':

—Mamin, watx' jaach,
yuxan chin k'anle e ach an,
stzet yetal sowalil chi wun an,
catu' chi wi'on Kk'inale tol ey
c'al yin tobal k'inal an? Xi naj
tet Jesus.

19 —;Tzet yuxan chin ja
wal watx'il? C'am junoj mac
watx', asan Dios watx'. 20]Ja
wotaj xa wan chejbanil chi
alon jaxca ti: “Manchej oc
ja mul yul sk'ab ja wetbi.
Manchej jaach mak'wi cam
anima. Manchej jaach
elk'anwi. Manchej ja na' a
k'ane yin ja wet animail. Ey
ojab yel oc apnoj ja mam ja
txutx yul ja sat,”™ %i Jests tet
naj.

21 _Yin tax jin yali'al jix
c'oli c'al jin jijen masanil wan
chejbanil ti', Xi naj tet Jesus.

22 _Pero ey jun sowalil to
cha wune. Yuxan asi', txon
can el masanil ja tzettaj yetal,
catu' cha po'ontoj stool xol
eb meba', yet watx' 0j ja cha'
ja be'omal bey satcan. Chi
lawi jun tu', chach jul pax

* ,
18:20 Exodo 20:12-16; Deuteronomio 5:16-20

jin c'atan junel xa an, catu'
chach ec' c'al cuywoj wintaj
an, Xi Jesus tet naj.

23]a' yet jix yaben naj wan
tu', caw jix cus a sc'ul naj,
yutol caw be'om naj sic'lebil.
24]Ja' yet jix yilon Jesus tol jix
Ccus a naj, jix yalon jaxca ti'":

—Ja' eb be'om ti', caw
ya'taj yoc Dios Yaawil oj eb.
25 K'inaloj junoj no' camello.
¢Tumi ta chiec' el no' yul yixal
junoj acuXa? Yel xa c'al ya'taj
yoc Dios Yaawil oj eb be'om
tet yet chi ec' el no' yul yixal
junoj acuXa, Xi Jesus.

26 Jix yalon eb jix yaben
wan K'ane tu' jaxca ti":

—Ta quey tu' jaxca tu'
xin, ¢mac wal junoj chi ske'
scolchai? Xi eb.

27 —Ja' wan tzet c'am chi
ske' yu dnima, ja' Dios chi ske'
yu, Xi Jesus tet eb.

28]ix yalon naj Pedro tu' tet
Jesus jaxca ti":

—WukXtaj, jaonti', jix cu bej
can masanil cu tzettaj yetal,
catu' jix cu ec' c'al cuywoj ja
wintaj, ¢tzet 0j yun kel oc ap-
noj jaonti'? Xi naj Pedro.

29 Jix yalon Jesus tet eb tu'
jaxcati:

—Cawyelchiwaleex,ja'eb
chi sbej can sna, yistil, smam,
xXutx, yuXtaj, yanab, yuninal,
jin ya'il oj, catu' asan Dios chi
yoche chi yak' servil. 30 Yel
xa c'al miman oj Xa' eb yet
jun tiempoal ti'. Jaxa yet jun
tiempoal oj jul ya toj tu', ja' ta'
tu', oj Xa' eb sk'inal tol ey c'al
yin tobalKk'inal, XiJesus tet eb.

Jix Yaltej Scamichal Jests
JunelXaYinEy Oj To

(Mateo 20:17-19; Marcos
10:32-34)

31 Jix yawten eb lacawan
scuywom Jesus tu' xojli. Jix
yalon tet eb jaxca ti":

—Ja' tinani', tol lalan cu to
bey Jerusalén. Ja'tu' oj yun

el masanil tzet tz'ibebil can
yu eb Xejab Dios peyxa, yet

jix yalon can el jin k'aneal eb,
jain, Ak'bil Wopiso yu Dios
xol eb ket animail an. 32 Catu'
0j jin ale oc yul sk'ab eb man
Israel o0j. Oj jin sbuchon eb.
Oj yalon eb tzet yetal pena
win an. Catu' oj tz'ubloj oc eb
win an. 33 Oj jin smak'on pax
eb. 0j lawoj tu', catu' oj jin
yak'on cam eb. Pero yoxial
tu', oj jin pitzc'u pax a oj, Xi
Jesus tet eb.

34Pero ma na'cha el nioj yu
eb. Man yotaj oj eb nioj tzet
chi yal yel oc apnoj wan jix
yaltu', yuxan mana'cha el yu
eb.

Ja' Naj A Jerico Jix Ilwi Can

A Yu Jesus
(Mateo 20:29-34; Marcos

10:46-52)
35Ja' yet lalan yapni Jesus
bey conob Jerico, ey jun naj
c'am chi ske' yilwi, chotan
ey naj sti' be. Lalan sk'anon
sa'beal tet dnima chi ec' yul be
tu'. 36Ja’ yet jix yaben naj tol
ec'al dnima chi bilwi yec' yul
be tu, jix sk'anlen naj yabe,
tzet yuxan ec'al eb chi eq'ui.
377]ix al-le tet naj, tol ja' Jesus
a Nazaret chi eq'ui. 38 Yuxan
jix a yaw naj yin ipal jaxca ti":

18:38 Yic'aal naj David jun xa sbi yu Cristo. Tol Ak'bil Yopiso Colwawomal.

—Jesus, Yic'aal naj David,*
¢c'ammichiok'jaculwinan?
Xinaj tet Jesus.

39 Ja' eb babel sattaj naj
Jesus tu', jix tenchanele naj
c'am chi ilwi tu' yu eb, yet
watx' chi tz'ini naj. Pero ja'
yet jix yaben naj jaxca tu', tol
jix a sjowal yel yaw naj:

—Mamin, Yic'aal naj David,
¢c'ammi chiok'ja c'ul win an?
Xinaj junel xa.

40 Jix oc linan Jesus tu', jix
yalon Jesus yu stit naj. Ja' yet
jiX apni naj sc'atan Jesus, jix
sk'anlen tet naj jaxca ti":

41 _;Tzet cha woche chach
wute an? Xi Jesus tet naj.

—Mamin, chi woche cha jaj
jin sat ti' an, Xi naj tet Jesus.

42 _Jajcha ojab can ja sat.
Tol jix wa'xi, yutol jix ja waoc
ja c'ul win an, Xi Jesus tet naj.

43 Ja' yet jun txolan tu', jix
jajcha sat naj, jix yilon naj.
Yuxan jix oc tzajan naj yin-
taj Jesus. Jix yalon watx'
k'ane naj tet Dios. Yetoj pax
masanil eb jix ilon jun tu’, jix
yal watx' k'ane eb tet Dios.

19

Sk'aneal Naj Chi Yij Za-
queo

17Jix apni Jesus bey conob
Jericé. Catu' jix ec'ab yul
conob tu. 2 Ey jun winaj
be'om titu', Zaqueo shi naj.
Yaaw tejom el tolabal bey jun
conob tu'. 3]Ja' naj Zaqueo
tu', caw chi yoche c'al chi yil
yin Jesus, tzet utbil yili, pero
c'am c'al chi ske' yiloni, yutol
ec'al dnima chi to bululoj yin
sc'ul naj yet chi beyi. Yetoj

pax oj yuyali' stel naj Zaqueo
tu'. 4 Yuxan jix babitoj naj
sattaj catu' jix atoj sk'ab jun
te' sicémoro sti' be tu', catu' oj
yilon yin Jesus yet oj ec' yich
tu'. 5Ja' yet jix ec' el naj yich
te' te' tu', jix atoj t'anan Jesus
yin naj catu' jix awi atoj Jesus
tet naj jaxca ti':

—Zaqueo, eyantej eyman,
yutol ja' bey ja na oj jin apnoj
wak' jin posada, Xi atoj Jesus
tet naj.

6Jix yab c'al naj Zaqueo jun
tu', catu'jix eytej yin eymanil.
Catu'jix cha'le apnojJesus yin
tzala c'ulalil bey sna.

77Ja' yet jix yilon eb &nima
jaxca tu', caw ey tzet chi
yal eb yin Jesus tu', yutol jix
apniyak'sposadabey snajun
pena sbeybal. & Catu' jix a
linan naj Zaqueo tu', catu' jix
yalon tet naj Kaawil tu' jaxca
ti":

—Ja' tinani' Mamin, jantaj
tzet ey e in an, snan c'al oj
wak' tet eb meba'. Ta ey
eb jix wetne an, ta ey eb jix
welk'ane stumin eb an, canel
oj yun wak'on sq'uexel tet eb
an, Xi naj Zaqueo tu'.

97Jix yalon Jesus tu'jaxca ti":

—Ja' tinani' jix jul scolbanil
spixan eb bey jun na ti'. Ja'
naj Zaqueo ti', caw yel yic'aal
naj Abraham. 10Jainti' Ak'bil
Wopiso yu Dios xol eb ket ani-
mail an, jixjinjulyujin seyon
eb q'ueynajtoj, catu' chi colon
can el eb an, Xi Jesus.

_Sk'aneal Laoneb Ch'en Tu-
min
117a'yetlalan yaben eb tzet

chi yal Jests, ey jun sk'aneal
jix yaltej tet eb, yutol lalan

yapni eb scawilal Jerusalén,
catu' jix sna'on eb tol oj wa'xi
oc naj Yaawil yul yiban k'inal
ti' yu Dios yin eymanil. 12 Jix
yalon Jesus tet eb jaxca ti";

—Ja' junel ey jun winaj
yic'aal eb naj yaaw. Jix
awteletoj bey jun conob naat
yu sto Xa'on yopiso, catu'
0j oc yaawil bey jun conob
tu'. 13Ja' yet c'am to chi toi,
catu' jix yawten laonwan eb
smoso. Ey wan ch'en tumin
ey yip sat jix yak' can yul
sk'ab jun jun eb. Laan c'al
shisil ch'en jix yak' can tet
eb. Catu'jix yalon can tet eb
jaxcati:

—AKk'wejnegocio yetojwan
ch'en tumin ti' masanta’ c'al
chin juli, catu' che yak'on
ch'en junel xa e in an, Xi naj
tet eb. Jix lawi c'al tu/, jix to
naj. 14 Pero ja' eb yet conob
caw chi chichon oc sc'ul eb
yin. Yuxan tzajan sto cawan
oxwan Xejab eb yintaj. Jix
bet yalon eb tet eb chi aon
oC yopiso naj tu' jaxca ti": “Ja’
jun winaj tu', caw c'am chi
yal cu c'ul chi oc naj kaawil oj
bey cu conob,” Xi eb. 15 Pero
jix ak'le c'al ta' yopiso yoc
yaawilal. Catu'jix jul ec' bey
sconob. Jix yawten eb smoso
bey jix yak' can ch'en tumin
tu', yu yaben naj jantaj xa
yune' ch'en jix yak' ganar jun
jun eb. 18Yuxan jix jul jun ba-
bel moso, catu'jix yalon jaxca
ti": “Patrdn, ja’ ch'en ja tumin,
jixjawak' can e in an, laoneb
yune' ch'en jix yak' ganar,” Xi
naj tet naj. 17 Jix yalon naj
tu": “Watx' xin, jaachti' caw
watx' xa wun e in an. Cax

c'al txenne ch'an jix wak' yul
ja k'ab, pero watx' c'al jix ja
wute ja na'bal yetoj. Yuxan,
tol chi waoc ja wopiso yaawil
yiban laoneb conob,” Xi naj
tet smoso tu'. 18 Catu' jix jul
ec' jun xa smoso. Jix yalon
naj tet spatron tu' jaxca ti"
“Patrodn, ja' ch'en ja tumin jix
ja wak' e in an, joeb xa shisil
yune' ch'en jix yak' ganar”
Xi naj tet spatrén. 19 Yuxan
jix yal pax naj patron tu'
tet naj jaxca ti: “Watx' xin,
jaachti' oj wak' ja wopiso ja
woc yaawil oj yiban joeboj
conob,” Xi naj patron tet naj.
20 Jix lawi tu' xin, jix jul jun
Xa naj moso. Jix yalon tet
spatrdn tu' jaxca ti': “Patron,
ja' ch'en ja tumin ti', c'ubabil
ch'en wu yul jun jin tx'ambal
an. 21Jainti', chin xiw e ach
an, yutol wotaj caw ch'aan
jaach. Yutol jaachti', tuxa
c'al cha cha' tzet chi yak' ga-
nar junoj xa dnima. Tuxa c'al
cha jatx' a bey tzet awbil yu
junoj xa,” Xi naj tet spatron.
22Jix yalon naj patrén tet naj
tu' jaxca ti': “Jaachti', moso
jaach toni, pero pena jaach.
Yu wan jix ja wal ti', oj jin
na' oc ja win an. Ilala, ja
wotaj xa tol ch'aan jin an.
Tuxa c'al chin cha' tzet yetal
chi yak' ganar wan xa dnima.
Chin jatx'on a bey ma waw
an. 23 ;Tzet yuxan, ma ja
watoj ch'en maanil tet junoj
Xa mac txequel, yet watx' chi
yak' ganar nioj yune' ch'en?
K'inaloj ta jix ja watoj ch'en
maanil, ja' yet jix jin juli, jix
jin cha'on yune' ch'en,” Xi naj

patron tet naj. 24 Catu' jix
yalon tet eb ey ec' yetoj tu'
jaxca ti": “I' wej ec' ch'en tet
naj. Che yak'on ch'en tet naj
laoneb sbisil yune' ch'en jix
yi' yu naj tu',” Xi naj tet eb.
25 “Pero patrdn, ja' naj cha
wal tol chi ak'le ch'en tet naj
tu', ey xa laoneb yune' ch'en
yet naj,” Xi eb tet naj. 26 “Pero
chiwal e ex, ja' mac ey xa yet,
0j ak'le c'al tet. Jal mac 